
ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 

  

ᐊᖓᔪᖅᑳᖅ ᔭᐃᒥᓯ ᐋᕆᐊᒃ 

(ᐅᖅᑯᒻᒥᐅᑦ) 

ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᒥᓂᔅᑕ ᒪᓕᒐᓕᕆᓂᕐᒧᑦ 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

 

ᐊᖓᔪᖅᑳᖅ ᕗᕆᑦ ᓯᐊᓪ 

 (ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 

(ᐊᕐᕕᐊᑦ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᑦ ᓯᓚᑦᑐᖅᓴᕐᕕᒻᒥ 

 

ᓗᐃ ᑕᐹᕐᔪᒃ 

(ᐊᒥᑦᑐᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳᖅ ᐲᑕ ᑕᑉᑑᓇ 

(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 

ᔨᓂ ᐅᒡᔪᖅ 

(ᓇᑦᑎᓕᒃ) 

  



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᓇᒡᒐᔾᔭᐅ, ᐅᑐᐱᕆ 31, 2011 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᓯᕗᓕᖅᑎ ᐄᕙ ᐋᕆᐊᒃ, ᐊᖓᔪᖅᑳᖅ ᔭᐃᒥᓯ 

ᐋᕆᐊᒃ, ᒨᓯᓯ ᐊᐅᐸᓗᒃᑐᖅ, ᐊᖓᔪᖅᑳᖅ ᑕᒑᖅ 

ᑰᓕ, ᒫᓂᑲ ᐃᐊᓪ, ᕌᓐ ᐃᐊᓕᐊᑦ, ᔫ ᐃᓄᒃ, 

ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ ᓂᓐᖓᖅ, ᔮᓂ 

ᓂᖏᐅᖓᓐ, ᐄᓯᒃᑲᐃᔭ ᐅᓲᑖᐱᒃ, ᐊᖓᔪᖅᑳᖅ ᑮᑦ 

ᐲᑕᓴᓐ, ᐋᓚᓐ ᕋᒻᐴᑦ, ᐊᖓᔪᖅᑳᖅ ᕗᕆᑦ ᓯᐊᓪ, 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, ᓗᐃ ᑕᐹᕐᔪᒃ, 

ᐊᖓᔪᖅᑳᖅ ᐲᑕ ᑕᑉᑑᓇ, ᐅᖃᖅᑎ ᕼᐊᓐᑐ ᑐᑐ, 

ᔩᓂ ᐅᒡᔪᒃ. 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐃᖅᓱᖅᑏ. 

ᐱᒋᐊᓚᐅᓐᖏᓂᑦᑎᓐᓂ ᒥᔅᑕ ᑰᓕ 

ᑐᒃᓯᐊᖅᑎᑦᑎᖁᔭᕋᓗᐊᕋ. 

 

>>ᑐᒃᓯᐊᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. 

ᑲᑎᒪᔾᔪᑎᒃᓴᑦᑎᓐᓄᑦ. 2. ᒥᓂᔅᑕᐃ ᐅᖃᐅᓯᖏᑦ. 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ, ᒥᓂᔅᑕ ᑕᑉᑑᓇ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 100 - 3(3): ᖁᑦᑎᑦᑐᒥ 

ᐃᖏᕐᕋᔪᓕᕆᓂᕐᒧᑦ ᖃᐅᔨᓴᕐᓂᖅ (ᑕᑉᑑᓇ) 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪ 

ᓄᓇᕗᒻᒥᐅᑦ. ᐅᓪᓗᒥ ᓂᑯᕕᑉᐳᖓ 

ᑐᓴᖅᑎᑦᑎᔪᒪᓪᓗᖓ ᖃᐅᔨᓴᕐᓂᐅᓚᐅᖅᑐᒥᒃ 

ᖁᑦᑎᑦᑐᒥ ᐃᖏᕐᕋᓂᕐᒧᑦ ᑲᒪᒋᔭᐅᖃᑦᑕᖅᓯᒪᔪᖅ 

ᐊᕐᕌᒎᓐᓂᒃ ᒪᕐᕉᓐᓂᒃ. 

ᖁᑦᑎᑦᑐᒥᐅᑦ ᐊᑭᑐᓂᖅᓴᕐᔪᐊᒻᒪᕆᐊᓗᒻᒥᒃ 

ᖃᖓᑦᑕᐅᑎᒋᕙᒃᑕᖏᑦ ᓄᓇᕗᑦ ᓴᓂᐊᓂ. 

ᖃᖓᑦᑕᐃᑏᑦ ᐅᓯᔭᐅᔾᔪᑏᑦ ᐃᓚᖏᓐᓄᑦ 

ᐊᑭᑐᔪᕐᔪᐊᕐᒥᒃ ᐊᑭᓕᒐᒃᓴᐅᖏᑦᑐᑦ ᐊᒻᒪᓗ 

ᓄᓇᓕᓐᓅᖏᓐᓇᕈᓐᓇᕋᑎᒃ ᑲᓇᑕᒧᓪᓘᓐᓃᑦ. ᑕᑉᐹᓂ 

ᖁᑦᑎᓂᖅᐹᒦᑦᑐᑦ ᐊᐅᓱᐃᑦᑐᒥ ᑕᐃᒃᑯᐊ 

ᖃᖓᑕᓲᖃᒻᒪᕆᐸᒃᑕᖓᑦ ᓈᒻᒪᖏᓪᓚᕆᒃᑐᑦ. ᑕᐃᒫᒃ 

ᐃᑉᐱᒋᔭᐅᓐᖏᓗᐊᖅᑑᔮᓕᖅᐸᑉᐸᑦᑐᑦ 

ᐊᑭᑦᑕᖅᑐᐊᓘᕙᒃᑐᑎᓪᓗ. 

 

ᐅᖃᖅᑏ, ᖃᐅᔨᓴᕐᓂᕆᔭᕗᑦ ᑖᒃᑯᐊ ᒐᕙᒪᒃᑯᑦ 

ᐊᓯᖏᓐᓂ ᐅᑭᐅᖅᑕᖅᑐᒥ 

ᑕᐃᒪᐃᑦᑐᓴᐃᓐᓇᕐᒥᒃᑕᐅᖅ ᖃᐅᔨᓯᒪᒻᒥᔪᖅ 

ᐊᔾᔨᒌᓐᖏᑦᑐᒃᑯᑦ ᐃᑲᔪᕋᓱᕈᓘᔭᖅᑐᑎᑦ. 

ᖃᐅᔨᓴᕐᓂᐅᓚᐅᖅᓯᒪᔪᖅ ᑕᒪᒃᑯᐊ 

ᐊᑭᑭᓪᓕᒋᐊᕈᑕᓂᐊᖅᑐᑦ ᖃᖓᑦᑕᐅᑎᒃᑯᑦ 

ᐃᖏᕐᕋᔾᔪᑎᒃᑲᓪᓘᓐᓃᑦ ᐊᑲᐅᓂᖅᐸᐅᒐᔭᖅᑐᖅ. 

 

ᐅᖃᖅᑏ, ᐅᑉᐱᕈᓱᒃᑲᒪ 

ᐃᑲᔪᓗᐊᕈᓐᓇᖅᐸᓪᓚᐃᖏᒻᒪᑕ ᖃᖓᑦᑕᐅᑎᖏᓐᓄᑦ 

ᑕᒫᓂ ᓄᓇᕗᒻᒥ, ᑭᓯᐊᓂ ᑕᒪᒃᑯᐊ 

ᖁᑦᑎᓂᖅᐹᕐᒥᐅᑕᐅᔪᑦ ᐃᓱᒪᒋᓪᓗᒋᑦ 

ᓇᓗᓇᕈᓐᓃᕐᖓᑦ ᒥᑭᔪᒥᓪᓘᓐᓃᑦ 

ᐊᑲᐅᓯᕚᓪᓕᕈᑎᔅᓴᒥᒃ ᐊᒃᓱᐊᓗᒃ 

ᐊᑲᐅᓯᕚᓪᓕᕈᑕᐅᒐᔭᖅᑐᖅ ᖁᑦᑎᑦᑐᒥᐅᓄᑦ 

ᐱᔭᕆᓗᐊᖅᑎᓪᓗᒍ ᐊᑐᓕᖁᔭᓂᑦ ᓴᖅᑮᓛᖅᑐᒍᑦ, 

ᓴᖅᑮᒍᑦᑕ ᒐᕙᒪᑐᖃᒃᑯᓐᓄᓪᓗ. ᑕᐃᒪ ᕿᓚᓈᖅᐳᖓ 

ᑖᒃᑯᐊ ᐃᓕᒃᓯᓐᓄᑦ ᓴᖅᑭᑎᓛᕆᐊᖏᓐᓂᑦ 

ᐱᔭᕇᖅᑲᑕ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ.  

ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᖁᓪᓕᒃᑯᓐᓄᑦ, 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᑉ ᐅᖃᐅᓯᖓ 101 - 3(3): ᑐᓴᒐᒃᓴᖅ 

ᐃᖃᓗᓐᓂ 25 kV ᓄᑖᖑᕆᐊᕈᑦ (ᑯᓱᒐᖅ) 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. (ᑐᓵᔨᒃᑰᕈᓐᓃᖅᑐᖅ) ᐅᑉᓗᒃᑯᑦ 

ᓄᓇᕗᒻᒥᐅᖃᑎᒃᑲ. (ᑐᓵᔨᑎᒍᑦ) ᐅᖃᖅᑏ, 

ᑐᓴᖅᑎᔪᒪᓪᓗᒋᑦ ᒪᓕᒐᓕᐅᖅᑎᐅᖃᑎᒃᑲ ᐊᐅᔭᖅ 

ᐱᕙᓪᓕᐊᓂᐅᓯᒪᔪᓂᑦ ᐃᖃᓗᓐᓂ 

ᖃᐅᒻᒪᖅᑯᑎᖃᕐᕕᓐᓂ ᐋᖅᑭᒋᐊᕆᓂᕐᒥᒃ. 

 

ᓴᓐᖏᓂᖓᓂᒃ 5 kV-ᒥ 25 kV-ᒧᑦ 

ᐊᑭᑭᓪᓕᖅᐹᓪᓕᕈᑕᐅᓂᐊᖅᑐᖅ 

ᖃᒥᓐᖏᓐᓂᖅᓴᐅᕙᓪᓗᑎᒃ ᐊᒻᒪᓗ 

ᐳᔪᕈᔪᓐᖏᓂᖅᓴᐅᓗᑎᒃ ᐱᐅᓂᖅᓴᒥᓪᓗ 

ᐃᑲᒪᖃᑦᑕᓂᐊᖅᑐᑦ. ᖃᒥᒃᑐᖃᖅᑎᓪᓗᒍ 

ᐃᑭᑦᑐᖃᖅᑎᓪᓗᒍᓗ 

ᕿᓚᒥᐅᓂᖅᓴᐅᖃᑦᑕᓂᐊᖅᑐᖅ. 

 

ᐊᐅᔭᖅ ᖁᓪᓕᒃᑯᑦ ᐱᔭᕇᓚᐅᖅᑐᑦ 25 kV-ᓂᑦ 

ᐋᖅᑭᒃᓰᓪᓗᑎᒃ ᑕᒫᓂ ᐃᖃᓗᓐᓂ 

ᐊᐅᓚᐅᑎᖃᕐᕕᖓᓂ. ᐊᒻᒪ ᓱᓕ, ᐃᖅᑲᓇᐃᔭᖅᑏᑦ 

ᐱᔭᕇᕈᓐᓇᖅᓯᓚᐅᕐᒥᔪᑦ ᑕᐃᒃᑯᐊ 12-45 

ᐳᓴᐸᓗᖏᓐᓂ ᐃᖃᓗᒻᒥᐅᓄᑦ. 

 

ᐅᖃᖅᑏ, ᑕᒪᒃᑯᐊ ᐱᐅᓯᒋᐊᖅᑕᐅᓛᕐᒥᔪᖅ 

ᐊᐅᔭᐅᓛᖅᑐᖅ ᑕᐃᒃᑯᐊᓗ 

ᐱᒋᐊᖅᓴᕋᐃᒍᒫᓐᓂᐊᖅᑐᑦ ᑕᒪᒃᑯᐊ ᓄᓇᓯᐅᑏᑦ 

ᑕᕝᕙᓃᖅᐸᒌᕐᒪᑕ ᐃᖃᓗᓐᓂ ᑕᒪᓐᓇᓗ 

ᐱᔭᕇᖅᑕᐅᑉᐸᑦ ᑕᐃᒪᓕ ᑖᒃᑯᐊ 

ᓈᒻᒪᓈᖅᓯᒪᓂᐊᖅᑐᑦ ᐊᕐᕌᒍᓄᑦ 30-ᓄᑦ 

ᐃᓄᒋᐊᔅᓯᕙᓪᓕᐊᓂᖏᓐᓄᑦ. ᑖᓐᓇᓗ 

ᓂᕆᐅᒋᔭᐅᓪᓗᓂ ᐅᖅᓱᐊᓗᒻᒧᑦ 

ᐊᑭᓖᓂᕆᕙᒃᑕᖓᓄᑦ ᐊᑐᓐᖏᓐᓂᖅᓴᐅᒐᔭᖅᑐᑦ 

550,000 ᖃᓪᓗᑏᑦ. 

ᖁᔭᓐᓇᒦᕈᒪᕙᒃᑲ ᐊᑐᖅᐸᒃᑐᑦ 

ᐅᑕᖅᑭᑦᑎᐊᕈᓐᓇᕐᓂᖏᓐᓄᑦ ᖃᒥᖃᑦᑕᓚᐅᖅᑎᓪᓗᑕ 

ᐱᔭᕇᕋᓱᒃᑎᓪᓗᑕ ᑕᒪᒃᑯᓂᖓ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᓂᔅᑕ ᐊᕐᓇ ᐋᕆᐊᒃ. 

 

ᐊᖓᔪᖅᑳᑉ ᐅᖃᐅᓯᖓ 102 - 3(3): ᓱᕈᓯᓛᓄᑦ 

ᐃᓕᓐᓂᐊᕐᓂᕐᒧᑦ ᑮᓇᐅᔭᐃᑦ (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ: ᐅᓐᓄᓴᒃᑯᑦ, ᖁᔭᓐᓇᒦᒃ 

ᐅᖃᖅᑎᑦᑎᔩ. ᑕᐃᒪ ᓇᖏᖅᓯᕗᖓ 

ᑐᓴᖅᑎᑦᑎᔪᒪᓪᓗᖓ ᑖᒃᑯᓂᖓ 

ᓂᕈᐊᖅᑕᐅᖃᑎᒋᓯᒪᔭᕐᓂᓪᓗ ᑐᓵᔨᓂᓪᓗ ᑮᓇᐅᔭᓂᑦ 

ᑐᓂᔭᐅᖃᑦᑕᖅᑐᓂᑦ ᐃᓕᓐᓂᐊᖅᑐᓕᕆᓂᕐᒧᑦ 

ᑲᑎᒪᔨᐅᔪᓄᑦ ᑕᒪᒃᑯᐊ ᐃᓄᐃᑦ ᐅᖃᐅᓯᖏᑦ 

ᐃᓕᖅᑯᓯᖓᓗ ᑕᑯᒃᓴᕈᖅᑎᑕᐅᒃᑲᓐᓂᖁᓪᓗᒍ 

ᐊᑐᖅᑕᐅᒃᑲᓐᓂᖃᑦᑕᖁᓪᓗᒍᓗ. 

 

ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 

ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᖃᑎᖃᒻᒪᑕ 

ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 

ᐊᑐᓕᖅᑎᑦᑎᔪᒪᓪᓗᑎᒃ ᑖᓐᓇ Section 17-ᖑᔪᖅ 

ᐃᓕᓐᓂᐊᕐᓂᓕᕆᓂᐅᑉ ᐱᖃᔭᖓᑕ ᐊᑖᓂ. ᑖᓐᓇ 

ᐱᔭᕆᐊᖃᖅᑎᑦᑎᓯᒪᔪᖅ ᓱᕈᓯᓛᓕᕆᓂᕐᒥᒃ 

ᑮᓇᐅᔭᐃᑦ ᐊᑐᖅᑐᑦ ᑕᕝᕗᖓ ᐃᓄᐃᑦ 

ᐅᖃᐅᓯᖏᓐᓄᑦ ᐃᓕᖅᑯᓯᖏᓐᓄᓪᓗ 

ᐱᒋᐊᖅᐹᓪᓕᖁᓪᓗᒋᑦ. ᑐᓂᓯᖃᑦᑕᖅᐳᒍᑦ $1.6 

ᒥᓕᐊᓐ ᐊᕐᕌᒍᑕᒫᑦ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᓐᓄᑦ ᑕᒪᑐᒧᖓ ᓱᕈᓯᓛᓕᕆᓂᕐᒧᑦ 

ᑐᕌᖓᔪᓂᑦ ᐃᓄᐃᑦ ᐅᖃᐅᓯᖏᓐᓂᑦ 

ᐃᓕᖅᑯᓯᖏᓐᓂᓪᓗ ᐱᒻᒪᕆᐅᑎᑦᑎᔪᓂᑦ. ᐊᒻᒪᓗ 

ᑖᒃᑯᐊ ᑐᓂᔭᐅᖃᑦᑕᖅᑐᑦ ᑮᓇᐅᔭᐃᑦ ᑖᒃᑯᓄᖓ 

ᑐᒃᓯᕋᐅᑎᒃᑯᑦ ᐊᑐᖅᑕᐅᕙᒃᖢᑎᒃ ᑖᒃᑯᓄᖓ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ. 

 

(ᑐᓵᔨᑎᒍᑦ) ᐅᖃᖅᑎ, ᖃᐅᔨᓴᖅᓯᒪᓕᖅᑐᒍᑦ 

ᓱᕈᓯᓛᓕᕆᓂᕐᒧᑦ ᐃᓕᓐᓂᐊᒐᒃᓴᐅᔪᓂᑦ 

ᓚᐃᓴᖃᖅᑐᓄᑦ ᐸᐃᕆᕖᑦ ᐊᖓᔪᖅᑳᕆᔭᐅᔪᑦ 

ᓄᑲᑉᐱᐊᓄᓪᓗ ᓱᕈᓯᓛᓄᑦ ᐅᖃᓕᒫᕈᓐᓇᕐᓂᕐᒧᑦ  



ᓇᒡᒐᔾᔭᐅ, ᐅᑐᐱᕆ, 31, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕗᒻᒥ ᖃᐅᔨᓇᓱᒃᑐᑕ ᖃᓄᐃᑦᑐᑦ ᐃᓄᐃᑦ 

ᐅᖃᐅᓯᖏᑦ ᐃᓕᖅᑯᓰᓪᓗ ᐊᑐᐃᓐᓇᐅᒻᒪᖔᑕ 

ᑭᓱᐃᓪᓗ ᑭᓐᖒᒪᔭᐅᒻᒪᖔᑕ. ᒫᔾᔨ 2011 

ᓯᕗᓪᓕᖅᐹᑦᑎᐊᒥᒃ ᓄᓇᕘᓕᒫᒥ ᓱᕈᓯᓛᓕᕆᓂᕐᒧᑦ 

ᐃᓕᓐᓂᐊᖅᑎᐅᔪᑦ ᑲᑎᒪᓚᐅᖅᓯᒪᒻᒪᑕ 

ᐊᐅᓚᔾᔨᓗᐊᑕᖅᑐᑎᑦ ᓴᖅᑭᔮᖅᑎᑦᑎᓂᕐᒧᑦ ᐃᓄᐃᑦ 

ᐃᓕᖅᑯᓯᖏᓐᓂᑦ ᐅᖃᐅᓯᖏᓐᓂᒃ. 

 

ᒪᕐᕉᓐᓂᒃ ᐃᖅᑲᓇᐃᔭᖅᑎᑖᖅᓯᒪᓕᖅᑐᑦ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 

ᑎᓕᐅᕆᒃᑲᓂᖅᑐᑦ ᐃᓐᓇᑐᖃᐃᑦ 

ᐃᓚᐅᓂᖅᓴᐅᓗᑎᑦ ᐊᖓᔪᖅᑳᖑᔪᑦ ᓄᓇᓕᓐᓂᓗ 

ᐊᑐᕐᓗᑎᒃ. ᐃᑲᔪᖅᑐᐃᒃᑲᓐᓂᕐᒥᔪᑦ ᑎᒥᐅᔪᓄᑦ 

ᐃᓚᒌᖑᔪᓄᓪᓗ ᐋᖅᑮᔪᒪᔪᓄᑦ ᐅᖃᐅᓯᕐᓂᑦ 

ᐃᓕᖅᑯᓯᕐᓂᓪᓗ ᖃᓄᐃᓘᕐᓂᒃᑯᑦ 50-ᓂᑦ 

ᑐᒃᓯᕋᐅᑎᓂᑦ ᐱᓯᒪᓕᖅᑐᒍᑦ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᓐᓂᒃ ᐊᒻᒪ ᓂᕆᐅᒃᑲᓐᓂᕆᓪᓗᑕ.  

 

(ᑐᓵᔨᒃᑰᕈᓐᓃᖅᑐᖅ) ᐅᖃᖅᑎᑦᑎᔩ, ᑕᐃᒪᓐᓇ 

ᐱᓕᕆᖃᑎᒌᓪᓗᑕ ᑕᒪᒃᑯᐊ ᓱᕈᓯᓛᑯᓗᐃᑦ 

ᐃᑲᔪᕈᓐᓇᑦᑎᐊᕋᑦᑎᒍᑦ ᐱᔭᕆᐊᖃᖅᑕᖏᓐᓂᒃ 

ᑖᒃᑯᐊ ᓱᕈᓯᓛᑦ ᑐᓐᖓᕕᖃᑦᑎᐊᖁᓪᓗᒋᑦ ᐃᓄᐃᑦ 

ᐅᖃᐅᓯᖏᓐᓂᒃ ᐃᓕᖅᑯᓯᖏᓐᓂᓪᓗ 

ᐅᑉᐱᕆᔭᖏᓐᓂᓪᓗ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑏ. 

ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 

ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ ᐃᓄᓕᕆᓂᕐᒧᓪᓗ, 

ᒥᓂᔅᑕ ᑰᓕ. 

 

ᐊᖓᔪᖅᑳᑉ ᐅᖃᐅᓯᖓ 103 - 3(3): 

ᑐᐊᕕᕐᓇᖅᑎᑕᐅᔪᓄᑦ ᐋᓐᓂᐊᔪᓕᕆᔾᔪᑎᑦ - 

ᕿᑎᕐᒥᐅᓂ (ᑰᓕ) 

 

ᐊᖓᔪᖅᑳᖅ ᑕᒑᖅ ᑰᓕ: ᐃᓅᒃᓴᒃᑰᖅᐸᒃᑲ 

ᑲᖏᖅᖠᓂᕐᒥᐅᑦ. (ᑐᓵᔨᑎᒍᑦ) ᐅᖃᖅᑏ, ᑖᒃᑯᐊ 

ᐱᕕᖃᖅᑎᑕᐅᓂᖓᑦ ᑐᐊᕕᕐᓇᖅᑐᒃᑯᑦ 

ᐊᐅᓪᓚᖅᑎᑦᑎᓂᕐᒧᑦ ᓄᓇᕗᒥᐅᓂᒃ 

ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐱᒻᒪᕆᐅᒻᒪᑦ ᑕᒫᓂ 

ᓄᓇᕗᒻᒥ. 

ᐅᓪᓗᒥᐅᓕᖅᑐᖅ ᓄᓇᕗᒻᒥ ᓇᒻᒥᓂᓖᑦ ᐃᑲᔫᑎᓄᑦ 

ᐊᔪᐃᓐᓇᕐᕕᐅᕙᒃᑐᑦ ᑲᑎᒪᔩᑦ ᐃᓱᒪᓕᐅᖅᑲᐅᒻᒪᑕ 

ᐲᖅᓯᓪᓗᑎᒃ ᐊᔪᐃᓐᓇᒃᑲᓐᓂᕈᑕᐅᔪᒥᒃ Adlair 

Aviation 1983 Ltd-ᑯᑦ ᐱᔾᔪᑎᖃᖅᑐᓂᑦ 

ᑰᓐᑐᕌᒃᑖᕋᓱᐊᖁᔭᐅᓚᐅᖅᑐᓄᑦ ᑐᐊᕕᕐᓇᖅᑐᒃᑯᑦ 

ᐊᐅᓪᓚᑎᑦᑎᖃᑦᑕᓂᕐᒧᑦ ᕿᑎᕐᒥᐅᓂ. ᑖᒃᑯᐊ 

ᓄᓇᕗᑦ ᒐᕙᒪᒃᑯᑦ ᐃᓱᒪᓕᐊᕆᓚᐅᖅᑕᖏᑦ 

ᐅᐱᒍᓱᑉᐳᑦ ᐅᓐᓂᕐᓗᖅᑎᒃᑯᑦ ᐋᖅᑭᒃᑕᖓᓂᒃ. 

 

ᐊᖏᖃᑎᖃᖅᑐᑦ ᑖᒃᑯᐊ ᐱᔨᑦᑎᑦᑎᐊᖃᑦᑕᕐᖓᑕ 

Adlair Aviation-ᑯᑦ. ᑖᒃᑯᐊ ᓇᒻᒥᓂᕆᔭᐅᓂᒃᑯᑦ 

ᐱᐅᑦᑎᐊᖅᑐᑦ ᓄᓇᓕᓐᓂᓗ ᐱᔨᑦᑎᖅᑐᑎᑦ 

ᕿᑎᕐᒥᐅᓄᑦ. 

 

ᐅᖃᖅᑏ, ᐃᓄᓕᕆᔨᒃᑯᑦ 

ᐱᓕᕆᖃᑎᖃᖃᑦᑕᓂᐊᕆᕗᑦ ᓄᑖᒥᒃ 

ᐱᓕᕆᓂᐊᖅᑐᒧᑦ ᐊᖅᓴᕐᓂᖅ. ᑕᐃᒃᑯᐊᑦᑕᐅᖅ 

ᐃᓂᓪᓚᐸᓪᓕᐊᑦᑎᐊᕈᓐᓇᖁᓪᓗᒋᑦ, ᐅᖃᖅᑏ, 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᖁᓚᕐᓇᐃᓯᒃᑲᓐᓂᕈᒪᕗᑦ ᕿᑎᕐᒥᐅᓂᑦ ᑖᓐᓇ 

ᐊᓯᔾᔩᓂᐅᔪᖅ ᖃᖓᑕᓲᓕᕆᔨᐅᕙᑦᑐᓂᑦ 

ᓱᖅᑲᐅᑎᒋᐊᖃᔾᔮᓐᖏᑦᑐᖅ ᐱᔨᑦᑎᕈᑕᐅᖃᑦᑕᖅᑐᓂᒃ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᒥᓂᔅᑕᐃᑦ ᐅᖃᐅᓯᖏᑦ. ᐊᕙᑎᓕᕆᔨᒃᑯᓐᓄᑦ ᒥᓂᔅᑕ, 

ᒥᓂᔅᑕ ᓯᐅᑦᓴᒃ.  

 

ᐊᖓᔪᖅᑳᑉ ᐅᖃᐅᓯᖓ 104 - 3(3): ᓄᓇᕗᒻᒥ 

ᑮᓇᐅᔭᓕᐅᕈᑕᐅᔪᓐᓇᕐᓂᖓ 

ᐃᖃᓗᒐᓱᓐᓂᒃᑯᑦ ᖃᐅᔨᔭᐅᔪᑦ 2011-ᒥ 

(ᓯᐅᑦᓴᒃ) 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑦᑎᐊᖅᐳᖓ 

ᑐᓴᖅᑎᑦᑎᒋᐊᔅᓴᖅ ᓄᓇᕗᒻᒥ 

ᐃᖃᓗᒐᓱᓐᓂᐅᕙᑦᑐᖅ ᐱᕙᓪᓕᐊᑐᐃᓐᓇᕐᖓᑦ 

ᐊᒻᒪᓗ ᐱᐅᔪᓂᒃ ᓴᖅᑮᕙᓪᓕᐊᓪᓗᓂ 

ᑮᓇᐅᔭᓕᐅᕈᑎᔅᓴᓂᒃ ᐊᒻᒪᓗ ᑕᒪᒃᑯᐊ 

ᐊᑐᐃᓐᓇᐅᖏᓐᓇᖁᓪᓗᒋᑦ. 

 

ᑖᒃᑯᐊ ᐱᖓᓱᐃᓕᖅᑲᖓᒻᒪᑕ ᓄᓇᕗᒻᒥ 

ᐃᖃᓗᒐᓱᒃᑕᐅᔪᓐᓇᖅᑐᑦ: ᖃᓕᕋᓖᑦ, ᑭᖑᑉᐸᐃᑦ,  



ᓇᒡᒐᔾᔭᐅ, ᐅᑐᐱᕆ, 31, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᐃᖃᓗᐃᑦ. ᑕᒪᒃᑯᐊᓕ ᖃᓕᕋᓖ 

ᑭᖑᑉᐸᐃᓪᓗ ᕿᑭᖅᑖᓘᑉ ᖃᓂᒋᔮᓂᑉᐸᑦᑐᑦ. 

ᓄᓇᕗᑦ 9,350 ᑕᓐᓯᓂᑦ (tonnes) 

ᐅᖁᒪᐃᓐᓂᖃᖅᑐᓂᒃ ᖃᓕᕋᓕᓐᓂᑦ ᐱᓛᖅᑐᑦ 

2011-ᒥ ᑮᓇᐅᔭᓕᐅᕈᑕᐅᓗᑎᒃ ᐊᒻᒪᓗ 

ᐃᖅᑲᓇᐃᔮᖃᖅᑎᑦᑎᓗᑎᒃ. 

 

ᐊᒻᒪᑦᑕᐅᖅ ᖃᓕᕋᓖᑦ 500 ᑕᓐᓯᓂᑦ 

ᐅᖁᒪᐃᓐᓂᓕᓐᓂᑦ ᐊᑐᐃᓐᓇᐅᒻᒥᔪᑦ ᐃᑭᕐᒥ 

ᐅᑭᐅᒃᑯᑦ ᐃᖃᓗᒐᓱᓐᓇᐅᕙᓪᓗᑎᒃ ᐊᐅᔭᒃᑯᓪᓗ 

ᐋᖅᑭᒃᓱᐃᕙᓪᓕᐊᓂᕐᒧᑦ. ᑖᒃᑯᐊ 

ᐃᑲᔪᖅᐹᓪᓕᕐᓂᐊᕐᒥᔪᑦ ᓄᓇᕗᒻᒥ 

ᐃᖅᑲᓇᐃᔭᖅᑎᑦᑎᓗᑎᒃ ᑮᓇᐅᔭᒃᑯᓪᓗ. 

 

ᑭᖑᑉᐸᓄᓪᓕ ᓄᓇᕗᓪᓕ 10,600 ᑕᓐᓯᓂᑦ 

ᐱᔭᐅᒍᓐᓇᖅᑐᓂᒃ ᑭᓪᓕᖃᕐᒥᔫᒐᓗᐊᖅ 

ᖃᓂᒋᔭᖏᓐᓂᑦ. ᒫᓐᓇᒫᖑᓚᐅᖅᑎᓪᓗᒍ ᑕᒪᓐᓇ 

ᐱᕙᓪᓕᐊᓯᒪᓚᐅᕋᓗᐊᓐᖏᒻᒪᑦ. ᐊᕐᕌᓂ 3,000 

ᑕᓐᓯᓂᑦ ᑭᖑᑉᐸᖅᑕᐅᓚᐅᖅᑐᑦ 

ᐊᒥᓱᕈᕐᓂᐊᖅᑐᒋᔭᐅᒻᒥᔪᑦ 4,000 ᑕᓐᓯᓄᑦ 2011-ᒥ. 

ᑕᒪᒃᑯᐊ ᐃᑲᔪᖅᐹᓪᓕᕐᓂᐊᕐᒥᔪᑦ ᑮᓇᐅᔭᓕᐊᑦ 

ᐃᖃᓗᒐᓱᓐᓂᕐᒧᑦ ᑕᒫᓂ.  

 

ᐊᒻᒪᓗ ᑕᒪᒃᑯᐊ ᐃᖃᓗᓐᓄᓪᓕ 

ᐱᔪᒪᔭᐅᓂᖅᐹᖑᒻᒪᕆᒻᒪᑕ ᓄᓇᕗᑦ ᓯᓚᑖᓂᓗ 

ᐊᑐᓕᖅᑎᑕᐅᓂᖏᓐᓄᑦ ᓂᐅᕐᕈᑎᖃᕋᓱᐊᕐᓂᕐᒧᑦ 

ᐃᖃᓗᓐᓂᑦ. ᐃᖃᓗᓕᕆᕝᕕᐅᔪᑦ ᓄᑖᖑᔪᓂᑦ 

ᕿᓂᕋᓱᐊᖅᐸᑦᑐᑦ ᑎᑭᓴᐃᔪᓐᓇᖅᑐᓂᑦ. ᑕᒪᒃᑯᐊᓕ 

200,000 ᐸᐅᓐᓯᑲᓴᓐᓂᑦ (pounds) 

ᐱᔪᓐᓇᖅᓯᓚᐅᕋᑦᑕ. ᐱᕕᔅᓴᑕᖃᒃᑲᓐᓂᕈᒪᔪᑦ 

ᑮᓇᐅᔭᓕᐅᕈᑕᐅᒍᓐᓇᒥᒻᒪᑦ ᓄᓇᕗᒻᒥ. 

 

ᐅᖃᖅᑏ, ᐊᕙᑎᓕᕆᔨᒃᑯᑦ 2011-ᒥ ᐱᐅᔪᒥᒃ 

ᓂᕆᐅᓐᓂᖃᖅᐳᒍᑦ ᐃᖃᓗᒐᓱᓐᓂᕐᒧᑦ ᐊᒻᒪᓗ  

ᑕᒪᒃᑯᐊ ᐱᕙᓪᓕᐊᓂᐅᓯᒪᔪᑦ ᓄᑖᒥᒃ 

ᐅᒥᐊᕐᔪᐊᖅᑖᓚᐅᖅᑎᓪᓗᒋᑦ ᓄᓕᐊᔪᕐᒥᑦ 

ᐱᔭᕇᖅᑕᐅᑦᑎᐊᓚᐅᕐᖓᑦ ᖃᐅᔨᓴᕐᓂᕋᖅᑐᓂ ᐃᑭᕐᒥ 

ᖃᓂᒋᔭᖏᓐᓂᓗ ᑲᖏᖅᑐᒑᐱᒃ ᕿᑭᖅᑕᕐᔪᐊᕐᓗ. 

ᐃᑲᔪᖅᑐᐃᓐᓇᕐᓂᐊᖅᑲᕗᑦ ᑕᒪᓐᓇ ᐊᒻᒪ ᑕᒪᒃᑯᐊ 

ᓄᖑᑦᑕᐃᓕᒪᓯᓐᓈᕐᓗᒋᑦ ᒪᑭᒪᐃᓐᓇᓂᐊᕐᖓᑕ 

ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 

ᑲᒪᒋᔭᓕᒃ ᐱᕙᓪᓕᐊᔪᓕᕆᓂᕐᒥᒃ 

ᐃᖏᕐᕋᔪᓕᕆᓂᕐᒥᓪᓗ, ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᑉ ᐅᖃᐅᓯᖓ 105 - 3(3): 

ᕿᑭᖅᑕᕐᔪᐊᕐᒥ ᖃᖓᑕᓲᒃᑯᕕᐅᑉ 

ᒪᑐᐃᖅᑕᐅᓂᖓ (ᑕᑉᑑᓇ) 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓕᕗᖓ ᐅᓪᓗᒥ ᓂᑯᕕᒃᑲᒪ 

ᒪᓕᒐᓕᐅᖅᑏᑦ ᓵᖓᓂ ᐅᖃᐅᓯᖃᕐᓂᐊᕋᒪ 

ᕿᑭᖅᑕᕐᔪᐊᑉ ᖃᖓᑕᓲᒃᑯᕕᖓ 

ᐱᔭᕇᖅᑕᐅᓂᖓᓄᑦ. 

 

ᑕᕝᕙᓂᓕ ᕿᑭᖅᑕᕐᔪᐊᒥ ᖃᖓᑕᓲᒃᑯᕕᖓᓄᑦ 

ᐊᑲᐅᓈᓚᐅᕋᑦᑕ ᑮᓇᐅᔭᓂᑦ ᐱᒍᓐᓇᖅᑐᑕ 

ᒐᕙᒪᑐᖃᒃᑯᓐᓂᑦ. ᑖᓐᓇᓕ 

ᐃᑲᔪᖅᑐᒻᒪᕆᐅᓚᐅᕐᒥᔪᖅ ᐱᓕᕆᐊᖑᓂᐊᖅᑐᓂ 

ᓯᕗᓪᓕᐅᔾᔭᐅᒋᐊᕐᓂᕐᒧᑦ ᑕᐃᒃᑯᐊ ᒐᕙᒪᑐᖃᒃᑯᑦ 

ᖁᔭᓐᓇᒦᕈᒪᕙᒃᑲ ᐋᖅᑮᒍᓐᓇᖅᓯᓚᐅᕐᖓᑕ ᑕᕝᕗᖓ. 

 

ᐅᖃᖅᑏ, ᖁᔭᓐᓇᒦᕈᒪᒻᒥᔭᒃᑲ ᑕᐃᒃᑯᐊ ᐃᓄᐃᑦ, 

ᐱᓕᕆᕕᐅᔪᑦ, ᑲᒻᐸᓂᐅᔪᓪᓗ ᐱᓕᕆᖃᑕᐅᓚᐅᖅᑐᑦ 

ᑖᔅᓱᒧᖓ ᐊᑑᑎᓕᒻᒪᕆᒻᒧᑦ ᐱᓕᕆᐊᒧᑦ. 

ᐱᓗᐊᖅᑐᒥᒃ ᖁᔭᓐᓇᒦᕈᒪᔭᒃᑲ ᕿᑭᖅᑕᕐᔪᐊᕐᒥᐅᑦ 

ᐅᑕᖅᑭᑦᑎᐊᕈᓐᓇᓚᐅᕐᖓᑕ ᑕᒪᔅᓱᒧᖓ,  



ᓇᒡᒐᔾᔭᐅ, ᐅᑐᐱᕆ, 31, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᐱᒋᔪᒪᓪᓗᒋᓪᓗ ᒪᑐᐃᖅᑕᐅᓂᖓᓄᑦ ᓄᑖᖅ 

ᖃᖓᑕᓲᒃᑯᕕᐅᔪᖅ.  

 

ᐅᖃᖅᑏ, ᒪᑐᐃᕐᓂᖃᓛᖅᑐᖅ ᓄᕕᐱᕆ 22-

ᖑᓕᖅᑲᑦ ᐊᒻᒪᓗ ᕿᓚᓈᖅᐳᖓ 

ᑕᑉᐱᑯᖓᖃᑕᐅᓛᕐᓂᓐᓂ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ ᐅᖃᐅᓯᖏᑦ. 

ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᓇᑦᑎᓕᒻᒧᑦ ᒪᓕᒐᓕᐅᖅᑎ, ᒥᔅ ᐅᒡᔪᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 145 - 3(3): 

ᐃᓚᒌᓂᑦ ᐋᓐᓂᖅᑎᕆᓂᕐᒥᒃ ᐱᓕᕆᓂᖅ 

(ᐅᒡᔪᒃ) 

ᐅᒡᔪᒃ: ᖁᔭᓇᖅᑯᑎᑦ ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᑎᓕᐅᕆᔪᒪᓪᓗᖓ 

ᒐᕙᒪᒃᑯᑦ ᓯᕗᒧᐊᒃᑲᓐᓂᖁᓪᓗᒋᑦ ᐃᓚᒌᓄᑦ 

ᐋᓐᓂᖅᓯᕆᓂᕐᒧᑦ ᑭᖑᕙᖅᑕᐅᖏᓪᓗᓂ. ᐅᖃᖅᑏ, 

ᐅᓪᓗᑐᐃᓐᓇᐅᓚᐅᖅᑐᒥ ᐊᐱᖅᓱᓚᐅᕋᒪ ᑕᕝᕙᓂ 

ᖃᓄᑎᒋ ᐃᑲᔪᖅᑐᖅᑕᐅᓂᖏᓐᓄᑦ ᐊᕐᓇᓄᑦ 

ᕿᒫᕕᐅᔪᑦ, ᖁᐊᖅᓵᓚᐅᕋᒪᓗ ᑭᐅᔭᐅᒐᒪ ᑕᒪᒃᑯᐊ 

ᑭᖑᕙᖅᑎᑕᐅᓂᕋᖅᑕᐅᒻᒪᑕ ᒐᕙᒪᑐᖃᐅᓚᐅᖅᑐᓂᑦ. 

 

ᐅᖃᖅᑏ, ᐸᓯᑦᑎᑐᐃᓐᓇᕐᓂᖅ ᒐᕙᒪᐅᓚᐅᖅᑐᓂᑦ 

ᐃᖅᑲᓇᐃᔭᖅᑎᐅᓚᐅᖅᑐᓂᑦ 

ᐊᖓᔪᖅᑳᖑᓚᐅᖅᑎᓪᓗᒋᑦ ᐃᒫᒃ 

ᓱᕐᕋᕚᓪᓕᕈᑕᐅᖏᒻᒪᑕ ᑕᒪᒃᓱᒧᖓ 

ᓱᕙᓕᑭᐊᑐᐃᓐᓇᐅᒻᒪᑦ ᐅᑎᖅᑎᑦᑎᓚᐅᓐᖏᑦᑐᑦ 

ᑮᓇᐅᔭᒐᓴᕐᔪᐊᕌᓗᓐᓂᑦ ᐊᑐᖅᑕᐅᓚᐅᖅᑐᓂᑦ 

ᓄᓇᕗᒻᒥ ᐃᒡᓗᓕᕆᔨᕐᔪᐊᑯᓐᓂ. 

 

ᐅᖃᖅᑏ, ᓯᕗᒧᐊᕆᐊᖃᓕᕋᑦᑕ 

ᓄᖅᑲᕐᕕᒋᓚᐅᖅᑕᑎᓐᓂᒃ ᐱᒋᐊᓚᐅᖅᑕᖏᑦ 

ᑭᖑᕝᕕᒋᓚᐅᖅᑕᕗᑦ ᓄᖅᑲᕐᕕᒋᓛᖅᑕᖓᓂ 

ᑲᔪᓯᓗᑕ. ᑕᐃᒪᓕ ᑭᖑᒧᑦ ᕿᒥᕐᕈᐊᖏᓐᓇᓂᐊᕈᑦᑕ 

ᓯᕗᒧᐊᖅᐸᓪᓕᐊᒍᓐᓇᔾᔮᖏᑦᑐᒍᑦ. ᐅᖃᖅᑏ, 

ᐅᓪᓗᒥᐅᓕᖅᑐᖅ ᐃᒪᐃᑦᑑᓕᕐᖓᑦ ᑕᒪᒃᑯᐊ ᐊᕐᓇᐃᑦ 

ᓱᓕ ᐋᓐᓂᖅᑎᖅᑕᐅᒻᒪᑕ ᐊᒻᒪ ᑕᒪᓐᓇ 

ᖃᓄᐃᓘᖅᑕᐅᓗᐊᕋᓂ ᐅᕝᕙᓘᓐᓃᑦ  

ᐊᑲᐅᓐᖏᓕᐅᕈᑕᐅᒐᓗᐊᕐᒪᖔᖅ 

ᐅᖃᐅᑕᐅᓗᐊᓐᖏᑐᕐᓘᓐᓃᑦ. 

 

ᐅᖃᖅᑏ, ᐃᓄᐃᑦ ᓱᓕᔪᕆᔭᖏᑦ 

ᔭᒐᑕᐅᕙᓪᓕᐊᓕᖅᑐᑦ ᐃᓅᓯᑦᑎᓐᓂᒃ. ᑖᒃᑯᐊ 

ᒪᓕᒃᑐᒋᑦ ᐅᑉᐱᕆᔭᕗᑦ ᐃᒫᒃ ᐆᒪᔪᒥᒃ 

ᐱᔭᖅᑰᖅᑐᓵᖅᑎᔾᔮᓐᖏᓇᑦᑕ ᐅᓪᓗᒥᓕ ᑕᒪᒃᑯᐊ 

ᐊᕐᓇᐃ ᐋᓐᓂᖅᑎᑦᑕᐅᕙᒃᑐᑦ ᑎᓪᓘᔭᖅᑐᑎᑦ 

ᕿᑐᕐᖓᖏᑦ ᓴᖅᑯᖅᑎᓈᑎᓪᓗᒋᑦ ᐊᖏᕐᕋᖏᓐᓂ. 

 

ᐅᖃᖅᑏ, ᓇᐅᓖᓐᓇ ᓱᓕᔪᓐᓇᕐᓂᕆᔭᕗᑦ? ᑕᐃᒪᓕ 

ᖃᓄᐃᓘᕆᐊᖃᓐᓂᐊᓕᖅᑭᑕ ᑖᓐᓇ ᑲᒪᒋᓇᓱᓪᓗᒍ 

ᖃᓄᖅᑑᕈᑎᒋᓗᒍᓗ? ᐅᖃᖅᑏ, ᒐᕙᒪᒃᑯᑦ 

ᑎᓕᐅᖅᐸᒃᑲ ᓯᕗᒧᐊᖁᓪᓗᒋᑦ 

ᐋᓐᓂᖅᑎᕆᖃᑦᑕᖃᑦᑕᓂᕐᒧᑦ. ᐊᕐᓇᐃᑦ ᓱᕈᓰᓪᓗ 

ᓄᓇᕗᒻᒥᐅᑦ ᖁᓚᓐᓇᐃᑎᓪᓗᒋᑦ ᑖᒃᑯᐊ 

ᑕᑯᔭᐅᓂᐊᓕᕐᖓᑕ ᖃᓄᖅᑑᖅᑕᐅᓂᐊᓕᕐᖓᑕᓗ 

ᐋᓐᓂᑎᖅᑕᐅᖃᑦᑕᕐᓂᖏᑦ ᐋᓐᓂᐊᕈᑕᐅᕙᒃᑐᓂᑦ. 

 

ᐅᖃᖅᑏ, ᑕᒪᓐᓇ 

ᑕᑯᓐᓇᑐᐃᓐᓇᕈᓐᓈᕈᓐᓇᐃᓕᒐᑦᑎᒍ ᐊᓯᑦᑎᓐᓂᒃ 

ᐸᓯᑦᑎᓂᕐᒧᑦ. ᑕᐃᒪᓕ ᑕᒫᑦ ᐱᓇᓱᐊᓕᕐᓗᑕ 

ᖃᓄᐃᓘᖅᐸᓪᓕᐊᓕᕐᓗᑕᓗ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᖁᑦᑎᑦᑐᒧᑦ, ᒥᔅᑕ ᐃᐊᓕᐊᑦ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 146 - 3(3): 

ᐅᑭᐅᖅᑕᖅᑐᒥ ᒪᒃᑯᒃᑐᐃ ᑕᕆᐅᑉ 

ᐊᑭᐊᓄᐊᖅᓯᒪᔪᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐅᖃᖅᑏ, ᐅᓪᓗᒥ ᓂᑯᕕᑉᐳᖓ  

ᐱᓕᕆᑦᑎᐊᓚᐅᕐᓂᖏᓐᓄᑦ ᐅᑭᐅᖅᑕᖅᑐᒥ ᒪᒃᑯᒃᑐᑦ 

ᑕᕆᐅᑉ ᐊᑭᐊᓅᖃᑦᑕᕐᓂᖏᑦ. 

 

ᑖᒃᑯᐊ ᒪᕐᕉᒃ, ᐅᓘᓯ ᐊᕿᐊᕈᖅ ᐊᐅᓱᐃᑦᑐᒥᐅᖅ 

ᐊᒻᒪᓗ ᔭᐃᐱᑎ ᐅᓛᔪᒃ ᐃᒃᐱᐊᕐᔪᒻᒥᐅᒃ. ᑖᒃᑯᐊ 

ᐃᓚᐅᓚᐅᕐᒪᑕ ᑕᕆᐅᑉ ᐊᑭᐊᓅᖃᑕᐅᓪᓗᑎᒃ 

ᐃᓕᓐᓂᐊᕆᐊᖅᖢᑎᒃ ᓯᕗᓂᒃᓴᐅᓂᐊᖅᑐᒥ 

ᐱᕚᓪᓕᕈᑎᖃᕈᓐᓇᖁᓪᓗᒋᑦ. 

 

ᐅᖃᖅᑏ, ᐊᕐᕌᒍᑦᑎᓐᓂ ᑲᔪᓯᑦᑎᐊᓚᐅᖅᑐᑎᓪᓗ 

ᐅᑭᐅᖅᑕᖅᑐᒥ ᐃᓅᓱᒃᑐᓂᑦ ᐊᐅᓪᓚᑎᑦᑎᒍᑎᒧᑦ. 

ᑖᒃᑯᐊ 42 ᐃᓚᐅᓚᐅᕐᒪᑕ ᐃᓕᓐᓂᐊᖅᑎᓂᑦ 

ᑕᐃᒪᓐᓇᒃ ᑲᑎᓪᓗᒋᑦ, 275-ᖑᓂᐊᓕᖅᐳᑦ ᑕᒪᓐᓇ 

ᐱᒋᐊᓚᐅᖅᓯᒪᑎᓪᓗᒍ. ᐅᖃᖅᑏ, ᐅᑭᐅᖅᑕᖅᑐᒥᐅᑦ 

ᑖᒃᑯᐊ ᒪᒃᑯᒃᑐᑦ ᑕᕆᐅᑉ ᐊᑭᐊᓃᖃᑦᑕᕐᓂᖏᑦ 

ᓄᓇᑦᑎᐊᕐᒥᐅᑕᐃᓪᓗ ᓄᓇᕗᒥᐅᓪᓗ 

ᐃᑲᔪᖅᑕᐅᖃᑦᑕᖅᖢᑎᒃ ᖃᓄᑐᐃᓐᓇᖅ 

ᐊᔪᓐᖏᓴᖅᑎᑕᐅᓪᓗᑎᒃ ᐱᓕᕆᑎᑕᐅᓪᓗᑎᒃ 

ᐃᓕᓐᓂᐊᕐᕕᔾᔪᐊᒥᓂᓪᓗ 

ᐃᓕᓐᓂᐊᕈᑎᑖᕈᑎᒃᑲᓐᓂᖏᓐᓄᑦ 

ᑲᔪᓯᒍᑎᖃᖃᑦᑕᖅᖢᑎᒃ. 

 

ᐅᖃᖅᑏ, ᑕᒪᓐᓇ ᑕᕆᐅᑉ ᐊᑭᐊᓅᖃᑦᑕᕐᓂᖏᑦ 

ᑕᒪᒃᑯᓂᖓ ᐱᔾᔪᑎᖃᖅᐳᑦ ᖃᐅᔨᕚᓪᓕᖅᐸᓪᓕᐊᓂᖅ 

ᐃᓕᖅᑯᓯᓂᑦ ᐊᔾᔨᒌᓐᖏᑦᑐᓂᑦ ᐱᓕᕆᐊᖃᓐᓂᖅ 

ᐃᓕᓐᓂᐊᕐᕕᔾᔪᐊᒥᒃ ᐃᓕᓐᓂᐊᕌᓂᓐᓂᖅ 

ᐃᓕᓐᓂᐊᕐᓂᖅ ᓯᓚᕐᔪᐊᒥ ᐱᓕᕆᒋᐅᖅᓴᕐᓂᖅ 

ᓄᓇᓕᓐᓂ ᐱᕙᓪᓕᐊᓂᖅ ᓯᕗᓕᖅᑎᒃᓴᓐᖑᕐᓂᖅ 

ᓯᓚᕐᔪᐊᒥ ᓄᓇᖅᑲᑎᒋᔭᐅᕙᓪᓕᐊᓂᖏᓐᓄᑦ ᐊᒻᒪᓗ 

ᐃᒻᒥᓂᒃ ᐊᔪᓐᖏᓴᕐᓂᖅ. 

 

ᐅᖃᖅᑏ, ᑕᒪᒃᑯᐊ ᐊᒥᓱᑦ ᑎᒥᐅᔪᑦ 

ᑮᓇᐅᔭᑭᒃᓴᓕᖅᑎᓪᓗᒋᑦ ᖃᐅᔨᑎᑦᑎᒍᒪᔭᖓᑦ 

ᐃᑲᔪᓚᐅᕐᓂᖏᓐᓄᑦ ᐃᓕᓐᓂᐊᖅᑐᓕᕆᔨᒃᑯᑦ 

ᑕᒪᑐᒧᖓ. ᑕᐃᒪ ᑎᓕᐅᖅᐸᕋ ᒥᓂᔅᑕ ᐊᒻᒪᓗ 

ᐃᖅᑲᓇᐃᔭᖅᑎᖏᑦ ᑕᒪᓐᓇ  

ᐃᑲᔪᖅᑕᐅᖏᓐᓇᕈᓐᓇᖁᓪᓗᒍ ᑮᓇᐅᔭᓂᓪᓗ 

ᐱᕚᓪᓕᖅᑎᑦᑎᒐᓱᐊᕐᓗᑎᒃ ᐃᓕᓴᐃᔨᓂᓪᓗ ᑕᒪᒃᑯᐊ 

ᒪᒃᑯᒃᑐᑦ ᐱᕙᓪᓕᐊᓂᖃᖁᓪᓗᒋᑦ 

ᐱᕈᑦᑎᐊᖅᐸᓪᓕᐊᖁᓪᓗᒋᓪᓗ. 

 

ᐅᖃᖅᑏ, ᑕᐃᒪ ᐊᐱᕆᔭᒃᑲ ᐅᐱᒋᖃᑎᒋᔪᒪᓪᓗᒋᑦ 

ᑲᑎᒪᔨᐅᖃᑎᒃᑲ ᑕᒪᕐᒥᒃ ᑖᒃᑯᐊ 

ᐃᓕᓐᓂᐊᕌᓂᓚᐅᖅᑐᑦ ᑕᕆᐅᑉ ᐊᑭᐊᓅᖃᑦᑕᖅᑐᑦ. 

ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᐅᖅᑯᒻᒥᐅᑦ, ᒥᔅᑕ ᐋᕆᐊᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 147 - 3(3): 

ᖁᑦᑎᓂᖅᓴᒥᒃ ᐃᓕᓐᓂᐊᖅᑐᑦ ᐃᓱᓕᒃᓯᔪᐃᑦ 

ᖃᖏᖅᑐᒑᕕᒻᒥ (ᐋᕆᐊᒃ) 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐊᒻᒪᑦᑕᐅᖅ ᐅᓐᓄᓴᒃᑰᑦᑎᐊᖅᐸᒃᑲ 

ᑲᖏᖅᑐᒑᐱᒻᒥᐅᑦ ᕿᑭᖅᑕᕐᔪᐊᕐᒥᐅᓪᓗ. 

 

ᐅᖃᖅᑎᑦᑎᔩ, ᐅᐱᒍᓱᖃᑎᖃᕈᒪᒐᒪ ᑖᑦᓱᒥᖓ 

ᒪᓕᒐᓕᐅᖅᑎᐅᖃᑎᓐᓂᒃ ᖁᕕᐊᓲᑎᖃᓛᖅᑐᓂᒃ 

ᐃᓕᓐᓂᐊᖅᑏᑦ ᒍᕋᐃᑦ 12-ᒥ ᐱᔭᕇᖅᓯᓯᒪᓂᖏᑦ. 

ᑕᐃᒃᑯᐊ ᐅᐱᒋᑦᑎᐊᖃᑦᑕᕋᑦᑎᒍᑦ ᓄᓇᑦᑎᓐᓂ 

ᐊᒻᒪᑦᑕᐅᖅ ᓄᓇᕘᒥᐅᓕᒫᑦ ᐅᐱᒍᓱᖃᑦᑕᖅᑐᑦ 

ᑕᐃᒫᒃ ᐱᔭᕇᖅᓯᔪᓂᒃ ᒍᕋᐃᑦ 12-ᖑᔪᓂᑦ 

ᓄᓇᒥᖕᓂ ᐊᒻᒪᑦᑕᐅᖅ 

ᓯᕗᓕᖅᑎᒃᓴᑦᑎᐊᕙᐅᖃᑦᑕᖅᐳᑦ, 

ᒪᓕᒐᒃᓴᖅᑎᐊᕙᐅᖃᑦᑕᖅᐳᑦ ᒪᒃᑯᒃᑑᔪᓯ ᑕᐃᒫᒃ 

ᓯᐱᓕᓚᐅᕐᓇᓯ, ᓄᖅᑲᓚᐅᕐᓇᓯ ᑖᒃᓱᒥᖓ 

ᖄᖐᔭᕌᖓᑦᓯ.  

 

ᑕᐃᒪ ᓄᕕᐱᕆ 7-ᒥ ᖃᐃᖁᔨᑦᑕᕋᓗᐊᖅᐳᖓ 

ᐃᓕᔅᓯᓐᓂᒃ ᑲᖏᖅᑐᒑᐱᒻᒧᑦ ᑖᒃᑯᐊ 

ᐅᐱᒋᔭᐅᑎᓪᓗᒋᑦ, ᖁᕕᐊᓲᑎᖃᖅᑎᓪᓗᒋᑦ  



ᓇᒡᒐᔾᔭᐅ, ᐅᑐᐱᕆ, 31, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓱᓕᑦᑎᓐᓂᕆᓚᐅᖅᑕᒥᓂᒃ. ᐅᑯᐊᖑᕗᑦ: ᒧᐊᕆ 

ᐸᓪᓗᖅ, ᑖᑦ ᕼᐊᐃᓐᓄ, ᕼᐃᓕᓐ ᐃᓄᐊᕋᖅ, ᐋᓂ 

ᒥᐊᓕ ᐃᖃᓗᔾᔪᐊᖅ, ᑐᒫᓯ ᐅᖄᓪᓚᒃ, ᔩᓇ ᐸᓕᓗ, 

ᐊᒻᒪᓗᑦᑕᐅᖅ ᔪᐃ ᐸᓂᐊᖅ. ᑖᒃᑯᐊ 

ᐅᐱᒋᑦᑎᐊᖅᐸᕗᑦ ᑕᕝᕙᓐᖓᑦ ᓄᓇᕗᑦ 

ᒪᓕᒐᓕᐅᕐᕕᖓᓐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐋᕆᐊᒃ. 

ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᑲᔪᓯᓗᑕ ᑲᑎᒪᔾᔪᑎᒃᓴᑦᑎᓐᓂᑦ. ᑲᑎᒪᔾᔪᑎᒃᓴᖅ 4. 

ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᐊᕐᓇᖅ ᒥᓂᔅᑕ 

ᐋᕆᐊᒃ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 182 - 

3(3): ᐃᓕᓐᓂᐊᕕᒻᒧᑦ ᐅᐸᖃᑦᑕᕐᓂᕐᒧᑦ 

ᖃᐅᔨᓴᕈᑎᒃ (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᑯᐊ ᖃᓪᓗᓈᑎᑐᑦ 

ᐊᐱᖅᑯᑎᐅᓚᐅᖅᑐᑦ ᐅᖃᓕᒫᕐᓂᐊᕋᒃᑭᑦ. 

(ᑐᓵᔨᑎᒍᑦ) ᐃᓕᓐᓂᐊᖃᑦᑕᖅᐸᒃᑐᑦ ᐅᐸᖃᑦᑕᖅᑐᓂᑦ 

ᐱᔾᔪᑎᖃᖅᑐᖅ. ᑕᐃᒃᑯᐊ ᖃᑦᓯᑦ 

ᐃᓕᓐᓂᐊᕆᐊᖃᑦᑕᕐᓂᕋᓗᐊᕐᒪᖔᑕ ᐅᓪᓗᑕᒫᑦ 

ᐱᓇᓱᐊᕈᓯᒧᑦ, ᑕᖅᑭᑕᒫᓪᓗ, ᐅᓪᓗᑕᒫᓪᓗ ᑕᐃᒪᓐᓇ 

ᓇᐃᓴᐃᖃᑦᑕᕐᓂᖅ ᑕᐃᒪᓐᓇ ᐊᖓᔪᖅᑳᕆᔭᐅᔪᑦ 

ᐃᓕᓐᓂᐊᖅᑎᑦᓯᕙᓪᓕᐊᖃᑦᑕᕈᓐᓇᖁᓪᓗᒋᑦ. 

ᒥᓂᔅᑕᖃᐃ ᐅᖃᕈᓐᓇᖅᐸ ᓄᓇᕗᒥ 

ᐱᔪᓐᓇᖅᓯᑐᐊᕈᓂ ᐃᒪᐃᓕᔭᐅᓚᐅᕋᒪ ᐊᒻᒪᓗᑦᑕᐅᖅ 

ᐅᓂᒃᑳᕐᕕᐅᖏᓐᓇᖃᑦᑕᕐᓗᑕ?  

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, ᑖᒃᑯᐊ 

ᐅᐸᖃᑦᑕᖅᑐᓄᑦ ᐅᓂᒃᑳᑦ ᓄᓇᕗᑦ 

ᐃᓕᓐᓂᐊᕐᕕᖏᓐᓂ ᓴᓇᔭᐅᖃᑦᑕᖅᑐᑦ 

ᐃᓕᓐᓂᐊᕐᕕᐅᑉ ᐊᖓᔪᖅᑳᖓᓂ ᑕᖅᑭᑕᒫᑦ, 

principal’s monthly report, ᐊᒻᒪᓗᑦᑕᐅᖅ 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖓ ᐊᑐᖅᖢᒍ ᑖᒃᑯᐊ 

ᐃᓕᓐᓂᐊᕐᕕᐅᑉ ᐊᖓᔪᖅᑳᖓ 

ᑐᓂᓯᔭᕆᐊᖃᖃᑦᑕᖅᑐᖅ ᑖᒃᑯᓄᖓ 

ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᓄᑦ. ᑖᒃᑯᐊᓗ 

ᑕᒪᕐᒥᒃ ᑕᖅᑭᑕᒫᑦ ᑎᑎᕋᖅᑕᐅᓯᒪᖃᑦᑕᖅᑐᑦ ᐅᓂᒃᑳᑦ 

ᐊᑐᐃᓐᓇᐅᔭᕆᐊᖃᖅᖢᑎᒃ ᑖᒃᑯᓄᖓ 

ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᓐᓄᑦ. ᐊᒻᒪᓗ  

ᑖᒃᑯᐊ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᐅᑉ ᐊᑖᓂ 

ᑎᑎᕋᖅᓯᒪᔪᖅ ᒪᓕᒡᓗᒍ ᑖᒃᑯᐊ 

ᖃᐅᔨᔭᐅᔪᓐᓇᖅᖢᑎᒃ, ᑕᑯᔭᐅᔪᓐᓇᖅᖢᑎᒃ 

ᓄᓇᓕᖕᒥᐅᑕᓄᑦ.  

 

(ᑐᓵᔨᑎᒍᑦ) ᐃᓕᓐᓂᐊᖅᑐᓕᕆᔨᒃᑯᑦ ᑕᐃᒪ 

ᐊᕐᕌᒍᑕᒫᖅᓯᐅᑎᒥᒃ ᐅᓂᒃᑳᓕᐅᖃᑦᑕᖅᑐᑦ ᑕᒡᕙᓂ 

ᓴᖅᑭᑎᑕᐅᖃᑦᑕᖅᖢᑎᒃ ᐅᑐᐱᕆ 2010-

ᖑᓚᐅᖅᑐᒥ ᐊᒻᒪᓗ 2012-13-ᖑᓂᐊᖅᑐᒥ ᑖᒃᑯᐊ 

ᓄᑖᓂᑦ ᓴᖅᑭᑎᑦᓯᓂᐊᖅᐳᒍᑦ ᐅᓂᒃᑳᖅᑕᐅᔪᒃᓴᓂᑦ. 

ᑖᒃᑯᐊ ᐊᑐᓕᖅᑕᐅᑉᐸᑕ ᐃᓕᓐᓂᐊᖅᑐᓕᕆᔨᒃᑯᑦ 

ᖃᐅᔨᒪᒍᓐᓇᕐᓂᐊᖅᐳᑦ ᐅᓂᒃᑳᕈᓐᓇᕐᓂᐊᖅᐳᓪᓗ 

ᐃᓕᓐᓂᐊᕆᐊᖏᓐᓇᖃᑦᑕᖅᑐᓂᒃ. ᑖᒃᑯᐊ 

ᐃᓕᓐᓂᐊᕆᐊᖃᑦᑕᖅᑐᑦ ᐊᑎᖏᑦ ᑕᒡᕙᓂ 

ᒥᓂᔅᑕᐅᑉ ᐅᓂᒃᑳᖏᓐᓂᑦ ᓴᖅᑭᔮᖃᑦᑕᕐᓂᐊᖅᖢᑎᒃ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᓇᖅ ᒥᓂᔅᑕ. 

ᑲᑎᒪᔾᔪᑎᒃᓴᖅ 4. ᑭᐅᔾᔪᑏᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ. ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑕ, ᐊᕐᓇᖅ ᒥᓂᔅᑕ ᐋᕆᐊᒃ. 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 193 - 

3(3): ᐅᐸᓗᖓᐃᔭᐃᓂᖅ ᖁᑦᑎᓂᓕᒃ 12-

ᒥᒃ ᐃᓕᓐᓂᐊᖅᑎᓂᒃ 

ᐃᓕᓐᓂᐊᕕᔾᔪᐊᓕᐊᕐᓂᕐᒧᑦ (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᒃᑯᐊ ᐊᐱᖅᑯᑎᒋᔭᐅᓚᐅᖅᑐᑦ 

ᐃᖅᑲᓇᐃᔭᖅᑎ ᒥᓂᔅᑕᓂ ᐃᒪᓐᓇ 

ᐃᓕᓐᓂᐊᖅᑎᑦᓯᔨᖏᑦ ᑕᒪᒃᑯᐊ 

ᐊᖓᔪᖅᑳᕆᔭᐅᔪᓪᓗ ᐃᓕᓐᓂᐊᕆᐊᖅᑐᓪᓗ 

ᐱᔾᔪᑎᒋᓪᓗᒋᑦ. ᑖᓐᓇ ᒥᓂᔅᑕ ᑕᐃᒪᓐᓇ 

ᐅᖃᐅᓯᖃᖅᑲᐅᒐᓗᐊᖅᓱᓂ ᐅᓂᒃᑳᕈᓐᓇᖅᐹ ᒥᓂᔅᑕ 

ᖃᓄᐃᑦᑐᓂᒃ ᐱᓕᕆᐊᒃᓴᖃᖃᑦᑕᕐᓂᕐᒧᑦ ᑖᒃᑯᐊ 

ᐃᓕᓐᓂᐊᕕᔾᔪᐊᒥ ᐃᓕᓐᓂᐊᖅᑐᑦ ᓄᓇᕗᒥ 

ᖃᓄᐃᓕᐅᖃᑦᑕᕐᒪᖔᑕ? ᑖᓐᓇ 

ᐊᐱᖅᑯᑎᒋᔭᐅᓚᐅᖅᑐᖅ. 

 

(ᑐᓵᔨᑎᒎᕈᓐᓃᖅᑐᖅ) ᑖᓐᓇᓕ ᑭᒡᒍᓯᖓ, 

(ᑐᓵᔨᑎᒍᑦ) ᑕᒡᕙᓂ ᒍᕋᐃᑦ 9, 10, 11 ᐊᒻᒪᓗ 12 

ᐊᑐᓂ ᐃᓕᓐᓂᐊᖅᑎᑦ ᑕᐃᒪᓐᓇ 

ᐃᑲᔪᖅᑕᐅᖃᑦᑕᕐᐳᑦ ᐃᓕᓐᓂᐊᕐᕕᒻᒥ ᐱᓕᕆᔪᓂ  

ᑕᐃᒪᓐ ᐱᓕᕆᐊᒃᓴᖏᓐᓄᑦ. Grade 7 – 12-ᒧ 

ᑎᑭᓪᓗᒍ ᐃᓕᓴᐃᔨᑦ ᑕᐃᒪᓐᓇ 

ᐃᓕᓐᓂᐊᖅᑎᑕᐅᓂᐊᖅᐳᑦ ᐃᓕᓐᓂᐊᕕᔾᔪᐊᒥᑦ 

ᐸᕐᓇᑎᑕᐅᖃᑦᑕᖁᓪᓗᒋᑦ ᑖᒃᑯᐊ ᐃᓕᓐᓂᐊᖅᑐᑦ. 

 

ᑕᒪᒃᑯᐊ ᐱᓕᕆᐊᔅᓴᖏᑦ ᐊᒻᒪ 

ᖃᓄᐃᓘᕈᒪᒍᑎᒋᓇᔭᖅᑕᖏᑦ ᑕᒪᒃᑯᐊ 

ᐃᓕᓐᓂᐊᖅᑐᓄᑦ. ᐊᖏᔪᖅᑳᕆᔭᐅᔪᑦ ᐊᒻᒪᓗ 

ᒥᐊᓂᖅᓯᖏᑦ ᐃᓕᓐᓂᐊᕕᒻᒥᓗ ᐃᖅᑲᓇᐃᔭᖅᑎᑦ 

ᐃᓕᓴᐃᔨᓪᓗ ᓄᓇᓕᓐᓂᓗ ᐊᒻᒪᓗ ᐃᑲᔪᖅᑎᒋᔭᐅᔪᑦ 

ᑎᑎᖅᑲᓕᕆᔨᐅᔪᙵᕐᓗ ᐃᒪᓐᓇᐃᓘᖃᑦᑕᓂᐊᕐᐳᑦ 

ᐸᕐᓇᖃᑦᑕᕐᓗᑎᑦ ᖃᓄᐃᓘᖅᐸᓪᓕᐊᒍᒪᓂᖓᓄᑦ 

ᐃᓕᓐᓂᐊᖅᑎᐅᑉ ᐊᒻᒪᓗ ᑕᒪᕐᒥᒃ ᑖᒃᑯᐊ 

ᐃᓕᓐᓂᐊᕌᓂᓐᓂᐊᕐᓂᖓᓄᑦ ᖃᓄᐃᑦᑐᓂᑦ 

ᐃᓕᓐᓂᐊᕆᐊᖃᕐᒪᖔᑦ ᐃᓕᓐᓂᐊᕕᔾᔪᐊᒧᑦ 

ᐃᓕᓐᓂᐊᕆᐊᕈᓐᓇᓂᐊᕐᓗᓂ ᐱᖃᓯᐅᑎᓗᑎᑦ 

ᐅᑯᓂᖓ: 

 

 ᐱᔭᕇᖅᓯᓂᕐᒧᑦ ᐱᔭᕆᐊᖃᖅᑐᑦ ᐃᓕᓐᓂᐊᖅᑏᑦ 

ᓄᓇᕗᒻᒥ ᐃᓱᓕᔾᔪᑎᑖᕈᓐᓇᖁᓪᓗᒋᑦ, ᐊᒻᒪᓗ 

 

 ᐃᓕᓐᓂᐊᖅᑕᐅᓂᐊᖅᑐᓂᑦ 

ᓈᒻᒪᓈᖅᓯᒪᓛᖑᔪᓂᑦ ᐃᓕᓐᓂᐊᖅᑎᐅᑉ 

ᐱᔪᒪᓂᕆᔭᖏᓐᓄᑦ, ᐊᔪᓐᖏᓐᓂᖏᓐᓄᑦ ᐊᒻᒪ 

ᐃᓅᓯᕆᓂᐊᖅᑕᖓᓄᑦ. 

 

ᑕᐃᒪᓐᓇ ᐊᑐᓕᖅᑎᑕᐅᕙᓪᓕᐊᓂᖏᓐᓄᑦ 

ᐃᓕᓐᓂᐊᕐᕕᓕᒫᓅᖅᑕᐅᓚᐅᖅᑐᑦ 

ᖃᖓᑲᓪᓚᐅᓕᖅᑐᖅ. 

 

ᐱᓕᕆᒋᐅᖅᓴᓂᕐᒧᑦ, ᓲᕐᓗ ᐃᖅᑲᓇᐃᔮᓂᑦ 

ᑕᑯᑎᑦᑎᒍᑏᑦ, ᐃᖅᑲᓇᐃᔭᖃᑎᒋᔭᐅᓂᒃᑯᑦ, 

ᐃᖅᑲᓇᐃᔭᕐᓂᕐᒥ ᐊᒻᒪ ᓄᓇᓕᓐᓂ ᐱᔨᑦᑎᕋᓐᓂᕐᒥᒃ 

ᐱᕚᓪᓕᖅᑎᒍᑕᐅᕙᑉᐳᑦ ᐃᓕᓐᓂᐊᖅᑏᑦ 

ᖃᐅᔨᒪᓂᖏᓐᓂᑦ ᓇᓕᕌᕈᑎᒋᔪᓐᓇᖅᑕᖏᓐᓂᑦ. 

 

ᐃᖅᑲᓇᐃᔭᕐᓂᕐᒥ ᐱᕙᓪᓕᐊᔭᐃᔩᑦ 

ᐃᓕᓐᓂᐊᖅᑐᓕᕆᔨᒃᑯᑦ ᑎᑎᕋᕐᕕᖏᓐᓂ 

ᐊᕕᑦᑐᖅᓯᒪᔪᓂ ᐊᑐᐃᓐᓇᐅᑎᑕᐅᔪᓐᓇᖅᐳᑦ 

ᐃᑲᔪᖃᑦᑕᕐᓗᑎᑦ ᐃᓕᓐᓂᐊᕐᕕᒻᒧᐊᖃᑦᑕᕐᓗᑎᓪᓗ 

ᑐᑭᓯᒋᐊᖅᒻᑎᑦᑎᒍᑎᑖᖅᑎᑦᑎᓗᑎᓪᓗ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᓈ ᒥᓂᔅᑕ. 

ᖃᑎᓴᔾᔪᑎᒃᓴᖅ 4. ᑭᐅᔾᔪᑏᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᖅ 5. 

ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᑦ. ᓇᑦᑎᓕᒻᒥᐅᑕᖅ, 

ᒥᔅ ᐅᒡᔪᒃ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐅᒡᔪᖅ: ᖁᔭᓇᖅᑯᑎᑦ ᐅᖃᖅᑎᑦᑎᔩ. ᑖᒻᓇ 

ᐃᓕᑕᕆᔭᐅᖁᑉᓗᒍ ᐃᓕᑕᕆᑦᑎᐊᖃᑦᑕᖅᑕᕋᓗᐊᕋᓕ 

ᐅᕙᖓ ᖃᐅᑕᒫᑦ ᐅᐃᓐᓇᕋ ᓇᐅᔮ ᐅᑉᓗ 

ᑕᓗᕐᔪᐊᕐᒥᐅᑕᖅ, ᓇᓕᒋᓪᓗᒍᓗ ᐅᖓᒋᓪᓗᒍᓗ 

ᐃᓕᑕᕆᔭᐅᑦᑎᐊᖁᕙᕋ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. ᐊᑏ 

ᐱᒋᐊᒃᑲᓐᓂᕆᑦ. 

 

ᐅᒡᔪᖅ: ᑖᓐᓇᑦᑕᐅᑦ ᐊᐃᑉᐸᖓ ᐃᓕᑕᕆᔪᒪᓪᓗᒍ 

ᐊᕐᓇᐅᔪᖅ ᐊᓗᑭ ᑕᓗᕐᔪᐊᕐᒥᐅᑕᑦᑕᐅᖅ, 

ᐃᓄᑐᖃᕐᓄᑦ ᑲᑎᒪᔨᐅᖃᑕᐅᖃᑦᑕᖅᑐᖅ ᕿᒫᕕᒻᒥᓗ 

ᕼᐊᓇᖃᑦᑕᕐᑐᕕᓂᐅᓪᓗᓂ ᐃᓄᓕᕆᖃᑦᑕᕐᖢᓂ. 

ᖁᔭᓕᓪᓗᓕᐊᕐᒥᒐᒃᑯ ᑖᓐᓇ ᑕᖢᕐᔪᐊᕐᒥᐅᖃᑎᒃᑯᒃ 

ᐊᕐᓇᐅᔪᖅ ᐊᓗᑭ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᑐᓐᖓᓱᒋᑦ. ᑲᑎᒪᔾᔪᑎᒃᓴᖅ 5. ᐃᓕᑕᖅᓯᓂᖅ 

ᐳᓛᕆᐊᖅᓯᒪᔪᓂᑦ. ᑲᑎᒪᔾᔪᑎᒃᓴᖅ 6. ᐊᐱᖅᑯᑏᑦ 

ᐅᖃᐅᓯᒃᑯᑦ. ᑲᑎᒪᔨᐅᔪᖅ ᖁᑦᑎᑦᑐᒥᑦ, ᒥᔅᑕ 

ᐃᐊᓕᐊᑦ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 215 - 3(3): ᓄᓇᕗᒻᒥ ᓄᑖᖅ 

ᓂᕿᑦᑎᐊᕙᓕᕆᓂᕐᒧᑦ ᖃᐅᔨᔾᔪᑎᒃ 

(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒐ ᑐᕌᖅᑐᖅ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ  

ᐃᓄᓕᕆᓂᕐᒧᓪᓗ ᒥᓂᔅᑕ, ᒥᔅᑕ ᑕᒑᖅ ᑰᓕ. 

ᒥᓂᔅᑕᐃᑦ ᐅᖃᐅᓯᖏᑎᒍᑦ ᐅᖃᐅᓯᖃᓚᐅᕐᒪᑦ 

ᑕᒪᒃᑯᓄᖓ ᓂᕿᑦᑎᐊᕙᓐᓂ ᑖᒃᑯᐊ ᐊᑐᒐᒃᓴᐃᑦ, 

ᐊᑐᐊᒐᒃᓴᐃᑦ ᐃᓕᓐᓂᐊᕐᕕᒻᒨᖅᑕᐅᓂᐊᖅᐸᓪᓘ 

ᐊᓯᖏᓐᓄᓪᓗ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓕᐊᓕᑦ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ, ᒥᔅᑕ  ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦ,ᒃ ᐅᖃᖅᑎᑦᑎᔩ. 

ᒐᕙᒪᒃᑯᑦ ᓴᖅᑭᑎᑦᑎᒋᐊᓐᖓᑕ ᑕᒪᒃᑯᓂᖓ public 

health ᒥᔅᓵᓄᑦ ᐊᒻᒪ ᓄᓇᕗᑦ food guide, ᑖᓐᓇ 

ᐃᓚᒋᔭᐅᓪᓗᓂ ᓇᒧᑐᐃᓐᓇᓕᒫᑦᑎᐊᖅ 

ᐃᓯᕕᑕᐅᓇᓱᖃᑦᑕᖅᑐᑦ, ᐃᓚᖓᓂᓪᓗ 

ᓂᐅᕕᕐᕕᓐᓄᑦ, ᐃᓕᓐᓂᐊᕐᕕᓐᓄᓪᓗ, ᐊᒻᒪ health 

centre ᐊᒻᒪ ᐃᓄᓐᓄᑦ ᓴᖅᑭᑎᑦᑐᓐᓇᓂᐊᖅᑕᑲᕗᑦ. 

 

ᓇᓗᓇᖏᑦᑐᖅ ᓇᐅᒃᑯᓕᒫᑦᑎᐊᖅ computer-

ᑯᓘᓐᓃᑦ ᑐᓴᒐᒃᓴᑎᒍᑦ ᑖᓐᓇ living document-

ᖑᓂᐊᕐᒥᒻᒪᑦ ᐅᑭᐅᒐᓴᓐᓄᑦ 

ᐊᑐᖅᑕᐅᓚᐅᐱᓪᓚᖁᔾᓪᓗᕝᑎᒍᒋᑦ ᐊᒻᒪ 

ᑎᓕᐅᕆᔾᔪᑕᐅᖁᓪᓗᒍ. ᑕᐃᒪ ᐅᖃᓚᐅᕋᒪ ᑕᐃᒃᑯᐊ 

ᐃᖅᑲᓇᐃᔭᖅᑎᕗᑦ ᐃᑲᔪᖅᑕᐅᔭᕆᐊᖃᕐᓂᐊᒥᒻᒪᑕ 

ᓄᓇᓕᓐᓂᑦ ᖃᓄᖅ. ᓂᕿᖃᐅᓯᖏᑦ ᐃᓚᖏᑦ 

ᓄᓇᓕᓐᓂᑦ ᐊᔾᔨᒌᓪᓚᑦᑖᑯᓗᖃᑦᑕᖏᒻᒪᑕ 

ᑭᕙᓪᓕᒥᐅᓪᓘᓐᓃᑦ, ᓲᕐᓗ ᐅᖃᐅᓯᕆᓗᒍ 

ᑕᐃᒪᐃᓐᓂᖓᓄᓂᑦ ᑕᐃᒃᑯᐊ ᓇᒧᓕᒫᑦᑎᐊᖅ 

ᑎᑭᑦᑐᓐᓇᕐᓂᖓ ᑖᓐᓇ ᐱᓕᕆᐊᖑᓂᐊᖅᑐᖅ. 

 

ᐊᒻᒪ public health ᐊᒻᒪ community health 

committee ᐃᑲᔪᖅᑎᒋᔪᒪᓂᐊᒻᒥᔭᕗᑦ ᑕᒪᒃᑯᓄᖓ. 

ᖃᓄᓪᓚᑦᑖᖅ ᓄᓇᔅᓯᓐᓂ ᐱᓂᐊᒻᒪᖔᑕ 

ᐋᖅᑭᒃᐸᓪᓕᐊᑎᓪᓗᒋᑦ ᐃᒻᒪᖄ  

ᑐᓴᖅᑕᐅᕙᓪᓕᐊᓂᐊᖅᑐᖅ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᑰᓕ. 

ᓯᕗᓪᓕᖅᐹᖅ ᐊᐱᖅᑯᑦ, ᒥᔅᑕ ᐃᐊᓕᐊᑦ. 

 

ᐃᐅᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. 

ᒥᓂᔅᑕᐅᑉ ᐃᖅᑲᓇᐃᔭᕝᕕᖓ ᐅᖃᓚᐅᒻᒪᑕ 

ᓴᓐᖏᓕᖅᑎᑦᑎᖁᔨᓪᓗᓂ ᓄᓇᑦᑎᓐᓂ, 

ᐋᓐᓂᐊᖃᖅᑕᐃᓕᒪᑎᑦᑎᓂᒻᒧᑦ ᐸᓐᓇᐅᑎᒋᓯᒪᒻᒪᒋᑦ 

ᐊᑐᕈᒫᓐᓂᐊᖅᑐᓂ. ᖃᐅᔨᒍᒪᔪᖓ ᐱᔾᔪᑎᒋᓪᓗᒍ 

ᑐᓴᖅᑎᑦᓯᒍᑎᒋᓚᐅᖅᑕᖏ ᖃᓄᖅ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᑲᑎᒪᔨᖏ 

ᓄᓇᓕᓐᓂᑦ ᖃᓄᐃᓕᐅᕈᓐᓇᖅᐸᑦ? ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ, 

ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᐊᐱᖅᑯᑎᒋᔭᖓ ᑖᔅᓱᒧᖓ ᓯᕗᓪᓕᒻᒧᑦ 

ᐃᓚᒋᓪᓚᑦᑖᓐᖏᑕᕋᓗᐊᖓ. 

 

ᑭᐅᓂᐊᖅᐸᕋ ᐃᒪᓐᓇ. ᑕᐃᒃᑯᐊ important-

ᖑᔪᓪᓚᕆᐋᓘᒻᒪᑕ community health worker. 

ᐅᖃᓚᐅᖅᓯᒪᓪᓗᖓᓗ ᐅᑭᐅᖑᖅᑰᖅᑐᖅ ᑲᑎᒪᓪᓗᑕ 

ᐅᐱᓐᖓᒃᓵᓪᓘᓐᓃᑦ. ᑖᒃᑯᐊ ᓴᓐᖏᒃᑎᒋᐊᕈᒪᒐᑦᑎᒍ 

ᐱᓕᕆᐊᒃᓴᖏᓪᓗ ᐃᑲᔪᖅᑎᒋᔪᒪᓪᓗᑎᒍᑦ public 

health ᒥᒃᓵᓄᑦ ᑕᐃᒃᑯᐊ ᑲᒪᔨᒋᓗᐊᖃᑦᑕᕋᑦᑎᒍᑦ 

medical ᓴᓂᐊᒍᑦ. ᐊᒻᒪᓗ 

ᐃᑲᔪᖅᑎᒋᒃᑲᓐᓂᕈᒪᓪᓗᑎᒍᑦ ᑕᐃᒪ, 

ᑕᐃᒪᐃᓐᓂᖓᓄᑦ ᑮᓇᐅᔭᓕᐊᕆᖃᑦᑕᖅᑕᖏᑦ 

ᑮᓇᐅᔭᖅᑖᕆᖃᑦᑕᖅᑕᖏᑦ 

ᐊᖏᓪᓕᒋᐊᓚᐅᖅᓯᒪᒐᑦᑎᒍᑦ ᐅᑭᐅᖅᑐᖄᓗᐃᑦ 

ᑕᐅᕙᓐᖓᑦ 

ᓱᖁᓯᓚᐅᖅᓯᒪᓐᖐᓐᓇᓚᐅᖅᓯᒪᓐᖐᓐᓇᓚᐅᓯᒻᒪᓐᖐ

ᓐᓇᓚᐅᖅᓯᒪᓐᓂᒻᒪᑕ, $5000-ᑯᓗᑐᐃᓐᓇᒻᒥᒃ 

ᑐᓂᔭᐅᖃᑦᑕᖅᖢᑎᒃ. ᒫᓐᓇᓕ $10,000-

ᖑᖅᑎᑉᐸᓪᓕᐊᓪᓗᑎᒍᑦ. 

 

ᐃᒪᐃᓐᓇᐃᑦᑐᓪᓚᑦᑖᓂᒃ ᓇᓗᓇᐃᖅᓯᒪᔪᓂᒃ ᓱᓕ 

ᓴᖅᑭᑦᑎᖏᒃᑲᓗᐊᖅᑐᒍᑦ 

ᐅᖃᖃᑎᒋᒃᑲᓐᓂᕆᐊᖃᕋᑦᑎᒍ, ᐊᒻᒪ ᐆᒥᖓ 

ᐅᖃᕈᓐᓇᖅᖢᖓ, 

ᐱᓕᕆᐊᒃᓴᖃᓕᖅᑎᒃᑲᓐᓂᓐᓂᐊᖅᑕᕗᑦ. ᑖᐃᒃᑯᐊ  

ᐋᖅᑭᑉᐸᓪᓕᐊᓕᖅᑎᓪᓗᒋᑦ ᐃᓄᓕᕆᔾᔪᑎᑦ 

ᓱᕈᓯᓕᕆᔾᔪᑎᑦ. ᑖᓐᓇ ᐋᖅᑭᑉᐸᓪᓕᐊᒻᒪᑦ, 

transformation, ᑖᓐᓇ ᐋᖅᑭᒃᐸᓪᓕᐊᒐᑦᑎᒍᑦ 

social services ᒥᒃᓵᓄᑦ. ᑕᐃᒃᑯᐊ 

ᐋᖅᑭᒃᐸᓪᓕᐊᓕᖅᐸᑕ ᓱᕈᓰᑦ ᓄᓇᓕᓐᓂᑦ 

ᑲᒪᒋᔭᐅᒋᐊᖃᓐᓂᖏᑦ ᑕᐃᒃᑯᐊ ᓄᑖᒥᒃ 

ᐋᖅᑭᒃᓯᒃᑲᓐᓂᖏᓪᓗᑕ ᑎᒥᓂᒃ, ᑕᐃᒃᑯᐊ 

ᐊᑐᕈᒪᓂᐊᒻᒥᔭᕗᑦ. ᑖᓐᓇᑕᕝᕙ one example-

ᖑᔪᖅ, ᑭᐅᔾᔪᑎᒐᓂ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᑰᓕ. 

ᑐᖓᓕᖓᓂ ᐊᐱᖅᑯᑏᓐ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎᑦᑎᔩ. 

ᒪᒥᐊᑦᑐᒪᔪᖓ ᐊᐱᖅᑯᑎᒋᔭᕋ ᑐᑭᓯᓇᓐᓂᖏᒃᑯᓂ. 

ᑖᒃᑯᐊ ᐊᖏᓕᒋᐊᖅᑕᐅᖁᓪᓗᒋ ᑮᓇᐅᔭᓐ. 

 

ᒪᑯᐊ ᐅᖃᐅᓯᕆᖅᑲᐅᔭᒃᑲ ᐱᔾᔪᑎᖃᖅᑐᑦ ᓄᓇᕘᒥᑦ 

ᓂᕿᖃᑦᑎᐊᕈᑐᓂᒃ ᓇᓗᓇᐃᒃᑯᑕᖏᑦ. 

ᓄᓇᓕᓐᓄᓪᓕ ᑲᑎᒪᔨᕋᓛᓄᑦ ᑲᒪᒋᔭᐅᓂᐊᖅᑳᓐ? 

ᑖᒃᑯᐊ ᑕᕝᕙ ᐃᓚᐅᖃᑕᐅᓂᐊᖅᑑᑦ 

ᓂᕿᓕᕆᔨᐅᓗᑎᒃ ᐅᕝᕙᓘᓐᓃᑦ 

ᐋᖅᑭᒃᓱᐃᔨᐅᓂᐊᖅᐸᓐ? ᓂᐅᕕᕝᕕᓐᓃ 

ᓂᕿᑦᑎᐊᕙᓂᒃ ᓂᐅᕕᐊᒃᓴᖃᖅᑎᑦᑎᔨᐅᓗᑎᒃ 

ᐅᕝᕙᓘᓐᓃᑦ ᓂᕿᓂᒃ ᐆᒃᑐᖃᑦᑕᓐᓂᐊᖅᐸᓐ 

ᓂᐅᕕᕝᕕᓃᑦᑐᓃᒃ ᓂᕿᑦᑎᐊᕙᐅᒐᓗᐊᒻᒪᖔᑕ 

ᑲᑎᒪᔨᕋᓛᖑᔫᑦ? 

 

ᓄᓇᓖᑦ ᐋᓐᓂᐊᖅᑐᓕᕆᓂᒻᒧᑦ ᑲᑎᒪᔨᕋᓛᖏᑦ, 

ᑭᒃᑯᓕ ᑕᐃᒪ ᑲᔪᓯᑎᑦᑎᔨᐅᓂᐊᖅᐸᓐ ᓄᓇᓕᐅᔪᓂᒃ 

ᑕᒪᒃᑯᓂᖓ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᑲᒪᒋᔭᖃᖅᑐᖅ ᐋᓐᓂᐊᖅᑐᓕᕆᔨᒃᑯᓐᓂ 

ᐃᓄᓕᕆᔨᓄᓪᓗ, ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ 

ᐅᖃᖅᑏ. ᐱᔾᔪᑎᒋᓪᓗᒋ ᑐᓴᐅᒪᑎᑦᑎᔾᔪᑏᓐ 

ᑐᓐᖓᕕᒋᓗᒍ ᑕᒪᐃᑕ ᑭᒃᑯᑐᐃᓐᓇᐃᑦ 

ᐋᓐᓂᐊᖅᑐᓕᕆᔾᔪᑎᒧᑦ ᑭᒡᒐᖅᑐᖅᑎᖏᑦ 

ᓄᓇᓕᓐᓂᑦ ᖃᐅᔨᒪᔪᔅᓴᐅᒻᒪᑦ ᑖᓐᓇ ᒪᓕᒐᓕᐅᖅᑎ, 

ᐅᖃᐅᓯᖃᖅᑲᐅᒐᒪ ᒪᑯᓐᓂᖅᓴᓄᑦ ᓄᓇᕘᒥᑦ. 

ᑕᒪᒃᑯᐊ ᓂᕿᑐᖏᓐᓂᖅᓴᐅᓕᒻᒪᑕ ᑕᐃᒫᒃ 

ᐃᓗᐊᖅᓯᕚᓪᓕᕋᓱᐊᖁᓪᓗᒋᑦ ᓂᕿᓪᓚᑦᑖᓂᒃ 

ᓂᕆᖃᑦᑕᖏᓐᓂᖅᓴᐅᓕᒻᒪᑕ ᒪᒃᑯᑦᑐᐃᑦ. 

 

ᐅᑎᖅᑎᒐᓱᐊᕈᒪᓪᓗᒋᑦ ᓄᓇᓕᓐᓄᑦ ᑭᒃᑯᓕ ᑕᐃᒪ 

ᐅᖃᐅᔾᔨᐅᔪᓐᓇᓐᓂᐊᖅᐸ. ᑖᓐᓇ 

ᐅᑎᕝᕕᒋᑲᓐᓂᕈᒫᖅᑕᒃᓴᕆᕙᕗᑦ. ᐃᓚᖏᓂᑦ 

ᓄᓇᓕᓐᓂᑦ ᐋᓐᓂᐊᖅᑐᓕᕆᔨᓂᒃ 

ᐃᖅᑲᓇᐃᔭᖅᑎᑕᖃᐅᒻᒪᑦ, ᐊᒃᓱᐊᓗᒃ 

ᐊᑐᓐᓂᖃᓲᖑᔪᑦ ᐃᓕᓴᕝᕕᓐᓂᒃ ᑕᐃᒫᒃ 

ᐃᓕᓴᖅᑎᑕᐅᓪᓗᑎᒃ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎᑦ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑰᓕ. 

ᐱᖓᔪᐊᑦ ᑭᖑᓪᓕᖅᐹᕐᓗ ᐃᓚᒋᐊᕈᑦ, ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᑐᑭᓯᒐᓗᐊᖅᑐᖓ ᐊᒥᓱᑦ ᐋᓐᓂᐊᖅᑐᓕᕆᓂᕐᒧ 

ᑲᑎᒪᔨᕋᓛᑦ ᐃᓄᑐᖃᐅᓂᖅᓴᐅᕙᒻᒪᑕ ᐊᒻᒪ 

ᐃᑲᔪᖃᑦᑕᖅᑐᑎᓪᓗ ᐃᓄᑐᖃᐃᑦ. ᑕᒪᓐᓇ 

ᑕᕝᕙᓃᒍᑎᒋᔭᒪ ᐃᓚᒋᕙᖓ ᓄᓇᖁᑎᓐᓂ 

ᐱᖓᓱᓂ ᑕᒪᒃᑯᐊ ᐃᓄᑐᖃᐃᑦ ᖃᓄᖅᑑᕋᓱᒻᒪᑕ 

ᑲᓲᑎᖃᓐᓂᖅᓴᐅᒋᐊᕈᒪᓪᓗᑎᑦ ᐃᓅᓱᒃᑐᓂᑦ. 

ᑕᒪᓐᓇᓗ ᑐᕌᖓᓂᐊᕈᓂ ᐃᓅᓱᓐᓂᖅᓴᓄᑦ, ᑕᒪᓐᓇ 

ᓈᒻᒪᓈᑦᑎᐊᖅᑐᖅ ᐃᓄᑐᖃᖁᑎᕗᑦ 

ᐱᓕᕆᖃᑎᖃᕈᓐᓇᖁᓪᓗᒋᑦ ᐃᓅᓱᒃᑐᖁᑎᑦᑎᓐᓂᑦ. 

 

ᑕᐃᒪ ᒥᓂᔅᑕ ᐅᓂᒃᑳᒃᑲᓐᓂᕈᓐᓇᖅᐸᑦ ᖃᓄᖅ 

ᑕᒪᒃᑯᐊ ᓄᓇᓕᓐᓂ ᐋᓐᓂᐊᖅᑐᓕᕆᓂᕐᒧᑦ 

ᑲᑎᒪᔨᕋᓛᑦ ᐱᓕᕆᓂᖅᓴᐅᒻᒪᖔᑕ ᐊᒻᒪᓗ ᖃᓄᖅ 

ᐱᓕᕆᕕᖓ ᐊᔭᐅᕆᓇᓱᒻᒪᖔᑕ 

ᐃᓚᐅᖃᑕᐅᖁᓪᓗᒋᑦ ᑕᒪᑐᒪᓂ ᐱᓇᓱᐊᖅᑕᐅᔪᒥ 

ᓂᕆᑦᑎᐊᓂᖅᓴᐅᖃᑦᑕᖁᓪᓗᒋᑦ ᓄᓇᕘᒥ. 

ᖁᔭᓐᓇᒦᒃ ᐅᖃᖅᑏ. 

ᐅᖃᖅᑎᑦ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ, ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): 

ᖃᐅᔨᒪᔭᐅᒋᐊᖃᖅᑰᖅᑐᖅ, ᐅᖃᖅᑏ, 

ᐃᓚᒌᑦᑕᖃᒻᒪᑦ ᑕᖅᑳᓂ ᓄᓇᕗᒻᒥ 

ᓂᕆᑦᑎᐊᖃᑦᑕᖁᔨᔪᓂᑦ. ᖃᐅᔨᒪᔪᖓ ᐅᕙᖓᓕ 

ᐃᓚᒋᔭᒃᑲ ᑕᐃᒪᐃᑉᐸᒃᑐᑦ ᑕᒪᒃᑯᐊᓗ 

ᐅᑭᐅᖃᑎᒃᑲᑦᑕᐅᖅ ᐊᓯᖏᓪᓗ ᐃᓚᒌᑦ 

ᓄᓇᖁᑎᒋᔭᓐᓂ ᐊᖏᔪᒥᒃ ᐱᓕᕆᓂᖃᒻᒪᑕ 

ᐊᒥᓱᓪᓗ ᐆᒪᔪᖅᓯᐅᖅᑎᐅᓪᓗᑎᒃ. ᐆᒪᔪᖅᑕᒥᓂᒃ 

ᑐᓂᐅᖅᑲᐃᓲᑦ ᐱᑕᖃᓕᑐᐊᕌᒐᒥᒃ ᓄᑖᖑᓂᖓᓂ. 

ᐃᓄᐃᑦ ᑕᐃᒪᐃᖃᑦᑕᖅᑐᑦ ᓄᓇᓕᓐᓂ 

ᐊᒥᓲᓪᓗᑎᓪᓗ. 

 

ᓄᓇᕗᒻᒥ ᓂᕿᑦᑎᐊᕙᓐᓂᑦ ᓇᓗᓇᐃᔭᐅᑎᒃ 

ᐃᓚᒋᐊᕈᑎᑐᐃᓐᓇᐅᒻᒪᑦ ᑕᒪᒃᑯᓄᖓ 

ᐱᔭᐅᖃᑦᑕᕇᖅᑐᓄᑦ ᑲᔪᓰᓐᓇᓂᐊᖅᑐᓂᓗ. 

ᒐᕙᒪᐅᓪᓗᑕᓕ ᖁᕕᐊᓱᒃᑐᒍᑦ ᐅᖃᐅᓯᖃᕆᐊᒃᓴᖅ 

ᐃᓚᒌᖁᑎᑦᑕ ᓂᕿᒋᓯᒪᔭᑐᖃᖏᓐᓂᑦ 

ᐅᑭᐅᒐᓴᕐᔪᐊᒑᓗᓐᓂᑦ ᑲᔪᓰᓐᓇᕐᓂᐊᕐᒪᑦ 

ᐃᑲᔪᕐᓂᖃᓐᓂᐊᕆᓪᓗᓂᓗ ᑕᐃᒃᑯᓄᖓ 

ᓇᓗᖅᑯᑎᖃᑦᑕᖅᑐᓄᑦ ᐃᓄᒃᓯᐅᑎᓂᑦ 

ᓂᕿᖃᕆᐊᒃᓴᖅ. ᑕᐃᒪ ᖃᓄᖅ 

ᐊᖏᓈᕆᐊᕈᓐᓇᖅᐱᑎᒍ ᖃᐅᔨᒪᔭᐅᓕᕐᓂᖓ, 

ᓄᓇᓕᓐᓂ ᓈᓚᐅᑎᒃᑯᑦ ᐅᕝᕙᓘᓐᓃᑦ 

ᐋᓐᓂᐊᖅᑐᓕᕆᓂᕐᒧᑦ ᑲᑎᒪᔨᕋᓛᑎᒍᑦ, 

ᓇᓗᓇᓐᖏᑦᑐᖅ ᑭᒡᒐᖅᑐᐃᔨᖁᑎᕗᑦ 

ᐋᓐᓂᐊᖅᑐᓕᕆᓂᕐᒧᑦ ᐊᑐᐃᓐᓇᐅᓂᐊᖅᑐᑦ 

ᓯᐊᒻᒪᖅᑎᕆᖃᑕᐅᓗᑎᓪᓗ ᑕᒪᒃᑯᓂᖓ ᑐᓴᕈᑎᓂᑦ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑰᓕ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑐᓄᓂᖅ, 

ᒥᔅᑕ ᐃᓄᒃ. 

 

ᐊᐱᖅᑯᑦ 216 - 3(3): ᐃᓄᐃᑦ ᐅᖃᐅᓯᖓᑦ 

ᐃᖅᑲᓇᐃᔭᕐᓂᕐᒧᑦ ᖃᓄᐃᑦᑕᕆᐊᓕᒃ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ ᐅᖃᖅᑏ. ᐅᓐᓄᓴᒃᑯᑦ 

ᒥᑦᑎᒪᑕᓕᒻᒥᐅᑦ ᓄᓇᕗᒻᒥᐅᖃᑎᒃᑲᓗ. ᐅᖃᖅᑏ,  

ᐊᐱᖅᓱᕈᒪᔪᖓ ᐃᓕᖅᑯᓯᓕᕆᔨᒃᑯᑦ 

ᓯᕗᓕᖅᑎᖓᓄᑦ ᒥᓂᔅᑐ ᐋᕆᐊᕐᒧᑦ. ᐅᖃᖅᑏ, 

ᓄᓇᕗᑦ ᐃᓗᐊᓂ ᐃᖅᑲᓇᐃᔮᑦ ᐃᓚᖏᑦ 

ᐊᔪᓐᖏᔾᔪᑎᖃᕆᐊᖃᕐᒪᑕ ᐊᒻᒪᓗ 

ᐃᓚᖃᕆᐊᖃᖅᖢᑎᒃ ᑕᕝᕙᓂ ᐃᖅᑲᓇᐃᔭᕐᓂᐊᕐᓗᓂ 

ᐃᓄᐃᑦ ᐅᖃᐅᓯᖏᓐᓂ ᖃᐅᔨᒪᔭᕆᐊᖃᓐᓂᕐᒥᒃ. 

 

ᐅᖃᖅᑏ, ᑖᓐᓇ ᐱᓗᐊᓐᖑᐊᕐᒪᑦ 

ᐃᓕᖅᑯᓯᓕᕆᕝᕕᒻᒥ ᐃᖅᑲᓇᐃᔮᒃᓴᐃᑦ 

ᐅᓄᕐᓂᖅᓴᐃᑦ ᑕᒪᑐᒥᖓ ᐃᓚᖃᕆᐊᖃᓪᓚᑦᑖᕐᒪᑕ 

ᓲᖃᐃᒻᒪ ᑖᓐᓇ ᐱᓕᕆᕝᕕᐅᔪᖅ ᓴᐳᔾᔨᔨᐅᒻᒪᑦ 

ᓴᐳᔾᔨᓇᓱᐊᖅᑎᐅᓪᓗᓂᓗ ᐊᒻᒪᓗ 

ᐊᑐᖅᑎᑦᑎᓇᓱᐊᖅᑎᐅᓪᓗᓂ ᐃᓄᐃᑦ 

ᐅᖃᐅᓯᖏᓐᓂᒃ ᐊᒻᒪᓗ ᐅᓄᓛᓂᒃ ᑕᒪᒃᑯᓂᖓ 

ᐱᑕᖃᕆᐊᖃᖅᑐᓂᑦ ᐱᑕᖃᖅᑰᔨᓪᓗᓂ 

ᐃᖅᑲᓇᐃᔮᒃᓴᐅᔪᓂᑦ. 

 

ᓇᓗᓇᐃᖅᓯᔪᓐᓇᖅᐹᖓ ᒥᓂᔅᑐ ᑖᒃᑯᐊ 

ᐃᖅᑲᓇᐃᔮᑦ ᑕᒪᑐᒥᖓ ᐃᓚᖃᕆᐊᓖᑦ ᐃᓄᒃᑎᑐᑦ 

ᐅᖃᕈᓐᓇᕐᓂᕐᒥᒃ ᐊᔪᓐᖏᔾᔪᑎᖃᖃᑕᐅᓂᕐᒥᒃ 

ᐃᓚᖃᕆᐊᓖᑦ ᐃᓂᒋᔭᐅᒐᓗᐊᕐᒪᖔᑕ ᐃᓄᒃᑎᑐᑦ 

ᐅᖃᕈᓐᓇᖅᑐᓂᒃ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎᑦ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᒥᓂᔅᑕ ᐃᓕᖅᑯᓯᓕᕆᔨᒃᑯᓐᓄᑦ, ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᒃᑯᓇᓂ 

ᐃᓕᖅᑯᓯᓕᕆᔨᒃᑯᓐᓂ ᐃᖅᑲᓇᐃᔭᖅᑎᓂᑦ 

ᐊᐱᕆᔪᒃᓴᐅᒻᒪᑦ… ᐃᓄᒃᑎᑐᑦ 

ᖃᐅᔨᒪᔭᕆᐊᖃᒻᒪᖔᖅ. 

 

ᐅᖃᖅᑎᑦᑎᔩ, ᑕᐃᒫᒃ ᐃᓄᒃᑎᑐᑦ 

ᐃᓄᒃᑎᑑᓕᕆᔨᐅᕙᒃᑐᓪᓗ ᑐᓵᔩᓪᓗ ᐊᒻᒪᑦᑕᐅᖅ 

ᒪᒃᑯᓂᖓ ᐸᐃᑉᐹᓂᑦ ᐃᓄᑦᑎᑑᓕᕆᔨᐅᕙᑦᑐᑦ 

ᐃᖅᑲᓇᐃᔮᔅᓴᖃᐅᖅᑐᐃᓐᓇᐃᑦ ᑕᕝᕙᓂ 

ᐃᓕᖅᑯᓯᓕᕆᔨᒃᑯᑦ ᐃᖅᑲᓇᐃᔭᕐᕕᖓᓐᓂᑦ. 

ᐊᒻᒪᑦᑕᐅᖅ ᑕᐃᒃᑯᐊ ᑕᐃᒪᐃᑦᑐᓂᑦ 

ᐱᓕᕆᔪᓐᓇᕆᐊᓖᓐᓇᐅᕙᑦᑐᑎᑦ ᐃᓄᑦᑎᑐᑦ 

ᐃᖅᑲᓇᐃᔭᕆᐊᖃᕌᖓᒥ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ. ᒥᔅᑕ ᐃᓄᒃ. 



ᓇᒡᒐᔾᔭᐅ, ᐅᑐᐱᕆ, 31, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓄᒃ: ᖁᔭᓇᒦᒃ, Mr. Speaker. ᐃᖅᑲᓇᐃᔮᔅᓴᐃᑦ 

ᐃᓚᖏᑦ ᑕᕝᕙᓂ ᐃᓕᖅᑯᓯᓕᕆᔨᒃᑦᑯᑦ ᐃᓗᐊᓃᑦᑐᑦ. 

ᓇᓗᓇᖏᒻᒪᑦ ᐱᑲᖃᕆᐊᖃᖃᑦᑕᖅᑐᖅ 

ᐅᖃᐅᓯᓕᕆᓂᕐᒥᑦ ᖃᐅᔨᒪᔭᕆᐊᖃᓂᕐᒥᑦ ᐃᓄᑦᑎᑐᑦ 

ᐅᖃᕈᓐᓇᓂᕐᒥᑦ. ᑭᓯᐊᓂ ᐃᑕᒃᑯᐊ ᐱᐱᓗᐊᖅᑐᒥᑦ 

ᐃᓄᐃᑦ ᖃᐅᔨᒪᔭᑐᖃᖏᓐᓐᓂᑦ ᐃᖅᑲᓇᐃᔭᖅᑐᑦ 

ᐃᓄᐃᑦ ᐃᓕᖅᑯᓯᖏᓐᓂᓘᓐᓃᑦ ᑐᑭᓯᐅᒪᑉᐸᑕ 

ᐱᐅᒻᒪᑕ, ᖃᐅᔨᒪᓗᑎᓪᓗ. ᒥᓂᔅᑕᐅᑉ 

ᐅᖃᐅᑎᒍᓐᓇᖅᐹᑎᒍᑦ ᖃᓄᐃᓘᖃᑦᑕᖅᐱᓯ ᑕᒪᒃᑯᐊ 

ᐃᖅᑲᓇᐃᔮᔅᓴᐃᑦ ᓴᖅᑭᑦᑕᕌᖓᑕ, ᑕᒪᒃᑯᓂᖓ 

ᖃᐅᔨᒪᔭᕆᐊᖃᕐᓂᕋᐃᔪᑦ, ᐃᓄᐃᑦ 

ᖃᐅᔨᒪᔭᑐᖃᖏᓐᓂᓪᓘᓐᓃᑦ. ᑕᐃᒪᓐᓇ ᖃᐅᔨᒪᔪᓂᑦ 

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᐅᔨᒪᔪᓂᒃ 

ᐃᖅᑲᓇᐃᔮᖅᑖᖑᒐᓗᐊᕐᒪᖔᑕ? ᖃᓄᖅ 

ᐱᓕᕆᖃᑦᑕᖅᐱᓯ ᑕᒪᓐᓇ ᑕᐃᒪᐃᑦᑐᓐᓇᖁᓪᓗᒍ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᓕᖅᑯᓯᓕᕆᔨᒃᑯᑦ ᒥᓂᔅᑕᖓ. ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓇᒦᒃ, 

ᐅᖃᖅᑎᑦᑎᔩ. ᑕᒪᒃᑯᐊ ᐃᖅᑲᓇᐃᔮᔅᓴᑦ 

ᓴᖅᑭᑦᑕᕌᖓᑕ ᐱᓕᕆᐊᒃᓴᖏᓐᓂᑦ 

ᓴᖅᑭᔮᖅᑎᑦᑎᔪᐃᓐᓇᐅᕙᒻᒪᑕ ᐃᒫᒃ, ᐅᑯᓂᖓ 

ᐱᓕᕆᔪᓐᓇᕆᐊᖃᖅᑐᓯ, ᐅᑯᓂᖓ 

ᐃᖅᑲᓇᐃᔮᔅᓴᖃᖅᑐᓯ. ᑖᒃᑯᐊᑦᑕᐅᖅ 

ᐃᓚᓕᐅᑎᓯᒪᔭᐅᕙᒻᒥᔪᑦ ᐃᓄᑦᑎᑐᑦ 

ᐃᖅᑲᓇᐃᔭᕈᓐᓇᕆᐊᖃᕐᓂᖏᑦ.  

 

ᒫᓐᓇ ᑕᒪᒃᑯᐊ ᑕᐃᒪᐃᓕᖓᔪᑦ, ᖃᓄᓪᓚᑦᑖᖅ ᑖᓐᓇ 

ᐊᐱᖅᑯᓯᓪᓚᑦᑖᒥᓄᒃ ᐊᐱᕆᑉᐸᑦ ᓇᒡᓕᐊ 

ᐃᖅᑲᓇᐃᔭᖅᑎᐅᔪᖅ ᑕᐃᒪᐃᑦᑑᔭᕆᐊᖃᖅᑑᔮᕐᒪᖔᑦ 

ᑕᐃᒪᐃᑦᑐᖃᖏᒻᒪᖔᕐᓘᓪᓐᓃᑦ ᑐᓴᒃᑲᓐᓂᕈᒪ 

ᑭᐅᒃᑲᓐᓂᕈᓐᓇᓂᐊᖅᑐᔅᓴᐅᔪᖓ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑐᖏᓕᖓᓂ ᐃᓚᒋᐊᕈᑦ ᐊᐱᖅᑯᑎᒧᑦ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓇᒦᒃ, ᐅᖃᖅᑎᑦᑎᔩ. 

ᐊᐱᕆᓪᓚᑦᑖᕋᓱᑦᑐᕈᓘᒐᓗᐊᖅᑐᖓ. ᐃᒪᓐᓇᖔᖃᐃ 

ᑐᑭᓯᓇᕈᓐᓇᖅᐳᖓᐃ ᐅᖃᖅᑎᑦᑎᔩ. ᑕᐃᒪᓐᖓᓕᒫᖅ 

ᐃᓕᓐᓂᐊᖃᑦᑕᕋᒪ ᓱᕈᓯᐅᓂᓐᓂᑦ ᖃᓪᓗᓈᓂᑦ 

ᐃᓚᖃᓚᐅᕐᐸᒃᖢᖓ, ᐃᐃᖅᑲᓇᐃᔭᖅᑐᖓᓗ 

ᖃᓪᓗᓈᓂᑦ ᐃᓚᖃᓚᐅᕐᐸᒃᖢᖓ, 

ᐱᖃᓐᓇᕆᔭᖃᐅᖅᖢᖓᓗ ᖃᓪᓗᓈᓂᑦ, 

ᐃᓅᖃᑎᖃᕈᓐᓇᖅᓱᖓᓗ. ᑭᓯᐊᓂ 

ᖃᐅᔨᒪᓂᕋᓕᓚᐅᖅᓯᒪᒍᓐᓇᖅᑰᖏᑦᑐᖓ  

ᖃᐅᔨᒪᓂᕋᕈᓐᓇᖅᓯᓚᐅᖅᓯᒪᔾᔮᖏᑦᑐᖓᓗ ᖃᓪᓗᓈᑦ 

ᖃᐅᔨᒪᔭᑐᖃᖏᓐᓂᑦ. ᐃᓅᔾᕕᒋᖏᓇᒃᑯ. 

ᖃᐅᔨᒪᓂᕋᕋᓱᒍᓐᓇᕋᓗᐊᖅᑐᖓ 

ᖃᐅᔨᒪᓂᕋᓐᖑᐊᕈᓐᓇᖅᑐᖓᓗ. ᒥᓂᔅᑕᐅᑉᖃᐃ 

ᐊᖏᖃᑎᒋᔪᓐᓇᖅᐹᖓ, ᐃᓄᐃᑦ ᖃᐅᔨᒪᔭᑐᖃᖏᓐᓂᑦ 

ᐱᓕᕆᐊᖃᖅᑐᑦ, ᐱᓕᕆᐊᖃᕐᓂᐊᑐᓪᓘᓐᓃᑦ 

ᐊᑲᐅᓂᖅᐹᖑᒐᔭᕐᓂᖏᓐᓂᑦ ᐱᓕᕆᐊᖑᑉᐸᑕ ᑕᕝᕙᓂ 

ᐃᓕᖅᑯᓯᐅᑉ ᐃᓗᐊᓂ ᐃᓅᓂᑰᔪᒥᑦ ᐱᕈᖅᓴᓂᑰᔪᒥᑦ 

ᐱᓕᕆᐊᖑᑉᐸᑕ? ᖁᔭᓐᓇᒦᒃ ᐅᖃᖅᑎ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᐃᓕᖅᑯᓯᓕᕆᔨᒃᑯᑦ ᒥᓂᔅᑕᖓ. ᒥᓂᔅᑕ ᐋᕆᐊᒃ. 
 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓇᒦᒃ, 

ᐅᖃᖅᑎᑦᑎᔩ. ᐃᖅᑲᓇᐃᔮᔅᓴᓂᖏᓛᒃ 

ᓴᖅᑭᔮᖅᑎᑦᑎᓕᕌᖓᑦᑕ ᑕᒪᒃᑯᐊ ᐃᓄᑦᑎᑐᑦ 

ᖃᐅᔨᔾᒪᓂᖃᕆᐊᖃᓪᓚᕆᑉᐸᑕ, ᑕᐃᒪ 

ᐱᖃᓯᐅᑎᓯᒪᕙᑦᑐᑦ ᐊᒻᒪᓗ 

ᐃᖅᑲᓇᐃᔭᕆᐅᖅᑎᑕᐅᓂᖓ ᐃᓚᒋᔭᐅᔾᔪᑎᓯᒪᕙᑦᑐᓂ. 

ᑕᐃᒃᑯᐊᓗ ᒫᓐᓇ ᐃᖅᑲᓇᐃᔭᖅᑎᒋᔭᕗᑦ 

ᐃᓄᐃᓐᓚᐅᓪᓗᑎᑦ ᑕᐃᒃᑯᓄᖓ ᐃᓄᐃᑦ 

ᖃᐅᔨᒪᔭᑐᖃᖏᓐᓂᑦ ᐃᖅᑲᓇᐃᔭᖅᑎᐅᔪᑦ. ᒫᓐᓇᓗ 

ᑕᒪᒃᑯᐊ ᐃᓄᐃᑦ ᐃᖅᑲᓇᐃᔭᖅᑎᒋᔭᐅᔪᑦ 

ᐃᓕᖅᑯᓯᓕᕆᔨᒃᑯᓐᓂᑦ 70 ᐳᓴᓐᖑᔪᑦ 

ᐃᖅᑲᓇᐃᔭᖅᑎᓕᒫᓄᑦ ᑲᑎᑦᑐᒋᑦ. 

ᐊᕝᕙᕆᓗᐊᖅᒻᑕᒻᒪᕆᖏ. ᑕᐃᒪ ᑕᐃᒃᑯᐊ 

ᖃᐅᔨᒪᔭᕆᐊᖃᖅᑐᑦ ᐃᓄᑦᑎᑐᑦ, ᐃᓄᐃᑦ 

ᐃᓕᖅᑯᓯᓪᓚᕆᖏᓐᓂᑦ. ᑕᐃᒃᑯᓄᖓ IQ ᐃᓄᐃ 

ᖃᐅᔨᒪᔭᑐᖃᖏᓐᓂᑦ ᑲᑎᒪᔨᐅᓂᕋᖅᑕᐅᔪᓄᑦ 

ᐊᑖᓃᑦᑐᑎᑦ ᐃᖅᑲᓇᐃᔭᖅᑎᒋᔭᐅᔪᑦ ᑖᒃᑯᓇᓐᖓᑦ 

ᐃᓕᖅᑯᓯᓕᕆᔨᒃᑯᓐᓂᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎᑦ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᓄᒃ. 
 

ᐃᓄᒃ: ᖁᔭᓐᓇᒦᒃ ᐅᖃᖅᑏ. ᒥᓂᔅᑕᐅᖅᑲᐃ 

ᓇᓗᓇᐃᖅᓯᕕᒋᔪᓐᓇᖅᐹᖓ ᑖᒃᑯᐊ ᐱᒻᒪᕆᐅᓗᐊᖅᑐᑦ 

ᑕᕝᕙᓂ ᐱᓕᕆᕝᕕᖓᑕ ᐃᓗᐊᓂ 

ᐃᓕᖅᑯᓯᓕᕆᔨᒃᑯᓐᓂ ᐃᓄᐃᑦ ᖃᐅᔨᒪᔭᑐᖃᖏᓐᓂᒡᓗ 

ᐱᒻᒪᕆᐅᒍᓱᓗᐊᖅᑐᑦ ᐃᓚᒋᔭᐅᔭᕆᐊᖃᓗᐊᖅᑐᓪᓗ 

ᓲᕐᓗ ᐊᐅᓚᑦᑎᔨᖓᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ 

ᐱᓕᕆᕝᕕᒻᒥ ᐊᒻᒪᓗ ᐊᐅᓚᑦᑎᔨᖓᑦ ᐱᖅᑯᓯᓕᕆᕝᕕᒻᒥ. 

ᒥᓂᔅᐅᖅᑲᐃ ᓇᓗᓇᐃᖅᓯᕕᒋᔪᓐᓇᖅᐹᖓ ᑖᒃᑯᐊ ᑕᕝᕚ 

ᖃᐅᔨᒪᓂᕆᔭᖏᑦ ᑖᒃᑯᐊ ᐃᖅᑲᓇᐃᔭᖅᑎᐅᔪᑦ, 

ᖃᐅᔨᒪᓂᕆᔭᖏᑦ ᐊᒻᒪᓗ ᐱᓕᕆᐊᕆᓯᒪᔭᖏᑦ ᐃᓄᐃᑦ 

ᐃᓕᖅᑯᓯᖏᓐᓂᒃ ᐱᖅᑯᓯᖏᓐᓂᒡᓗ ᑐᓐᖓᑦᑎᐊᖅᐸᑦ, 

ᖁᕕᐊᒋᕙᐃᑦ ᑖᒃᑯᐊ ᓇᓗᓇᓐᖏᑦᑎᐊᖅᖢᑎᒡᓗ 

ᑕᒪᒃᑯᓂᖓ ᖃᐅᔨᒪᑦᑎᐊᖅᑐᑦ ᐱᓕᕆᐊᒃᓴᒥᓂᒃ? 

ᖁᔭᓐᓇᒦᒃ ᐅᖃᖅᑎᑦᑎᔩ. 
 

ᐅᖃᖅᑎᑦ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᒥᓂᔅᑕ ᐃᓕᖅᑯᓯᓕᕆᔨᒃᑯᓐᓄᑦ, ᒥᓂᔅᑕ ᐋᕆᐊᒃ. 



ᓇᒡᒐᔾᔭᐅ, ᐅᑐᐱᕆ, 31, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐄ, ᑕᐃᒃᑯᐊ ᓈᒻᒪᒋᑦᑎᐊᖅᑕᕗᑦ 

ᒫᓐᓇ ᐃᖅᑲᓇᐃᔭᖅᑎᐅᔪᑦ ᐊᒻᒪᑦᑕᐅᖅ 

ᖃᐅᔨᒃᑲᓐᓂᕆᐊᖃᕌᖓᒥᒃ ᖃᐅᔨᓇᓱᖃᑦᑕᕐᒪᑕ 

ᓇᑭᑐᐃᓐᓇᖅ ᑕᒪᒃᑯᓇᓐᖓᑦ ᖃᐅᔨᒪᖅᑭᔭᒥᓐᓂᒃ. 

ᒫᓐᓇ ᐃᖅᑲᓇᐃᔭᕈᓐᓇᕐᓂᖏᑦ ᓱᓕ 

ᖃᓄᐃᒋᓐᖏᑕᕗᑦ ᑕᐃᒃᑯᐊ ᐃᖅᑲᓇᐃᕐᕕᖓᓂ 

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ. ᑕᐃᒃᑯᓇᓐᖓᑦ 

ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔨᖏᓐᓂ 

ᒪᑐᔭᐅᓇᓱᒃᑲᓐᓂᖃᑦᑕᕐᒪᑕ 

ᑎᓕᐅᖅᑕᐅᒃᑲᓐᓂᖅᐸᒃᑐᑎᓪᓗ ᖃᓄᖅ 

ᐃᖅᑲᓇᐃᔭᒃᑲᓐᓂᕆᐊᖃᒻᒪᖔᑕ. ᑕᐃᒪ ᑕᐃᒃᑯᐊ 

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑲᑎᒪᔨᐅᔪᑦ ᑕᒫᓂ 

ᐱᓇᓱᐊᕈᓯᕐᒥ ᑲᑎᒪᓂᐊᓕᕆᓪᓗᑎᒃ ᖃᓄᒃᑲᓐᓂᖅ 

ᐱᓕᕆᖁᔭᐅᒻᒪᖔᕐᒥᒃ 

ᑐᓴᕈᒪᑐᐃᓐᓇᑦᑎᐊᕐᒥᔫᒐᓗᐊᑦ. 

 

ᐊᒻᒪᑦᑕᐅᖅ ᒫᓂ ᑲᑎᒪᓂᐅᓐᖏᑦᑑᒐᓗᐊᒥ 

ᖃᓄᒃᑲᓐᓂᖅ ᐱᓕᕆᒃᑲᓐᓂᕆᐊᖃᖅᑑᔮᕐᒪᖔᑕ 

ᑐᓴᒃᑲᓐᓂᖃᑦᑕᕈᒪᑐᐃᓐᓇᑦᑎᐊᕋᓗᐊᕐᒥᔪᒍᑦ 

ᐅᕙᖓᓗ ᐊᒻᒪᓗᑦᑕᐅᖅ ᐃᓕᖅᑯᓯᓕᕆᔨᒃᑯᑦ 

ᐃᖅᑲᓇᐃᔭᖅᑎᖏᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎᑦ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᓇᑦᑎᓕᒃ, 

ᒥᔅ ᐅᒡᔪᒃ. 

ᑐᐊᕕᕐᓇᖅᑐᓕᕆᓂᕐᒧᑦ ᐊᐅᓚᑦᑎᓂᖅ 

(ᐅᒡᔪᒃ) 

ᐅᒡᔪᒃ: ᖁᔭᓇᖅᑯᑎᑦ ᐅᖃᖅᑎᑦᑎᔩ. ᑕᐃᓐᓇ 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᓐᓄᑦ 

ᒥᓂᔅᑑᔪᖅ ᐊᐱᕆᔪᒪᓗᒍ. 

 

ᐅᖃᖅᑎᑦᑎᔩ, ᓄᓇᓕᒻᓂ ᕼᐋᒻᓚᐅᔪᑦ 

ᑐᐊᕕᕐᓇᖅᑐᓕᕆᔨᖏᑦ ᐃᓪᓗᐊᖃᐃᖃᑦᑕᒻᒪᑕ 

ᐊᑐᖅᑕᐅᔪᒃᓴᓂᑦ ᑐᐊᕕᕐᓇᖅᑐᖃᓕᕌᖓᑦ. ᑖᒻᓇ 

ᐊᐱᕆᔪᒪᑉᓗᒍ ᕼᐅᓇᒃᑯᑦ ᓄᓇᓕᓐᓂ 

ᖃᐃᖁᔭᐅᖃᑦᑕᖅᐸᑦ ᕼᐅᓇ ᐃᓚᐅᒻᒪᕆᒋᐊᖃᖅᐸᑦ 

ᑐᐊᕕᕐᓇᖅᑐᓕᕆᓂᕐᒥᒃ ᐃᓪᓗᐊᖅᑲᐃᑎᑉᓗᒋᑦ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎᑦ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐃᒡᔪᒃ. 

ᒥᓂᔅᑕ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᕋᐅᑎᓕᕆᔨᒃᑯᓐᓄᑦ, ᒥᓂᔅᑕ ᑯᓱᒐᖅ. 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᑖᓐᓇ ᑐᑭᓯᓐᖏᐊᕐᔪᒃᖢᒍ 

ᐃᓪᓗᐊᖅᑕᐃᖃᑦᑕᕐᓂᕆᔮ ᓱᓇᒥᒍᓇ ᐃᓄᒃᑎᑐᑦ 

ᐅᖃᐅᓯᕆᓐᖏᓐᓇᒃᑯ ᓱᓇᐅᒻᒪᖔᖅ ᐃᒻᒪᖄ 

ᐅᖃᐅᑎᑉᐸᖓ ᑭᐅᑦᑎᐊᕋᔭᖅᐸᕋ 

ᑐᑭᓯᓈᕐᔪᒍᓐᓇᖅᐸᒍ ᑖᒻᓇ 

ᐃᓪᓗᐊᖅᓴᐃᖃᑦᑕᕐᓇᕋᐃᒻᒪᑦ ᑲᖏᖅᖠᓂᕐᒥᐅ 

ᐅᖃᐅᓯᖏᑎᒎᓐᖏᐊᕐᔪᒻᒪᑦ. ᑖᒻᓇ ᑐᑭᓯᒍᒃᑯ 

ᑭᐅᑦᑎᐊᕋᔭᖅᐸᕋ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎᑦ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᒥᔅ ᐅᒡᔪᒃ, ᓱᖅᑯᐃᓇᖅᑎᒋᐊᕈᓐᓇᖅᑭᐅᒃ ᐊᐱᖅᑯᑏᑦ. 

 

ᐅᒡᔪᒃ: ᐃᓪᓗᐊᖅᓴᐃᔪᕆᖃᑦᑕᕋᑉᑕ ᐸᕐᓇᒃᑐᓂᐅᔭᓗᒃ 

ᑕᐃᒪᓐᓇᒃ ᑐᑭᕼᐃᓐᓇᖅᑎᑕᖃᐃᔭᕗᑦ. ᖁᔭᓐᓇᒦᒃ. 

 

ᐅᖃᖅᑎᑦ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐃᒡᔪᒃ. 

ᒥᓂᔅᑕ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᕋᐅᑎᓕᕆᔨᒃᑯᓐᓄᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᑐᑭᓯᕚᓪᓕᕆᕗᖓᓕ. ᐄ, ᑖᑉᑯᐊ 

ᑐᐊᕕᕐᓇᖅᑐᓕᕆᓂᕐᒧᑦ ᐸᕐᓇᕐᓂᖅᑕᖃᒻᒪᑕ ᒫᓐᓇ 

ᓄᓇᓖᑦ ᑕᒪᕐᒥᒃ, ᑐᐊᕕᕐᓇᖅᑐᖅᑕᖃᓕᕋᔭᖅᐸᑦ 

ᓄᓇᒥ ᐅᖃᐅᓯᖃᖅᑰᕋᕕᑦ ᑖᒃᑯᐊ ᓄᓇᓕᓐᓂ 

ᑐᐊᕕᕐᓇᖅᑐᓕᕆᔨᓂᑦ ᑲᑎᒪᔨᑖᕐᓂᐊᕐᓂᕆᔭᖏᑦ 

ᑖᑉᓱᒥᖓ ᐅᖃᐅᓯᖃᕈᕕᑦ ᑖᒃᑯᐊ ᕼᐋᒻᓚᒃᑯᑦ 

ᐱᓕᕆᖃᑎᒋᔭᐅᔪᑦ ᐅᕙᑉᑎᓐᓄᑦ, ᐃᓛᒃ, 

ᒐᕙᒪᒃᑯᓐᓄᑦ ᑐᐊᕕᕐᓇᖅᑐᓕᕆᔨᐅᔪᓂᑦ ᑖᒃᑯᐊ 

ᐸᕐᓇᐸᓪᓕᐊᓪᓗᑎᑦ. 

 

ᐱᐊᓂᑉᐸᓪᓕᐊᓕᖅᑐᑦ ᑕᒪᕐᒥᐅᒐᓗᐊᑦ ᐸᕐᓇᓂᕐᒥᑦ 

ᑐᐊᕕᕐᓇᖅᑐᖃᓕᕋᔭᓐᓂᖅᐸᑦ ᖃᓄᖅ 

ᐸᕐᓇᒃᓯᒪᔭᕆᐊᖃᕐᓂᕆᔭᖏᓐᓂᑦ ᐅᐸᒐᒃᓴᖅᑕᖃᖅᐸ, 

ᐅᓂᒐᒃᓴᖅᑕᖃᖅᐸ ᐃᒡᓗᕐᔪᐊᒥᑦ. ᐃᒻᒪᖃ 

ᐃᑭᑦᑕᖅᑐᖃᐃᓐᓇᕈᓐᓇᖅᑐᒥᑦ ᑕᒪᒃᑯᐊ 

ᐃᑭᑦᑕᖅᑐᖃᕐᕖᑦ ᐊᔪᓕᕋᔭᖅᐸᑕ,  



ᓇᒡᒐᔾᔭᐅ, ᐅᑐᐱᕆ, 31, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖁᖅᓴᐅᑎᖃᑦᓯᐊᖅᑐᓂᓪᓗ ᑕᒪᒃᑯᓂᖓ ᓇᒧᑦ 

ᑲᑎᖃᑦᑕᕋᔭᕐᓂᖏᓐᓂᑦ. ᑐᕕᕐᓇᖅᑐᑕᖃᓕᕋᔭᖅᐸᑦ 

ᓄᓇᓖᑦ ᑕᒪᕐᒥᒃ ᐊᑐᐃᓐᓇᕈᖅᑎᑦᑎᕕᐅᕙᓪᓕᐊᔪᑦ, 

ᑕᒪᕐᒥᑲᓴᒃ ᓇᓗᓇᐃᖅᓯᒪᓕᖅᑑᒐᓗᐊᑦ. 

 

ᒪᓕᒐᓕᐅᕆᐊᖃᓲᖑᒻᒪᑕ ᕼᐋᒻᓚᑦᑎᒍᑦ 

ᑕᐃᒃᑯᓅᓈᖅᓯᒪᓴᓕᕐᓗᑎᑦ ᑕᒪᓐᓇ 

ᑐᐊᕕᕐᓇᖅᑐᓕᕆᔭᖓ ᓄᓇᓕᖕᓂ. 

ᐱᓕᕆᖃᑎᒋᔭᕗᑦ ᑎᑎᕋᖅᐸᓕᐊᓪᓗᑎᑦ ᓱᓇ 

ᑐᐊᕕᕐᓇᖅᓯᑉᐸᑦ ᓇᓂ ᑲᑎᓇᔭᖅᐱᑕ, ᖃᓄᖅ 

ᑐᓴᐅᒪᖃᑎᒌᒐᔭᖅᐱᑕ ᑕᒪᒃᑯᓂᖓ 

ᓇᓗᓇᐃᖅᓯᒪᑦᑎᐊᖅᑐᑦ ᑖᒃᑯᐊ. ᑖᑉᓱᒥᖓ 

ᐊᐱᕆᓐᓂᖅᐸᖓ ᑭᐅᑦᑎᐊᖅᑕᒃᓴᕆᕙᕋ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᓯᕗᓪᓕᖅᐹᒥᑦ ᐃᓚᒋᐊᕈᑦ, ᒥᔅ ᐅᒡᔪᒃ 

 

ᐅᒡᔪᒃ: ᖁᔭᓐᓇᖅᑯᑎᑦ, ᐅᖃᖅᑎᑦᑎᔩ. ᑖᓐᓇᓗ 

ᑭᐅᒻᒪᑦ ᖁᔭᒋᓪᓗᒍ. ᐊᐱᖅᑯᑎᒋᔭᕋ ᐅᓇ 

ᕼᐅᒃᑯᔭᕇᑦ ᖃᐃᖁᔭᐅᖃᑦᑕᕐᐸᑦ 

ᑲᑎᒪᖃᑕᐅᓂᐊᖅᐸᑦ ᐃᓗᐊᖅᓴᐃᖃᑕᐅᓂᐊᖅᐸᑦ 

ᑐᐊᕕᕐᓇᖅᑐᖃᑦᑐᐊᓘᓕᕐᓂᖅᐸᑦ. ᑖᑉᑯᐊ 

ᐃᓗᐊᖅᕼᐃᕼᐃᒪᒌᒋᐊᖃᕐᒪᑕ ᑐᑭᕼᐃᓐᓇᑎᐊᖅᑐᖅ. 

ᑭᕼᐃᐊᓂ ᕼᐅᒃᑯᔭᕆᒻᒪᕇᑦ ᖃᐃᖃᑦᑕᓂᐊᖅᐸᑦ 

ᐃᓗᐊᖅᓴᐃᖃᑕᐅᓗᑎᑦ, ᑖᑉᓇ ᑐᕼᐊᖅᑕᐅᔪᒪᓐᒪᓐ 

ᐊᐱᖅᑯᑎᒋᕙᕋ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᓐᓄᑦ, 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᑖᒃᑯᐊ ᖃᐃᖁᔭᐅᖃᑦᑕᖅᑐᑦ 

ᑲᑎᒪᖃᑕᐅᔭᕆᐊᖃᓲᖑᒐᓗᐊᓪᓕ ᑕᒪᕐᒥᒃ ᑖᒃᑯᐊ 

ᑎᒥᐅᔪᑦ ᓄᓇᓕᖕᒥ. ᕼᐋᒻᓚᒃᑯᑦ  

ᑕᐃᑲᓃᖃᑕᐅᓇᔭᑦᑕᖅᐳᑦ, 

ᐋᓐᓂᐊᕐᕕᒻᒦᖔᖅᑐᖃᕆᐊᖃᕋᔭᕐᖢᓂ, 

ᐳᕿᑦᑕᓕᓐᓂᑦ ᐃᓚᐅᔪᖅᑕᖃᕆᐊᖃᕋᔭᖅᖢᓂ, 

ᕼᐊᒻᓚᒃᑯᓐᓂᑦ ᐃᓚᐅᔪᖅᑕᖃᕆᐊᖃᕋᔭᕐᖢᓂ, 

ᐳᕿᒃᑕᓕᓐᓂ ᐃᓚᐅᔪᖅᑕᖃᕆᐊᖃᕋᔭᕐᖢᓂ. 

 

ᐊᒻᒪᓗ ᖃᐅᔨᒪᔭᒃᑲᓕ ᑕᐃᒃᑯᐊ ᑲᑎᖃᑕᐅᔭᕌᖓᒪ 

ᐃᓚᐅᔪᖃᕋᔪᑉᑐᖅ ᐃᓕᓐᓂᐊᑎᑦᑎᔨᓃᖔᑦᑐᓂᑦ. 

ᑖᒃᑯᐊᓗ ᓄᓇᓕᒻᒥ ᑐᐊᕕᕐᓇᖅᑐᓕᕆᔨᑕᖃᕐᒪᑕ 

ᕿᓂᖅᑎᑕᖃᕐᒪᑕ ᑕᐃᒃᑯᐊ ᐃᒃᓯᕙᐅᑕᖓ 

ᐅᕝᕙᓘᓐᓃᑦ ᑕᐃᑲᓐᖔᖅᑐᑕᖃᓲᖑᓪᓗᑎᑦ ᐊᒻᒪ 

ᓄᓇᓕᓐᓂ ᐃᓚᐅᔪᖅᑕᖃᓲᖑᒻᒥᒻᒪᑦ ᐃᓚᖏᑦ 

ᑐᐊᕕᕐᓇᖅᑐᓕᕆᔨᖃᐅᕐᒪᑕ ambulance-

ᓕᕆᔨᑕᖃᐅᓲᖑᒻᒪᑕ ᐃᓚᖏᑦ, 

ᑕᐃᑲᓐᖔᖅᑐᖃᕋᔭᕐᖢᓂ, 

ᖃᑎᕆᓃᓐᖔᖅᑐᖃᕋᔭᕐᖢᓂ, 

ᐃᓄᓕᕆᔨᓃᓐᖔᖅᖢᖃᕋᔭᕐᖢᓂ ᑕᒪᒃᑯᐊ 

ᐃᓕᓐᓂᐊᑎᑦᑎᔨᓃᓐᖔᖅᑐᖃᕋᔭᕐᖢᓂ.  

 

ᑐᒪᒃᑯᐊ ᓯᕗᓕᖅᑎᒐᓚᐃᑦ ᓄᓇᓕᖕᓂ 

ᑐᕌᖅᑕᕐᕕᐅᒐᔪᑦᑐᑦ ᑕᐃᑲᓐᖔᖅᑐᖃᓗᑦᑖᕋᔭᖅᑐᖅ 

ᐃᒻᒪᖃ ᐃᑭᑦᑕᖅᑐᓕᕆᔨᓃᓐᖔᖅᑐᖃᕐᖢᓂ 

ᓇᒻᒥᓂᖃᖅᑐᓂᓪᓗ business-ᖃᖅᑐᖃᖅᐸᑦ 

ᓄᓇᓕᖕᒥ, ᑲᑐᔾᔨᖃᑎᒌᖃᖅᐸᑕ ᓇᒻᒥᓂᖃᖅᑐᑦ 

ᑕᐃᑲᓐᖓᑦ. ᓇᑭᓗᑦᑖᑦᑎᐊᖅ ᑎᒥᐅᑉ ᐃᓗᐊᓂ 

ᐃᑉᐱᓐᓂᖃᕋᔭᖅᑐᑦ ᐃᑲᔫᑎᖃᕈᓐᓇᖅᑐᓗᑦᑖᑦ 

ᑲᑎᑎᑕᐅᓇᓱᖃᑦᑕᖅᑐᑦ ᑕᒪᑐᒥᖓ ᐸᕐᓇᓕᕌᖓᑕ 

ᑐᐊᕕᕐᓇᖅᑐᖃᓂᕐᒧᑦ ᓄᓇᓕᐅᑉ ᐃᓗᐊᓂ 

ᑎᑎᕋᓂᑉᒥᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᐊᐃᑉᐸᖓᓂᑦ ᐃᓚᒋᐊᕈᑦ, ᒥᔅ ᐅᒡᔪᒃ 

 

ᐅᒡᔪᒃ: ᖁᔭᓐᓇᖅᑯᑎᑦ, ᐅᖃᖅᑎᑦᑎᔩ. 

ᑭᐅᑦᑎᐊᕆᓪᓗ ᑕᐃᓐᓇ ᖁᔭᒋᓪᓗᒍ. ᓄᓇᑉᑎᓐᓂ 

ᑕᐃᑲᓂ ᑕᓗᕐᔪᐊᓪᓚᕆᒻᒥᑦ ᐃᒡᓗᓕᕆᔨᒃᑯᑦ 

ᐃᓚᐅᔭᖃᕐᐹᑦ ᑐᐊᕕᕐᓇᖅᑐᒥᑦ ᐃᓗᐊᕐᓴᐃᑎᓪᓗᒋᑦ, 

ᐃᓪᓗᒥᑦᑕᐅᖅ ᐃᓪᓗᖁᑎᖃᕐᒪᑕ ᐊᒥᓱᓂᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᑦ ᐱᔨᑦᑎᖅᑎᑦ. ᒥᔅᑕ 

ᑯᓱᒐᖅ. 



ᓇᒡᒐᔾᔭᐅ, ᐅᑐᐱᕆ, 31, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᓯᒪᔪᖅᑕᖃᖅᑰᖏᑦᑐᖅ ᐅᑯᐊ 

ᐃᓚᐅᔭᕆᐊᖃᖅᑐᑦ ᐅᕝᕙᓘᓐᓃᑦ ᐅᑯᐊ 

ᐃᓚᐅᔭᕆᐊᖃᖏᑦᑐᑦ. ᑭᓯᐊᓂᓐ ᐃᓱᐊᕋᔭᖅᑐᑦ 

ᐊᒥᓲᓂᖅᓴᐃᑦ ᐃᓚᐅᔪᓐᓇᖅᑐᑦ ᐃᓚᐅᓇᔭᖅᐸᑕ. 

ᐊᒡᓛᑦ ᐃᓄᑐᐃᓐᓇᐃᑦ ᐃᑲᑦᔪᕇᓐᓂᖏᑦ ᑕᐃᒃᑯᐊ 

ᐃᓚᐅᓇᓱᓲᑦ ᐃᑲᔪᖅᑕᐅᔪᖅᑕᕆᐊᖃᓕᕌᖓᑦ 

ᑕᐃᑲᓂ ᐃᓚᐅᑎᑕᐅᓲᖑᒻᒪᑕ. 

 

ᐃᓚᐅᔪᒪᓇᔭᖅᐸᑕ ᑕᐃᑲᓃᖃᑕᐅᔪᒪᓇᔭᖅᐸᑕ, 

ᓇᓗᓇᖏᑦᑐᖅ ᑖᒃᑯᐊ ᑲᑎᒪᔨᐅᔪᑦ ᑕᑲᒪᑐᒥᖓ 

ᐸᕐᓇᑦᑐᑦ ᖁᕕᐊᓱᑐᐃᓐᓇᕋᔭᖅᑐᑦ ᐃᓚᐅᑉᐸᑕ. 

ᐃᓚᐅᔭᕆᐊᖃᑉᑐᓯ, ᐃᓚᐅᖏᑯᑉᓯ 

ᐃᒪᓐᓇᐃᓘᖅᑕᐅᔪᓰᖅᑕᐅᔪᖃᔾᔮᔫᖏᑦᑐᖅ. 

ᐊᒥᓲᓂᖅᓴᐃᑦ ᐃᑉᐱᒋᓇᔭᖅᑐᑦ ᑕᒪᑐᖓ ᐃᓚᐅᑉᐸᑕ 

ᐃᓱᐊᕋᔭᕐᑐᖅ ᓂᐱᖃᖃᑕᐅᓂᐊᒻᒪᑕ ᓯᕗᓂᐊᓂᑦ 

ᑭᖑᓂᖔᖓᓂᐊᓐᖏᑦᑐᖅ. ᖁᔭᓐᓇᒦᒃ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᐅᖃᐅᓯᒃᑯᑦ ᐊᐱᖅᑯᑏᑦ, ᒪᓕᒐᓕᐅᖅᑎ ᐊᒥᑦᑐᒻᒧᑦ, 

ᒥᔅᑕ ᑕᐹᕐᔪᒃ. 

 

ᐊᐱᖅᑯᑦ 218 - 3(3): ᐅᓐᓂᕐᓘᑎᖃᕐᓂᐅᑉ 

ᐃᓕᖅᑯᓯᖓ ᐋᓐᓂᐊᖅᑐᓕᕆᓂᒃᑯᑦ 

ᐱᓂᕐᓗᖅᑐᖃᖅᑎᓪᓗᒍ (ᑕᐹᕐᔪᒃ) 

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓇ 

ᐊᐱᖅᑯᑎᒋᔪᒪᔭᕋ ᒥᓂᔅᑕᒋᔭᐅᔪᒧᑦ 

ᐋᓐᓂᐊᖃᖅᑕᐃᓕᑎᑦᑎᔨᒃᑯᓐᓄᑦ. 

 

ᐅᖃᖅᑎᑦᑎᔩ, ᖃᐅᔨᒪᒐᑦᑕᐃᓛᒃ ᑕᒫᓂ 

ᓄᓇᖃᖅᑐᑎᒍᑦ ᑕᑎᖃᓲᖑᒐᑦᑕ ᐋᓐᓂᐊᕝᕕᓐᓂᒃ, 

ᐃᖢᐊᖅᓴᐃᔨᖏᓪᓗ ᓲᖃᐃᒻᒪ 

ᐃᓕᓐᓂᐊᖅᓯᒪᑦᑎᐊᖅᖢᑎᓪᓗ ᑕᑎᒋᓲᕆᒐᑦᑎᒍᑦ 

ᓇᐅᒃᑯᑐᐃᓐᓇᓕᒫᖅ ᐊᑲᐃᓪᓕᐅᕈᑎᖃᓕᕌᖓᑕ 

ᑎᒥᑦᑎᒍᑦ. 

 

ᐅᖃᖅᑎᑦᑎᔩ, ᐊᐱᖅᑯᑎᒋᔪᒪᔭᕋᓕ ᑖᓐᓇ, ᑖᒃᑯᐊ 

ᐊᒥᓱᐃᑦ ᖁᕕᐊᓱᓐᖏᑉᐸᑕ ᐃᖢᐊᖅᓴᐃᔨᒥᒃ, 

ᖃᓄᑐᐃᓐᓇᖅ 

ᑲᒪᒋᔭᐅᑦᑎᐊᕋᓱᒋᓐᖏᑐᐊᑦᑎᐊᑐᐊᕈᑎᒃ ᖃᓄᓪᓕ 

ᐱᕕᖃᒃᑲᓐᓂᕈᓐᓇᖅᐹᑦ? ᓲᓪᓗ, 

ᐅᓐᓂᓪᓗᒃᓴᕝᕕᑕᖃᖅᐹ ᓇᐅᒃᑯᑦᑭᐊᖅ? 

ᑖᓐᓇ ᓯᕗᓪᓕᒻᒥᑦ ᐊᐱᖅᑯᑎᒐ ᑐᑭᓯᓇᖅᑰᒻᒪᑦ, 

ᑐᑭᓯᐊᓪᓚᓚᐅᓪᓚᒍ ᑖᔅᓱᒪ ᒥᓂᔅᑐᒋᔭᐅᔪᒧᑦ 

ᐋᓐᓂᐊᖅᑲᖅᑕᐃᓕᑎᑦᑎᔨᒃᑯᓐᓄᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ, 

ᒥᓂᔅᑕ ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ, ᒥᓂᔅᑕ 

ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᐄ, ᑐᑭᓯᑦᑎᐊᖅᑰᖅᖢᑎᑦ, ᑕᐃᒃᑯᐊ 

ᓈᒻᒪᒍᓱᓐᖏᑉᐸᑕ ᐃᓚᖏᑦ ᐃᖢᐊᓴᖏᑉᐸᑕ, 

ᐃᒪᓐᓇᓪᓚᑦᑖᑯᓗ ᐋᖅᒃᑭᒃᓯᒪᔪᖅᑕᖃᖅᑐᔮᓐᖏᑦᑐᖅ, 

ᑭᓯᐊᓂ ᑖᒃᑯᐊ ᒪᓕᒐᖏᑦ Human Resources-

ᑯᓪᓗ ᓈᒻᒪᓐᖏᑦᑐᖃᖅᐸᑦ ᑕᒪᒃᑯᐊ supervisor-

ᖏᑦ ᖃᐅᔨᑎᑕᐅᖃᑦᑕᕆᐊᖃᒻᒪᑕ. 

 

ᑕᒡᕙᓂᓕ ᕿᑭᖅᑖᓗᒻᒥᑦ, ᓲᓪᓗ ᐅᖃᕋᔭᕈᑦᑕ 

ᑕᐃᒃᑯᐊ ᐸᖕᓂᖅᑑᒦᒻᒪᑕ regional director-

ᒍᒋᔭᐅᔪᑦ health-ᑯᓐᓄᑦ. ᑕᐃᒃᑯᐊ ᓯᕗᓪᓕᖅᐹᒥᒃ 

ᑐᓴᐅᒪᔭᕆᐊᖃᖅᑑᔮᖅᑐᑦ ᑕᐃᒪᓐᓇ 

ᓈᒻᒪᒍᓱᓐᖏᑦᑐᖅᑕᖃᓪᓚᕆᕐᐸᑦ. ᐊᒻᒪᓗ 

ᐊᔪᓐᓇᖅᐸᑦ, ᐊᔪᓐᓇᖅᐸᑕ ᖃᐅᔨᑎᑕᐅᔪᓐᓇᒻᒥᔪᒍᑦ 

ᑐᓴᐅᒪᑎᑕᐅᓗᑕ, ᑎᑎᕋᕝᕕᐅᓗᑕᓘᓐᓃᑦ ᓱᓇᒥᒃ 

ᐱᔾᔪᑎᖃᓪᓚᑦᑖᒻᒪᖔᑕ. ᐃᓚᖏᑦ 

ᖃᐅᔨᒋᐊᖅᑕᐅᒋᐊᖃᖅᐸᒻᒪᑕ ᓱᓇ ᐱᔾᔪᑎᐅᓪᓗᓂ 

ᑕᐃᒪᐃᓐᓇᐃᓪᓚᑦᑖᒻᒪᖔᑦ, ᐊᒻᒪ 

ᐃᖅᑲᓇᐃᔭᖅᑎᑦᑕᐅᖅ ᒪᓕᒐᖅ ᒪᓕᕐᖢᒋᑦ 

ᐅᐱᒋᔭᐅᒋᐊᖃᒻᒪᑕ ᑕᒪᒃᑯᐊ ᑐᓂᕐᕈᑕᐅᓯᒪᔪᑦ 

ᓴᓂᖅᑯᖅᑕᖅᑕᐅᓐᓂᖏᒻᒪᖔᑕ. 

 

ᑕᐃᒪ ᐱᔾᔪᑎᒋᓪᓗᒍ regional director-ᑯᑦ 

ᓯᕗᓪᓕᖅᐹᒥᒃ ᖃᐅᔨᒋᐊᕆᐊᓕᐅᒐᓗᐊᑦ ᐊᒻᒪᓗ 

supervisor-ᖃᒻᒪᑕ ᑭᓯᐊᓂ ᑕᐃᒃᑯᐊ ᑭᓇᐅᒻᒪᖔᑕ 

ᖃᐅᔨᒪᓪᓚᕆᓐᖏᑕᕋᓗᐊᒃᑲ ᑕᐃᑰᖓ. 

ᓯᕗᓪᓕᖅᐹᖑᓇᔪᖅᑑᔮᖅᑐᑦ ᐸᖕᓂᖅᑑᒥᐅᑦ ᑕᐃᒃᑯᐊ 

ᖃᐅᔨᑎᑕᐅᓇᔭᖅᐸᑕ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᑰᓕ. 

ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑕ ᑕᐹᕐᔪᒃ. 



ᓇᒡᒐᔾᔭᐅ, ᐅᑐᐱᕆ, 31, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ ᐊᒻᒪᓗ 

ᖁᔭᓐᓇᒦᒃ ᒥᓂᔅᑕ. ᐅᓇ ᒪᑯᓂᖓᓲᓪᓗ ᐃᓕᓴᐃᔨᒥᒃ 

ᐱᐅᒃᓴᖏᑦᑐᖃᖅᑐᕕᓂᐅᓐᓂᖅᐸᑦ 

ᐱᓂᓪᓗᒐᓱᒋᓐᓈᔪᖃᖅᐸᓪᓘᓐᓃᑦ, ᑎᒥᖁᑎᖃᒻᒪᑕ 

ᐃᓕᓴᐃᔩᑦ ᓇᒧᑦ ᐅᓐᓂᓪᓗᒃᓴᖅᑐᖃᕆᐊᖃᒻᒪᖔᑦ 

ᑐᓴᖅᑎᑕᐅᔭᕆᐊᖃᒻᒪᖓᓪᓘᓐᓃᑦ. 

 

ᐃᖢᐊᖅᓴᐃᔩᑦ ᐱᓗᐊᓐᖑᐊᖅᑐᒥᒃ ᑕᐃᒪᓐᓇᐃᑦᑐᒥᒃ 

ᐸᓴᒍᓱᒃᑐᖃᖅᑐᕕᓂᐅᓐᓂᖅᐸᑦ ᐅᓇ 

ᐱᑦᑎᐊᖅᑰᖅᑲᐅᖏᒻᒪᑦ ᐆᒥᖓ ᐃᓄᒻᒥᒃ. ᑭᓇᒧᓪᓕᑭᐊᖅ 

ᑕᐃᒪ ᑖᓐᓇ ᐅᖃᐅᓯᐅᔪᓐᓇᖅᐸ? ᐅᓇ 

ᑲᒪᒋᔭᐅᔭᕆᐊᖃᖅᑰᒻᒪᑦ ᓱᖃᐃᒻᒪ professional-ᒐᒥ 

ᐃᓕᓯᒪᓪᓚᕆᒃᑲᒥᓗ. ᐅᓇᖃᐃ ᐱᓕᕆᐊᒥᓂᒃ 

ᑲᒪᑦᑎᐊᓚᐅᖅᑑᒐᓗᐊᖅ? ᐃᒪᓐᓇ 

ᐃᓅᔪᖃᕈᓐᓃᑲᓪᓚᑉᐸᑦᓘᓐᓃᑦ ᐅᕝᕙᓘᓐᓃᑦ 

ᐋᓐᓂᐊᔾᔮᓚᐅᓐᖏᑦᑑᒐᓗᐊᖅ ᐊᔾᔨᒋᓐᖏᑕᖓᓂᒃ 

ᐄᔭᒐᖅᑎᑕᐅᑉᐸᓪᓘᓐᓃᑦ, ᑕᐃᒪ ᐸᓯᒃᖠᓕᕋᔭᕋᑦᑕ, ᐅᓇ 

ᑕᒻᒪᖅᑰᒻᒪᑦ. ᑕᐃᒪᓐᓇᐃᑦᑐᒥᓕᖃᐃ ᑕᒫᓂ 

ᑎᒥᖁᑎᖃᖅᐳᑦ ᐋᓐᓂᐊᖃᖅᑕᐃᓕᑎᑦᑎᔨᒃᑯᑦ 

ᑎᒥᐅᔪᒥᒃ ᓇᒧᑦ ᐅᓐᓂᓪᓗᒃᓴᖅᑐᖃᕈᓐᓇᒻᒪᖔᑦ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ, 

ᒥᓂᔅᑕ ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ, ᒥᓂᔅᑕ 

ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᑕᒪᒃᑯᐊ ᐃᓄᒃᑎᑐᑦ ᐅᖃᓪᓚᒃᑲᕕᑦ ᐃᓚᖏᑦ 

ᑕᐃᒍᓯᖏᑦ ᐊᔾᔨᒌᓐᖏᐊᕐᔪᒻᒪᑕ. 

 

ᑭᓯᐊᓂᓕ ᐅᖃᖅᑰᕋᕕᑦ ᑕᐃᒃᑯᐊ ᓲᕐᓗ 

ᐋᓐᓂᐊᖅᑐᓕᕆᓂᕐᒧᑦ ᐱᓂᕐᓗᒍᑕᐅᔪᖅᑕᖃᕋᔭᖅᐸᑦ. 

ᐄ, ᐱᑕᖃᖅᑐᖅ ᒐᕙᒪᒃᑯᓐᓂ. 

ᑕᐃᒪᓐᓇᐃᑦᑐᓪᓚᕆᐅᑉᐸᓪᓗ ᑕᐃᒃᑯᐊ 

ᓇᓗᓇᐃᖅᓯᒪᑦᑎᐊᒻᒪᕆᑦᑐᒥᒃ ᓴᓇᔭᐅᔭᕆᐊᖃᕋᔭᕐᒪᑦ 

ᑕᐃᓐᓇ ᓈᒻᒪᖏᔾᔪᑕᐅᔪᖅ. ᑕᐃᒪ ᓯᕗᓪᓕᖅᐹᒥ 

ᐆᑦᑐᖅᑕᐅᔪᓐᓇᖅᑐᑦ ᐊᕕᑦᑐᖅᓯᒪᔪᒥ 

ᑎᑎᕋᕐᕕᖓᒎᖅᐸᓪᓕᐊᓗᑎᒃ ᐃᒃᓯᓐᓇᖅᑕᐅᔾᔮᓐᖏᑦᑐᑦ 

ᑕᒪᑐᒧᖓ ᓈᒻᒪᖏᑦᑐᓪᓚᕆᒻᒧᑦ ᐱᔪᖃᓐᓂᖅᐸᑦ. 

 

ᑕᐃᒪ ᑐᓴᖅᑕᐅᕙᓪᓕᐊᒋᐊᖃᓐᓂᐊᕐᒪᑦ ᐊᒻᒪ ᑕᐃᒪᓐᓇᒃ 

ᐸᓯᒃᓴᕐᓂᐊᕈᑦᑕ ᐃᖅᑲᓇᐃᔮᒥᒃ ᐅᓇ ᓈᒻᒪᖏᑦᑐᒥᒃ 

ᐱᔪᖅ. ᑖᒃᑯᐊ ᑲᒪᒋᑦᑎᐊᕆᐊᓕᐊᓘᒻᒪᑕ 

ᓇᒧᕈᓗᑐᐃᓐᓈᓗᐊᕆᐊᖃᕋᑎᒡᓗ. 

 

ᑭᓯᐊᓂ ᐱᑕᖃᖅᑐᑦ ᒐᕙᒪᒃᑯᓐᓂ ᑕᐃᒃᑯᐊ 

ᒪᓕᒃᑕᐅᑦᑎᐊᕆᐊᖃᒻᒪᑕ ᐃᖅᑲᓇᐃᔭᖅᑎᓄᑦ 

ᑲᒪᑦᑎᐊᕆᐊᖃᖅᖢᑎᒡᓗ ᑕᒪᒃᑯᓂᖓ ᑲᒪᒋᔭᕐᒥᓂ  

ᐱᓗᐊᖅᑐᒥ ᖃᓂᒪᓂᖃᖅᑐᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎᑦ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑰᓕ. 

ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᑕᐃᒫᒃ 

ᐊᐱᖅᓱᖅᑎᓪᓗᖓ ᑖᔅᓱᒧᖓ ᒥᓂᔅᑐᒧᑦ ᑕᐃᒃᑯᐊ 

ᕼᐋᒻᓚᒃᑯᑦ ᑲᑎᒪᔨᕋᓛᖃᒻᒪᑕ 

ᐋᓐᓂᐊᖃᑦᑕᐃᓕᑎᑦᑎᔨᒃᑯᓐᓄᓪᓗ. ᒥᓂᔅᑐᖃᐃ 

ᑐᓴᐅᒪᑎᑦᑎᔾᔪᑎᒃᑲᓐᓂᕐᓂᑦ ᐅᕝᕙᓘᓐᓃᑦ 

ᑐᑭᓯᒋᐊᕈᑎᒃᑲᓐᓂᕐᓂᑦ ᓄᓇᓖᑦ ᖃᓄᖅ 

ᐱᓕᕆᔪᓐᓇᕋᔭᕐᒪᖔᑕ ᐸᓴᒍᓱᒃᑐᒥᓂᐅᔪᖃᓐᓂᖅᐸᑦ 

ᑲᒪᒋᔭᐅᑦᑎᐊᕋᓱᒋᔭᐅᔪᖃᓐᖏᑦᑐᕕᓂᐅᓐᓂᖅᐸᑦ. 

ᒥᓂᔅᑐᖃᐃ ᐊᖏᖅᓯᒪᔪᓐᓇᖅᐳᖅ ᑕᒪᒃᑯᐊ 

ᕼᐋᒻᓚᒃᑯᑦ ᑲᑎᒪᔨᖏᑦ ᐱᓗᐊᖅᑐᒥ 

ᐋᓐᓂᐊᖃᖅᑕᐃᓕᑎᑦᑎᔨᒃᑯᑦ 

ᑐᑭᓯᐅᒪᑎᑕᐅᒋᐊᒃᑲᓐᓂᕐᓗᑎᒃ ᐊᒻᒪ 

ᐃᓕᓐᓂᐊᖅᑎᑕᐅᒃᑲᓐᓂᕐᓗᑎᒃ 

ᐃᒪᓐᓇᐃᓕᖓᔪᓐᓇᖅᑐᑦ. 

 

ᖃᐅᔨᒪᖅᑰᒻᒪᑦ, ᐅᖃᖅᑎᑦᑎᔩ, ᑖᓐᓇ ᒥᓂᔅᑐ 

ᒪᓕᒐᓕᐅᖅᑎᐅᓪᓗᓂ ᑕᒪᒃᑯᓄᖓ 

ᐅᐸᒃᑕᐅᒐᔪᓐᓇᖅᑐᒻᒪᕆᐊᓘᒻᒪᑦ ᓇᓗᓇᕐᓂᖓᓄᑦ 

ᖃᓄᕐᓕᐅᓇ ᑲᒪᒋᔭᐅᒐᔭᕐᓂᖓᓂᒃ ᐃᖢᐊᖅᓴᐃᔨ 

ᐱᓗᐊᓐᖑᐊᖅᑐᒥᒃ. ᑖᔅᓱᒧᖓᖃᐃ 

ᐊᖏᖅᓯᒪᔪᓐᓇᖅᐳᖅ, ᐅᖃᖅᑎᑦᑎᔩ. 

 

ᐅᖃᖅᑎᑦ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᒥᓂᔅᑕ ᐋᓐᓂᐊᖃᑦᑕᐃᓕᒪᔪᓕᕆᔨᒃᑯᓐᓄᑦ, ᒥᓂᔅᑕ 

ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᑖᓐᓇ ᐊᖏᕈᓐᓇᖅᖢᒍ ᐊᖏᖅᑕᕋ ᑭᓯᐊᓂ ᐆᒥᖓ 

ᐅᖃᖅᐳᖓ ᐃᓚᖏᑦ ᐱᓕᕆᐊᕆᖅᑰᓐᖏᑕᕗᑦ 

ᑕᐃᒃᑯᐊ malpractise-ᓂ ᓲᕐᓗ ᑕᐃᒃᓯᕋᔭᕈᕕᑦ 

ᑕᐃᒪᓐᓇᐃᑦᑐᒥᒃ ᐅᖃᓪᓚᖅᑰᕋᕕᑦ ᐱᓕᕆᐊᒥᓂᒃ 

ᑲᒪᑦᑎᐊᖏᑦᑐᕕᓂᕐᓂᑦ. 

 

ᓯᕗᓪᓕᖅᐹᒥ ᐃᒪᓐᓇᐃᓕᓇᔭᖅᑐᖓ 

ᓈᒻᒪᒍᓱᒃᑑᔮᓐᖏᒃᑯᑦᑎ ᓱᓇᒥᓪᓘᓐᓃᑦ ᑐᓴᕈᒪᑉᐸᑕ 

ᓄᓇᓕᓐᓂ ᑲᑎᒪᔨᖏᑦ ᑎᑎᕋᖅᐸᑕ ᐱᐅᓂᖅᓴᐅᔪᖅ 

ᑕᐃᒃᑯᐊ ᐃᒪᓐᓇᐃᑦᑐᒥᒃ ᐱᔪᒪᓂᖏᑦ ᒪᓕᒡᓗᒋᑦ  



ᓇᒡᒐᔾᔭᐅ, ᐅᑐᐱᕆ, 31, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᔪᖅᑕᐅᓇᔭᕐᒪᑕ ᐅᕝᕙᓘᓐᓃᑦ 

ᑕᑯᔭᖅᑐᖅᑕᐅᑦᑎᐊᒻᒪᕆᒍᓐᓇᖅᖢᑎᐅᒐᔭᕐᒪᑦ. 

ᑕᐃᒪᓐᓇᓕ ᐱᔪᒪᓇᔭᖅᑑᔮᖅᑐᖓ, ᐅᖃᖅᑎᑦᑎᔩ. 

 

ᐅᖃᖅᑎᑦ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑰᓕ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐄ, ᑖᓐᓇᐃᓛᒃ 

ᐱᐅᒻᒪᕆᑦᑎᐊᓘᓇᔭᖅᑐᖅ. ᑖᓐᓇ 

ᑐᑭᓯᐅᒪᔭᐅᒐᔪᓐᖏᓐᓂᖅᐹᖑᖃᑕᐅᒻᒪᑦ ᐋᓐᓂᐊᕐᕖᑦ 

ᐃᓱᐊᖅᓴᐃᔩᓪᓗ ᖁᕕᐊᓱᓐᖏᒃᑲᓗᐊᖅᖢᑎᒃ 

ᐃᓚᖏᑦ ᖃᓄᖅ ᓇᒧᑦ ᓵᒃᑲᓐᓂᕆᐊᒃᓴᖅ 

ᓇᓗᔪᐊᓘᖃᑦᑕᕐᒪᑕ. 

 

ᐅᖃᐅᑎᔪᓐᓇᖅᐸᕋ, ᐅᖃᖅᑎᑦᑎᔩ, ᑖᓐᓇ ᒥᓂᔅᑐ 

ᑎᑎᕋᕐᕕᐅᑐᐃᓐᓇᕋᔭᖅᑰᓐᖏᑦᑐᖅ 

ᖃᐃᖁᔭᐅᓪᓚᑦᑖᒻᒪᕆᒃᑯᕕᖅᑲᐃ 

ᖁᕕᐊᓱᓐᓂᖅᓴᐅᓇᔭᖅᑐᑦ ᑕᕝᕙᓂ ᑭᒡᒐᖅᑐᖅᑕᓐᓂᒃ 

ᐃᒡᓗᓕᒻᒥ? ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎᑦ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᐅᖃᐅᓯᒃᓴᑐᐃᓐᓇᐃᒻᒪᑦ, ᒥᓂᔅᑕ ᑰᓕ ᑭᐅᔪᒪᒍᕕᐅᒃ. 

 

ᐊᖓᔪᖅᑳᖅ ᑕᒑᖅ ᑰᓕ: ᐃᒪᓐᓇᒃ ᐸᓯᒃᓴᓐᓂᐊᕈᑦᑕ 

ᐅᓇ ᓈᒻᒪᖏᑦᑐᒥᒃ ᐱᔪᕕᓂᖅ ᐱᑕᖃᕐᓗᓂ 

ᑭᓯᐊᓂᐅᒻᒪᑦ. ᐅᖃᐅᓯᑐᐃᓐᓈᓗᒻᒧᑦ 

ᑕᐃᒪᓐᓇᐃᓕᐅᕆᐊᖃᓐᖏᓇᑦᑕ. 

 

ᖃᐃᖁᔭᐅᓐᓂᕈᒪ ᖃᖓᑐᐃᓐᓇᖅ 

ᓄᓇᓕᓐᓅᕈᓐᓇᖅᑐᖓ ᑭᓯᐊᓂ 

ᑐᑭᓯᑎᑕᐅᒃᑲᓐᓂᕈᒪᒍᑦᑎ ᑕᒪᒃᑯᓂᖓ ᐱᔪᓂᑦ 

ᒐᕙᒪᒃᑯᓐᓂᑦ ᐱᑕᖃᖅᑐᒃᓴᐅᔪᖅ ᐅᕙᖓᓕ  

ᐱᓕᕆᕕᒋᓐᖏᑐᐃᓐᓇᕆᐊᖃᖅᑰᖅᑕᕋ ᑭᓯᐊᓂ 

ᑕᒪᑐᒧᖓ ᐅᖃᐅᓯᖃᖅᑎᓪᓗᒋᑦ. 

 

ᐃᓕᒪᓱᓐᓂᑐᐃᓐᓇᒃᑯᑦ ᓲᕐᓗ ᐱᔫᔮᕐᓇᕋᔭᕐᒪᑦ 

ᖃᓄᐃᑦᑐᖃᓐᓂᖅᐸᑦ. ᑎᑎᕋᖅᓯᒪᑦᑎᐊᒻᒪᕆᒡᓗᓂ 

ᐃᒪᓐᓇᐃᑦᑐᖃᖅᐸᑦ ᐅᕙᒍᑦ ᑲᒪᒋᔪᓐᓇᕋᔭᖅᑕᕗᑦ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᐊᐱᖅᑯᑏᑦ ᐅᖃᐅᓯᒃᑯᑦ. ᑲᑎᒪᔨᐅᔪᖅ ᖁᑦᑎᑦᑐᒥ, 

ᒥᔅᑕ ᐃᐊᓕᐊᑦ.  

ᖃᔅᓯᐅᓂᖏᑦ ᓄᓇᕘᒥ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐊᐱᖅᑯᑎᒐ ᑐᕌᖅᑐᖅ ᒥᓂᔅᑕᒧᑦ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ 

ᐱᔾᔪᑎᖃᖅᑐᖅ ᑖᒃᑯᐊ ᑭᐅᔾᔪᑏᑦ 

ᐅᖃᐅᓯᒃᑰᓚᐅᖅᑐᒥ 179-3(3)-ᖑᓚᐅᖅᑐᖅ. ᑖᓐᓇ 

ᐊᐱᖅᑯᑎᒋᓚᐅᖅᓯᒪᔭᕋ ᒥᓂᔅᑕᒧᑦ ᐳᕙᒡᓗᓐᓂᑦ 

ᐱᔾᔪᑎᒋᓪᓗᒍ ᓄᓇᕗᒻᒥ. 

 

ᑭᐅᔾᔪᑎᒋᔭᖏᓐᓂ ᒥᓂᔅᑕ ᐅᖃᓚᐅᕐᒪᑦ ᑎᑭᓪᓗᒍ 

ᐊᒃᑐᕝᕙ 25, 2011, 62-ᖑᓚᐅᕐᒪᑕᒎᖅ 

ᐳᕙᒡᓗᓕᖅᑐᑦ ᓄᓇᕗᒻᒥ ᑕᐃᒪᓐᖓᓂᑦ ᔭᓐᓄᐊᕆ 

1, 2011-ᖑᓚᐅᖅᑐᒥ 98 ᐳᓴᒋᔭᖏᑦ ᑖᒃᑯᐊ 

ᕿᑭᖅᑖᓗᒻᒥᐅᑕᐅᒻᒪᑕ. 

 

ᐊᒻᒪᓗᑦᑕᐅᖅ ᑭᐅᔾᔪᑏᑦ ᐃᓚᐃᓐᓇᖓᓂ 

ᑭᐅᒡᒍᑎᖃᕐᒪᑦ ᑖᒃᑯᐊ ᑭᐅᒡᒍᑎᒋᔭᖏᑦ ᒪᓕᓪᓗᒋᑦ 

ᑖᒃᑯᐊ ᐳᕙᒡᓗᓚᐅᖅᑐᑦ ᔭᓐᓄᐊᕆ 1 - ᐊᒃᑐᕝᕙ 

31-ᒧᑦ ᑎᑭᓪᓗᒍ. ᑖᓐᓇ ᑐᓴᖅᑎᑎᑦᑎᒍᓐᓇᖅᐹ 

ᖃᑦᑎᐅᓯᒪᓕᕐᒪᖔᑕ ᐳᕙᒡᓗᓪᓚᑦᑖᖅᑐᑦ ᓄᓇᕗᒻᒥ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ, ᒥᔅᑕ ᑰᓕ.  



ᓇᒡᒐᔾᔭᐅ, ᐅᑐᐱᕆ, 31, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1503  

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᓐᓇ ᐅᕙᑦᓯᐊᕈᒃᑲᓐᓂᖅ ᐱᓚᐅᕐᓗᒍ 

ᑭᐅᓂᐊᖅᐸᕋ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᑖᓐᓇ 

ᐊᐱᖅᑯᑎᒋᔭᖓ ᑭᐅᓂᐊᕐᒪᐅᑦ ᐅᕙᑦᓯᐊᕈᒃᑲᓐᓂᖅ. 

ᐊᐱᖅᑯᑏᑦ ᐅᖃᐅᓯᒃᑯᑦ. ᐊᒥᑦᑐᒥ ᑲᑎᒪᔨ, ᒥᔅᑕ 

ᑕᐹᕐᔪᒃ.  

ᐃᓛᒃᑰᖓᓂᖏᒃ ᓄᓇᕗᑦ ᒐᕙᒪᒃᑯᖓᓐᓂᒃ 

(ᑕᐹᕐᔪᒃ) 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 

ᐊᐱᖅᑯᑎᒋᔪᒪᓪᓗᒍ ᒥᓂᔅᑐᒋᔭᐅᔪᒧᑦ 

ᐅᖃᐅᓯᓕᕆᓂᕐᒧᑦ. 

 

ᑖᒃᑯᐊ ᓴᖅᑭᓚᐅᖅᑕᖏᑦ ᐅᐱᕐᖔᑦ ᔫᓐ 9, 2011 

ᐅᖃᐅᓯᕗᑦ 2011-14-ᒧᑦ ᐸᕐᓇᒍᑕᐅᓇᓱᐊᖅᑐᑦ 

ᐅᖃᐅᓯᓕᕆᓂᕐᒧᑦ ᑖᓐᓇ ᐊᑐᕐᓗᒍ. ᑖᓐᓇ ᒥᓂᔅᑕ 

ᐊᐱᕆᔪᒪᓪᓗᒍ ᑕᕝᕙᓂ ᓇᓗᓇᐃᖅᓯᒪᔪᖃᕐᒪᑦ 

ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᖃᓪᓗᓈᑑᓕᕆᔨᖏᑦ 

ᑐᓵᔨᖏᓪᓗ ᐱᔨᑦᑎᕋᖅᑕᐅᓂᖏᑦ. ᑕᕝᕙᓂ 

ᐅᖃᖅᓯᒪᒻᒪᑦ ᑖᔅᓱᒪᖏᒎᖅ Translation Bureau 

ᑐᓵᔨᒃᑯᑦ ᐃᒻᒥᒎᖅᑐᒥᒃ ᓴᖅᑭᑦᑐᖃᕋᔭᕆᐊᔅᓴᖓᓂ 

Translation Bureau, ᐃᒪᓐᓇ ᖃᓪᓗᓈᑐᑦ 

ᐅᖃᖅᓯᒪᓪᓗᓂ ᑐᓵᔨᓕᕆᔩᑦ. ᑖᓐᓇ 

ᐃᒻᒥᒎᓕᖓᓕᕐᒥᖔᑦ ᑖᒃᑯᓇᓂ ᐸᕐᓇᐅᑎᖏᓐᓂ 

ᑎᑎᕋᖅᓯᒪᔪᖅ ᐊᐱᖅᑯᑎᒋᕙᕋ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ, ᒥᓂᔅᑕ ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᑦᑕᐅᖅ ᐊᓐᓇᕌᖃᑎᒐ. 

ᑖᒃᑯᐊ ᐊᔅᓱᕉᕐᓇᕐᒪᑕ ᐱᕕᔾᔪᐊᖑᑎᒃᑲᑦᑎᒋ ᐃᓄᐃᑦ 

ᐅᖃᐅᓯᖏᑦ ᐊᒻᒪᓗᑦᑕᐅᖅ ᐅᖃᐅᓯᓕᒫᑦ ᑕᒫᓃ 

ᐃᓕᓴᕆᔭᐅᓯᒪᔪᑦ ᓄᓇᕗᒻᒥ. 

 

ᑖᒃᑯᐊ ᐅᖃᐅᓯᕘᖅᓯᒪᔪᑦ ᓴᖅᑭᓚᐅᖅᑕᒃᑲ ᐅᐱᕐᖔᖅ 

ᔫᓐ-ᖑᑎᓪᓗᒍ ᓯᕗᓪᓕᖅᐹᑐᐃᓐᓇᕐᒥ ᓴᖅᑭᓚᐅᕐᒪᑕ  

ᐸᕐᓇᐅᑎᑦ, ᑖᒃᑯᐊᖏᓛᒃ ᐸᕐᓇᓂᑦᑎᓐᓄ 

ᓯᕗᓪᓕᖅᐹᖑᒻᒪᑕ ᒫᓐᓇ ᓱᓕ ᐱᒋᐊᖅᓯᒪᓐᖏᒻᒪᑕ 

ᑖᒃᑯᐊ. ᑕᐃᒃᑯᓇᓐᖓᑦ ᑐᓴᖅᕕᒋᔪᒪᓯᒪᔭᑦᑎᓐᓂ 

ᑐᓴᖅᕕᒋᓇᓱᒃᑲᑦᑎᒍ ᑭᒃᑯᓕᒫᑦ ᐊᒻᒪᑦᑕᐅᖅ 

ᑭᐅᓯᒪᔪᑦ ᐊᒥᓱᑲᓪᓚᐅᓪᓗᑎᑦ 30-ᓪᓗᑎᑦ 

ᑭᐅᓯᒪᓐᖏᑦᑐᓪᓗ ᑕᐃᒃᑯᐊ 

ᑭᖑᕙᕆᐊᓯᒪᖁᔨᓯᒪᔪᓪᓕ ᑭᖑᕙᕆᐊᑐᐃᓐᓇᕋᒥ 

ᑕᐃᒪᐅᒻᒪᑕ.  

 

ᑖᒃᑯᐊ ᐋᖅᑭᓱᖅᓯᒪᓪᓕᖅᑎᓪᓗᒋᑦ ᑭᒡᒍᓯᕆᔭᐅᓯᒪᔪᑦ 

ᐊᒻᒪᑦᑕᐅᖅ ᐸᕐᓇᐅᑦᑕᐅᑲᓐᓂᑦᑎᐊᖅᓯᒪᓕᖅᑎᓪᓗᒋᑦ 

ᐅᖃᐅᓯᕗᑦ ᑖᓐᓇ ᐸᐃᑉᐹᖅ ᐱᒋᐊᓪᓚᑖᕋᔭᖅᑐᖅ 

ᑖᒃᑯᓇᓐᖓᑦ Cabinet-ᖑᔪᓂᑦ ᒥᓂᔅᑑᔪᓂᑦ 

ᐊᖏᖅᑕᐅᓯᒪᓕᖅᐸᑦ. ᓱᓕ ᑖᒃᑯᐊ 

ᐊᐅᓪᓚᔾᔭᒋᐊᓪᓚᕆᔅᓯᒪᓐᖏᑦᑐᖅ ᒫᓐᓇᐅᔪᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᓯᕗᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑕᐹᕐᔪᒃ.  

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᕝᕙᓂ ᐃᓄᐃᑦ 

ᐅᖃᐅᓯᖏᑦᑕ ᓴᐳᒻᒥᔭᐅᔾᔪᑎᖏᓐᓂᑦ ᒪᓕᒐᖅ 

ᐅᖃᖅᓯᒪᒻᒪᑦ ᑖᒃᑯᐊ ᒐᕙᒪᒃᑯᑦ 

ᓴᖅᑮᔭᕆᐊᖃᓂᐊᕐᒪᑕ ᐸᕐᓇᐅᑎᒥᒃ ᐊᒻᒪᓗ 

ᐅᖃᓵᕐᖢᓂ ᑖᒃᑯᐊᒎᖅ ᓱᓕ ᐊᖏᖅᑕᐅᓯᒪᖏᒻᒪᑕ 

ᑖᒃᑯᓄᖓ ᒥᓂᔅᑐᐃᑦ ᑲᑎᒪᔨᖏᓐᓄᑦ. ᐅᖃᖅᑎᑦᑎᔩ 

ᐅᖃᐅᑎᔪᓐᓇᖅᐹᖓᖃᐃ ᑖᑦᓱᒪ ᒥᓂᔅᑕᐅ, ᖃᖓᓕ 

ᑕᐃᒪ ᓂᕆᐅᒍᓐᓇᖅᐱᑕ, ᑕᕝᕗᖓ ᐃᓪᓗᒧᑦ 

ᓴᖅᑮᓛᕐᒪᖔᑦ ᐸᕐᓇᐅᑎᓂᑦ, ᒐᕙᒪᒃᑯᑦ 

ᐸᕐᓇᐅᑎᒋᔪᒪᔭᖏᓐᓂ. ᖁᑯᒍ ᓂᕆᐅᒍᓐᓇᖅᐱᑕ 

ᑖᒃᑯᐊ ᐸᕐᓇᐅᑏᑦ ᐃᕕᖅᑎᓯᒪᓕᖅᑐᑦ 

ᓴᖅᑭᓛᕐᒪᖔᒋᑦ ᑕᕝᕗᖓ ᐃᓪᓘᑉ ᐃᓗᐊᓄ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ. ᒥᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖃᖓᓪᓚᑦᑖᖑᒻᒪᖔ 

ᐅᖃᕈᕆᓐᓇᖏᒃᑲᓗᐊᑐᖓ ᒫᓐᓇ ᑖᒃᑯᐊ ᑭᐅᓯᒪᔪᑦ, 

ᑲᑎᖅᓱᖅᑎᐊᓚᐅᕐᓗᒋᑦ ᐊᒻᒪᑦᑕᐅᖅ ᑕᐃᒃᑯᐊ 

ᑭᖑᕙᕆᐊᖁᔨᓯᒪᔪᑦ ᑲᑐᔾᔨᖃᑎᒌᓪᓘᓐᓃᑦ 

ᑭᐅᓯᒪᓕᖅᐸᑕ ᑲᑎᖅᓱᖅᑎᐅᓚᐅᕐᓗᒋᑦ. ᑖᒃᑯᐊ 

ᐸ3ᓇᐅᑎᑦ ᐸᕐᓇᓪᓚᕆᒃᓯᒪᓂᖏᑦ ᐋᖅᑭᑉᐸᑕ, 

ᓴᖅᑭᑐᓐᓇᖅᓯᓂᖏᓐᓂᑦ ᑭᐅᔪᓐᓇᖅᓯᓛᖅᑐᑯᖓ,  



ᓇᒡᒐᔾᔭᐅ, ᐅᑐᐱᕆ, 31, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒫᓐᓇᑦᑎᐊᖓᖑᒍᒪᔫᒐᓗᐊᖅ ᑭᓯᐊᓂ ᐅᓪᓗᖓᓂ 

ᐅᖃᕈᓐᓇᖏᑦᑐᖓ ᖃᖓ ᓴᖅᑭᓛᕐᒪᖔᒃᑭᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑐᖏᓕᖓ ᐃᓚᒋᐊᕈᑦ. ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᒪᓕᒐᖅ 

ᓇᓗᓚᐃᖅᓯᒪᑦᑎᐊᓚᑦᑖᕐᒪᑦ ᑖᒃᑯᐊ ᐸᕐᓇᐅᑎᓂᑦ 

ᓲᕐᓗ ᐅᑯᐊ ᑕᕝᕙ ᒪᓕᒐᖅ ᐊᑐᓯᒋᐊᖅᐸᑦ 

ᐃᖏᕋᓯᒋᐊᖅᐸᑦ ᐅᑯᐊ ᑕᕝᕙ 

ᐃᖏᕋᓯᖃᑎᐅᑎᔪᙵᒫᖅᑐᑦ ᐅᓪᓗᖏᓐᓂᓪᓗ 

ᓇᓗᓇᐃᖅᑐᖅᓯᒪᒻᒪᑦ. 

 

ᐅᖃᖅᑎᑦᑎᔩ, ᖃᐅᔨᒪᖅᑰᖅᑐᒍᑦ ᑖᒃᑯᐊ ᑭᖑᙳᒻᒪᑕ 

ᒪᓕᒐᐃᑦ ᐊᑐᕐᖢᒋᑦ ᖃᖓ 

ᓴᖅᑭᑕᐅᔭᕆᐊᖃᓂᐊᕐᒪᖔᑕ ᐸᕐᓇᐅᑏᑦ. ᑖᒃᑯᐊ 

ᒪᓕᒐᐃᑦ ᐊᑐᓕᓂᐊᖅᑐᑦ ᐅᑯᐊ ᑕᕝᕙ 

ᓇᓗᓇᐃᖅᓯᒪᑦᑎᐊᕐᓗᑎᑦ ᐃᒪᓇᐃᓕᖓᓕᖅᐸᑦ 

ᐊᑐᓕᕋᔭᖅᑐᖅ. ᐅᑭᐅᖅ ᑲᑎᒪᓂᖃᕐᓂᐊᕐᒥᒐᑦᑕ 

ᑕᐃᑰᓇᖃᐃ ᓴᖅᑮᔪᓐᓇᓛᖅᐳᖅ ᑖᒃᑯᓂᖓ 

ᐸᕐᓇᐅᑎᓂᑦ? ᓲᕐᓗ ᐸᕐᓇᓪᓗᑕᐅᓯᒪᔪᓂᑦ ᒪᓕᒐᐃᑦ 

ᐃᖏᕋᓯᑉᐸᑕ ᐃᒪᓐᓇ ᐊᑐᖅᑕᐅᓇᔭᖅᑐᖅ. 

ᐅᖃᐅᑎᔪᓐᓇᖅᐹᖔᐅ ᐅᖃᖅᑎᑦᑎᔩ, ᐅᑭᐅᖅ 

ᑲᑎᒪᓕᕈᑦᑕ ᑕᐃᒃᑯᐊ ᓵᑦᑎᓐᓄᐊᕈᓐᓇᓛᖅᐸᐃᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ. ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊᖏᓛᒃ ᐃᓄᐃᑦ 

ᐅᖃᐅᓯᖏᓐᓂᑦ ᓴᐳᒻᒥᔾᔪᑏᑦ ᐱᖁᔭᐃᑦ. ᑕᐃᑦᓱᒪᓂ 

ᓯᑎᐱᕆ 18-ᖑᑎᓪᓗᒍ 2008. ᐱᒋᐊᓚᐅᖅᓯᒪᒻᒪᑕ 

ᐃᓚᖏᓪᓗ ᐱᒋᐊᖅᓯᒪᓕᖅᑐᑎᑦ . ᒪᐊᒻᒪᑦᑕᐅᖅ 

ᑖᒃᑯᐊ ᒥᓂᔅᑕᒧᑦ ᐱᔪᓐᓇᕐᓂᕋᖅᑕᐅᓪᓗᑎᑦ 

ᐱᒋᐊᖅᓯᒪᓪᓗᑎᑦ ᐊᒻᒪᑦᑕᐅᖅ ᑖᒃᑯᓇᖓᑦ ᑕᒪᑉᑕᓂᑦ 

ᐊᒃᓱᕉᕆᔭᐅᒻᒪᕆᔅᓯᒪᓪᓗᑎ. ᑖᒃᑯᐊ ᐸᕐᓇᐅᑎᕗᑦ 

ᐋᖅᑭᑎᐊᖅᓯᒻᒪᖁᒐᑦᑎᒍᑦ ᐊᒻᒪᑦᑕᐅᖅ ᐃᒫᒃ 

ᑐᐊᕕᐊᕆᔭᐅᓂᑯᐃᑦ ᐋᖅᑭᑎᐊᖅᓯᒪᓐᓇᓲᖑᖏᒻᒪᑕ. 

 

ᒫᓐᓇ ᐅᑭᐅᖅ ᑲᑎᒪᓕᕋᓗᐊᕈᑦᑕ ᓴᖅᑭᓂᐊᕐᒪᖔᒃᑭᑦ 

ᐅᖃᕈᓐᓇᖏᓚᖓ ᑭᓯᐊᓂ ᓄᖅᑲᐅᔭᐅᔾᔮᖏᑦᑐᑦ 

ᑖᒃᑯᐊ ᐸᕐᓇᐅᑎᑦ, ᐊᒻᒪᑦᑕᐅᖅ 

ᑐᓴᕐᕕᒋᔪᒪᓂᕋᖅᑲᐅᔭᒃᑲ ᑕᐃᒃᑯᐊ ᐱᕕᔾᔪᐊᕆᔭᕗᑦ 

ᐃᓚᖏᑦ ᑐᓴᕐᕕᒋᓯᒪᓂᓇᑦᑎᒍ ᓱᓕ. ᑖᒃᑯᐊ 

ᐃᓚᑰᖏᓪᓗᓕᑎᑦ ᐸᕐᓇᐅᑎᕗᑦ  

ᐋᖅᑭᑎᐊᖅᓯᒪᕈᓘᔭᕐᓗᑎᑦ ᐱᒋᖁᒐᑦᑎᒍᑦ. ᐅᑭᐅᖅ 

ᓴᖅᑭᓂᐊᕐᒪᖔᒃᑭᑦ ᓱᓕᓂᕋᕐᓗᖓ ᐅᖃᕈᓐᓇᖏᓚ 

ᓴᖅᑭᑦᑐᒫᖅᑑᒐᓗᐊᑦ ᐱᔭᕇᖅᓯᒪᓕᖅᐸᑕ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᐱᖓᔪᐊᐅᓐᓂᑦ ᑭᖑᓪᓕᖅᐹᕐᓗ. ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᕝᕙᓂ 

ᐅᖃᐅᓯᕗᓐᓂᓐᑦ ᔫᓂ 9, 2011-ᖑᑎᓪᓗᒍ ᑕᕝᕗᖓ 

ᓴᖅᑭᓚᐅᖅᑕᐃᑦ ᒐᕙᒪᒃᑯᑦ ᐃᒪᓐᓇ ᐅᖃᖅᓯᒪᒻᒪᑕᐃ, 

ᑖᓐᓇ ᓱᓕ ᓄᑖᖅ ᒪᓕᒐᖅ Official Languages 

Act, ᐅᖃᐅᓯᓕᕆᓂᕐᒧᑦ ᒪᓕᒐᕆᔭᐅᔪᖅ 

ᐃᓕᓴᕆᔭᐅᓯᒪᓂᖏᓂᓛᒃ ᑕᒫᓂ. ᒫᓐᓇ ᓱᓕ 

ᐃᖏᕋᓯᖏᒻᒪᑦ. ᐅᖃᐅᓯᔪᒻᒥ ᑕᕝᕙᓂ 

ᑎᑎᕋᖅᓯᒪᔪᖅ, (ᑐᓵᔨᑎᒍᑦ) 

ᐊᑐᓕᖅᑎᑕᐅᓕᖅᓯᒪᓐᖏᒻᒪᑦ ᒫᓐᓇ. 

(ᑐᓵᔨᒃᑰᕈᓐᓃᖅᑐᖅ) ᑖᒃᑯᐊ ᒐᕙᒪᒃᑯᓐᓂ 

ᑎᑎᕋᖅᑕᐅᔪᖅ. ᐅᖃᖅᑎᑦᑎᔩ, ᒥᓂᔅᑑᖅᑲᐃ 

ᐅᖃᐅᑎᔪᓐᓇᖅᐹᖓ ᖃᖓ ᑕᒪᓐᓇ 

ᐃᓕᓴᕆᔭᐅᓯᒪᓂᕆᔭᐅᔪᖅ 

ᐃᖏᕐᕋᓯᓪᓚᑦᑖᕐᓂᐊᕐᒪᖔᖅ? ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎᑦ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᒥᓂᔅᑕ ᐃᓕᖅᑯᓯᓕᕆᔨᒃᑯᓐᓄᑦ, ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓇᒦᒃ 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑕᐃᓐᓇ 

ᓂᕈᐊᖅᑕᐅᓯᒪᖃᑎᒐ ᑕᐃᒫᒃ ᓇᓚᐅᒃᓯᔪᖅ ᑖᓐᓇ 

ᐅᖃᐅᓰᑦ ᐃᓕᓴᕆᔭᐅᓯᒪᓂᖓ ᐱᖁᔭᖅ 1988-ᒥ 

ᓄᓇᑦᑎᐊᖑᑎᓪᓗᒍ ᐊᑐᓕᓚᐅᖅᓯᒪᔪᖅ ᒫᓐᓇ ᓱᓕ 

ᐊᑐᖅᑐᖅ. ᐊᒻᒪᑦᑕᐅᖅ ᑕᒪᒃᑯᐊ ᓄᓇᕗᑦ ᒐᕙᒪᒃᑯᖏᑦ 

ᑖᔅᓱᒥᖓ ᐊᑐᕆᐊᓖᑦ. ᐊᓯᐊᓂᒃ ᐸᕐᓇᐅᑎᒥᒃ 

ᓴᖅᑭᑦᑎᔭᕆᐊᖃᓐᓂᐊᖅᑐᒍᑦ ᑕᒪᒃᑯᐊ ᐅᖃᐅᓰᑦ 

ᐊᑐᖅᑕᐅᔭᕆᐊᓖᑦ ᓄᓇᕘᒥ ᐸᕐᓇᒃᐸᓪᓕᐊᓗᒋᑦ. ᑖᒃᑯᐊ 

ᐱᕕᔾᔪᐊᕈᓯᐅᑎᓂᐊᕐᒥᔭᕗᑦ ᐅᐃᐅᐃᑎᑑᖃᑦᑕᖅᑐᑎᑐᑦ 

ᐅᖃᐅᓯᕆᔭᐅᔪᑦ ᑖᔅᓱᒪᓂ 

ᐃᓚᒋᔭᐅᓪᓚᕆᒋᐊᖃᓐᓂᐊᕐᒥᔪᑦ. ᐊᒻᒪᑦᑕᐅᖅ 

ᑖᒃᑯᓇᓃᒻᒪᑦ ᓄᓇᕘᒥ ᐅᖃᐅᓯᓐᓄᑦ 

ᐃᓕᓴᕆᔭᐅᓯᒪᔪᓄᑦ ᐃᓚᒋᔭᐅᒻᒪᑦ. ᑕᐃᒫᓪᓗᐊᕐᓗ 

ᐱᔪᓐᓇᕐᓂᖃᕆᐊᖃᖅᑎᑕᐅᔪᑦ ᑖᒃᑯᐊ ᐅᖃᐅᓰᑦ 

ᐃᓄᒃᑎᑐᑦ ᖃᓪᓗᓈᑎᑐᑦ ᐊᒻᒪᑦᑕᐅᖅ ᐅᐃᐅᐃᑎᑐᑦ. 

ᑕᒪᓐᓇ ᐸᕐᓇᒌᑦᑎᐊᖅᐸᑦ ᑕᐃᔅᓱᒪᓂ 

ᓴᖅᑭᑦᑐᓐᓇᖅᓯᑦᑎᐊᖅᐸᑕ ᓴᖅᑭᓛᖅᑕᕗᑦ ᑖᒃᑯᓇᓐᖓᑦ 

ᒐᕙᒪᒃᑯᓐᓂᒃ ᓯᕗᓕᖅᑎᐅᔪᓂᒃ 

ᐊᖏᖅᑕᐅᓯᒪᑦᑎᐊᓕᖅᐸᑕ ᐸᕐᓇᒃᓯᒪᓂᖏᑦ 

ᓈᒻᒪᒋᔭᐅᓯᒪᓕᖅᐸᑕ. ᖁᔭᓐᓇᒦᒃ ᐅᖃᖅᑎᑦᑎᔩ. 

ᐅᖃᖅᑎᑦ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᑦᑎᑦᑐᒃ, 

ᒥᔅᑕ ᐃᐊᓕᐊᑦ. 

 

ᐊᐱᖅᑯᑦ 221 - 3(3): ᐃᓄᒃᑎᑐᑦ 

ᐃᓕᓐᓂᐊᕐᓂᖅ ᐱᔭᕆᐊᖃᖅᑎᑕᐅᓐᖏᑦᑐᖅ 

ᖁᑦᑎᓂᓴᖅᓂ ᐃᓕᓐᓂᐊᕕᒻᒥᒃ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐊᐱᖅᑯᑎᖃᖅᑐᖓ ᒥᓂᔅᑕᒧᑦ 

ᐃᓕᓐᓂᐊᖅᑐᓕᕆᓂᕐᒧᑦ. 

 

ᐱᖓᔪᐊᓐᖑᑎᓪᓗᒍ ᐅᑐᐱᕆ 26, ᒥᓂᔅᑕ 

ᑭᐅᓚᐅᖅᓯᒪᒻᒪᑦ ᐊᐱᖅᑯᑕᐅᓚᐅᖅᑐᒧᑦ ᒥᔅᑕ 

ᓂᖏᐅᖓᒻᒥᒃ ᖃᓄᐃᑦᑐᑦ 

ᐃᓕᓐᓂᐊᖅᑕᐅᔭᕆᐊᖃᒻᒪᖔᑕ ᐃᓱᓕᒃᓯᓂᐊᕐᓂᕐᒧᑦ 

ᐊᒻᒪ ᒥᓂᔅᑕ ᑕᐃᒍᐃᓚᐅᖅᑐᓂ 

ᐱᔭᕆᐊᖃᖅᑎᑕᐅᔪᓂᑦ. ᐊᐱᖅᑯᑎᒐᓕ, 

ᐅᔾᔨᕆᓗᐊᖅᑕᒃᑯᓪᓕ, ᑕᒪᓐᓇᓗ ᐅᖃᐅᓯᕐᓄᑦ 

ᒪᓕᒐᖅ ᐊᒻᒪᓗ ᐃᓄᐃᑦ ᐅᖃᐅᓯᖓᓄᑦ ᓴᐳᔾᔨᓂᕐᒧᑦ 

ᒪᓕᒐᖅ, ᖃᓄᐃᒻᒪᑦ ᐃᓄᐃᑦ ᐅᖃᐅᓯᖓᑦ 

ᐱᔭᕆᐊᖃᖅᑎᑕᐅᓐᖏᓚᖅ ᐃᓱᓕᓐᓇᓱᓐᓂᐊᖅᑐᓄᑦ 

ᖁᑦᑎᓂᓕᒃ 12-ᒥᒃ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎᑦ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦᒃ. 

ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᓯᕗᓕᖅᑎ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓇᒦᒃ ᐅᖃᖅᑎᑦᑎᔩ. 

ᖁᔭᓐᓇᒦᒃ ᑖᔅᓱᒥᖓ ᐊᐱᕆᒻᒪᖓ. ᑕᒪᓐᓇ 

ᐃᓕᓐᓂᐊᕐᓂᓕᕆᓂᐅᑉ ᐱᖁᔭᖓᑕ ᐊᑖᓂ 

ᐅᖃᐅᓯᖃᕐᓗᓂ ᒪᕐᕉᓐᓂᒃ ᐊᑖᓃᒻᒪᑦ ᐱᖁᔭᕐᒧᑦ 

ᒪᕐᕉᓐᓂᒃ ᐅᖃᐅᓰᓐᓂᒃ ᐃᓕᓐᓂᐊᓂᕐᒧᑦ. ᑖᓐᓇ 

ᐊᑐᓕᖅᑎᑕᐅᓯᒪᔪᐃᓐᓇᐅᓕᖅᐸᑦ ᑕᖅᑲᐅᖓ 

ᖁᑦᑎᓐᓂᓕᓐᓄᑦ 12-ᓄᑦ ᐃᓕᓐᓂᐊᕇᖅᓯᒪᔪᑦ 12-

ᓂᒃ ᐃᓄᒃᑎᑐᑦ ᖃᓪᓗᓈᑎᑐᓪᓗ 

ᐱᔪᓐᓇᕐᓂᖃᕆᐊᖃᕐᓂᐊᖅᑐᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎᑦ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑏ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᑭᐅᔾᔪᑎᖓ ᒪᓕᓪᓗᒍ ᒫᓐᓇ 

ᐊᑐᓕᖅᑎᑕᐅᔭᕆᐊᖃᓕᖅᑎᑕᐅᕙᓪᓕᐊᔪᖅ ᐊᒻᒪ 

ᑲᔪᓯᓂᐊᖅᑐᓂ. ᐅᓪᓗᒃᓴᖓᓂᒃ 

ᓇᓗᓇᐃᖅᑕᐅᓯᒪᔪᖃᖅᐹ ᖃᖓ ᑕᒪᓐᓇ 

ᐱᒐᔭᕐᒪᖔᖅ? ᖁᔭᓐᓇᒦᒃ ᐅᖃᖅᑏ. 

ᐅᖃᖅᑎᑦ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦᒃ. 

ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᓯᕗᓕᖅᑎ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓇᒦᒃ ᐅᖃᖅᑎᑦᑎᔩ. 

ᑕᒪᓐᓇ ᐊᐅᓚᓂᖓ ᐃᓕᓐᓂᐊᖅᑐᓕᕆᓂᐅᑉ 

ᐱᖁᔭᖓ ᒪᓕᓪᓗᒍ ᐊᕐᕌᒍ ᒪᕐᕉᓐᓂᒃ 

ᐱᒋᐊᖅᓯᒪᓕᕐᒪᑦ. ᑕᐅᕗᖓ ᖁᑦᑎᓂᓕᓐᓄᑦ 12-ᒧᑦ 

ᑎᑭᒃᑯᓂ 2019-ᖑᓕᓛᕐᒪᑦ. ᑕᐃᒪ 2019-ᒥ 

ᑕᐃᒃᑯᐊ ᐱᔭᕇᖅᓯᔪᑦ ᑕᐃᒪᓐᓇ ᐃᓄᒃᑎᑐᑦ 

ᖃᓪᓗᓈᑎᑐᓪᓗ ᐃᓕᓐᓂᐊᖅᓯᒪᔭᕆᐊᖃᕐᓂᐊᖅᑐᖅ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎᑦ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑏ. 

ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᓇᓗᓇᐃᖅᑕᐅᑲᓐᓂᑲᐃᓐᓇᕐᓕ. ᑕᐅᕗᖓ 

ᑐᕌᒐᖃᕋᔅᓯ ᑕᐃᒪᓐᓂ ᐅᖃᐅᓯᓂᑦ 

ᖃᐅᔨᒪᑦᑎᐊᕆᐊᖃᕐᓂᖏᓐᓄᑦ, ᖃᓄᐃᑦᑐᓂᓕ 

ᑐᓐᖓᕕᖃᖅᐱᓯ ᐃᓄᑦᑎᑐᑦ ᐃᓕᓴᕈᑎᔅᓴᓂᑦ? 

ᓇᓗᓇᐃᒃᑯᑕᖅᑖᕈᓐᓇᖅᓯᓂᐊᕐᒪᑕ ᖃᓄᐃᑦᑐᓂᑦ 

ᐃᓄᑦᑎᑐᑦ ᐃᓕᓴᕈᑎᓂᑦ ᐱᑕᖃᕆᐊᖃᖅᐸ 

ᐱᐊᓂᔅᓯᒐᓱᐊᕈᒪᒍᑎᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᓯᕗᓕᖅᑎ ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᓐᓇᑦᑕᐅᖅ ᓇᓗᓇᓐᖏᑦᑐᖅ 

ᐊᖓᔪᖅᑳᕆᔭᐅᔪᓂᑦ ᑐᑭᓯᔭᐅᔪᒪᓪᓚᕆᓐᓂᐊᕐᒪᑦ. 

ᑕᒪᓐᓇ bilingual education -ᖑᔪᖅ 

ᒪᓕᒋᐊᖃᓪᓚᑦᑖᕋᑦᑎᒍ ᐱᖁᔭᓃᒻᒪᑦ ᐊᒻᒪᓗ ᑕᒪᓐᓇ 

ᒥᑭᓐᓂᖅᓴᓂᑦ ᑕᑉᐸᐅᖓ ᖁᑦᑎᓯᕙᓪᓕᐊᔪᓄᑦ 

ᒫᓐᓇᐅᔪᖅ ᐱᓕᕆᐊᖑᓚᐅᑲᒻᒪᑦ ᓲᕐᓗ ᑕᑉᐸᐅᖓ 

ᖁᑦᑎᓂᓕᓐᓂᑦ 3, 4, 5-ᒦᑦᑐᓄᑦ 

ᐃᓄᑦᑎᑑᕈᓐᓇᖅᓯᕙᓪᓕᐊᒻᒪᑕ. ᓱᓕ ᑕᒪᓐᓇ 

ᖃᓄᑎᒋ ᓴᖅᑭᐸᓪᓕᐊᓂᐊᕐᒪᖔᖅ ᖃᓄᐃᓕᐅᕐᓗᑎᑦ 

ᐱᓕᕆᐊᖑᒻᒪᑦ. ᓇᓗᓇᐃᑦᑎᐊᒥᑉᐸᑦ ᐅᖃᐅᓯᕆᓗᒍ 

ᖁᕕᐊᓱᒻᒪᕆᓛᕆᕗᖓ ᐅᖃᐅᓯᕆᓗᒍ. ᑕᒪᓐᓇ 

ᖁᑦᑎᓂᖅᓴᓂ ᖃᓄᐃᑦᑐᓂᑦ ᐃᓄᑦᑎᑐᑦ ᖃᓄᑎᒋ 

ᐃᓕᓐᓂᐊᖅᓯᒪᔭᕆᐊᖃᕐᓂᐊᕐᒪᖔᑕ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 

ᑭᖑᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ 

ᐃᐊᓕᐊᑦ.  

 



ᓇᒡᒐᔾᔭᐅ, ᐅᑐᐱᕆ, 31, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᒻᒪᖃ ᑕᒻᒪᐅᖃᓕᕋᒪ. ᑭᖑᒧᑦ ᐅᖃᐅᓯᓕᕆᔩᑦ 

ᒪᓕᒐᖓᑦ ᐃᓄᓐᓄᑦ ᓴᐳᑎᓯᒪᔾᔪᓯ ᐃᓄᐃᑦ 

ᐃᓕᓴᖅᑐᓕᕆᔨᒃᑯᓪᓗ ᒪᓕᒐᖏᑦ ᑖᒃᑯᐊ ᐱᖓᓲᒻᒪᑕ 

ᑖᒃᑯᐊ ᒪᓕᒐᐃᑦ ᐱᒋᐊᓐᖓᕈᑕᐅᒍᓇᕈᒥᓇᖅᑐᑦ.  

 

ᑭᓯᐊᓂᓕ ᑕᒻᒪᐅᖅᑲᒐᓚᒃᑲᒪ, ᑖᒃᑯᐊᓕ 

ᐃᓕᓴᕈᑎᔅᓴᐃᑦ Grade 12-ᒧᑦ ᑎᑭᓪᓗᒍ 2019-ᒥ 

ᑕᐃᒪ ᐃᓄᑦᑎᑐᑦ ᐃᓕᓴᖅᓯᒪᒋᐊᖃᖅᐸᑦ 

ᖃᓄᐃᑦᑐᓂᑦ ᓇᓗᓇᐃᒃᑯᑕᖅᑖᕈᓐᓇᖅᓯᓂᐊᖅᐸᑕ 

Grade 12-ᒥ. 26-ᒥ ᑖᒃᑯᐊ ᒫᓐᓇᒧᑦ ᑕᒪᒃᑯᓂᖓ 

ᓇᓕᐊᓐᓂᑐ ᐃᓕᓴᖅᓯᒪᓂᖃᕆᐊᖃᓐᖏᒻᒪᑕ Grade 

12 ᓇᓗᓇᐃᒃᑯᑕᖅᑖᕐᓂᐊᕈᑎ. 

 

ᖃᖓᓕ ᑕᐃᒪ ᐊᓯᔾᔨᖅᑕᐅᒍᒫᖅᐸ ᑖᒃᑯᐊ 

ᐅᖃᐅᓯᕆᖅᑲᐅᔭᖏᑦ ᒪᓕᓪᓗᒋᑦ ᐅᖃᐅᓯᓕᕆᔾᔪᑏᑦ 

ᒪᓕᒐᖏᑦ ᐃᓄᓐᓄᓪᓗ ᓴᐳᔾᔨᓯᒪᔾᔪᑏᑦ ᒪᓕᒐᖏᑦ 

ᒪᓕᓪᓗᒋᑦ ᐅᖃᐅᓯᓕᕆᔪᑏᓪᓗ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑐ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᓯᕗᓕᖅᑎ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᒪᓐᓇᐃᓛᒃ ᐅᖃᖅᓯᒪᒐᒪ 

ᐅᖃᖅᑲᐅᒐᒪᓗ ᐱᖁᔭᐅᔪᖅ ᐃᓕᓐᓂᐊᕐᓂᓕᕆᓂᕐᒧᑦ 

ᓱᓕ ᑕᒪᕐᒥᒃ ᐋᖅᑭᓱᖅᓯᒪᔭᕆᓐᖏᒻᒪᑦ, 

ᐊᕝᕙᓪᓗᐊᐸᓗᖓᓃᓕᕋᓗᐊᖅᑐᒍᑦ Curriculum 

Development. ᑕᒪᓐᓇ ᐱᔭᕇᖅᓯᒪᓕᖅᐸᑦ 

ᓇᓗᓇᐃᖅᓯᒪᑦᑎᐊᕐᓗᑎᒃ ᓇᓗᓇᓛᓐᖏᑦᑐᖅ, ᑕᐃᒪ 

ᐅᖃᖅᑲᐅᒐᒪ ᓲᕐᓗ 2019-ᖑᓕᖅᐸᑦ ᑕᐃᒃᑯᐊ 

ᑕᒪᑐᒥᖓᓕᒫᑦ ᐊᑐᖅᓯᒪᔪᑦ ᐱᔭᕇᖅᓯᒪᓛᖅᑐᑦ. 

ᑕᒪᓐᓇ ᕿᓚᒻᒥᐅᔪᒥᒃ ᓴᖅᑭᑐᓐᓇᖏᒻᒥᒻᒪᑦ 

ᐱᓕᕆᖃᑎᒌᑦ ᐅᓄᖅᑐᑎᑦ, ᑕᐃᒃᑯᐊᓗ 

ᐃᓕᓐᓂᐊᖅᑕᐅᔪᔅᓴᓂᑦ ᐱᓕᕆᔪᑦ Curriculum 

Development ᖃᓪᓗᓈᑎᑐᑦ, ᑕᐃᒃᑯᐊ 

ᐱᓕᕆᐅᕙᒻᒪᑦ. ᐱᕕᔾᔪᐊᖑᒻᒪᑦ ᑕᒪᓐᓇᑦᑕᐅᖅ  

ᑕᐃᒪᓐᓇᑎᒋ ᐸᕐᓇᖅᓯᒪᑦᑎᐊᕆᐊᖃᕐᒥᒻᒪᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 6-

ᒦᑦᑐᒍᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᑯᑦ 

ᐊᐱᖅᑯᑏᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ 

ᐃᐊᓕᐊᑦ.  

 

ᐊᐱᖅᑯᑦ 222 - 3(3): ᑐᓴᒐᒃᓴᖅ ᓄᓇᓕᓐᓂ 

ᒐᕙᒪᒃᑯᓐᓂ ᐱᓕᕆᔩᑦ ᐃᓂᒃᓴᖏᓐᓄᑦ 

(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᓱᕈᒪᔪᖓ ᒐᕙᒪᑎᒃᑯᓐᓂ ᐊᑯᓐᓂᓱᖅᑎᓄᑦ. 

 

ᐅᖃᖅᑏ, ᑕᒪᑐᒪᓂ ᒪᕐᕉᕋᑖᖅᑐᓂ ᐅᑭᐅᓂᒃ 

ᑮᓇᐅᔭᓂᑦ ᐊᓯᔾᔩᓯᒪᒻᒪᑕ ᓄᓇᓕᓐᓂ 

ᑲᒪᔨᐅᓂᐊᖅᑐᓂ ᓯᕗᓪᓕᖅᐹᖅ ᐅᑭᐅᖅ $2 

ᒥᓕᐊᓐᖑᓚᐅᕐᒪᑦ. ᐊᑕᐅᓯᕐᒥᒃ 

ᐃᖅᑲᓇᐃᔭᖅᑎᑖᕈᑕᐅᒍᓐᓇᓚᐅᖅᑐᖅ. ᒫᓐᓇᓕ $4 

ᒥᓕᐊᓐᓂᑦ ᐊᓯᔾᔩᓯᒪᓕᕐᒥᒻᒪᑕ, ᒫᓐᓇ 

ᖃᓄᐃᓕᖓᓕᕐᒪᖔᑕ ᐅᖃᐅᑎᒍᓐᓇᖅᐱᑕ ᑕᐃᒃᑯᐊ 

ᒐᕙᒪᑎᒃᑯᓐᓄᑦ ᐊᑯᓐᓂᖅᓱᖅᑎᐅᓂᐊᓚᐅᖅᑐᑦ?  

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᒐᕙᒪᒃᑯᓐᓄᑦ ᐊᑯᓐᓂᖅᓱᖅᑎᓂᑦ, ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᐊᒻᒪᑦᑕᐅᖅ ᑖᓐᓇ ᑐᓴᕈᒪᔭᐅᔪᖅᑕᐅᖅ 

ᓇᓗᓇᓐᖏᒻᒪᑦ ᖁᔭᓐᓇᒦᕆᕙᕋ ᑖᓐᓇ 

ᓂᕈᐊᖅᑕᐅᖃᑎᒋᓯᒪᔭᕋ ᑖᔅᓱᒥᖓ ᐊᐱᕆᒻᒪᑦ. 

ᒫᓐᓇᒧᑦ ᑎᑭᖦᖢᒍ ᑕᐃᒃᑯᐊᑕᐃᒪ 

ᓯᐊᒻᒪᒃᑎᕝᕕᐅᓯᒪᓐᖏᑦᑐᑦ ᓄᓇᓖᑦ ᒐᕙᒪᓄᑦ 

ᑐᓴᐅᒪᖃᑦᑕᐅᑎᓕᕆᔨᓂᒃ GLOs-ᓂᒃ 

ᐃᓐᓄᖅᑳᕋᓱᒃᑲᑦᑎᒍ, 9-ᖑᔪᑦ ᒫᓐᓇᒧᑦ ᑎᑭᖦᖢᒍ 

ᐃᓐᓄᒃᓯᒪᓕᖅᑐᑦ. ᑕᐃᒃᑯᐊ 14-ᖑᓪᓗᑎᒃ 

ᓯᐊᒻᒪᒃᑎᖅᓯᒪᓐᖏᑦᑐᑦ. ᒫᓐᓇ 9 ᐃᓐᓄᒃᓯᒪᓕᖅᑐᑦ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᓯᕗᓕᖅᑏ, 

ᐃᓚᒋᐊᕈᑎ, ᒥᔅᑕ ᐃᐊᓕᐊᑦ. 



ᓇᒡᒐᔾᔭᐅ, ᐅᑐᐱᕆ, 31, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ, 

ᐊᒻᒪᓗᑦᑕᐅᖅ ᓴᖅᑭᓯᒪᔪᖃᓕᒻᒥᒻᒪᑦ ᐃᓱᒫᓗᒋᔭᐅᔪᒥᒃ 

ᐃᖅᑲᓇᐃᔭᖅᑎᑖᕈᑎᑎᒍᑦ, 

ᐊᒡᓚᒡᕕᑭᔅᓴᓗᐊᖃᑦᑕᒻᒪᑕ ᓄᓇᓕᓐᓂᑦ. 

ᒪᓕᒐᓕᐅᖅᑏᑦᑕᐅᖅ ᐃᓚᖏᑦ 

ᐊᒡᓚᒡᕕᑭᔅᓴᓗᐊᖃᑦᑕᒻᒪᑕ. ᑖᓐᓇ 

ᐊᑲᐅᓐᖏᔾᔪᑕᐅᓯᒪᒻᒪᑦ GLOs ᓱᓕ 

ᐃᖅᑲᓇᐃᔭᖅᑎᑖᕆᔭᐅᒋᐊᖃᖅᑐᑦ 

ᐱᑕᖃᓐᖏᓗᐊᒻᒪᑕ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᒐᕙᒪᒃᑯᓐᓄᑦ ᐊᑯᓐᓂᖅᓱᖅᑎᓂᑦ, ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᐄ, ᑕᒪᓐᓇ ᐃᓚᖓ ᐃᓚᐅᖃᑕᐅᓚᐅᖅᑐᖅ 

ᐊᒡᓚᒡᕕᒃᑖᕆᐊᖃᖅᖢᑎᒃ, ᐃᓚᖏᑦ ᓄᓇᓕᓐᓂᑦ 

ᐊᒡᓚᒡᕕᖃᖅᐸᒌᖅᑐᑦ, ᐃᓛᒃ 

ᐱᑕᖃᖅᐸᒌᕈᓐᓇᓚᐅᖅᖢᓂ ᐊᒻᒪᓗ ᕼᐋᒻᓚᒃᑯᑦ 

ᑖᒃᑯᐊ ᐋᔩᖃᑎᒌᕝᕕᐅᔪᓐᓇᓚᐅᖅᖢᑎᒃ ᑖᒃᑯᓇᓐᖓᑦ 

EIA-ᑯᓐᓂᑦ. ᒫᓐᓇᓕ ᑖᒃᑯᐊ ᐃᖃᓗᒃᑑᑦᑎᐊᒻᒥᑦ, 

ᒥᑦᑎᒪᑕᓕᒻᒥᑦ, ᓴᓂᕋᔭᒻᒥᑦ, ᓴᓂᑭᓗᐊᒻᒥᑦ ᐊᒻᒪ 

ᖃᒪᓂᑦᑐᐊᒻᒥᑦ ᐊᒡᓚᒡᕕᖃᑦᑎᐊᓕᖅᑐᑦ 

ᓇᓗᓇᐃᖅᓯᒪᓕᖅᑐᑦ. ᑕᐃᒪᓗ ᑖᒃᑯᐊ 

ᐱᓕᕆᐊᖑᓯᓐᓇᖅᑐᑦ ᓱᓕ, ᐊᒡᓚᒡᕕᓐᓂᑦ 

ᓇᓂᓯᔭᕆᐊᖃᖅᑐᐃᑦ. 

 

ᐊᒻᒪ ᑖᒃᑯᐊ ᐃᑉᐱᐊᓐᔪᒻᒥ, ᕿᑭᖅᑕᔾᔪᐊᖅ, ᓇᐅᔮᑦ, 

ᐃᒡᓗᓕᒑᔾᔪᒃ ᑰᒐᕐᕈᒃ ᐊᒻᒪᓗ ᑕᓗᔾᔪᐊᑦ, ᑖᒃᑯᐊ 

ᒫᓐᓇ ᐱᓕᕆᐊᖑᕋᑖᒻᒪᑕ ᐱᔭᕇᖅᑕᐅᓕᖅᑐᑦ. 

(ᑐᓵᔨᒃᑯᑦ) ᑖᒃᑯᐊ ᐊᑐᖅᑐᐊᕈᑎᖏᑦ 

ᐱᔭᕇᖅᑕᐅᓯᒪᓕᖅᑐᑦ ᑖᒃᑯᓇᓂ ᓄᓇᓕᐅᔪᓂᒃ. 

ᐊᒻᒪᓗᑦᑕᐅᖅ ᐊᒡᓚᒡᕕᖏᓐᓂᒃ ᓱᓇᒃᑯᑖᑦ, 

ᖃᕆᓴᐅᔭᓪᓗ ᓱᓇᒃᑯᑖᓪᓗ 

ᑐᓂᐅᖅᑲᖅᑕᐅᓂᐊᓕᖅᑐᑦ 

ᒪᑐᐃᖅᐸᓪᓕᐊᓕᖅᑎᓪᓗᒋ ᐊᒡᓚᒡᕕᔅᓴᐃᑦ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᓯᕗᓕᖅᑏ, 

ᑭᖑᓪᓕᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ, 

ᐊᒻᒪᑦᑕᐅᖅ ᓱᓕᒃᑲᓐᓂᖅ, ᑖᓐᓇ ᑲᔪᓯᑦᑎᐊᓐᓂᖓ 

ᐃᓕᓴᐃᓪᔪᑏᔅᓴᐃᓐ GLO-ᓄᑦ ᐱᒃᑯᒥᓇᕋᔭᒻᒪᑦ.  

ᑕᐃᒫᒃ ᒥᑭᓐᓂᖅᐹᒥᒃ ᐊᑐᐊᕋᕆᔭᐅᔪᓂᒃ 

ᒪᓕᒃᑎᓯᒪᒋᐊᖃᕋᔭᖅᑐᖅ ᖃᓄᖅ 

ᐊᑐᓐᓂᖃᓐᓂᖃᒻᒪᖔᖏᑕ ᒐᕙᒪᒃᑯᓐᓄᑦ 

ᐊᑯᓐᓂᖅᓱᖅᑎᐅᓂᐊᖅᑐᓐ ᓄᓇᓴᓕᓐᓂ. 

ᖃᓄᐃᓕᖓᓕᒻᒪᖔᑕ ᖃᓄᐃᑦᑐᓂᒃ 

ᐃᓕᓴᖅᑎᑕᐅᒋᐊᖃᓐᓂᐊᒻᒪᖔᑕ 

ᐅᖃᐅᑎᒍᓐᓇᖅᐱᑎᒍᑦ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒐᕙᒪᓕᕆᔨᒃᑯᓐᓄᑦ ᒥᓂᔅᑕ, ᓯᕗᓕᖅᑎ ᐄᕙ 

ᐋᕆᐊᒃ. 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᓇᓗᓇᓐᖏᑦᑐᖅᑕᐅᖅ ᑖᒃᑯᐊ 

ᐃᓕᓐᓂᐊᖅᑎᑕᐅᔭᕆᐊᖃᓐᓂᖏᑦ ᐱᒻᒪᕆᐅᓚᐅᒻᒪᑕ. 

ᑕᕝᕙᓂ GLO-ᖑᓂᐊᖅᑐᓂᒃ ᑲᑎᒪᔨᕋᓛᖏᑦ 

ᓴᖅᑭᑎᓯᒪᓕᖅᖢᑎᒃ ᐃᓕᓐᓂᐊᖅᑕᐅᖃᑦᑕᓐᓂᐊᖅᑐᑦ 

ᒥᒃᓵᓅᖓᔪᓂᒃ. ᑕᒪᓐᓇ ᑭᓱᓂᒃ 

ᐃᓕᓐᓂᐊᕆᐊᖃᓐᓂᐊᒻᒪᖔᑕ ᖃᓄᓪᓗ, 

ᒪᑯᐊᒐᓚᐃᑦ ᐸᓐᓇᑦᑕᐅᔪᑦ. ᐊᒻᒪᓗ ᑕᒪᑐᒪᓂ 

ᐃᑳᕈᑦᑕ ᓄᕕᐱᕆ 2011-ᒥ, ᑖᒃᑯᐊ 

ᑲᑎᒪᓂᖃᓛᖅᖢᑎᒃ. ᐃᓕᓐᓂᐊᕆᐊᖅᑐᓛᖅᖢᑎᒃ, 

training conference. ᓄᕕᐱᕆ 2011-ᒥ 

ᑲᑎᒪᑎᑕᐅᓛᖅᑐᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᓯᕗᓕᖅᑏ, 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ, 

ᐊᒻᒪᓗᑦᑕᐅᖅ ᖁᔭᓐᓇᒦᒃ ᑮᐅᑲᐃᓐᓇᕋᕕᒋᑦ. 

ᐊᐃᕙᔾᔪᑕᐅᓯᒪᔪᑦ ᒪᑯᐊ 

ᑐᓴᒪᑎᑦᑎᑦᑎᐊᓐᓂᖅᓴᐅᓂᐊᒻᒪᑕ ᓄᓇᓕᒻᒥᐅᓄᑦ 

ᓄᓇᕘᓪᓗ ᒐᕙᒪᖓᓄᑦ ᐊᑯᓐᓂᖅᓱᖅᑎᐅᓗᑎᒃ. 

ᖃᓄᕐᓕ ᑕᕝᕙ ᒫᓐᓇ ᐋᖅᑭᒃᓯᓯᒪᓕᖅᐸᑦ? ᑖᓐᓇ 

ᑐᕌᒐᕆᔭᖓᓐ ᑲᔪᓯᑦᑎᐊᕋᓗᐊᕐᒪᖔᑕ 

ᓄᓇᓕᒻᒥᐅᓄᑦ ᑐᓴᐅᒪᑎᑦᑎᔨᐅᓗᓕᑎᑦ 

ᒐᕙᒪᑎᒃᑯᓐᓂᑦ. ᖁᔭᓐᓇᒦᒃ, ᐅᖃᖅᑏ. 



ᓇᒡᒐᔾᔭᐅ, ᐅᑐᐱᕆ, 31, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒐᕙᒪᑎᓕᕆᔨᒃᑯᓐᓄᑦ ᒥᓂᔅᑕ. ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᒪᓐᖓᓕᒫᖏᓛᖅ ᓄᑖᓂᑦ 

ᓴᖅᑭᑦᑎᔭᕌᖓᑦᑕ, ᐊᑐᑦᑎᐊᕋᓗᐊᕐᒪᖔᑦ, 

ᐊᐅᓚᑦᑎᐊᕋᓗᐊᕐᒪᖔᑦ 

ᖃᐅᔨᒪᐃᓐᓇᕆᐊᖃᓲᖑᒐᑦᑕ. ᑕᒪᓐᓇᑦᑕᐅᖅ 

ᑕᐃᒪᓐᓇ ᖃᓄᑎᒋ ᐊᑑᑎᖃᑦᑎᐊᕐᒪᖔᑦ 

ᖃᐅᔨᓴᐃᓐᓇᓂᐊᕐᒥᔭᕗᑦ. 

 

ᑕᐃᔅᓱᒪᓂ ᖃᐅᔨᓴᖅᑎᑦᑎᓪᓗᑕ ᖃᓄᒃᑲᓐᓂᖅ 

ᐃᓗᐊᓂ ᑕᒪᓐᓇ ᐱᔪᒪᔭᐅᓂᖅᐹᖑᖃᑕᐅᓚᐅᕐᒪᑦ 

GLO-ᖃᕐᓂᖅ ᓄᓇᓕᓐᓂ ᑐᓴᐅᒪᖃᑦᑕᐅᑎᓂᖅ 

ᖃᐅᔨᒪᖃᑦᑕᐅᑎᓂᖅ ᑲᕙᒪᒃᑯᓐᓂᑦ ᐃᓄᓐᓄᑦ 

ᐊᒻᒪᑦᑕᐅᖅ ᐃᓄᐃᑦ ᖃᐅᔨᔪᒪᔭᖏᑦ ᒐᕙᒪᒃᑯᑦ 

ᒥᔅᓵᓄᑦ. 

 

ᑕᒪᒃᑯᐊ ᐱᕕᔾᔪᐊᖑᓚᐅᕐᒪᑕ, ᑕᒪᓐᓇ 

ᓇᓗᓇᖏᑦᑐᖅ ᐃᓕᔅᓯᑦᑕᐅᖅ ᓂᕈᐊᖅᑕᐅᓯᒪᔪᑎᒍᑦ 

ᑐᓴᕐᕕᖃᖃᑦᑕᕈᓐᓇᓂᐊᕐᒥᒐᔅᒥᓯ ᖃᓄᐃᒋᔭᐅᒻᒪᖔᑦ 

ᖃᓄᑎᒋ ᐃᑲᔪᖅᐹᓕᒻᒪᖔᑦ, 

ᖃᓄᐃᓘᑦᒃᑲᓐᓂᕆᐊᖃᕐᒪᖔᑕᓗ ᑕᒪᒃᑯᐊ 

ᐊᔾᔨᒌᖏᑦᑐᑦ ᖃᐅᔨᓴᕈᑎᓂᑦ ᓇᓗᓇᔾᔮᖏᑦᑐᖅ. 

 

ᑕᐃᒃᑯᐊᓗ GLO-ᖑᔪᑦ ᐊᑕᖏᕐᓗᑎᑦ 

ᓄᓇᓕᓐᓃᓕᖅᐸᑕ, ᑕᐃᒫᒃ 

ᖃᐅᔨᓴᕐᕕᖃᕈᓐᓇᓛᕐᒥᒐᑦᑎᒍᑦ, 

ᖃᐅᔨᓴᕐᕕᒋᔪᓐᓇᓛᕐᒥᒐᑦᑎᒍᑦ. ᑕᒪᓐᓇ 

ᐱᕕᔾᔪᐊᖑᔪᖅ ᐊᑑᑎᖃᖅᑎᒋᓂᐊᕐᓂᖓ 

ᐊᐅᓚᔪᐃᓐᓇᐅᓕᖅᐸᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 

ᖃᐅᔨᒪᓂᐊᕆᕗᓯ ᐊᐱᖅᓱᕐᓇᐅᔪᖅ ᐅᖃᐅᓯᒃᑯᑦ 

ᐃᓱᓕᒻᒥᒻᒪᑦ. ᑕᐃᒪ ᑲᑎᒪᔾᔪᑎᔅᓴᑎᓐᓄᑦ ᓈᓴᐅᒥᓕ 

7. ᑎᑎᖅᑲᑎᒍᒋᑦ ᐊᐱᖅᑯᑏᑦ. ᖃᒪᓂᑦᑦᑐᐊᒧᑦ 

ᒪᓕᒐᓕᐅᖅᑎ, ᒥᔅᑕ ᐊᐅᐸᓗᒃᑐᖅ. 

 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 

 

ᑎᑎᖅᑲᒃᑯᑦ ᐊᐱᖅᑯᑦ 009 - 3(3): ᐊᕙᑎᒥᒃ 

ᓴᐳᔾᔨᓂᕐᒧᑦ ᒪᓕᒐᕐᒥᒃ 

ᐊᑐᖅᑕᐅᓕᖅᑎᑦᑎᓂᖅ (ᐊᐅᐸᓗᒃᑐᖅ) 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒃᓴᖃᖅᑐᖓ ᒥᓂᔅᑕᒧᑦ 

ᐊᕙᑎᓕᕆᔨᒃᑯᓐᓄᑦ. ᐊᑐᓕᖅᑎᑕᐅᓂᖏᓐᓄᑦ 

ᐊᑐᓕᖅᑎᑕᐅᓂᖏᓐᓄᑦ ᐊᕙᑏᑦ ᓴᐳᑎᔭᐅᓂᖏᓐᓄᑦ 

ᒪᓕᒐᖅ. ᑖᒃᑯᐊ ᓇᓗᓇᐃᔭᖅᓯᒪᒋᐊᖃᕐᒪᑕ ᑖᒃᑯᐊ 

ᐅᖃᓕᒫᖅᑕᐅᔪᑎᑐᑦ ᐃᓕᔭᐅᖁᕙᒃᑲ. 

 

1. ᑕᕝᕙᓂ ᑐᑭᖏᓐᓂᒃ ᐃᓚᖓᓂ ᑎᑎᕋᖅᓯᒪᔪᒥ 

12 ᐊᕙᑎ ᓴᐳᑎᔭᐅᓯᒪᓂᖓᓄᑦ ᐱᖁᔭᖅ 

ᐊᑐᖅᑐᒍ, ᖃᑦᑎᓐᓂᒃ 

ᐃᖅᑲᖅᑐᒐᒃᓴᓐᖑᖅᑎᑦᑎᓯᒪᔪᖃᓕᖅᐸᖅ 

ᐊᑯᓐᓂᖓᓂ ᐄᐳᕈᓪ 1, 1999 ᐊᒻᒪ ᐊᒃᑑᕝᕙ 

31, 2011, ᖃᓄᐃᑦᑐᓂᒃ ᓯᖁᒥᑦᑎᓪᓗᑎᒃ 

ᐱᖁᔭᕐᒥ? 

 

2. ᖃᓄᐃᓕᓂᖅᑕᖃᓚᐅᖅᐸ ᐊᑐᓂᑦ 

ᓯᖁᒥᑦᑎᓂᐅᔪᑦ? 

 

3. ᑭᖑᓪᓕᖅᐹᖓᓂᒃ ᖃᓄᐃᓕᔭᐅᓚᐅᖅᐸᑦ 

ᖃᓄᐃᓕᓂᐅᔪᑦ? 

 

4. ᐊᑯᓂᖓᓂᒃ ᐄᐳᕈᓪ 1, 1999 ᐊᒻᒪ ᐊᒃᑐᕝᕙ 

31, 2011, ᖃᑦᑎᓂᒃ 

ᐊᑭᓖᑎᑕᐅᔪᖃᕆᐊᖃᓚᐅᖅᐸ ᑖᓐᓇ ᒪᓕᒐᖅ 

ᒪᓕᓪᓗᒍ ᐊᒻᒪ ᖃᑦᓯᐅᓚᐅᖅᐸᑦ ᐊᑐᓂᑦ ᐊᒻᒪ 

ᑕᐃᒃᑯᐊ ᖃᓄᐃᓕᔭᐅᓚᐅᖅᐸᑦ 

ᐊᑭᓖᑎᑕᐅᔭᕆᐊᖃᓚᐅᖅᑐᓄᑦ? 

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᑖᓐᓇ ᐊᐱᕆᕋᑖᕐᖓᑦ 

ᐅᖃᓕᒫᖅᑕᐅᔪᑎᑐᑦ ᐃᓕᔭᐅᔪᖅ. ᐊᖏᖅᐱᓰ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 7. 

ᑎᑎᖅᑲᑎᒍᑦ ᐊᐱᖅᑯᑏᑦ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᖏᖅᑕᐅᔪᒪᕗᖓ ᐅᑎᕈᒪᓪᓗᖓ  



ᓇᒡᒐᔾᔭᐅ, ᐅᑐᐱᕆ, 31, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓈᓴᐅᑎᓕᒻᒧᑦ 5. ᑲᑎᒪᔾᔪᑎᔅᓴᑎᓐᓄᓂᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᒪᓕᒐᓕᐅᖅᑎᐅᔪᖅ ᐊᖏᖅᑕᐅᔪᒪᒻᒪᑦ 

ᒪᓕᒐᓕᐅᖅᑎᓕᒫᓄᑦ ᐅᑎᑲᐃᓐᓇᕈᒪᓪᓗᓂᓐ 

ᐋᒡᒑᖅᑐᖃᖅᑳ? ᐋᒡᒑᖅᑐᖃᖏᒻᒪᑦ ᑲᔪᓯᒋᑦ. ᒥᔅᑕ 

ᐲᑕᓴᓐ. 

 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒃᑲ 

ᐊᖏᓐᖓᑕ. 

 

ᐅᖃᖅᑏ, ᖁᕕᐊᓱᒻᒪᕆᑉᐳᖓ 

ᑐᓐᖓᓱᓯᑦᑎᑦᑎᒋᐊᒃᓴᖅ ᒪᕐᕉᓐᓂ ᐃᖅᑲᓇᐃᔭᖅᑏᒃᑲ 

ᒪᓕᒐᓕᕆᔨᒃᑯᓐᓂᑦ. 

 

ᑯᕆᔅᑏᓐ ᐅᑦᑐᕙ, ᑖᓐᓇ ᐃᓕᓐᓂᐊᖅᑐᖅ 

ᒪᓕᒐᓕᕆᓂᕐᒧᑦ ᐃᓄᑦᑎᑐᑦ ᐃᓕᓐᓂᐊᕐᓂᖓᓂᑦ 

ᑐᓵᔨᐅᓂᕐᒧᑦ. ᐱᔭᕆᐊᑐᔪᕈᓗᒃ ᐊᒻᒪᓗ 2011 

ᐱᔭᕇᓚᐅᖅᑐᖅ ᑕᕝᕙᓂ ᒪᓕᒐᓕᕆᓂᕐᒧᑦ 

ᑐᑭᓕᐅᕆᔨᐅᓪᓗᓂ ᐃᖅᑲᓇᐃᑉᔭᓕᖅᑐᖅ 

 

ᐊᒻᒪᓗ ᐱᓕᑉ ᕌᓯ ᓄᓇᕗᒻᒥ 

ᒪᓕᒐᓕᕆᔨᐅᓂᐊᖅᑐᖅ. ᑕᐅᓇᓂ ᐋᓐᑎᐅᕆᔪᒥᑦ 

ᐱᔭᕇᖅᓯᒪᔪᖅ Western Ontario-ᒥᑦ. 

 

ᑖᒃᑯᐊ ᑐᓐᖓᓱᖁᔮᒃ ᑕᕝᕗᖓ. ᐅᓪᓗᒥ 

ᐃᓕᑉᐹᓕᖅᑐᔅᓴᐅᒐᓗᐊᕆᕗᖅ ᖃᓄᐃᓘᕐᓂᑎᓐᓂ 

ᑕᕝᕙᓂ. ᑐᓐᖓᓱᒋᑦᓯ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑐᓐᖓᓱᒋᔅᓯ ᒪᓕᒐᓕᐅᕐᕕᒻᒧᑦ 

ᐃᓕᑉᐹᓕᖅᑐᔅᓴᐅᒐᓗᐊᖅᑯᓯ. 8. ᑭᐅᔾᔪᑏᑦ 

ᑎᑎᖅᑲᑎᒍ5 ᐊᐱᖅᑯᑕᐅᓚᐅᖅᑐᓄᑦ. 9. ᑭᐅᔾᔪᑏᑦ 

ᑲᒥᓴᓇᐅᑉ ᐅᖃᐅᓯᕐᖓᐅᑎᖏᓐᓄᑦ. 10. 

ᐊᑎᓕᐅᖅᓯᒪᔪᑎᒍᑦ ᑐᔅᓯᕋᐅᑏᑦ. 11. ᑭᐅᔾᔪᑏᑦ 

ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᓄᑦ. 12. 

ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᑐᓪᓗ ᕿᒥᕐᕈᓇᓚᐅᖅᑎᓪᓗᒋᑦ 

ᒪᓕᒐᒃᓴᓂᑦ ᐊᓯᖏᓐᓂᓪᓗ. ᒥᔅᑕ ᓂᖏᐅᖓᓐ.  

 

ᑲᑎᒪᔾᔪᑎᒃᓴᖅ 12: ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕌᓚᖑᑲᐃᓐᓇᖅᑐᓪᓗ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᑦ 

ᐊᓯᖏᓐᓂᓪᓗ 

 

ᑲᑎᒪᔨᕋᓛᑦ ᐅᓂᒃᑳᖓᑦ 007 - 3(3): ᒪᓕᒐᒃᓴᖅ 

16, ᐊᕐᕌᒍᑕᒫᑦ ᐅᓂᒃᑳᕆᐊᖃᓐᓂᕐᒧᑦ 

ᐃᒥᐊᓗᓕᕆᔨᒃᑯᑦ ᒪᓕᒐᖓᑦ (ᓂᖏᐅᖓᓐ) 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓂᒃᑳᕈᒪᔪᖓ ᒪᓕᒐᒃᓴᖅ 16, 

ᐊᑐᓕᖅᑎᑕᐅᓕᖏᓐᓂ ᐃᒥᐋᓗᓕᕆᓂᕐᒧᓪᓗ 

ᕿᒥᕐᕈᔭᐅᓯᒪᓕᕐᖓᑦ ᑲᑎᒪᔨᕋᓛᓄᑦ 

ᑲᑎᒪᑐᐃᓐᓇᖅᑐᓅᖅᑕᐅᒍᓐᓇᓕᖅᑐᖅ. 

 

ᐅᖃᖅᑏ, ᐊᖏᖅᑕᐅᔪᒪᕗᖓ ᒪᓕᒐᓕᐅᖅᑎᓕᒫᓄᑦ 

ᐊᑐᓐᖏᑲᐃᓐᓇᕐᓗᒍ 68(6) ᑖᓐᓇ ᒪᓕᒐᒃᓴᖅ 16 

ᑲᑎᒪᑐᐃᓐᓇᖅᑐᓅᖅᑕᐅᑎᒋᓗᓂ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᑖᓐᓇ ᒪᓕᒐᓕᐅᖅᑎ ᐊᖏᖅᑕᐅᔪᒪᒻᒪᑦ 

ᐊᑐᓐᖏᑲᐃᓐᓇᓗᒋᑦ 68(6) ᒪᓕᒐᒃᓴᖅ 16 

ᑲᑎᒪᑐᐃᓐᓇᖅᑐᓅᖅᑕᐅᑎᒋᓗᒍ. ᐋᒡᒑᖅᑐᖃᖅᐹ? 

ᐱᑕᖃᓐᖏᒻᒪᑦ ᒪᓕᒐᒃᓴᖅ 16 

ᑲᑎᒪᑐᐃᓐᓇᖅᑐᓅᖅᑕᐅᒍᓐᓇᓕᖅᑯ. 

 

ᑲᑎᒪᔾᔪᑎᔅᓴᖅ 12. ᐅᓂᒃᑳᖏᑦ ᑲᑎᒪᔨᕋᓛᑦ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ, 

ᒥᔅᑕ ᓂᖏᐅᖓᓐ.  



ᓇᒡᒐᔾᔭᐅ, ᐅᑐᐱᕆ, 31, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔨᕋᓛᑦ ᐅᓂᒃᑳᖓᑦ 008 - 3(3): ᒪᓕᒐᒃᓴᖅ 

17, ᐊᑮᑦᑐᕆᔭᓂᑦ ᐲᔭᐃᓂᕐᒧᑦ ᒪᓕᒐᖅ, 

2011-2012 ᒪᓕᒐᖓᑦ (ᓂᖏᐅᖓᓐ) 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓂᒃᑳᕈᒪᔪᖓ ᒪᓕᒐᒃᓴᖅ 17, ᖁᔭᓈᖅᓯᓂᖅ 

ᐊᑭᓕᔅᓴᐅᔪᓂᒃ ᒪᓕᒐᖅ, 2011-12 

ᕿᒥᕐᕈᔭᐅᓯᒪᓕᕐᖓᑦ ᑲᑎᒪᔨᕋᓛᓄᑦ ᒪᓕᒐᓕᕆᓂᕐᒧᑦ 

ᐊᒻᒪ ᒪᓕᒐᒃᓴᖅ 

ᑲᑎᒪᑐᐃᓐᓇᖅᑐᓅᖅᑕᐅᔪᓐᓇᓕᖅᑐᖅ.  

 

ᐅᖃᖅᑏ ᐊᖏᖅᑕᐅᔪᒪᕗᖓ ᐊᑐᓐᖏᑲᐃᓐᓇᕐᓗᒍ 

ᒪᓕᒐᒃ 68(6) ᒪᓕᒐᒃᓴᖅ 17 

ᑲᑎᒪᑐᐃᓐᓇᖅᑐᓅᖅᑕᐅᓗᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓂᖏᐅᖓᓐ. 

ᒪᓕᒐᓕᐅᖅᑎ ᐊᖏᖅᑕᐅᔪᒪᒻᒪᑦ 

ᐊᑐᓐᖏᑲᐃᓐᓇᕐᓗᒍ 68(6) ᒪᓕᒐᒃᓴᖅ 17 

ᑲᑎᒪᑐᐃᓐᓇᖅᑐᓅᖅᑕᐅᓗᓂ. ᐱᑕᖃᓐᖏᒻᒪᑦ 

ᒪᓕᒐᓴᖅ 17 ᑲᑎᒪᑐᐃᓐᓇᖅᑐᓅᕈᓐᓇᓕᖅᑯ.  

 

ᑲᑎᒪᔾᔪᑎᔅᓇᖅ 12. ᐅᓂᒃᑳᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᑐᓪᓗ. ᒥᔅᑕ ᓂᖏᐅᖓᓐ.  

 

ᑲᑎᒪᔨᕋᓛᑦ ᐅᓂᒃᑳᖓᑦ 009 - 3(3): ᒪᓕᒐᒃᓴᖅ 

18, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒋᑦ 

ᐊᑕᐅᓯᐅᓐᖏᑦᑐᑦ ᒪᓕᒐᐃᑦ 

ᑐᑭᓕᐊᑦᑎᐊᕐᓂᖏᓐᓄᑦ (ᓂᖏᐅᖓᓐ) 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓂᒃᑳᕈᒪᕗᖓ ᒪᓕᒐᒃᓴᖅ 18 ᒪᓕᒐᖅ 

ᐋᖅᑭᒋᐊᕈᑕᐅᔪᖅ ᑐᓐᖓᕕᓕᕆᓂᕐᒧᑦ 

ᐊᑐᓕᖅᑎᑕᐅᒋᐊᖃᕐᓂᖏᓐᓄᑦ ᐊᑭᓖᔾᔪᑎᓄᑦ 

ᐊᐃᑉᐸᖏᓐᓄᑦ ᕿᒥᕐᕈᔭᐅᓯᒪᓕᕐᖓᑦ ᒪᓕᒐᓕᕆᔨᒃᑯᑦ 

ᑲᑎᒪᔨᖏᓐᓄᑦ ᐊᒻᒪᓗ ᑖᓐᓇ 

ᑲᑎᒪᑐᐃᓐᓇᕈᑕᐅᒍᓐᓇᓕᖅᑐᖓ.  

 

ᐅᖃᖅᑏ, ᐊᖏᖅᑕᐅᔪᒪᕗᖓ ᒪᓕᒐᓕᐅᖅᑎᓕᒫᓄᑦ 

ᐊᑐᓐᖏᑲᐃᓐᓇᕐᓗᒍ 68(6) ᒪᓕᒐᒃᓴᖅ 18  

ᑲᑎᒪᑐᐃᓐᓇᖅᑐᓅᑕᐅᑦᑕᐅᑎᒋᓗᓂ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᒪᓕᒐᓕᐅᖅᑎ ᐊᖏᖅᑕᐅᔪᒪᒻᒪᑦ 

ᒪᓕᒐᒃᓴᖅ 18 ᑲᑎᒪᑐᐃᓐᓇᖅᑐᓅᖅᑕᐅᓗᓂ. 

ᐋᒡᒑᖅᑐᖃᖅᐹᑦ? ᐋᒡᒑᖅᑐᖃᓐᖏᒻᒪᑦ ᒪᓕᒐᒃᓴᖅ 18 

ᑲᑎᒪᑐᐃᓐᓇᖅᑐᓅᖅᑕᐅᒍᓐᓇᓕᖅᑯ.  

 

12. ᐅᓂᒃᑳᖏᑦ ᑲᑎᒪᑐᐃᓐᓇᖅᑐᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᑐᓪᓗ. ᒥᔅᑕ ᓂᖏᐅᖓᓐ.  

 

ᑲᑎᒪᔨᕋᓛᑦ ᐅᓂᒃᑳᖓᑦ 010 - 3(3): ᒪᓕᒐᒃᓴᖅ 

20 ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᖅᑲᖅᑐᐃᕕᓕᕆᓂᕐᒧᑦ ᒪᓕᒐᖅ 

(ᓂᖏᐅᖓᓐ) 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓂᒃᑳᕈᒪᕗᖓ ᒪᓕᒐᒃᓴᖅ 20, ᐋᖅᑭᒋᐊᕆᓂᖅ 

ᐃᖅᑲᖅᑐᐃᔩ ᒪᓕᒋᐊᖃᖅᑕᖓᓄᑦ ᒪᓕᒐᖅ 

ᕿᒥᕐᕈᔭᐅᓯᒪᓕᕐᖓᑦ ᒪᓕᒐᓕᕆᔨᒃᑯᑦ 

ᑲᑎᒪᔨᕋᓛᖏᓐᓄᑦ ᑲᑎᒪᑐᐃᓐᓇᕈᑕᐅᒍᓐᓇᓕᖅᑐᖅ.  

 

ᐅᖃᖅᑏ, ᐊᖏᖅᑕᐅᔪᒪᕗᖓ ᐊᑐᓐᖏᑲᐃᓐᓇᕐᓗᒍ 

ᒪᓕᒐᖅ 68(6) ᑖᓐᓇ ᒪᓕᒐᒃᓴᖅ 20 

ᑲᑎᒪᑐᐃᓐᓇᖅᑐᓅᖅᑕᐅᓗᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᒪᓕᒐᓕᐅᖅᑎ ᐊᖏᖅᑕᐅᔪᒪᒻᒪᑦ 

ᒪᓕᒐᒃᓴᖅ ᐊᑐᓐᖏᑲᐃᓐᓇᕐᓗᒍ 68(6) ᒪᓕᒐᒃᓴᖅ 

20 ᑲᑎᒪᑐᐃᓐᓇᖅᑐᓅᖅᑕᐅᓗᓂ. 

ᐋᒡᒑᖅᑐᖃᓐᖏᒻᒪᑦ. ᑕᐃᒪ 

ᑲᑎᒪᑐᐃᓐᓇᕈᑕᐅᒍᓐᓇᓕᖅᑯ.  

 

12. ᐅᓂᒃᑳᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᑦ. ᒥᔅᑕ ᓂᖏᐅᖓᓐ.  



ᓇᒡᒐᔾᔭᐅ, ᐅᑐᐱᕆ, 31, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔨᕋᓛᑦ ᐅᓂᒃᑳᖓᑦ 011 - 3(3): ᒪᓕᒐᒃᓴᖅ 

23, ᐃᓄᓕᒫᖅᓯᐅᑎᑦ ᓯᓚᑦᑐᓴᕐᕕᓐᓄᑦ 

ᒪᓕᒐᖅ (ᓂᖏᐅᖓᓐ) 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

ᐅᓂᒃᑳᕈᒪᕗᖓ ᒪᓕᒐᒃᓴᖅ 23, ᒪᓕᒐᖅ 

ᐋᖅᑭᒋᐊᕆᔾᔪᑎ ᑭᒃᑯᑐᐃᓐᓇᕐᓄᑦ ᓯᓚᑦᑐᓴᕐᕕᒻᒥ 

ᐱᖁᔭᖅ ᕿᒥᕐᕈᔭᐅᓯᒪᓕᕐᖓᑦ ᒪᓕᒐᓕᕆᔨᒃᑯᑦ 

ᑲᑎᒪᔨᕋᓛᖏᓐᓄᑦ ᐊᒻᒪᓗ  

ᑲᑎᒪᑐᐃᓐᓇᕈᑕᐅᒍᓐᓇᓕᖅᑐᖅ.  

 

ᐅᖃᖅᑏ, ᐊᖏᖅᑕᐅᔪᒪᕗᖓ ᐊᑐᓐᖏᑲᐃᓐᓇᕐᓗᒍ 

ᒪᓕᒐᖅ 68(6) ᑖᓐᓇ ᒪᓕᒐᒃᓴᖅ 23 

ᑲᑎᒪᑐᐃᓐᓇᖅᑐᓅᖅᑕᐅᓗᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᒪᓕᒐᓕᐅᖅᑎ ᐊᖏᖅᑕᐅᔪᒪᒻᒪᑦ 

ᐊᑐᓐᖏᑲᐃᓐᓇᕐᓗᒍ 68(6) ᒪᓕᒐᒃᓴᖅ 23 

ᑲᑎᒪᑐᐃᓐᓇᖅᑐᓅᖅᑕᐅᓗᓂ. ᐋᒡᒑᖅᑐᖃᖅᐹ? 

ᐱᑕᖃᓐᖏᒻᒪᑦ ᒪᓕᒐᒃᓴᖅ 23 

ᑲᑎᒪᑐᐃᓐᓇᖅᑐᓅᕈᓐᓇᓕᖅᑯᒃ. 

 

12. ᐅᓂᒃᑳᖏᑦ ᑲᑎᒪᑐᐃᓐᓇᖅᑎᓪᓗᒋᑦ. 13 

ᓴᖅᑭᑎᑦᑎᓂᖅ ᑎᑎᖅᑲᓂᑦ. ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᓐᓄᑦ, ᒥᓂᔅᑕ ᑯᓱᒐᖅ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 129 - 3(3): 

ᓂᐅᕕᕐᓂᕐᒧᑦ ᐅᓂᒃᑳᖅ 2010-2011 

(ᑯᓱᒐᖅ) 

ᓴᖅᑭᑕᐅᔪᖅ ᑎᑎᖅᑲᒃ 130 - 3(3): 

ᑳᓐᑐᕌᓕᕆᓂᕐᒧᑦ ᐅᓂᒃᑳᖅ 2010-2011 

(ᑯᓱᒐᖅ) 

ᓴᖅᑭᑕᐅᔪᖅ ᑎᑎᖅᑲᒃ 131 - 3(3): 

ᐊᑐᖅᑐᐊᖅᑐᓕᕆᓂᕐᒧᑦ ᐅᓂᒃᑳᖅ 2010-

2011 (ᑯᓱᒐᖅ) 

 

ᓴᖅᑭᑕᐅᔪᖅ ᑎᑎᖅᑲᒃ 132 - 3(3): 2010-

2011 ᖁᓪᓕᒃ ᐆᒻᒪᖅᑯᑎᓕᕆᔨᒃᑯᑦ 

ᖁᓕᒋᓕᖅᑕᖓᓂᒃ ᐊᕐᕌᖑᑕᒫᑦ ᐅᓂᒃᑳᖓᑦ 

(ᑯᓱᒐᖅ) 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᑎᓴᒪᓂᒃ ᓴᖅᑭᑎᑦᑎᒍᒪᒐᒪ. 

ᓯᕗᓪᓕᖅᐹᖅ ᓂᐅᕕᕐᓂᕐᒧᑦ ᐅᓂᒃᑳᖅ ᐊᕐᕌᒍᒧᑦ 

2010-2011. 

 

ᐅᖃᖅᑏ. ᐊᐃᑉᐹ ᑳᓐᑐᕌᓕᕆᔭᐅᓚᐅᖅᑐᑦ ᐅᓂᒃᑳᖅ 

ᐊᕐᕌᒍᒧᑦ 2010-2011. 

 

ᐅᖃᖅᑏ, ᓴᖅᑭᑎᒍᒪᒻᒥᔭᕋ ᐊᑐᖅᑐᐊᖅᑕᐅᔪᑦ 

ᐅᓂᒃᑳᖓᓂᒃ 2010-2011. 

 

ᐱᓕᕆᔪᒻᒪᕆᐅᓯᒪᒐᑦᑕ. 

 

ᑭᖑᓪᓕᖅᐹᖅ 2010-2011 ᖁᓪᓕᒃ 

ᐆᒻᒪᖅᑯᑎᓕᕆᔨᒃᑯᑦ ᐅᓂᒃᑳᖓᑦ ᖁᓕᒋᓕᖅᑕᖓᓂᒃ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᓴᖅᑭᑎᑦᑎᓂᖅ ᑎᑎᖅᑲᓂᑦ. ᒥᓂᔅᑕ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᓯᕗᓕᖅᑏ. 

 

ᓴᖅᑭᑕᐅᔪᖅ ᑎᑎᖅᑲᒃ 133 - 3(3): 

ᐃᖅᑲᓇᐃᔮᖅᑖᖅᐸᓪᓕᐊᓂᕐᒧᑦ 

ᐅᐸᓗᖓᐃᔭᐅᑎᒃ 2009-ᒥᓂᒃ (ᐋᕆᐊᒃ) 

ᓴᖅᑭᑕᐅᔪᖅ ᑎᑎᖅᑲᒃ 134 - 3(3): ᐅᓂᒃᑳᖅ 

ᐅᐊᓕᓂᕐᒥ ᓯᕗᓕᖅᑏᑦ ᑲᑎᒪᓂᖓᓐᓂ 

ᔭᓗᓇᐃᒥ ᔫᓂ20-22, 2011 (ᐋᕆᐊᒃ) 

 

ᓴᖅᑭᑕᐅᔪᖅ ᑎᑎᖅᑲᒃ 135 - 3(3): 

ᐅᑭᐅᖅᑕᖅᑐᒥ ᓯᕗᓕᖅᑏᑦ ᑲᑎᒪᓂᖓᓐᓂ 

ᔭᓗᓇᐃᒥ ᐄᐳᕈ 27-28, 2011 (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐱᖓᓱᓂᑦ ᓴᖅᑭᑎᑦᑎᒍᒪᒐᒪ. 

ᓯᕗᓪᓕᖅᐹᖅ ᐃᖅᑲᓇᐃᔮᖃᖅᐸᓪᓕᐊᓂᕐᒧᑦ  



ᓇᒡᒐᔾᔭᐅ, ᐅᑐᐱᕆ, 31, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᐸᓗᖓᐃᔭᐅᑦ 2009-ᒥᒃ ᑭᐅᔾᔪᑎᒋᓗᒍ ᔩᓂ ᐅᒡᔫᑉ 

ᑐᒃᓯᕋᐅᑎᒋᓯᒪᔭᖓᓂᒃ ᔫᓂᒥ ᑲᑎᒪᑐᐃᓐᓇᖅᑐᑦ 

ᑲᑎᒪᓂᖃᖅᑎᓪᓗᒋᑦ. 

 

ᐊᐃᑉᐹ, ᐅᐊᓕᓂᕐᒥ ᓯᕗᓕᖅᑏᑦ ᑲᑎᒪᓂᖓᑦ 

ᔭᓗᓇᐃᒥ ᓄᓇᑦᑎᐊᕐᒥ ᔫᓂ 20-22, 2011. 

 

ᐱᖓᔪᐊᑦ, ᐅᖃᖅᑏ, ᒐᕙᒪᑐᖃᒃᑯᑦ ᐳᕌᕕᓐᓯᓂ 

ᐅᑭᐅᖅᑕᖅᑐᒥᓗ ᒐᕙᒪᒃᑯᑦ ᐅᓂᒃᑳᖓᑦ 

ᐅᑭᐅᖅᑕᖅᑐᒥ ᓯᕗᓕᖅᑏᑦ ᑲᑎᒪᓂᖓᓐᓄᑦ 

ᔭᓗᓇᐃᒥ ᐄᐳᕈ 27-28, 2011. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑏ. 

ᓴᖅᑭᑎᑦᑎᓂᖅ ᑎᑎᖅᑲᓂᑦ. ᒥᓂᔅᑕ 

ᐊᕙᑎᓕᕆᔨᒃᑯᓐᓄᑦ, ᒥᓂᔅᑕ ᓯᐅᑦᓴᒃ. 

 

ᓴᖅᑭᑕᐅᔪᖅ ᑎᑎᖅᑲᒃ 136 - 3(3): ᑲᓇᑕᒥ 

ᑲᑎᒪᔩᑦ ᒥᓂᔅᑕᐅᔪᑦ ᐊᕙᑎᓕᕆᓂᕐᒧᑦ 

ᑲᑎᒪᓂᖓᑦ ᔭᓗᓇᐃᒥ ᔫᓂ 28, 2011 

(ᓯᐅᑦᓴᒃ) 

ᓴᖅᑭᑕᐅᔪᖅ ᑎᑎᖅᑲᒃ 137 - 3(3): ᑲᓇᑕᒥ 

ᑲᑎᒪᔩᑦ ᐃᖃᓗᓕᕆᓂᕐᒧᑦ 

ᐱᕈᖅᓯᐊᖃᓐᓂᕐᒧᓪᓗ ᑲᑎᒪᓂᖏᑦ ᐃᖃᓗᓐᓂ 

ᐋᒍᓯ 31-ᒥᒃ ᓯᑎᐱᕆ 2-ᒧᑦ, 2011 

(ᓯᐅᑦᓴᒃ) 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᒪᕐᕉᓐᓂᒃ ᓴᖅᑭᑎᒃᓯᒍᒪᒐᒪ. 

ᐅᖃᖅᑏ, ᓯᕗᓪᓕᐅᓂᐊᖅᑐᖅ ᒐᕙᒪᑐᖃᒃᑯᑦ 

ᐳᕌᕕᓐᓯᓂ ᐅᑭᐅᖅᑕᖅᑐᒥᓗ ᒐᕙᒪᒃᑯᑦ ᐅᓂᒃᑳᖓᑦ 

ᑲᓇᑕᒥ ᑲᑎᒪᔩᑦ ᒥᓂᔅᑕᐅᔪᓂᑦ ᐊᕙᑎᓕᕆᓂᕐᒧᑦ 

ᑲᑎᒪᓂᖓᓐᓄᑦ ᔭᓗᓇᐃᒥ ᔫᓂ 28, 2011. 

 

ᐊᐃᑉᐹ ᒐᕙᒪᑐᖃᒃᑯᑦ ᐳᕌᕕᓐᓯᓂ ᐅᑭᐅᖅᑕᖅᑐᒥᓗ 

ᒐᕙᒪᒃᑯᑦ ᐅᓂᒃᑳᖓᑦ ᑲᓇᑕᒥ ᑲᑎᒪᔩᑦ ᒥᓂᔅᑕᓄᑦ 

ᐃᖃᓗᓕᕆᓂᕐᒧᑦ ᐃᖃᓗᓐᓂ ᐋᒍᓯ 31-ᒥᒃ ᓯᑎᐱᕆ 

2-ᒧᑦ, 2011. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᓴᖅᑭᑎᑦᑎᓂᖅ ᑎᑎᖅᑲᓂᑦ. ᒪᓕᒐᓕᐅᖅᑎ 

ᑐᓄᓂᕐᒧᑦ, ᒥᔅᑕ ᐃᓄᒃ. 

 

ᓴᖅᑭᑕᐅᔪᖅ ᑎᑎᖅᑲᒃ 138 - 3(3): 

ᐊᔾᔨᓕᐊᒥᓃᑦ ᒥᑦᑎᒪᑕᓕᒻᒥ 

ᑐᓚᑦᑕᕐᕕᖃᓐᖏᓐᓂᖓᓄᑦ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ ᐅᖃᖅᑏ. ᒫᓐᓇ ᐱᕕᖃᓐᓂᕐᓂ 

ᓴᖅᑭᑦᑎᒍᒪᔪᖓ ᐊᔾᔨᓂᒃ, ᐊᔾᔨᓐᖑᐊᓂᒃ 

ᓇᓗᓇᐃᖅᓯᒃᑲᓐᓂᖅᑐᓂᒃ ᖃᓄᖅ ᒥᑦᑎᒪᑕᓕᒻᒥ 

ᐊᒃᓱᕈᕐᓇᖅᑐᖅᓯᐅᖃᑦᑕᖅᑎᒋᒻᒪᖔᑦᑕ 

ᑐᓚᑦᑕᕐᕕᖃᓐᖏᓐᓂᖅ ᐱᓪᓗᒍ ᐊᒻᒪᓗ ᑎᓕᐅᖅᐸᕋ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᑦ 

ᒥᓂᔅᑕᐅᔪᖅ ᑖᒃᑯᓂᖓ ᑕᑯᓇᑦᑎᐊᒃᑲᓐᓂᖁᓪᓗᒍ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᓴᖅᑭᑎᑦᑎᓂᖅ ᑎᑎᖅᑲᓂᑦ. ᒪᓕᒐᓕᐅᖅᑎ 

ᖁᑦᑎᑦᑐᖅ, ᒥᔅᑕ ᐃᐊᓕᐊᑦ. 

 

ᓴᖅᑭᑕᐅᔪᖅ ᑎᑎᖅᑲᒃ 139 - 3(3): 

ᑎᑎᕋᖅᑕᒥᓂᖅ ᕚᓐᑰᕙ ᓴᓐᒥ: ᐋᓐᓂᐊᔪᓂᑦ 

ᐊᓪᓚᒐᐃᑦ 430-ᓄᑦ 

ᐋᓐᓂᐊᕕᓕᐊᖅᓯᒪᔪᒥᓂᕐᓄᑦ 

ᓇᖑᓗᒃᑕᐅᓯᒪᑐᐃᓐᓇᕆᐊᓖᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᓴᖅᑭᑎᑦᑎᔪᒪᔪᖓ ᐅᓪᓗᒥ ᑎᑎᕋᖅᑕᐅᓯᒪᔪᒥᓂᕐᒥᒃ 

ᐱᕙᓪᓕᐊᔪᒃᑯᑦ ᕚᓐᑰᕙ ᓴᓐᒥ ᑕᐃᒎᓯᓕᒃ, 

“ᐋᓐᓂᐊᖅᑐᓕᕆᔭᐅᓂᕐᒧᑦ ᐊᓪᓚᑕᐅᓯᒪᔪᑦ 430 

ᕚᓐᑰᕙᒥ ᐋᓐᓂᐊᕐᕕᓕᐊᖅᓯᒪᔪᓄᑦ 

ᓇᖑᓗᒃᑕᐅᔪᒥᓂᐅᑐᐃᓐᓇᕆᐊᓖᑦ”. ᑖᓐᓇ 

ᐱᔾᔪᑎᖃᖅᑐᖅ ᐱᓇᓱᐊᕈᓯᐅᓚᐅᖅᑐᒥ 

ᓄᐃᑎᑕᐅᓚᐅᖅᑐᓂᑦ ᒪᓕᒐᓕᐅᕐᕕᒻᒥ ᒥᓂᔅᑕᒧᑦ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ. 

ᐊᔭᐅᖅᑐᕈᒪᓪᓗᒍᓗ ᒥᓂᔅᑕ ᕿᒥᕐᕈᒃᑲᓐᓂᖁᓪᓗᒍ 

ᑕᒪᑐᒥᖓ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

13. ᓴᖅᑭᑕᐅᓂᖏᑦ ᑎᑎᖅᑲᐃᑦ. 14. 

ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕐᓂᕐᒧᑦ. ᒥᔅᑕ ᑕᐹᕐᔪᒃ.  



ᓇᒡᒐᔾᔭᐅ, ᐅᑐᐱᕆ, 31, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 018 - 3(3): ᓄᖅᑲᖔᑯᑖᕐᓂᖅ - 

ᖃᐅᔨᒃᑲᐃᒍᑦ (ᑕᐹᕐᔪᒃ) 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑐᓴᖅᑎᑦᑎᕙᒌᕈᒪᓪᓗᖓ ᐱᖓᔪᐊᓂ ᓄᕖᕝᕙ 2, 

2011-ᖑᓕᖅᐸᑦ ᐆᒥᖓ ᐱᒋᐊᖅᑎᑦᑎᓛᕋᒪ. 

 

ᐱᒋᐊᖅᑎᑉᐸᕋ ᐊᒻᒪ ᐱᕋᖅᑎᑦᑕᐅᓪᓗᓂ ᑖᔅᓱᒧᖓ 

ᒪᓕᒐᓕᐅᖅᑎᒧ ᑲᖏᖅᖠᓂᐅᑉ ᓂᒋᐊᓄᑦ 

ᑎᑭᕋᕐᔪᐊᒧᑦ ᑖᓐᓇ ᐊᑐᓐᖏᑲᐃᓐᓇᕐᓗᒍ ᒪᓕᒐᖅ 4, 

ᑖᓐᓇ ᒫᓐᓇ ᑲᑎᒪᔭᕇᓚᐅᓐᖏᓪᓗ ᒫᓂ 

ᑲᑎᒫᓂᑉᐸᑕ ᐃᖃᓗᓐᓂ, ᑕᒪᓐᓇ 

ᓄᖅᑲᖓᓐᓂᐊᖅᐳᖅ ᕕᕗᐊᕆ 21, 2012-

ᖑᕋᓱᓐᓂᖓᓂ.  

 

ᐅᖃᖅᑎᑦᑎᔩ, ᓈᒻᒪᓯᑉᐸᑦ ᑕᐃᒪ 

ᐊᖏᖅᑕᐅᔪᒪᓂᐊᖅᐳᖓ ᑖᓐᓇ ᐱᖁᔨᕗᖔᕈᑎᒋᔭᕋ 

ᐅᓪᓗᒥ ᑲᒪᒋᔭᐅᔪᓐᓇᖁᓪᓗᒍ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

14. ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕐᓂᕐᒧᑦ, ᒥᔅᑕ 

ᐃᐊᓕᐊᑦ.  

 

ᐱᒋᐊᖅᑎᑕᖅ 019 - 3(3): 

ᐊᖏᖅᑕᐅᓐᖏᓐᓂᖓ ᓱᓕᑦᑎᐊᕆᐊᖃᕐᓂᕐᒧᑦ 

ᑲᒥᓴᓇᐅᑉ ᐅᓂᒃᑳᖓ ᐱᔾᔪᑎᓕᒃ 

ᒪᓕᒐᓕᐅᖅᑎᒥᒃ ᕿᑭᖅᑖᓘᑉ ᓂᒋᐊᓄᑦ - 

ᖃᐅᔨᒃᑲᐃᒍᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖃᐅᔨᒃᑲᐃᕗᖓ ᐱᖓᑦᑎᐅᓕᖅᑲᑦ ᓄᕕᕝᕙ 2, 

2011 ᐆᒥᖓ ᐱᖁᔨᕗᖔᓛᕋᒪ. 

 

ᐱᖁᔨᕗᖓ ᐊᐃᑉᐱᑕᐅᓪᓗᖓ ᒪᓕᒐᓕᐅᖅᑎᒧ 

ᑕᓯᐅᔭᕐᔪᐊᒧᑦ, ᐅᓂᒃᑳᕆᔭᖏᑦ 

ᓱᓕᑦᑎᐊᕆᐊᖃᕐᓂᕐᒧᑦ ᑲᒥᓯᓇᐅᑉ ᐅᓂᒃᑳᖓ 

ᖁᔭᓈᖅᑕᐅᖁᓪᓗᒍ. 

 

ᐅᖃᖅᑏ, ᓈᒻᒪᓕᖅᑲᑦ ᐅᓪᓗᒥ ᑖᓐᓇ  

ᐊᖏᖅᑕᐅᓗᖓ ᑲᒪᒋᔪᒪᓂᐊᕆᕙᕋ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

14. ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕐᓂᕐᒧᑦ. 15. 

ᓯᕗᓪᓕᖅᐹᒥ ᐅᖃᓕᒫᐅᖅᑕᐅᓂᖏᓐᓄᑦ 

ᖃᐅᔨᒃᑲᐃᔾᔪᑏᑦ ᒪᓕᒐᒃᓴᐃᑦ. 16. ᐱᒋᐊᖅᑎᑕᐃᑦ. 

ᒥᔅᑕ ᑕᐹᕐᔪᒃ.  

 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᐱᒋᐊᖅᑎᑕᖅ 018 - 3(3): 

ᓄᖅᑲᖓᑯᑖᕐᓂᐊᖅᑐᑦ (ᑕᐹᕐᔪᒃ) 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᐱᕆᒐᓗᐊᖅᐳᖓ ᐊᖏᖅᑕᐅᔪᒪᓪᓗᖓ ᑕᕝᕙᓂ 

ᓂᕈᐊᖅᑕᐅᖃᑎᒋᓯᒪᔭᓐᓄᑦ, ᑖᒃᑯᐊ ᐱᖁᔨᕗᖔᕈᑎᑦ 

ᐅᓪᓗᒥ ᑲᒪᒋᔪᒪᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᒪᓕᒐᓕᐅᖅᑎᐅᔪᖅ ᐊᖏᖅᑕᐅᔪᒪᒻᒪᑦ ᑲᒪᒋᔪᒪᓪᓗᒍ 

ᐱᖁᔨᕗᖔᕈᑎᓂ. ᐋᒡᒑᖅᑐᖃᖅᐹ? 

ᐋᒡᒑᖅᑐᖃᓐᖏᒻᒪᑦ ᑲᔪᓯᓚᐅᕆᑦ, ᒥᔅᑕ ᑕᐹᕐᔪᒃ.  

 

ᑕᐹᕐᔪᒃ: ᐅᖃᖅᑎᑦᑎᔩ, ᐱᒋᐊᖅᑎᑦᑎᕗᖓ ᐊᒻᒪᓗ 

ᐊᐃᑉᐱᖅᑕᐅᓪᓗᓂ ᑖᔅᓱᒧᖓ ᒪᓕᒐᓕᐅᖅᑎᒧ 

ᑲᖏᖅᖠᓂᐅᑉ ᓂᒋᐊᓄᑦ ᑎᑭᕋᕐᔪᐊᕐᒧᑦ, ᑖᓐᓇ 

ᐊᑐᓐᖏᑲᐃᓐᓇᕐᓗᒍ ᒪᓕᒐᖅ 4, ᒫᓐᓇ 

ᑲᑎᒪᓂᕆᔭᕗᑦ ᓄᖅᑲᖅᐸᑦ ᑕᕝᕙᓂ ᐃᖃᓗᓐᓂ, 

ᓄᖅᑲᖓᓂᐊᖅᐳᖅ ᕕᕗᐊᕆ 21, 2012ᖓ. 

 

ᐊᒻᒪ ᑖᓐᓇ ᑎᑭᓚᐅᖅᑎᓐᓇᒍ ᕕᕗᐊᕆ 21, 2012, 

ᐅᖃᖅᑎᑦᑎᔩ ᑖᒃᑯᓇᓂ ᖃᐅᔨᒋᐊᖃᑎᖃᓚᐅᕐᓗᓂ 

ᒥᓂᔅᑕᐅᔪᑦ ᑲᑎᒪᔨᖏᓐᓄᑦ ᒪᓕᒐᓕᐅᖅᑎᓄᓪᓗ, 

ᐃᓱᒪᑐᐊᕈᓂ ᑲᑎᒪᓂᖅᑕᖃᒃᑲᓐᓂᕆᐊᖃᕐᓂᖓᓂ 

ᑕᒪᒃᑯᓄᖓ ᑖᓐᓇ ᑎᑭᓚᐅᖅᑎᓐᓇᒍ ᑖᓐᓇ 

ᐱᔪᓐᓇᐅᑎᖃᕐᓂᐊᖅᐳᖅ ᐊᒻᒪᓗ ᐅᖃᖅᑎᑦᑎᔩ, 

ᑐᓴᖅᑎᑦᑎᔪᓐᓇᕐᓂᐊᖅᐳᕐᓗ ᖃᖓ ᑲᑎᒪᓇᔭᕐᒪᖔᑕ 

ᑕᕝᕙ ᐃᒡᓘᑉ ᐃᓗᐊᓂ ᑖᓐᓇᓗ ᑲᒪᒋᔭᐅᔭᕆᐊᓕᒃ 

ᑲᒪᒋᓗᒍ ᐱᔭᕆᐊᖃᑐᐊᖅᐸᑦ ᕕᕗᐊᕆ 21, 2012-

ᖑᓚᐅᖅᑎᓐᓇᒍ. 

 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 



ᓇᒡᒐᔾᔭᐅ, ᐅᑐᐱᕆ, 31, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᐱᖁᔨᕗᖔᕈᑦ ᓈᒻᒪᑉᐳᖅ. ᐱᖁᔨᕗᖔᖅᑕᐅᔪᒧᑦ 

ᓂᕈᐊᕈᒪᓕᕐᒪᑕ. ᓈᒻᒪᓴᖅᑐᓗᑦᑖᑦ? ᓈᒻᒪᓴᓐᖏᑦᑐᑦ? 

ᐱᖁᔨᕗᖔᕈᑦ ᑲᔪᓯᕗᖅ.  

 

16. ᐱᖁᔨᕗᖔᑦ. ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᐊᖏᖅᑕᐅᒍᒪᒐᓗᐊᕋᒪ ᐱᖁᔨᕗᖔᕋ 

ᐱᓕᕆᐊᕆᒍᒪᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᑲᑎᒪᔨᐅᔪᖅ ᐱᖁᔨᕗᖔᒥᓂᒃ ᐱᓕᕆᐊᖃᕈᒪᒻᒪᑦ. 

ᐋᒡᒑᖅᑕᐅᕚ? ᐋᒡᒑᖅᑕᐅᓐᖏᓐᓇᕕᑦ, ᒥᔅᑕ 

ᐃᐊᓕᐊᑦ.  

 

ᐱᒋᐊᖅᑎᑕᖅ 019 - 3(3): 

ᐊᖏᖅᑕᐅᓐᖏᓐᓂᖓ ᓱᓕᑦᑎᐊᕆᐊᖃᕐᓂᕐᒧᑦ 

ᑲᒥᓴᓇᐅᑉ ᐅᓂᒃᑳᖓ ᐱᔾᔪᑎᓕᒃ 

ᒪᓕᒐᓕᐅᖅᑎᒥᒃ ᕿᑭᖅᑖᓘᑉ ᓂᒋᐊᓄᑦ 

(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

 

ᐃᒪᐃᒻᒪᑦ ᐅᖃᖅᑎ ᓴᖅᑭᑎᑦᑎᓯᒪᒻᒪᑦ 

ᒪᓕᒐᓕᐅᕐᕕᒻᒥ ᐅᑐᐱᕆ 18, 2011 ᐅᓂᒃᑳᒥᒃ 

ᑲᒪᑦᑎᐊᖅᑐᓕᕆᓂᕐᒧ ᑲᒥᓴᓇᒧᑦ ᓄᓇᕘᒥ 

ᐱᔾᔪᑎᖃᖅᑐᖅ ᕗᕆᑦ ᓯᐊᓪ, ᒪᓕᒐᓕᐅᖅᑎ 

ᕿᑭᖅᑖᓘᑉ ᓂᒋᐊᓄᑦ; ᐊᒻᒪᓗ 

 

ᐃᒪᐃᒻᒪᑦ ᒪᓕᒐᓕᐅᕐᕕᒃ ᖁᔭᓕᔪᒪᒻᒪᑕ 

ᑲᒪᑦᑎᐊᓂᕐᒧᑦ ᑲᒥᓴᓇᒥᒃ ᓄᓇᕘᒥ ᐱᓕᕆᓂᖓᓄᑦ; 

ᐊᒻᒪᓗ 

 

ᐃᒪᐃᒻᒪᑦ ᐅᖃᓕᒫᕐᕕᒃ 48 ᑲᒪᑦᑎᐊᓂᕐᒧᑦ ᒪᓕᒐᕐᒥ 

ᑎᓕᐅᕆᒻᒪᑦ ᒪᓕᒐᓕᐅᕐᕕᒃ ᐊᖏᕆᐊᖃᒻᒪᑕ 

ᐊᑕᖏᕐᓗᒋᑦ ᑲᒪᑦᑎᐊᓂᕐᒧᑦ ᑲᒥᓴᓇᐅᑉ 

ᐊᑐᓕᖁᔭᖏᓐᓂᑦ ᐊᖏᓐᖏᓪᓗᒋᓪᓘᓐᓃᑦ 

ᐊᑕᖏᕐᓗᒋᑦ ᐊᑐᓕᖁᔭᖏᑦ; ᐊᒻᒪᓗ 

ᐃᒪᐃᒻᒪᑦ ᐱᓪᓗᐊᑕᐅᓛᖑᒻᒪᑦ ᓂᕈᐊᖅᑕᐅᓯᒪᔪᑎᒍᑦ 

ᐊᑐᖅᑕᐅᖃᑦᑕᕈᓐᓇᖅᑐᖅ ᒪᓕᒐᓕᐅᖅᑎᓕᒫᓄᑦ 

ᑕᕝᕙᓂ ᐃᒡᓗᒥ ᖃᓄᓕᒫᖅ ᓂᓪᓕᕈᓐᓇᕐᓂᖅ; 

ᐊᒻᒪᓗ 

 

ᐃᒪᐃᒻᒪᑦ ᐸᓯᔭᐅᔾᔪᑎᑕᖃᖅᓯᒪᒻᒪᑦ ᐊᑕᐅᓯᖅ 

ᐃᓚᖓᑦ ᑲᒪᑦᑎᐊᓂᕐᒧᑦ ᑲᒥᓴᓇᒧᐊᖅᑕᐅᓯᒪᔪᖅ 

ᖁᓪᓕᐅᓂᖅᓴᓄᑦ ᐱᓕᕆᔨᐅᖃᑕᐅᔪᒧᑦ ᒐᕙᒪᒃᑯᓐᓂ 

ᓄᓇᕘᒥ ᐱᔾᔪᑎᖃᕐᒪᑦ ᒪᓕᒐᓕᐅᖅᑎᐅᑉ 

ᐱᖃᑕᐅᓯᒪᓂᕆᔭᖓᓂᒃ ᒪᓕᒐᓕᐅᕐᕕᐅᑉ 

ᐱᓕᕆᐊᖏᓐᓂᑦ, ᐱᖃᓯᐅᑎᓗᒋᑦ 

ᐊᐱᖅᑯᑎᒋᓯᒪᔭᖏᑦ ᑲᑎᒪᑎᓪᓗᒋᑦ; ᐊᒻᒪᓗ 

 

ᐃᒪᐃᒻᒪᑦ ᑕᒪᓐᓇᓗ ᐸᓯᔭᐅᔾᔪᑎᖓ 

ᖃᐅᔨᒋᐊᖅᑕᐅᓚᐅᕐᒪᑦ ᑲᒪᑦᑎᐊᓂᕐᒧᑦ ᑲᒥᓴᓇᒧᑦ 

ᖃᓄᖅᑑᕈᑕᐅᓪᓗᓂᓗ ᐅᕙᓂ ᒪᓕᒐᓕᐅᕐᕕᐅᑉ 

ᐃᓱᒪᒋᔭᖓᓂ ᐱᔮᖅᑯᑕᐅᓐᖏᑦᑐᒥᒃ ᓯᖁᒥᒃᓯᓂᐅᒻᒪᑦ 

ᓂᕆᐊᖅᑕᐅᓯᒪᔫᓂᕐᒥᒃ, ᐊᒻᒪᓗ 

 

ᐃᒪᐃᒻᒪᑦ ᒪᓕᒐᓕᐅᖅᑎᓕᒫᑦ ᐃᓕᓴᖅᓯᒻᒪᑕ 

ᐅᓂᒃᑳᖓ ᑲᒪᑦᑎᐊᓂᕐᒧᑦ ᑲᒥᓴᓇ ᖃᐅᔨᓚᐅᕐᒪᑦ 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ 

ᓯᖁᒥᒃᓯᓯᒪᓐᖏᓐᓇᕋᐃᓪᓗᓂ ᑲᒪᑦᑎᐊᓂᕐᒧᑦ 

ᒪᓕᒐᕐᒥᒃ ᑕᒪᑐᒧᖓ ᐸᓯᔭᐅᔾᔪᑎᒋᓚᐅᖅᑕᖓᓄᑦ; 

ᐊᒻᒪᓗ 

 

ᐃᒪᐃᒻᒪᑦ ᒪᓕᒐᓕᐅᖅᑎᓕᒫᑦ ᐃᓱᒫᓗᒻᒪᑕ 

ᑲᒪᑦᑎᐊᓂᕐᒧᑦ ᑲᒥᓴᓇᐅᑉ ᐅᓂᒃᑳᖓ 

ᐊᖏᖅᑕᐅᓐᓂᖅᐸᑦ ᖁᔭᓈᖅᓯᓂᕐᒥᒃ 

ᓂᕈᐊᖅᑕᐅᓯᒪᔾᔪᑎᐅᔪᒥᒃ ᑕᒪᑐᒨᓇᓗ 

ᓇᖑᓗᒃᑎᕆᓂᐅᒐᔭᕐᒪᑦ ᓂᓪᓕᕈᓐᓇᐅᑎᖏᓐᓂᑦ 

ᒪᓕᒐᓕᐅᕐᕕᐅᑉ ᑲᑎᒪᓂᖏᓐᓂ ᑲᑎᒪᔨᕋᓛᑎᒍᑦ 

ᒪᓕᒐᓕᐅᖅᑎᓕᒫᑎᒍᓪᓗ, ᐊᒻᒪᓗ 

 

ᐃᒪᐃᒻᒪᑦ ᒪᓕᒐᓕᐅᖅᑎᓕᒫᑦ ᐃᓱᒫᓗᒻᒪᑕ ᑕᒪᑐᒪᐅᑉ 

ᐊᑦᑐᐃᓂᕆᒐᔭᖅᑕᖏᓐᓂᑦ ᑕᒪᓐᓇ ᐊᑐᖅᑕᐅᑉᐸᑦ 

ᒪᓕᒐᓕᐅᕐᕕᐅᑉ ᐊᐅᓚᑦᑎᐊᕐᓂᕆᔭᖓᓄᑦ; 

 

ᑕᐃᒪᐃᒻᒪᑦ ᐱᒋᐊᖅᑎᑦᑎᕗᖓ, ᐊᐃᑉᐲᓪᓗᓂ 

ᒪᓕᒐᓕᐅᖅᑎ ᕼᐊᑦᓴᓐ ᐸᐃᒧᑦ ᑲᒪᑦᑎᐊᓂᕐᒧᑦ  



ᓇᒡᒐᔾᔭᐅ, ᐅᑐᐱᕆ, 31, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᒥᓴᓇᐅᑉ ᐅᓂᒃᑳᖓ ᐊᖏᖅᑕᐅᖁᓐᖏᓪᓗᒍ.  

 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᐱᒋᐊᖅᑎᑕᖅ ᓈᒻᒪᑉᐳᖅ. ᐱᒋᐊᖅᑎᑕᒧᑦ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐃᓛᓐᓂᒃ ᒪᑭᒃᑲᓗᐊᖅᑐᑕ ᐅᓪᓛᒃᑯᑦ 

ᐊᖅᑯᑎᒋᓂᐊᖅᑕᕗᑦ 

ᐅᓇᐅᓂᐊᖅᑐᒋᖅᑲᐅᒐᓗᐊᖅᑐᒍ ᓱᓇᐅᕝᕙᓕ 

ᐊᓯᐊᒎᖔᕐᓂᐊᖅᑎᓪᓗᑕ. 

 

ᐊᖏᖅᓯᒪᔪᖓᓕ ᑭᒡᒐᑐᕐᓗᒋᑦ ᓂᓪᓕᕐᓂᐊᕆᐊᒃᓴᖅ 

ᒪᓕᒐᓕᐅᖅᑎᓕᒫᑦ ᑕᕝᕙᓂ ᐃᒡᓗᒥ ᑕᒪᑐᒧᖓ 

ᐱᒋᐊᖅᑎᖃᑖᖅᑕᓐᓄᑦ. ᑕᒪᓐᓇ ᐱᒻᒪᕆᐅᓂᕆᔭᖓ 

ᑕᑯᓐᓇᖅᑐᒍ, ᑕᖅᑲᒃᑯᐊ ᑐᓵᔪᑦ 

ᓱᖅᑯᐃᓇᖅᓯᑎᑕᐅᑦᑎᐊᕆᐊᖃᖅᐳᑦ ᐋᖅᑭᒃᑕᑦᑎᓐᓂᑦ 

ᐊᑐᕈᒪᔭᑦᑕᑦᑎᓐᓂᓪᓗ. ᐅᖃᖅᑏ, ᑕᐃᒃᑯᐊ 

ᐃᓗᓕᓪᓗᐊᖏᑦ ᐅᓂᒃᑳᕆᓂᐊᕋᒃᑭᑦ 

ᐱᒋᐊᕈᑎᒦᑦᑐᓂᑦ. 

 

ᑲᑎᒪᓂᑦᑕ ᐱᒋᐊᖃᑖᕐᓂᖓᓂ, ᑲᒪᑦᑎᐊᕐᓂᕐᒧᑦ 

ᑲᒥᓴᓇᐅᑉ ᐅᓂᒃᑳᖓ ᓄᓇᕗᒻᒥ ᐱᔾᔪᑎᖃᖅᑐᒥᒃ 

ᒪᓕᒐᓕᐅᖅᑎᒥᒃ ᕿᑭᖅᑖᓘᑉ ᓂᒋᐊᓄᑦ 

ᓴᖅᑭᑕᐅᑎᓪᓗᒍ ᐃᒡᓗᒥ, ᐊᑐᖅᑕᐅᓪᓗᓂ 

ᑲᒪᑦᑎᐊᓂᕐᒧᑦ ᒪᓕᒐᖅ ᑎᓕᐅᕆᓂᖃᖅᑐᓂᓘᒻᒪᑦ 

ᑕᒪᒃᑯᐊ ᐅᓂᒃᑳᓕᐊᑦ ᓴᖅᑭᖅᑎᑕᐅᖃᑦᑕᖁᓪᓗᒋᑦ 

ᒪᓕᒐᓕᐅᕐᕕᒻᒥ ᕿᓚᒥᐅᓛᖑᒍᓐᓇᖅᑐᒥ. 

ᑲᒪᑦᑎᐊᓂᕐᒧᑦ ᒪᓕᒐᐅᑉ ᐊᑖᓂ, ᒪᓕᒐᓕᐅᖅᑏᑦ 

ᐃᒡᓗᒥ ᐃᓱᒪᒃᓴᖅᓯᐅᕆᐊᖃᖅᐳᑦ ᑕᒪᒃᑯᓂᖓ 

ᐅᓂᒃᑳᓕᐊᓂᑦ ᐅᓪᓗᐃᑦ ᑲᑎᒪᓂᖓᑕ ᖁᓖᑦ 

ᐃᓗᐊᓐᓂ. ᑕᐃᒪᓐᓇᐃᓕᐅᖅᐳᒍᑦ ᐅᓪᓗᒥ. 

 

ᑭᒡᒐᑐᕐᓗᒋᑦ ᒪᓕᒐᓕᐅᖅᑎᓕᒫᑦ, ᓂᓪᓕᕈᒪᕗᖓ 

ᖁᔭᓕᓂᑦᑎᓐᓂᑦ ᑲᒪᑦᑎᐊᓂᕐᒧᑦ ᑲᒥᓴᓇᒥᒃ 

ᐱᓕᕆᓂᖓᓄᑦ. ᐊᑭᕋᖅᑐᖅᑐᖃᖅᑰᓐᖏᑦᑐᖅ 

ᖃᐅᔨᓚᐅᖅᑕᖏᓐᓂᑦ ᐊᒻᒪᓗ ᐅᓂᒃᑳᓕᐊᖓ 

ᑕᐃᒫᑦᑎᐊᖅ ᐱᒻᒪᑦ ᐊᑕᖏᐅᒪᓪᓗᓂᓗ. 

ᐅᖃᖅᑏ, ᖃᐅᔨᒪᔪᒃᓴᐅᕗᑎᑦ ᐃᓚᖓ 48 

ᑲᒪᑦᑎᐊᓂᕐᒧᑦ ᒪᓕᒐᕐᒥ ᓇᓗᓇᐃᖅᓯᑦᑎᐊᒻᒪᕆᒻᒪᑦ 

ᖃᓄᐃᓘᕈᓐᓇᕐᓂᖏᑦ ᒪᓕᒐᓕᐅᖅᑏᑦ 

ᐃᓱᒪᓕᐅᕆᐊᖃᓕᕌᖓᑕ ᐅᓂᒃᑳᓕᐊᒥᒃ 

ᑲᒪᑦᑎᐊᓂᕐᒧᑦ ᑲᒥᓴᓇᒧᑦ ᑕᒪᓐᓇᓗ ᑕᒪᑐᒨᓇ 

ᐃᓚᖓ 36 ᐊᑖᑎᒍᑦ ᓴᖅᑭᖅᑎᑕᐅᓯᒪᓪᓗᓂ 

ᐅᓂᒃᑳᖅ. 

 

ᓯᕗᓪᓕᖅᐹᒥᒃ, ᒪᓕᒐᓕᐅᕐᕕᒃ 

ᐊᐱᖅᓱᒃᑲᓐᓂᕈᓐᓇᖅᑎᑕᐅᓐᖏᓚᑦ ᑕᒪᑐᒧᖓ. ᑕᐃᒪ 

ᐅᓂᒃᑳᖅ ᑐᓐᓂᕆᔭᐅᓯᒪᓕᕌᖓᑦ ᒪᓕᒐᓕᐅᕐᕕᒻᒥ, 

ᒪᕐᕉᓐᓂᒃ ᓇᓕᕌᕈᑎᒃᓴᖃᖅᑐᒍᑦ: ᐊᑕᖏᕐᓗᒍ 

ᐊᖏᕐᓗᒍ ᑲᒪᑦᑎᐊᓂᕐᒧᑦ ᑲᒥᓴᓇᐅᑉ ᐅᓂᒃᑳᖓ 

ᐅᕝᕙᓘᓐᓃᑦ ᐊᖏᓐᖏᓪᓗᒍ ᐊᑕᖏᕐᓗᒍ 

ᑲᒪᑦᑎᐊᓂᕐᒧᑦ ᑲᒥᓴᓇᐅᑉ ᐅᓂᒃᑳᖓ. 

 

ᒪᓕᒐᓕᐊᖑᔪᖅ ᐱᔮᖅᑯᑕᒥᒃ ᐋᖅᑭᒃᑕᐅᓯᒪᕗᖅ 

ᐱᐅᔪᖅᓯᐅᒍᓐᓇᖅᑎᑕᐅᓇᑎᑦ ᐅᓂᒃᑳᑉ ᐃᓚᖓᓂᒃ. 

ᑕᐃᒪᓐᓇᐃᓐᓂᖓᓄᑦ ᐃᒪᓐᓇᐃᒍᓐᓇᓐᖏᓯᐊᖅᑐᒍᑦ 

ᑲᒪᑦᑎᐊᕐᓂᕐᒧᑦ ᑲᒥᓴᓇᐅᑉ ᖃᐅᔨᔭᖏᑕ 

ᐃᓚᐃᓐᓇᖏᓐᓂᒃ ᐊᑐᓕᖁᔭᓕᐊᖏᓐᓂᓪᓘᓐᓃᑦ 

ᐃᓚᐃᓐᓇᖏᓐᓂᒃ ᐊᓯᖏᑦ ᖁᔭᓈᕐᓗᒋᑦ. 

 

ᒪᓕᒐᓕᐅᕐᕕᐅᑉ ᑭᐅᔭᕆᐊᖃᖅᑕᖓᑎᒍᑦ ᐅᓂᒃᑳᒧᑦ, 

ᐊᑕᖏᐅᒪᑦᑎᐊᖅᑐᒥᒃ ᑭᐅᔭᐅᔭᕆᐊᓕᒃ. 

ᐊᖏᕐᓗᑎᒃᑰᒋᐊᖃᖅᑐᒍᑦ ᐅᕝᕙᓘᓐᓃᑦ 

ᐊᖏᓐᖏᑦᑎᐊᒻᒪᕆᓪᓗᒍ ᐅᓂᒃᑳᖅ. 

ᐃᓚᐃᓐᓇᑯᓗᐊᓂᒃ ᐊᖏᕐᓗᑕ ᐱᔪᓐᓇᖏᑦᑐᒍᑦ 

ᐃᒪᐃᓐᓇᑯᓗᐊᓂᒃ ᐊᖏᓐᖏᓪᓗᑕᓘᓐᓃᑦ. 

 

ᐅᖃᖅᑏ, ᐱᒋᐊᕈᑎᒃ ᐅᓪᓗᒥ ᒫᓐᓇ ᓵᑦᑎᓃᑦᑐᖅ 

ᐱᔾᔪᑎᖃᕐᒪᑦ ᑕᒪᒃᑯᓂᖓ ᑲᑎᒪᔨᐅᓂᕐᒧᑦ 

ᐱᔪᓐᓇᐅᑎᒋᔭᐅᒋᐊᖃᖅᑐᓂᑦ. ᑕᐃᒪᓐᓇᓗ 

ᖃᓄᐃᓘᕈᓐᓇᕋᔭᕐᓂᑎᓐᓄᑦ ᑲᑎᒪᔨᐅᓪᓗᑕ. 

ᐃᓱᒪᖅᓱᕆᐊᖃᕋᑦᑕ ᑲᑎᒪᔨᔪᑦ. ᑕᐃᒫᔅᓴᐃᓐᓇᖅ 

ᐊᐅᓪᓚᑦᑎᐊᕋᔭᖏᒻᒪᑕ ᑕᐃᒪᓐᓇ 

ᐱᔪᓐᓇᐅᑎᖃᖅᑎᑕᐅᖏᓪᓗᑎᑦ ᑕᒪᓐᓇ 

ᐱᒻᒪᕆᐅᓂᖅᐹᖑᔪᖅ ᑲᑎᒪᔨᐅᓂᑦᑎᓐᓄᑦ ᑕᐃᒪᓐᓇ 

ᐃᓱᒪᖅᓱᕐᓗᑕ ᐅᖃᖃᑦᑕᕆᐊᖃᕋᑦᑕ. 



ᓇᒡᒐᔾᔭᐅ, ᐅᑐᐱᕆ, 31, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪ ᐅᑯᐊ ᑕᕝᕙ ᐅᖃᖅᑎᐅᓚᐅᖅᓯᒪᔪᑦ 

ᐱᖁᔭᓕᐅᕐᕕᔾᒧᐊᒥ ᐅᖃᐅᓯᕆᔭᐅᓚᐅᖅᓯᒪᒻᒪᑕ, 

ᒪᕐᕉᒻᒪᑕ ᑕᕝᕙᓂ ᓄᓇᕐᔪᐊᑎᓐᓂ ᑖᒃᑯᐊ 

ᐱᔪᓐᓇᕐᓂᖃᖅᑎᑕᐅᔪᑦ ᐅᖃᕈᓐᓇᑐᓪᓗ 

ᐃᓱᒪᖅᓱᕐᓗᑎᑦ. ᑲᓇᑕᐅᑉ ᒐᕙᒪᒃᑯᖏᓐᓂᑦ 

ᑲᑎᒪᔨᕐᔪᐊᑦ ᒪᓕᒐᓕᐅᖅᑎᓪᓗ ᐊᒻᒪᓗ 

ᐃᖅᑲᖅᑐᐃᔩᑦ. 

 

ᑖᒃᑯᐊ ᑎᒥᐅᔪᑦ ᐃᒪᓐᓇ ᐱᔪᓐᓇᕐᓂᖃᕐᒪᑕ 

ᐃᓱᒪᕐᓯᓱᖅᖢᑎᑦ ᑲᑉᐱᐊᓵᖅᑎᑕᐅᖏᓪᓗᑎᑦ 

ᓱᓕᑦᑎᐊᖅᑐᒥᑦ ᐅᖃᕈᓐᓇᖃᑦᑕᖁᓪᓗᒋᑦ, 

ᐊᐱᖅᑯᑎᒋᔭᐅᔪᑦ ᐊᐃᕙᐅᑕᐅᔪᓐᓇᖅᑐᓪᓗ 

ᑕᐃᒪᓐᓇᐃᒋᐊᖃᕐᒪᑕᓗ ᑲᓇᑕᒥᐅᑕᐅᔪᐃᑦ 

ᐃᑲᔪᖅᑕᐅᑦᑎᐊᕈᓐᓇᖁᓪᓗᒋᑦ. ᐃᓱᒪᖅᓱᓂᑦᑎᓐᓄᑦ 

ᐊᑯᓂ 100 ᐅᖓᑖᓂ ᑖᒃᑯᐊ ᐊᕐᕌᒎᓯᒪᓕᖅᑐᑦ 

ᐊᒻᒪᓗᑦᑕᐅᖅ ᑲᑉᐱᐊᓵᖅᑕᐅᖏᓪᓗᑕ 

ᐱᓕᕆᖃᑦᑕᕈᓐᓇᖁᓪᓗᑕ. 

 

ᐅᖃᖅᑏ, ᑖᒃᑯᐊ ᐃᓱᒪᖅᓱᕐᓂᖅ ᐅᖃᖃᑦᑕᕐᓂᖅ 

ᐊᑐᖅᑕᐅᖃᑦᑕᕐᒪᑦ ᑕᒪᐃᓐᓄᑦ ᒪᓕᒐᓕᐅᖅᑎᐅᔪᓄᑦ 

ᐅᕙᒍᓪᓗ ᒪᓕᒐᓕᐅᖅᑎᐅᓪᓗᓕᑕ ᐃᓱᒪᖅᓱᕆᓪᓗᑕ 

ᑕᒪᑐᒪ ᒥᔅᓵᓄᑦ. 

 

ᑕᐃᒪ ᑕᕝᕙ ᐅᓪᓗᒥ ᐱᓂᐊᖅᑕᕗᑦ ᐱᔾᔪᑎᒋᓪᓗᒋᑦ 

ᖃᐅᔨᒪᒐᑦᑎᒍᑦ ᒪᓕᒐᓕᐅᖅᑏᑦ ᐸᓯᔭᐅᓚᐅᕐᒪᑦ 

ᑖᓐᓇ ᕿᑭᖅᑖᓗ ᓂᒋᐊᓄᑦ ᒪᓕᒐᓕᐅᖅᑎᐅᔪᖅ 

ᐃᓚᐅᓂᖓᓄᑦ ᒪᓕᒐᓕᐅᖅᑎᑯᓐᓂᑦ. 

ᐊᐱᖅᑯᑎᒋᔭᐅᓕᓚᐅᕐᒪᑦ, ᑕᐃᒪᓐᓇ ᒪᕐᕉᓂᒃ 

ᐊᐱᖅᓲᓚᐅᕐᒪᑦ ᑕᕝᕙᓂ ᑲᑎᒪᕕᐅᑉ ᐃᓗᐊᓂ. 

 

ᐅᖃᖅᑏ, ᑖᓐᓇ ᐱᖁᔨᕗᖔᕈᑎᐅᔪᖅ 

ᑐᑭᑖᖅᑎᑕᐅᑦᑎᐊᖅᓯᒪᒻᒪᑦ ᐃᓗᐃᑦᑑᑎᐊᓂᕐᒧᑦ 

ᑖᓐᓇ ᑲᑎᓴᓇᐅᔪᖅ ᑖᓐᓇᒎᖅ ᓯᖁᒥᑦᑎᓚᐅᖏᒻᒪᑦ 

ᕿᑭᖅᑖᓘᑉ ᓂᒋᐊᓄᑦ ᒪᓕᒐᓕᐅᖅᑎᐅᔪᖅ. 

ᐱᔾᔪᑎᒋᔭᐅᖏᒻᒪᑦ ᑭᓯᐊᓂ ᐅᓪᓗᒥ ᑕᒪᓐᓇ  

ᑲᒪᒋᒃᑲᓂᕐᓂᐊᖅᑕᕗᑦ ᐃᒪᓐᓇ ᓯᖁᒥᑦᑎᓚᐅᖏᒻᒪᑦ 

ᐱᖁᔭᓂᑦ. 

 

ᒪᓕᒐᓕᐅᖅᑎᐅᓪᓗᑕ ᑕᒪᓐᓇ 

ᖃᐅᔨᓴᖅᑕᐅᓚᐅᕐᓂᖓ ᑖᑦᓱᒪ ᕿᑭᖅᑖᓘᑉ ᓂᒋᐊᓂ 

ᒪᓕᒐᓕᐅᖅᑎᐅᑉ, ᐃᒪᓐᓇ 

ᐱᑦᓯᐊᖏᑦᑐᒥᓂᐅᓂᕋᖅᑕᐅᓪᓗᓂ. 

ᑐᑭᓯᔭᐅᑦᑎᐊᕈᒪᔪᖓ ᑕᒪᓐᓇ ᐃᓱᒫᓗᒍᑎᒋᔭᕗᑦ 

ᑐᑭᖃᖅᑎᑕᐅᒋᐊᖃᖏᑦᑐᖅ 

ᐅᐱᒋᔭᐅᑦᑎᐊᖏᓐᓇᖅᑐᖅ ᐃᓗᐃᑦᑑᑎᐊᓂᕐᒧᑦ 

ᑲᒥᓴᓇᐅᔪᖅ. 

 

ᐊᒻᒪᓗ ᕿᒥᕈᔭᐅᒋᐊᖃᓚᐅᕐᒪᑕ ᑖᒃᑯᐊ 

ᐅᖃᐅᓯᕆᓚᐅᖅᑕᖏᑦ ᕿᑭᖅᑖᓘᑉ ᓂᒋᐊᓂ 

ᐅᖃᐅᓯᕆᓚᐅᖅᑕᖏᑦ ᐊᒻᒪᓗᑦᑕᐅᖅ 

ᐃᓱᒪᖅᓲᑎᒋᔭᖅᐳᑦ ᒪᓕᒐᓕᐅᖅᑎᐅᓪᓗᑕ, 

ᑲᑎᒪᔨᐅᓪᓗᑕ ᑕᒪᒃᑯᐊ ᖁᑦᑎᓂᖅᐹᖑᒻᒪᑕ.  

 

ᑖᓐᓇ ᐱᖁᔨᕗᖔᕈᑕᐅᔪᖅ ᐅᖃᖅᓯᒪᒻᒪᑦ, 

ᐃᓱᒫᓗᒍᑎᒋᒐᑦᑎᒍᑦ. ᑖᒃᑯᐊ ᐊᖏᕈᑎᒋᒍᑦᑎᒍᑦ 

ᐅᓂᒃᑳᕆᓚᐅᖅᑕᖏᑦ ᐃᓄᐃᐋᑑᑎᐊᓂᕐᒧᑦ 

ᑲᒥᓴᓇᐅᑉ ᑕᐃᒪᓐᓇ ᐊᖅᓵᖅᓯᒐᔭᕐᓂᖓᓄᑦ 

ᑕᒪᒃᑯᓂᖓ ᐃᓱᒪᖅᓲᑎᒋᔭᑦᑎᓐᓂᑦ. ᐅᖃᖅᑏ, 

ᑖᒃᑯᐊ ᑕᐃᒪᓐᓇᐃᓘᖅᐸᑕ 

ᐊᑲᐅᖏᓕᐅᕈᑎᖃᕋᔭᕋᑦᑕ ᐊᖏᕈᑎᒋᒍᑦᑎᒍ ᑖᒃᑯᐊ 

ᐅᓂᒃᑳᓕᐊᕆᔭᐅᔪᑦ 

ᐊᐃᕙᐅᑎᖃᑎᒌᑦᑎᐊᕈᓐᓇᕋᔭᖏᓇᑦᑕ ᑕᕝᕙᓂ 

ᐃᓗᐊᓂ. 

 

ᐅᖃᖅᑏ, ᐱᒻᒪᕆᐅᔪᖅ ᑖᒃᑯᐊ ᑲᑎᒪᔨᐅᔪᑦ 

ᐃᓕᑕᖅᓯᓯᒪᒻᒪᑕ ᑕᒪᓐᓇ ᐱᔭᕆᐊᑐᓂᖓᓄᑦ. 

ᒪᓕᒐᓕᐅᖅᑎᑰᓪᓗᑕ ᑕᐃᒪᓐᓇ 

ᓴᖅᑭᑎᑦᑎᖃᑦᑕᖅᐳᒍᑦ. ᑕᐃᒪᐃᓘᕆᑕᐅᓯᒪᔪᑦ 

ᑖᒃᑯᐊ ᐱᔾᔪᑎᒋᓪᓗᒋᑦ ᑲᑎᒪᔨᐅᔪᒧᑦ ᐊᒻᒪᓗ 

ᐱᓕᕆᐊᖃᕆᐊᖃᕋᑦᑕ ᑕᒪᒃᑯᓂᖓ  

ᐱᔪᓐᓇᐅᑎᒋᔭᖏᓐᓂ ᐃᓱᒪᖅᓲᑎᖏᓐᓂᓪᓗ 

ᑲᑎᒪᔨᐅᔪᑦ ᐊᒻᒪᓗ ᐱᓗᐊᖅᑐᒥᕝᑦ ᐅᖃᕈᓐᓇᕐᓂᖏᑦ 

ᖃᓄᑐᐃᓐᓇᖅ ᐅᖃᕋᓗᐊᖅᐸᑕ. 

 

ᑲᑎᒪᔨᐅᔪᑦ ᒪᓕᒐᓕᐅᖅᑎᑯᓐᓂᑦ ᐃᒪᓇ ᑲᑎᒪᔨᐅᔫᑉ 

ᖃᓄᐃᓘᕈᑎᒋᓚᐅᖅᑕᖏᓐᓂᑦ 

ᐱᐅᖏᑦᑐᐊᓘᓂᕋᐃᖏᑦᑑᒐᓗᐊᑦ ᑭᓯᐊᓂ 

ᒪᑐᐃᖔᖅᑎᑦᓯᒋᐊᖃᕋᑦᑕ. ᑕᐃᒪᓐᓇ 

ᕿᐱᓘᑎᒋᒋᐊᖃᕋᑦᑎᒍ5 ᐅᓂᒃᑳᕆᓚᐅᖅᑕᖏᑦ 

ᐃᓗᐃᑦᐋᑑᑎᐊᓂᕐᒧᑦ ᑲᒥᓴᓇᐅ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᐱᖁᔨᕗᖔᒧᑦ. ᐊᑎᖃᕈᓐᓃᕋᒪ. ᑕᒪᕐᒥᒃ 

ᓈᒻᒪᓴᖅᑐᑦ? ᓈᒻᒪᓴᖏᑦᑐᑦ? ᓂᕈᐊᖏᑦᑐᑦ? ᑕᐃᒪ 

ᖃᐅᔨᓂᐊᖅᐳᑦ ᑖᒃᑯᑭᐊ ᒪᕐᕉᒃ ᐊᑭᕋᑐᕐᖢᑎᒃ ᑖᒃᑯᐊ 

ᐊᑕᐅᓯᖅ ᓂᕈᐊᖏᑦᖢᓂ. 

 

16. ᐱᖁᔨᕗᖔᕈᑎᑦ. ᑲᑎᒪᔨᐅᔪᖅ ᕿᑭᖅᑖᓘᑉ 

ᓂᒋᐊᓄᑦ ᒥᔅᑕ ᓯᐊᓪ. 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒪ 3-ᒧᑦ ᐅᑎᕈᒪᔪᖓ 

ᑲᑎᒪᔾᔪᑎᔅᓴᑦᑎᓐᓂ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᑖᓐᓇ ᑲᑎᒪᔨᐅᔪᖅ ᐅᑎᕈᒪᒻᒪᑦ ᑲᑎᒪᔾᔪᑎᔅᓴᓐᓄᑦ 3-

ᒧᑦ. ᐋᒡᒑᖅᑕᐅᕚ? ᐋᒡᒑᖅᑕᐅᓐᖏᓐᓇᑯᑦ, ᐊᑏ ᒥᔅᑕ 

ᓯᐊᓪ.  

 

ᐅᑎᕐᓂᖅ ᑲᑎᒪᔾᔪᑎᒃᓴᖅ 3-ᒧᑦ: ᒪᓕᒐᓕᐅᖅᑏᑦ 

ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 148 - 3(3): 

ᒪᒥᐊᒃᑐᖅ ᐊᑐᕐᓂᓗᓚᐅᕐᓂᕐᒥᓄᑦ (ᓯᐊᓪ) 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᒃᑲ ᑖᒃᑯᐊ ᑲᑎᒪᔨᐅᖃᑎᒃᑲ 

ᐅᖃᕈᓐᓇᕋᒪ ᐅᓪᓗᒥ. 

ᐅᖃᖅᑏ, ᐅᓪᓗᒥ ᓂᑯᕕᑦᑐᖓ ᑕᖅᑳᓂᒥᐅᑕᐅᔪᓄᑦ 

ᒪᒥᐊᒍᒪᓪᓗᖓ ᒪᓕᒐᓕᐅᖅᑎᓄᓪᓗ ᐊᒻᒪᓗ 

ᑭᒡᒐᑐᖅᑕᓐᓄᑦ ᕿᑭᖅᑖᓘᑉ ᓂᒋᐊᓂ 

ᓄᓇᕗᒥᐅᑕᓗᑦᑖᓄᓪᓗ.  

 

ᐅᖃᖅᑏ, ᒪᓕᒐᓕᐅᖅᑎᒃᑯᑦ ᑕᐃᒪᓐᓇ 

ᐃᓱᒪᓕᐅᕈᑎᖃᕋᓗᐊᖅᑎᓪᓗᒋᑦ ᑖᒃᑯᐊ 

ᐃᓗᐃᑦᑑᑎᐊᕐᓂᕐᒧᑦ ᑲᒥᓯᓇᐅᑉ 

ᐅᖃᐅᓯᕆᓚᐅᖅᑕᖏᓐᓂ, ᐅᓪᓗᒥ ᐅᖃᕈᒪᔪᖓ 

ᒪᒥᐊᓪᓚᕆᒃᖢᖓ ᑲᑎᒪᔨᐅᓪᓗᖓ 

ᒪᓕᒐᓕᐅᖅᑎᐅᓂᕐᒧᑦ. ᐅᖃᖅᑏ, ᑖᒃᑯᐊ 

ᖃᓄᐃᓕᐅᕈᑎᒋᓚᐅᖅᑕᒃᑲ ᑖᒃᑯᐊ 

ᓈᒻᒪᓚᐅᓐᖏᒻᒪᑕ ᐱᓕᕆᐊᓐᓄᑦ ᑕᒪᒃᑯᐊ 

ᐱᓕᕆᐊᕆᓪᓚᑦᑖᖅᑕᒃᑲ ᓇᒻᒥᓂᖅ ᑕᐃᒪᓐᓇ 

ᐅᑉᐱᕆᔭᐅᒍᓐᓃᓚᕐᒪᑕ ᒪᒥᐊᑉᐳᖓ. 

 

ᐅᖃᖅᑏ, ᑕᐃᒪ ᐅᖃᕈᒪᔪᖓ ᐃᓕᓐᓄᑦ ᐊᒻᒪᓗ 

ᒪᓕᒐᓕᐅᖅᑎᐅᖃᑎᓐᓄᑦ ᑕᒪᓐᓇ 

ᐃᓕᖅᐹᓪᓕᕈᑎᒋᓯᒪᒐᒃᑯ. ᒪᓕᒐᓕᐅᖅᑎᐅᓪᓗᖓ 

ᕿᑭᖅᑖᓘᑉ ᓂᒋᐊᓄᑦ ᑕᐃᒪ 

ᐅᐱᒋᔭᐅᑦᓯᐊᕈᒪᓂᐊᖅᐳᖓ ᓂᕈᐊᖅᑎᒐᓄᑦ ᑖᒃᑯᐊ 

ᐱᑦᑎᐊᓚᐅᓐᖏᓐᓇᒪ ᐅᖃᕆᐊᖃᓐᖏᑕᓐᓂ 

ᐅᖃᓚᐅᕋᒪ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᑲᑎᒪᔾᔪᑎᔅᓴᑎᓐᓄᑦ ᐅᑎᕐᓗᑕ. ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᑕᒪᐃᓐᓄᑦ ᐊᖏᖅᑕᐅᔪᒪᔪᒐ ᐅᑎᒃᑲᓂᕐᓂᐊᕋᑦᑕ 

14-ᒧᑦ ᑲᑎᒪᔾᔪᑎᔅᓴᑎᓐᓂ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᑕᒪᐃᓐᓄᑦ ᐊᖏᖅᑕᐅᔪᒪᔪᖅ ᐅᑎᒃᑲᓂᕐᓂᐊᕋᑦᑕ 

14-ᒧᑦ. ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᒻᒪᑦ ᐊᑏ, 

ᒥᔅᑕ ᐃᐊᓕᐊᑦ.  

ᐅᑎᕐᓂᖅ ᑲᑎᒪᔾᔪᑎᒃᓴᖅ 14-ᒧᑦ: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 020 - 3(3): ᒪᓕᒐᓕᐅᖅᑎᒥᒃ 

ᕿᑭᖅᑖᓘᑉ ᓂᒋᐊᓄᑦ ᓱᐊᒃᓯᓂᖅ - 

ᖃᐅᔨᒃᑲᐃᒍᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᐅᓪᓗᒥ ᐱᖓᔪᐊᓐᓂ 

ᐱᖁᔨᕗᖔᕐᓂᐊᖅᑐᖓ. 

 

ᐱᖁᔨᕗᖔᖅᐳᖓ ᑐᖓᓪᓕᖅᑎᖃᕐᓗᖓ 

ᑕᓯᐅᕐᔪᐊᒥᐅᒧᑦ ᑖᓐᓇ ᑭᒡᒐᖅᑐᐃᔪᖅ ᕿᑭᖅᑖᓘᑉ 

ᓂᒋᐊᓄᑦ ᓱᐊᑦᑕᐅᖁᓪᓗᒍ ᒪᓕᒐᓕᐅᖅᑎᓄᑦ. 

 

ᐅᖃᖅᑏ, ᓈᒻᒪᓯᑉᐸᑦ ᐊᖏᖅᑕᐅᔪᒪᓂᐊᖅᑐᖓ 

ᑕᐃᒪ ᑖᓐᓇ ᐱᖁᔨᕗᖔᕈᑎᖓ ᑲᒪᒋᔭᐅᓂᐊᕐᒪᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᑕᐃᒪ 16-ᒨᖅᐳᒍᑦ. ᐱᖁᔨᕗᖔᕈᑏᑦ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᒪᐃᓐᓄᑦ ᐊᖏᖅᑕᐅᔪᒪᔪᖓ ᑖᓐᓇ 

ᐱᖁᔨᕗᖔᕈᑎᒐ ᑲᒪᒋᔭᐅᖁᓪᓗᒍ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᑕᒪᐃᓐᓄᑦ ᐊᖏᖅᑕᐅᔪᒪᔪᖅ ᐱᖁᔨᕗᖔᕈᑎᓂ 

ᑲᒪᒋᔭᐅᖁᓪᓗᒍ. ᐋᒡᒑᖅᑐᖃᖅᐸ? 

ᐋᒡᒑᖅᑐᖃᓐᖏᒻᒪᑦ ᐊᑏ, ᒥᔅᑕ ᐃᐊᓕᐊᑦ.  

 

ᐅᑎᕐᓂᖅ ᑲᑎᒪᔾᔪᑎᒃᓴᖅ 16-ᒧᑦ: ᐱᒋᐊᖅᑎᑕᐃᑦ 

 

ᐱᒋᐊᖅᑎᑕᖅ 020 - 3(3): ᒪᓕᒐᓕᐅᖅᑎᒥᒃ 

ᕿᑭᖅᑖᓘᑉ ᓂᒋᐊᓄᑦ ᓱᐊᒃᓯᓂᖅ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᐃᒪᐃᒻᒪᑦ, ᐅᖃᖅᑎ ᓴᖅᑭᑎᓯᒪᒻᒪᑦ ᐅᒃᑐᕝᕙ 18, 

2011-ᒥ ᐅᓂᒃᑳᒥ ᓱᓕᓂᕋᕐᓂᕐᒧᑦ ᑲᒥᓯᓇᒧᑦ  

ᓄᓇᕗᒻᒥ, ᒥᔅᑕ ᕗᕆᐊᑦ ᓯᐊᓪ ᑖᓐᓇ ᕿᑭᖅᑖᓘᑉ 

ᓂᒋᐊᖓᓂᒥᐅᒧᑦ; 

 

ᐊᒻᒪᓗ ᐃᒪᐃᒻᒪᑦ ᒪᓕᒐᓕᐅᕐᕕᒃ, ᑖᓐᓇ ᑐᑭᕆᔭᖓ 

48-ᒥ ᓱᓕᓂᕋᕐᓂᕐᒧᑦ ᒪᓕᒐᒥ ᐋᒡᒑᖅᑕᐅᖁᓪᓗᒍ 

ᐃᓱᒫᓘᒋᔭᐅᒻᒪᑕ ᑖᒃᑯᐊ ᓴᐳᔾᔨᓯᒪᔾᔪᑏᑦ 

ᑲᑎᒪᔨᐅᓂᕐᒧᑦ ᒪᓕᒐᓕᐅᕐᕕᒻᒥ ᐊᒻᒪᓗ 

ᐃᓱᒪᖅᓱᕐᓗᑎᑦ ᐅᖃᓪᓚᒍᓐᓇᕆᐊᖃᕐᒪᑕ; 

 

ᐊᒻᒪᓗ ᐃᒪᐃᒻᒪᑦ ᑭᒡᒐᖅᑐᐃᔪᖅ ᕿᑭᖅᑖᓘᑉ 

ᓂᒋᐊᓄᑦ ᓇᒻᒥᓂᖅ ᖃᓄᐃᓚᐅᕐᓂᕐᒥᓐᓂᒃ 

ᒪᒥᐊᓐᓂᕋᖅᓱᓂ ᐅᖃᖅᑲᐅᒻᒪᑦ; 

 

ᐊᒻᒪᓗ ᐃᒪᐃᒻᒪᑦ ᒪᓕᒐᓕᐅᕐᕕᒃ ᓇᓗᓇᐃᖅᓯᓯᒪᒻᒪᑕ 

ᑭᒡᒐᖅᑐᐃᔫᑉ ᒪᒥᐊᒍᑎᖓᓂᒃ; 

 

ᐊᒻᒪᓗ ᐃᒪᐃᒻᒪᑦ ᒪᓕᒐᓕᐅᕐᕕᒃ ᓇᒻᒥᓂᖅ 

ᑎᓕᐅᕆᔪᓐᓇᕐᒪᑕ ᒪᓕᒐᓕᐅᖅᑎᐅᖃᑎᒥᓄᑦ; 

 

ᑕᐃᒪᐃᒻᒪᑦ ᐱᒋᐊᖅᑎᑦᑎᕗᖓ ᐊᐃᑉᐲᓪᓗᓂ 

ᑕᓯᐅᔭᕐᔪᐊᒧᑦ ᑭᒡᒐᖅᑐᐃᔪᖅ ᕿᑭᖅᑕᓘᑉ ᓂᒋᐊᓂ 

ᓱᐊᑦᑕᐅᖁᓪᓗᒍ; 

 

ᐊᒻᒪᓗ ᐱᒋᐊᖅᑎᑦᑎᒃᑲᓐᓂᖅᐳᖓ ᑭᒡᒐᖅᑐᐃᔪᖅ 

ᕿᑭᖅᑖᓘᑉ ᓂᒋᐊᓄᑦ ᐊᑭᓖᑎᑕᐅᖁᓪᓗᒍ $1,000-

ᓂᑦ. 

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᐱᖁᔨᕗᖔᕈᑎ ᓈᒻᒪᒻᒪᑦ. ᐱᖁᔨᕗᖔᕈᑎᖓᓄᑦ. 

ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᓇᒻᒥᓂᖅ ᑭᒡᒐᑐᖅᑎᐅᓪᓗᖓ ᒪᓕᒐᓕᐅᖅᑎᓕᒫᓄᑦ 

ᑕᕝᕙᓂ ᐃᒡᓗᕐᔪᐊᖅᑎᓐᓂ ᑖᓐᓇ ᑲᒪᒋᔭᐅᖁᔭᕋ 

ᐱᖁᔨᕗᖔᕈᑎ. ᐱᒻᒪᕆᐅᓂᖓᓄᑦ ᑕᒪᓐᓇ 

ᐅᖃᐅᓯᕆᔭᕗᑦ. ᐱᒻᒪᕆᐅᑎᒻᒥᔭᕗᑦ ᓄᓇᓕᒥᐅᑦ  

ᖃᐅᔨᒪᔭᐅᑎᖁᓪᓗᒋᑦ. ᑕᒪᑐᒪᓂ ᑖᒃᑯᐊ 

ᑭᐅᔭᐅᕙᓪᓕᐊᓂᐊᓕᕆᕗᑦ ᓂᑭᑦᑖᕐᓗᒋᑦ 

ᐱᖁᔨᕗᖔᕈᑕᐅᓯᒪᔪ ᐃᒡᓗᕐᔪᐊᑎᓐᓂ.  

 

ᐅᖃᖅᑏ, ᐱᒋᐊᕈᑎᒥ ᓇᓗᓇᐃᖅᓯᒪᕗᖅ 

ᒪᓕᒐᓕᐅᕐᕕᒃ, ᐃᓚᖓ 48-ᒥ ᑲᒪᑦᑎᐊᓂᕐᒧᑦ 

ᒪᓕᒐᕐᒥ ᑐᑭᖓ ᒪᓕᓪᓗᒍ, ᐊᖏᕈᒪᓐᖏᑉᐸᑕ 

ᐅᓂᒃᑳᒥᒃ ᑲᒪᑦᑎᐊᓄᕐᒧᑦ ᑲᒥᓴᓇᒥᒃ ᐱᔾᔪᑎᖃᖅᑐᒥᒃ 

ᒪᓕᒐᓕᐅᖅᑎᒥᒃ ᕿᑭᖅᑖᓘᑉ ᓂᒋᐊᓄᑦ 

ᐃᓱᒫᓘᑕᐅᓚᐅᖅᑐᑦ ᐱᔾᔪᑎᒋᓗᒋᑦ 

ᓂᕈᐊᖅᑕᐅᓯᒪᔫᓂᕐᒧᑦ ᑕᕝᕙᓂ ᐃᒡᓗᒥ, ᑕᒪᒃᑯᐊᓗ 

ᒪᓕᒐᓕᐅᖅᑏᑦ ᓂᓪᓕᖃᑦᑕᕈᓐᓇᕐᓂᖏᑦ. 

ᐅᖃᒃᑲᓐᓂᔾᔮᓐᖏᓐᓇᒪ ᐅᓪᓗᒥ 

ᐅᖃᐅᓯᐅᔭᕇᖅᑲᐅᔪᓂᑦ ᑕᒪᑐᒧᖓ. 

 

ᐅᖃᖅᑏ, ᐱᒋᐊᕈᑎᒃ ᒫᓐᓇ ᐱᓕᕆᐊᕆᔭᕗᑦ 

ᓇᓗᓇᐃᖅᓯᒍᑎᖃᖅᐳᖅ ᒪᓕᒐᓕᐅᖅᑎ ᕿᑭᖅᑖᓘᑉ 

ᓂᒋᐊᓄᑦ ᒪᒥᐊᒃᓯᒪᒻᒪᑦ ᑕᕝᕙᓂ ᐃᒡᓗᒥ 

ᖃᓄᐃᓘᓚᐅᕐᓂᒥᓂᖓᓄᑦ. 

ᑕᐃᒫᑦᑎᐊᖅᓯᒪᓇᓱᒋᔭᕋᓕ ᑕᐃᒪᐃᓕᐅᕐᒪᑦ. 

 

ᐅᖃᖅᑏ, ᓯᕗᓪᓕᖅ ᐱᒋᐊᕈᑎᐅᓚᐅᖅᑐᖅ ᐅᓪᓗᒥᓗ 

ᑲᔪᓯᑎᑕᐅᖅᑲᐅᔪᖅ ᐱᔾᔪᑎᖃᖅᑐᒥᒃ 

ᓂᕈᐊᖅᑕᐅᓯᒪᒍᓐᓇᐅᑎᒥᒃ ᑕᒪᒃᑯᓄᖓ 

ᐱᔪᓐᓇᐅᑎᒋᔭᐅᔪᖅ ᒪᓕᒐᓕᐅᖅᑎᒧᑦ. ᑕᒪᓐᓇ 

ᐱᒋᐊᖅᑎᑕᖅ ᐱᓕᕆᐊᖃᖅᐳᖅ 

ᓂᕈᐊᖅᑕᐅᓯᒪᒍᓐᓇᐅᑎᒥᒃ ᑕᕝᕙᓂ ᐃᒡᓗᒥ 

ᐊᓄᓪᓚᒃᓯᓂᕐᒥᒃ ᒪᓕᒐᓕᐅᖅᑎᐅᖃᑕᐅᔪᓂᑦ 

ᒪᓕᑦᑎᐊᓐᖏᑦᑐᕕᓂᐅᑎᓪᓗᒋᑦ 

ᐱᔭᕆᐊᖃᖅᑕᒥᓂᕋᓗᐊᒥᓂ. 

 

ᐅᖃᖅᑏ, ᐅᖃᖅᑕᐅᔭᕇᖅᓯᒪᔪᖅ ᒪᓕᓪᓗᒍ, 

ᒪᓕᒐᓕᐅᖅᑏᑦ ᐊᖏᖅᓯᒪᓐᖏᒻᒪᑕ 

ᐊᑐᖅᑕᐅᓚᐅᖅᑐᓂᑦ ᒪᓕᒐᓕᐅᖅᑎᒧᑦ ᕿᑭᖅᑖᓘᑉ 

ᓂᒋᐊᓄᑦ. ᑖᓐᓇ ᑭᒡᒐᖅᑐᐃᔪᖅ ᕿᑭᖅᑖᓘᑉ 

ᓂᒋᐊᓄᑦ ᒪᒥᐊᓚᕿᓯᒪᕗᖅ ᐅᖃᖅᑐᓂᓗ 

ᐊᓐᖔᖅᓯᒪᓂᐊᕐᓂᕐᒥᓂ ᐊᓄᓪᓚᒍᑕᐅᔪᒪᔪᓂᑦ. 

ᒪᓕᒐᓕᐅᖅᑏᑦ ᖃᐅᔨᒪᓂᐊᖅᐳᑦ ᐊᓄᓪᓚᒍᑕᐅᒍᒪᔪᑦ  

ᒪᓕᒐᓕᐅᖅᑎᒧᑦ ᑐᑭᖃᑦᑎᐊᕐᒪᑕ, ᓱᐊᑦᑕᐅᓂᕆᔭᖓ 

ᐊᒻᒪᓗ ᐊᑭᓖᑎᑕᐅᒐᔭᕐᓂᖓ. 

 

ᐅᖃᖅᑏ, ᐃᓱᓕᒍᒪᔪᖓ ᐅᖃᕐᓗᖓ 

ᐱᔭᕆᐊᖃᒻᒪᕆᒻᒪᑦ ᒪᓕᒐᓕᐅᖅᑎᓕᒫᑦ 

ᐃᓱᒪᑦᑎᐊᖁᓪᓗᒋᑦ ᑕᒪᑐᒥᖓ ᐊᒻᒪ ᖃᖓᓕᒫᒃᑯᑦ 

ᐱᓇᓱᖃᑦᑕᐃᓐᓇᕈᒪᓗᑕ ᑕᑎᒋᔭᐅᔪᓐᓇᕐᓂᑎᓐᓂᒃ 

ᓱᓕᔪᕆᔭᐅᔪᓐᓇᕐᓂᑦᑎᓐᓂᓪᓗ 

ᓂᕈᐊᖅᑎᖁᑎᑦᑎᓐᓄᑦ ᓂᕈᐊᖅᓯᒪᒻᒫᑎᒍᑦ 

ᑕᐃᒪᐃᑦᑐᓕᕆᓂᕐᒥᒃ ᐱᔪᓐᓇᐅᑎᓂᑦ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᓂᓪᓕᕈᒪᔪᖃᒃᑲᓐᓂᖅᐹ ᐱᒋᐊᖅᑎᑕᒧᑦ? 

ᓂᕈᐊᕈᒪᓕᕐᒪᑕ. ᓈᒻᒪᓴᖅᑐᓕᒫᑦ. 

ᓈᒻᒪᓯᓐᖏᑦᑐᖃᖅᐹ. ᓂᕈᐊᓐᖏᑦᑐᑦ. 

ᓇᓗᓇᐃᖅᑕᐅᓕ ᐊᑕᐅᓯᖅ ᐊᖏᓐᖏᒻᒪᑦ ᐊᒻᒪ 

ᒪᕐᕉᒃ ᓂᕈᐊᓐᖏᑦᑑᒃ. ᐱᒋᐊᖅᑎᑕᖅ ᑲᔪᓯᕗᖅ. 

 

16. ᐱᒋᐊᖅᑎᑕᐃᑦ. 17. ᓯᕗᓪᓕᖅᐹᒥᒃ 

ᐅᖃᓕᒫᕐᓂᖅ ᒪᓕᒐᒃᓴᓂᑦ. 18. ᐊᐃᑉᐹᓂᒃ 

ᐅᖃᓕᒫᕐᓂᖅ ᒪᓕᒐᒃᓴᓂᑦ. 19. ᐃᓱᒪᒋᔭᐅᓂᖏᑦ 

ᑲᑎᒪᑐᐃᓐᓇᕐᓗᓂ ᒪᓕᒐᒃᓴᐃᑦ ᐊᓯᖏᓪᓗ. 

ᒪᓕᒐᒃᓴᖅ 16, 17, 18, 20 ᐊᒻᒪᓗ 23. 

 

ᐱᔪᓐᓇᖅᑎᑕᐅᓂᕋ ᒪᓕᓪᓗᒍ ᐱᒋᐊᕈᑎᒃ 15-3(3), 

ᑲᑎᒪᑐᐃᓐᓇᓂᐊᖅᐳᑦ ᑲᑎᒪᓂᐊᖅᐳᑦ 

ᓄᖅᑲᕈᒪᓕᕐᓂᖏᓐᓄᑦ,  ᒥᔅᑕ ᑕᐹᕐᔪᒃ 

ᐃᒃᓯᕙᐅᑕᐅᓗᓂ. 

 

ᑲᔪᓯᓚᐅᓐᖏᓂᑦᑎᓐᓂ ᓄᖅᑲᖔᑲᐃᓐᓇᕐᓂᐊᖅᑐᒍᑦ 

20 ᒥᓇᑦᑎᓂᑦ. 

 

ᐃᖅᓱᖅᑎ. 

 

>>ᓄᖅᑲᑲᐃᓐᓇᖅᑐᑦ 15:38ᒥ ᑲᔪᓯᒃᑲᓂᖅᑐᑎᓪᓗ 

16:03ᒥ 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᑕᐹᕐᔪᒃ): ᖁᔭᓐᓇᒦᒃ. ᖁᔭᓐᓇᒦᖔᓯᑦ 

ᖃᐃᔪᐊᓐᓅᒻᒥᒐᔅᓯ ᑲᑎᒪᔨᑐᐃᓐᓇᐅᓕᕐᓗᑕ ᑕᐃᒫᒃ 

ᑲᑎᒪᓚᐅᐱᓪᓚᓐᓂᐊᓕᕐᒥᒐᑦᑕ. ᑕᕝᕙᓂ 

ᑲᑎᒪᔾᔪᑎᒋᓂᐊᖅᑕᕗᑦ ᐱᖁᔭᒃᓴᖅ 16, 17, 18 

20, ᐊᒻᒪᓗ 23. ᑲᑎᒪᔨᕋᓛᖑᑎᓪᓗᑕ 

ᑲᑎᒪᔨᑐᐃᓐᓇᐅᑎᓪᓗᑕ ᖃᓄᐃᓕᐅᕈᒪᕕᑕᑭᐊᖅ? 

ᒥᔅᑕ ᐊᐅᐸᓗᒃᑐᖅ.  

 

ᐊᐅᐸᓗᒃᑐᖅ: ᒪ’ᓇᐅᔪᑎᑦ, ᐃᒃᓯᕙᐅᑖᖅ. 

ᑖᑉᓱᒥᓐᖓᑦ ᑐᒃᓯᕋᖅᑕᐅᔪᓂᑦ ᕿᒥᕐᕈᕈᐊᖅᑐᒍᑦ 

ᑖᒃᑯᓂᖓ ᐱᖁᔭᒃᓴᖅ ᓈᓴᐅᑎᓕᑦ 16, 17, 18, 

20, ᒪᒥᐊᓇᖅ ᐊᒻᒪᓗ 20 ᐊᒻᒪ 23. ᒪᒥᐊᓇᖑᓇ 

ᖃᒥᓚᐅᓐᖏᓚᐅᓐᖏᑯᓗᒪᑦ. ᒪ’ᓇᐅᔪᑎᑦ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, 

ᐃᖅᑲᐃᑎᒋᐊᒃᑲᓂᕐᓗᓯᖃᐃ. ᐃᒃᐱᐊᕐᔪᒻᒥᐅᑕᖃᕈᔅᓯ 

ᑕᓚᐳᑯᓗᒻᒥ ᖃᒥᓐᖔᑎᒃᑯᔅᓯᐅᒃ 

ᐱᐅᒻᒪᕆᑦᑑᒐᓗᐊᖅ. 

 

ᖃᓄᕐᓕ ᐃᓱᒪᕕᓯ ᐊᖏᖅᐱᑖ ᑖᒃᑯᐊ 16, 17, 18, 

20 ᐊᒻᒪ 23 ᑲᒪᒋᓂᐊᕋᑦᑎᒍ? ᐊᖏᖅᐱᑖ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᒪᓕᒐᒃᓴᖅ 16 - ᐊᕐᕌᒍᑕᒫᑦ ᐅᓂᒃᑳᕆᐊᖃᕐᓂᕐᒧᑦ 

(ᐃᒥᐊᓗᓕᕆᔨᒃᑯᑦ) ᒪᓕᒐᖅ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᓕᒐᒃᓴᖅ 16, ᐃᒻᒪᖃ 

ᒥᓂᔅᑕ ᒪᑐᐃᕈᑎᒥᓂᒃ ᐱᖃᕈᓂᓐ ᒫᓐᓇ 

ᓇᓗᓇᐃᖅᓯᒍᓂ ᐱᐅᔪᖅ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦ, 

ᐃᒃᓯᕙᐅᑖᖅ. ᑖᓐᓇ ᒪᓕᒐᒃᓴᖅ 16., ᐊᕐᕌᒍᑕᒫᑦ 

ᐅᓂᒃᑳᖃᑦᑕᓲᕆᔭᖏᑦ (ᐃᒥᐊᓗᓕᕆᔨᒃᑯᑦ 

ᑲᑎᒪᔨᖏᓐᓄᑦ) ᒪᓕᒐᖅ. 

 

1999-ᒥ, ᑮᓇᐅᔭᓕᕆᔨᒃᑯᑦ ᑲᑎᒪᔨᖏᑦ. 

ᐃᓕᐊᓗᓕᕆᔾᔪᑎᒃᑯᑦ ᑲᑎᒪᔨᖏᑦ.  

ᐅᓂᒃᑳᖃᑦᑕᓂᐊᕐᒪᑕ ?ᓐᑐᕌᖅᑎᑕᐅᓯᓪᓗᑎᑦ 

ᐊᖏᕈᑎᖃᕐᒪᑕ ᓄᓇᑦᓯᐊᑉ ᒐᕙᒪᖓᓄᑦ. ᑖᓐᓇ 

ᐊᖏᕈᑎᖓ ᑲᔪᓯᓚᐅᖅᑐᖅ ᓄᕕᐱᕆ 2004-ᒧᑦ. 

 

ᐊᕐᕌᒍᑕᒫᖅᓯᐅᑎᖓ ᐅᓂᒃᑳᖅ, ᐃᐳᕈ 1, 1999-ᒥᑦ 

ᒫᑦᓯ 31, 2004-ᒧᑦ. ᓱᓕ ᐱᔭᐅᓚᐅᖏᒻᒪᑦ. ᓱᓕ 

ᕿᓂᖅᑕᐅᖏᓐᓇᓚᐅᖅᑐᓂ ᓄᓇᑦᓯᐊᑉ ᒐᕙᒪᖓᓂᑦ 

ᑲᖏᕐᖠᓂᕐᒥᑦ, ᐃᖃᓗᓐᓂ, ᑖᒃᑯᐊ ᑎᑎᖅᑲᖅᑕᖏᑦ 

ᓇᓂᔭᐅᒍᓐᓇᖏᒻᒪᑕ ᓱᓕ ᒫᓐᓇᒧᑦ ᑎᑭᑦᑐᒍ. 

ᐱᓚᐅᖅᑳᖅᑎᓐᓇᒋᑦ ᑕᕝᕙ ᖃᓄᐃᓘᕆᐊᒃᓴᖏᓐᓂᑦ 

ᑲᑎᒪᔩᑦ ᑖᒃᑯᐊ ᓇᓗᓇᖅᑐᑦ. 

ᑕᐃᒪᐃᓕᖓᔪᖃᖅᑎᓪᓗᒍ ᒪᓕᒐᑎᒍᑦ 

ᐋᖅᑭᑦᑕᐅᔪᓐᓇᖅᑐᑦ, ᑖᓐᓇ ᐲᖅᑕᐅᑯᖁᓪᓗᒍ 

ᐱᑕᖃᕈᓐᓃᖅᑎᑕᐅᖁᓪᓗᒋᑦ ᑖᒃᑯᐊ ᓱᓕ ᑕᐃᒪ 

ᐱᑕᖃᓐᖐᓐᓇᐅᔭᓂᐊᓕᖅᑐᑦ ᐃᓱᖃᖏᑦᑐᒧᑦ. 

 

ᐃᒃᓯᕙᐅᑖᖅ, ᑕᐃᒪᐃᓕᖓᑎᓪᓗᒋᑦ ᐱᐅᒋᖏᑕᕗᑦ 

ᓱᒻᒪᓕ ᑎᑎᖅᑲᖅᑎᐅᓚᐅᖅᓯᒪᔪᑦ ᐊᓯᐅᔨᓐᓂᕐᖓᑕ 

ᑖᒃᑯᓂᖓ ᑎᑎᖅᑲᓂᑦ. ᑖᓐᓇ ᒪᓕᒐᒃᓴᖅ 

ᐱᐊᓂᑦᑎᑕᐅᒋᐊᖃᖅᑐᖅ. 

 

ᐊᐱᖅᓱᖅᑕᐅᔪᒪᑐᐃᓐᓇᖅᑐᖓ. ᖁᔭᓐᓇᒦᒃ, 

ᐃᔅᓯᕙᐅᑖᖅ 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐃᖅᑲᓇᐃᔭᖅᑎᓐᓃ 

ᐊᐱᖅᓱᖅᑕᐅᕕᒻᒧᒥᐊᖃᑎᖃᕈᒪᕕᑦ? 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐄ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐃᖅᓱᒃᑏ, ᐃᖅᑲᓇᐃᔭᖅᑏᓄᑯᐊ ᑕᑲᓄᖓ 

ᐃᑲᔪᐊᓪᓚᓚᐅᒃᑭᑦ. 

ᖁᔭᓐᓇᒦᒃ ᒥᔅᑕ ᐲᑕᓴᓐ. ᑕᑎᒪᔾᔪᑎᑦᑎᓐᓂ 

ᓇᓗᓇᐃᖅᓯᒪᓂᐊᕐᒥᒻᒪᑕ ᑖᒃᑯᐊ ᑕᑲᓂ 

ᐊᐱᖅᓱᖅᑕᐅᕕᒻᒦᖃᑎᒋᔭᑎᑦ ᑭᒃᑰᒻᒪᖔᑕ 

ᓇᓗᓇᐃᕌᓪᓚᓚᐅᒃᑭᑦ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦ, 

ᐃᒃᓯᕙᐅᑖᖅ. ᑕᓕᖅᐱᓐᓂ ᔮᓂᑦ ᐹᕐᓗ ᑖᓐᓇ 

ᐃᖅᑲᖅᑐᐃᕕᓕᕆᔨᒃᑯᓐᓂᑦ ᑐᖓᓕᖓᑦ ᒥᓂᔅᑕᐃᓐ. 

ᓴᐅᒥᓐᓂᓐᑦ ᑯᕆᔅ ᑖᕐᓯ. ᒥᓂᔅᑕᐅᑉ ᑐᖏᓕᖓ 

ᑮᓇᐅᔭᓕᕆᔨᒃᑯᓐᓂᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑐᓐᖓᓱᒋᑦᓯ deputy minister ᔭᓂᔅ ᐹᕐᓗ 

ᐊᒻᒪᓗ ᑯᕆᔅ ᑖᕐᓯ ᑐᓐᖓᓱᒋᑦᓯ. ᐃᒃᓯᕙᐅᑕᖃᐃ 

ᑖᒃᑯᓄᖓ ᒪᓕᒐᒃᓴᓄᑦ ᕿᒥᕈᔨᐅᕙᑦᑐᓄᑦ 

ᑲᑎᒪᔨᕋᓛᓄᑦ ᐅᖃᐅᓯᒃᓴᖃᖅᐳᖅ. ᒥᔅᑕ 

ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐃᒃᓯᕙᐅᑕᕆᔭᐅᓪᓗᖓ ᒪᓕᒐᓕᕆᓂᕐᒧᑦ 

ᑲᑎᒪᔨᕋᓛᓄᑦ, ᐅᓂᒃᑳᕈᒪᔪᖓ 

ᐱᓕᕆᐊᕆᓂᐊᕐᓂᑦᑎᓐᓄᑦ ᐱᖁᔭᖅ 16, 

ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ ᒪᓕᒃᓴᖅᑎᑎᓂᖅ 

(ᐃᒥᐊᓗᖃᖅᑎᑎᓂᕐᒧᑦ ᓚᐃᓯᓐᓯᖃᖅᑎᑎᔨᑦ 

ᑲᑎᒪᔨᖏᓐᓄᑦ) ᐱᖁᔭᖅ. 

  

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐊᖏᕈᑎᖃᖅᐳᑦ 

ᒐᕙᒪᒃᑯᑦ ᐃᓱᒪᒋᔭᖏᓐᓂᒃ ᑖᑦᓱᒧᖓ ᐱᖁᔭᒃᓴᒧᑦ. 

ᐊᖏᖅᖢᑕᓗ ᐃᓗᓕᖏᓐᓂᒃ ᓯᕗᓂᐊᒍᑦ 

ᑎᑎᕋᖅᓯᒪᔪᓂᒃ ᐱᖁᔭᒃᓴᖅ 16, 

ᐱᒻᒪᕆᐅᑎᑕᐅᓂᖏᓐᓄᑦ ᑎᒥᐅᔪᑦ ᒐᕙᒪᒃᑯᓐᓂ 

ᐸᕐᓇᒍᑎᖃᓚᐅᕐᒪᑕ ᓴᖅᑭᑎᑎᓪᓗᑎᒡᓗ 

ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓕᐅᖅᓯᒪᔪᓂᒃ 

ᐱᒋᐊᖃᖅᑕᒥᖕᓂᒃ. 

 

ᐃᒃᓯᕙᐅᑖᖅ, ᑕᒡᕙ ᐃᓱᓕᑉᐳᑦ ᐅᓂᒃᑳᒃᓴᒃᑲ. 

ᑲᑎᒪᔨᕋᓛᑦ ᐱᖁᔨᕗᒍᑦ ᐱᖁᔭᒃᓴᖅ 16 

ᐊᖏᖅᑕᐅᖁᓪᓗᒍ ᑲᑎᒪᔨᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 

ᑖᓐᓇᖃᐃ ᐅᖃᐅᓯᔅᓴᖃᕐᕕᐅᕗᑦ general 

comments, ᒥᔅᑕ ᐃᓄᒃ. 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᓐᓂᑦ 

ᑐᑭᓯᑎᑕᐅᒃᑲᓐᓂᕈᒪᑐᐃᓐᓇᖅᑐᖓ, ᑐᑭᓯᖅᑰᔨᔭᕐᓂᑦ 

ᑐᑭᓯᖅᑰᔨᒐᒪ ᑐᑭᓯᒐᒪᓗ. ᑖᒃᑯᐊ 

ᐅᓂᒃᑳᕆᐊᖃᖃᑦᑕᕋᓗᐊᖅᑎᓪᓗᒋᑦ 

ᐱᑕᖃᓚᐅᖅᓯᒪᖏᒻᒪᑦ ᐅᕝᕙᓘᓐᓃᑦ 

ᓇᓂᔭᐅᔾᔮᖅᑰᕈᓐᓃᕐᒪᑕ. ᐅᖃᕋᓱᑐᐃᓐᓇᖅᑐᖅ 

ᐱᑕᖃᔾᔮᔪᓐᓃᕐᒪᑕ ᑕᐃᒪᓐᓇᑐᐃᓐᓇᖅ 

ᐅᖃᕋᓱᑦᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᖁᔭᓕᒻᒥᔭᕋ ᐊᐱᖅᓱᕐᒪᑦ. ᒥᔅᑕ 

ᓵᓕ ᐅᖃᖅᑲᐅᒻᒪᑦ ᑕᒪᐃᓐᓄᑦ ᐊᖏᖅᑕᐅᔪᒪᔪᒍᑦ 

1999-2004-ᒧᑦ ᐅᓂᒃᑳᖏᑦ ᑭᖑᓂᖓᒍᑦ 

ᐊᕐᕌᒍᑕᒫᖅᓯᐅᑎᓂᑦ ᓴᖅᑭᑦᑎᖃᑦᑕᖅᓯᒪᔫᒐᓗᐊᑦ.  

 

ᐃᒃᓯᕙᐅᑕᖅ: ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᔅᑕ ᐃᓄᒃ ᐅᖃᐅᓯᕆᖅᑲᐅᔭᒥᓂᒃ 

ᐊᐱᖅᓱᑲᓐᓂᓂᐊᖅᑲᐅᔪᖓ. ᑕᐃᒪ ᒥᓂᔅᑕ 

ᑭᐅᖅᑲᐅᒻᒪᑦ ᐅᓂᒃᑳᑦ ᖃᐃᖏᓐᓇᖃᑦᑕᓕᖅᑑᒐᓗᐊᑦ 

ᑭᖑᓂᖓᒍᑦ ᐅᖃᖅᑎ ᓴᖅᑭᑎᓯᒪᔭᖏᑦ ᒪᓕᒐᑎᒍ 

ᓴᖅᑭᑎᒋᐊᖃᖃᑦᑕᕐᒪᑕ ᑲᑎᒪᔨᑦ 2008-09-ᒧᑦ 

ᑖᒃᑯᐊ ᐅᓂᒃᑳᖏᑦ ᐃᒥᐋᓗᓕᕆᔨᒃᑯᑦ 

ᑲᑎᒪᔨᖏᓐᓄᑦ ᐅᓂᒃᑳᒥᒃ ᑕᒪᐅᓐᖓᓯᔅᓯᒪᒻᒪᖔᑕ?  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): 

ᖁᔭᓐᓇᒦᕐᒥᔭᕋᑦᑕᐅᖅ. ᑖᓐᓇ ᓱᓕᔪᖅ. ᑕᐃᒃᑯᐊ 

ᑮᓇᐅᔭᓕᕆᔾᔪᑎᖏᑦ ᕿᒥᕐᕈᔭᐅᓕᒑᒻᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  



ᓇᒡᒐᔾᔭᐅ, ᐅᑐᐱᕆ, 31, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᐊᑎᕐᒥᒃ 

ᐱᓯᒪᔪᓐᓃᕋᒪ. In your white binder ᑕᐃᒃᑯᐊ 

ᖃᑯᖅᑐᒥ ᐊᑖᓃᑦᑐᑦ Bill 16 ᑕᑯᓇᔭᕈᔅᓯᐅᒃ. ᑖᓐᓇ 

ᖃᓪᓗᓈᑐᑦ ᓇᓗᓇᐃᖅᓯᒪᔪᖅ (ᑐᓵᔨᑎᒎᓕᖅᑐᖅ) 

ᐊᕐᕌᒍᑕᒫᖅᓯᐅᑎᖏᓐᓄᑦ ᐅᓂᒃᑳᑦ ᐃᒥᐋᓗᓕᕆᔨᒃᑯᑦ 

ᑲᑎᒪᔨᖏᑕ ᒪᓕᒐᖓ (ᑐᓵᔨᑎᒎᕈᓐᓃᖅᑐᖅ) ᑖᓐᓇ  

ᑕᑯᓇᔭᕈᔅᓯᐅᒃ. ᐃᓚᖓ 1. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᐃᒪᓕ ᐊᖏᖅᐱᑖ 

ᑖᓐᓇ Bill 16 ᑲᑎᓕᒫᖅᖢᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᓐᓇ ᒪᓕᒃᖢᒍᐃᓛᒃ 

ᐊᖏᕈᑕᐅᒻᒪᑦ ᑖᓐᓇ 62(2) ᐱᖁᔭᒃᓴᖅ 16 ᑕᐃᒪ 

ᒫᓐᓇ ᑲᑎᒪᔾᔪᑎᑦᑎᓐᓅᖅᑕᐅᔪᓐᓇᖅᓯᕚ 

ᐱᖓᔪᐊᓐᓂ ᐅᖃᓕᒫᖅᑕᐅᓂᐊᕐᒪᑕ. ᑕᐃᒪᓐᓇ 

ᐊᖏᖃᑎᒌᑉᐱᑕ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᓐᓇ ᑕᕝᕙ ᐱᖁᔭᒃᓴᖅ 

16 ᒫᓐᓇ ᐱᖓᔪᖓᓐᓂᑦ ᐅᖃᓕᒫᖅᑕᐅᔪᓐᓇᖅᓯᔪᖅ. 

ᑖᔅᓱᒧᖓᖃᐃ ᒪᑐᔾᔪᑎᒥᓄᑦ ᐅᖃᕈᒪᕗᖅ ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑭᓪᓕᖏᓐᓂ ᑖᒃᑯᐊ ᐊᖏᖅᑕᐅᖁᔭᕗᑦ 

ᐱᖁᔭᒃᓴᖅ ᑖᓐᓇ ᓴᓗᒻᒪᓴᐃᔾᔪᑕᐅᓂᐊᕐᒪᑦ 

ᐸᐃᑉᐹᖁᑎᑦᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒫᓐᓇ 

ᑕᐃᒪ ᑲᒪᒋᓂᐊᓕᕐᒥᒐᑦᑎᒍ ᐱᖁᔭᒃᓴᖅ 17. ᒥᓂᔅᑕ 

ᐲᑕᓴᓐ ᒪᑐᐃᕈᑎᖏᓐᓂ ᐅᖃᐅᓯᔅᓴᖃᕐᕕᒋᕕᐅᒃ 

ᑖᓐᓇ.  

 

ᒪᓕᒐᒃᓴᖅ 17 - ᐊᑮᑦᑐᕆᔭᓂᑦ ᐲᔭᐃᓂᕐᒧᑦ 

ᒪᓕᒐᖅ, 2011-2012 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒫᓃᑦᑐᖓ ᑖᒃᑯᐊ 

ᑎᑎᕋᖅᑕᐅᓯᒪᔪᓃᖁᓪᓗᒋᑦ 2011-2012-ᒥ 

ᒪᓕᒐᖓ ᑖᓐᓇ ᐱᑕᖃᕆᐊᖃᕐᒪᑦ 

ᐊᑭᓕᔅᓴᕆᔭᐅᔪᓂᑦ ᐲᖅᓯᒍᒪᓪᓗᑕ $199,903 

ᑖᒃᑯᐊ ᑭᕙᓪᓕᕐᒥ ᑕᑎᒌᑦᑐᑦ ᐱᕙᓪᓕᐊᑎᑦᑎᔨᒃᑯᓪᓗ 

ᐊᒻᒪᓗ ᓯᓚᑦᑐᓴᕐᕕᔾᔪᐊᕐᒥᐅᑕᐃᑦ ᑖᒃᑯᐊ 

ᐲᖅᑕᐅᓂᐊᖅᑐᑦ ᖁᔭᓈᖅᑕᐅᓂᐊᖅᑐᑦ.  

 

ᐊᑐᐊᕐᓗᒍ ᐃᓚᖏ 82 ᑮᓇᐅᔭᓕᕆᔾᔪᑏᑦ 

ᒪᓕᒐᖓᓂ ᐊᑭᓕᔅᓴᕆᔭᐅᔪᑦ ᑖᒃᑯᐊ 

ᐲᖅᑕᐅᓂᐊᖅᑐᑦ ᖁᔭᓐᓈᑕᐅᖏᒃᑲᓗᐊᖅᑐᓂ 

ᐃᓱᒪᒋᔭᐅᔪᓐᓃᖏᒃᑲᓗᐊᖅᑐᑎᑦ ᐅᓂᒃᑳᑦ ᑖᒃᑯᐊ 

ᑎᑎᖅᑲᖅᑕᖏᑦ ᐊᑭᓕᔅᓴᕆᔭᐅᔪᓂᑦ 

ᑎᑎᕋᖅᓯᒪᔪᓃᕐᓂᐊᖅᑐᑦ. ᑭᓯᐊᓂᓕ 

ᐊᑭᓕᔅᓴᕆᔭᐅᑐᐃᓐᓇᓚᖓᔪ ᑭᓯᐊᓂᓕ 

ᐃᒻᒥᒃᑰᖓᑎᓪᓗᒋᑦ ᐃᓱᒪᒋᔭᐅᔪᓃᓂᖅᐸᑦ 

ᒪᓕᒐᓕᐅᕈᑕᐅᒍᒫᕐᒥᔪᖅ.  

 

ᐃᒃᓯᕙᐅᑖᖅ, ᑖᓐᓇ ᐊᑭᓕᔅᓴᖓᑦ 

ᓯᓚᑦᑐᔅᓴᕐᕕᔾᔪᐊᓄᑦ ᑭᒡᒐᑐᖅᑎᐅᓪᓗᑎᑦ 

ᑭᕙᓪᓕᕐᒥᐅᓂᑦ ᑕᑎᒌᑦᓱᑎᑦ ᐱᕙᓪᓕᐊᑎᑦᑎᔨᒃᑯᓐᓄᑦ 

ᑲᓇᑕᒥ ᑖᒃᑯᐊ ᐃᓕᓴᕈᑎᒃᓴᐃᑦ ᐃᒪᐃᓕᐅᖅᓯᒪᓗᑎᑦ 

ᐋᒋᓯ 2006-ᒧᑦ ᑎᑭᑦᑐᒍ ᐃᓕᓴᕈᑎᔅᓴᐅᓚᐅᖅᑐᑦ. 

ᑖᒃᑯᐊ ᑕᕝᕙ ᓯᓚᑦᑐᓴᕐᕕᔾᔪᐊᑯᓐᓂ 

ᐃᓕᓴᖅᑎᑕᐅᓚᐅᖅᑐᑎᑦ ᐊᑭᖏᓐᓂ 

ᐅᑎᖅᑎᑦᑎᒍᓐᓇᐃᓕᓚᐅᕐᒪᑕ ᑭᕙᓪᓕᕐᒥᒃ ᑕᐃᒃᑯᐊ 

ᑕᑕᑎᒌᑦᓱᑎᑦ ᐱᕙᓪᓕᐊᑎᑦᑎᔨᒃᑯᑦ. ᐅᒃᑐᕝᕗ 2009-

ᒥ ᓯᓚᑦᑐᓴᕐᕕᔾᔪᐊᒃᑯᑦ ᑮᓇᐅᔭᐃᑦ 

ᐅᑎᖅᑎᑕᐅᖏᐊᖃᓚᐅᕐᒪᑕ Service Canada 

ᓯᓚᑦᑐᓴᕐᕕᔾᔪᐊᕐᒥᐅᑦ ᐅᖃᓪᓚᖃᑎᖃᓚᐅᕐᒥᔫᒐᓗᐊᑦ 

Service Canada-ᑯᓐᓄᑦ ᑭᓯᐊᓂᓕ 

ᐱᑲᓐᓂᕈᓐᓇᐃᓕᓚᐅᕐᒪᒋᑦ ᑕᐃᒃᑯᐊ ᑭᖑᕙᖅᓯᒪᔪᑦ 

ᑮᓇᐅᔭᑦ. 

 

ᑕᐃᒃᑯᐊ ᓈᓴᐃᔨᕐᔪᐊᒃᑯᑦ ᓱᓕ ᐊᑭᓪᓕᖅᓴᖅ ᑖᓐᓇ 

ᑎᑎᕋᖅᓯᒪᓂᐊᖅᑐᖅ ᐊᐅᓪᓚᑎᔾᔪᑕᐅᓚᐅᖅᓯᒪᔪᓄᑦ  



ᓇᒡᒐᔾᔭᐅ, ᐅᑐᐱᕆ, 31, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᓂᒃᑲᐅᓯᐅᕆᐊᖃᖅᖢᓂ ᑮᓇᐅᔭᓕᕆᔨᑎᑎᒍᑦ 

ᑕᐃᒃᑯᓄᖓ ᓈᓴᐅᔨᕐᔪᐊᒃᑯᓐᓄᑦ ᑭᕙᓪᓕᕐᒥᒃ 

ᑕᑎᒌᔅᓱᑎᑦ ᐱᕙᓪᓕᐊᑎᑦᑎᔨᒃᑰᓚᐅᖅᑐᑦ ᑖᒃᑯᐊ 

ᐊᑭᓕᖅᑕᐅᔪᓐᓇᐃᓕᓚᖓᕙᓪᓚᐃᒻᒪᑕ. 

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᑐᐃᓐᓇᖅᑐᖓ 

ᐊᐱᖅᓱᖅᑕᐅᔪᒪᒍᒪ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑖᓐᓇᖃᐃ ᒪᓕᒐᓄᑦ ᕿᒥᕐᕈᔨ ᑲᑎᒪᔨᕋᓛᖏᑕ 

ᐃᒃᓯᕙᐅᑕᖓ ᐅᖃᐅᓯᔅᓴᖃᖅᐳᖅ? ᒥᔅᑕ 

ᓂᖏᐅᖓᓐ.  

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᕆᔭᐅᓪᓗᖓ ᒪᓕᒐᓕᕆᓂᕐᒧᑦ 

ᑲᑎᒪᔨᕋᓛᓄᑦ ᓂᓪᓕᐊᕐᔪᒍᒪᒻᒥᔪᖓ ᐅᖃᐅᓯᖏᓐᓄᑦ 

ᐃᓱᒪᔅᓴᓯᐅᕐᓂᐊᑎᓪᓗᑎᑦ ᒪᓕᒐᒃᓴᖅ 17, 

ᖁᔭᓈᖅᑕᐅᓂᖏᑦ ᐊᑭᓕᔅᓴᐃᑦ ᒪᓕᒐᖅ 2011-12.  

 

ᒥᓂᔅᑕ ᓵᑦᑎᓐᓃᑎᓪᓗᒍ ᕿᒥᕐᕈᔪᓐᓇᖅᓯᓚᐅᕋᑦᑕ 

ᐃᓛᒃᑰᑎᖅᑐᒋᑦ ᐱᖁᔭᒃᓴᒥ ᐊᒻᒪᓗ ᑖᒃᑯᐊ 

ᒪᓕᒐᓕᐅᖅᑎᐅᔪᑦ ᐊᐱᖅᓱᖃᑦᑕᓚᐅᕐᖓᑕ ᒥᓂᔅᑕᒧᑦ 

ᐱᔾᔪᑎᖃᖅᑐᒥ ᐃᓕᖅᑯᓯᕆᕙᑦᑕᖓᓂ ᒐᕙᒪᒃᑯᑦ 

ᖁᔭᓈᖅᓯᓂᕐᒧᑦ ᐃᓱᒪᒋᔪᓐᓇᐃᖅᓯᓂᕐᒧᑦ 

ᐊᑭᓕᔅᓴᓂᑦ. ᑖᒃᑯᐊ ᐱᒻᒪᕆᐅ 

ᓄᐊᑦᑎᒐᓱᑉᐸᒃᑲᓗᐊᖅᑎᓪᓗᖏᑦ ᐊᑭᓕᔅᓴᕆᔭᐅᔪᓂᑦ, 

ᑲᑎᒪᔨᕋᓛᖑᔪᑦ ᐊᖏᑐᐃᓐᓇᓕᖅᑐᑦ ᒐᕙᒪᒃᑯᑦ 

ᐱᔾᔪᑎᖏᓐᓂ ᑖᔅᓱᒧᖓ ᒪᓕᒐᕐᒧᑦ. 

 

ᐃᒃᓯᕙᐅᑖᖅ, ᑕᕝᕙ ᒪᑐᐃᖅᓯᔾᔪᑎᒃᑲ. 

ᑲᑎᒪᔨᕋᓛᖑᔪᑦ ᐊᖏᖅᑕᐅᖁᔨᒐᓗᐊᖅᑯ ᐱᖁᔭᒃᓴᖅ 

17-ᒥ ᒪᓕᒐᓕᐅᖅᑎᓕᒫᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. ᒫᓐᓇ 

ᑕᐃᒪ ᒪᑐᐃᖓᓕᕆᕗᖅ ᑭᓇᑐᐃᓐᓇᖅ 

ᐅᖃᐅᓯᔅᓴᕈᕕᑦ. ᒥᔅᑕ ᐃᓄᒃ.  

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᑐᑭᓯᐅᒪᑦᑎᐊᕐᓂᐊᕋᑦᑎᒍ ᑖᓐᓇᒎᖅ 

ᖁᔭᓈᖅᑕᐅᖏᒻᒪᑦ ᐊᓯᐅᖅᑲᐅᓚᐅᑲᑐᐃᓐᓇᓕᒑᒻᒪᑦ 

ᓇᓂᑭᐊᖅ ᑕᖅᑳᓂ. ᖃᓄᕐᓕ ᑕᐃᒪ 

ᐅᑎᕈᓐᓇᖅᓯᓂᕋᖅᑕᐅᔪᓐᓇᖅᐹ ᐅᕝᕙᓘᓐᓃᑦ 

ᐊᑭᓕᔅᓴᖅ ᑖᓐᓇ 

ᐊᑭᓕᖅᑕᐅᔪᓐᓇᖅᓯᓂᕋᖅᑕᐅᔪᓐᓇᖅᐸ? ᑭᐊᓗ 

ᑕᒪᓐᓇ ᐅᖃᐅᓯᕆᒐᔭᖅᐸᐅᒃ, ᐅᓇ ᐊᑭᓕᔅᓴᖅ 

ᐊᑭᓕᕈᓐᓇᖅᓯᔭᕗᑦ? ᐅᕝᕙᓘᓐᓃᑦ ᑭᐊ 

ᐅᑎᖅᑎᓐᓇᓱᓐᓂᐊᖅᐸᐅᒃ? ᐲᖅᑕᐅᕕᓐᖏᒻᒪᒡᒎᖅ. 

ᑖᓐᓇ ᐊᑭᓕᔅᓴᖅ ᑭᐊ ᐅᑎᖅᑎᓐᓇᓱᓐᓂᐊᖅᐸᐅᒃ? 

ᐃᒃᓯᕙᐅᑖᖅ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᑎᔨᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᐱᖅᑯᑎᑦᑎᐊᕚᓪᓗᒃ. ᑖᒃᑯᐊ 

ᓯᓚᑦᑐᓴᕐᕕᒃᑯᑦ ᐊᑭᓖᑎᑦᑎᒐᓱᐊᕈᓐᓇᖅᑐᑦ 

ᓯᕗᓂᑦᑎᓐᓂ ᑎᑎᕋᖅᑕᐅᓯᒪᒐᔭᕐᖓᑦ 

ᑮᓇᐅᔭᓕᐅᒥᓄᑦ ᓯᓚᑦᑐᓴᕐᕕᒻᒧᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᓚᑦᑐᓴᕐᕕᒻᒥᐅᓂᑦ 

ᐅᑎᖅᑎᑕᐅᓇᓱᒍᓐᓇᕐᒪᑦ, ᖃᓄᕐᓕᑭᐊᖅ ᑕᐃᒪ 

ᑭᐊᕐᖓᐃ ᖃᐅᔨᒐᔭᖅᐳᖅ ᓯᓚᑦᑐᓴᕐᕕᒻᒥᐅᑦ ᐃᒃᑯᐊ 

ᑮᓇᐅᔭᖃᓯᑳᓪᓚᑦᑐᑦ ᐅᕝᕙᓘᓐᓃᑦ ᐃᒃᑯᐊ 

ᐊᑭᓕᔅᓴᐃᕈᓐᓇᖅᓯᑲᓪᓚᑦᑐᖅ ᐊᑭᓕᔅᓴᓖᑦ ᑕᐃᒃᑯᐊ. 

ᖃᓄᑭᐊᖅ ᖃᐅᔨᒐᖅᖤᕋᒥ? ᐅᕝᕙᓘᓐᓃᑦ ᑖᒃᑯᐊ 

ᐊᑭᓕᔅᓴᓕᐋᓗᐃᑦ ᐅᖃᕋᔭᖅᐸᑦ, 

ᑮᓇᐅᔭᓕᐊᓘᓯᑳᓪᓚᑲᑦᑕ ᐅᕝᕙᐅᑯᐊ ᑮᓇᐅᔭᑎᑦ? 

ᖃᓄᑭᐊᕐᖓᐃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᔅᑕ ᐃᓄᒃ  

ᐊᐱᖅᑯᑎᖓᓄᑦ. ᑖᓐᓇ ᑎᑎᖅᑲᖅ ᑖᒃᑯᐊ 

ᓯᓚᑦᑐᓴᕐᕕᒻᒥ ᑎᑎᕋᖅᓯᒪᒐᔭᕐᖓ ᑕᐃᑲᓂ 

ᑕᑯᒐᔭᕐᒥᔪᑦ ᐃᒫᒃ ᐊᑭᓕᖅᑕᒥᓂᐅᑉᐸᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒐᖃᐃ 

ᑐᑭᖃᑦᑎᐊᖏᒻᒪᓇᐃ ᐊᐱᖅᑯᑎᒋᖅᑲᐅᖏᑦᑕᖓᓐᓄᑦ 

ᑭᐅᔭᐅᒐᒪ. ᐊᐱᕆᑦᑎᐊᑲᓐᓂᕆᐊᓐᖑᐊᑕᖅᖤᖓᐃ. 

ᖃᓄᕐᓕᑭᐊᕐᖓᐃ ᓯᓚᑦᑐᓴᕐᕕᒻᒥᐅᑦ ᖃᐅᔨᒐᔭᖅᐸᑦ 

ᑖᒃᑯᐊ ᐊᑭᓕᔅᓴᓖᑦ In this case ᐅᕙᓂ KPID-ᑯᑦ 

ᐊᑭᓕᖅᓴᐃᒍᓐᓇᖅᓯᓂᖏᓐᓂ? ᖃᓄᑭᐊᖅ 

ᖃᐅᔨᒐᔭᖅᐸᑦ ᐅᑯᐊ ᐊᑭᓕᔅᓴᓖᑦ 

ᐅᖃᕆᐊᖃᕋᔭᖅᐸᑦ ᑖᒃᑯᓄᖓ 

ᐊᑭᓕᔅᓴᐃᕈᓐᓇᖅᓯᔪᒍᑦ ᐅᕝᕙᓘᓐᓃᑦ 

ᓯᓚᑦᑐᓴᕐᕕᒻᒥᐅᑦ ᑖᔅᓱᒥᖓ 

ᑮᓇᐅᔭᖁᑎᖏᓐᓂᓘᓐᓃᑦ 

ᖃᐅᔨᒪᓇᓱᐃᓐᓇᐅᔭᕐᓂᐊᖅᐸᑦ 

ᐊᑭᓕᖅᓴᐃᕈᓐᓇᖅᓯᖅᑰᔨᒻᒪᖔᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᔅᑕ ᐃᓄᒃ. ᓄᓇᕗᑦ 

ᓯᓚᑦᑐᓴᕐᕕᒻᒥ ᐅᔾᔨᔪᖅᓴᐃᓐᓇᕆᐊᖃᕐᓂᐊᖅᑐᑦ 

ᑖᒃᑯᓂᖓ ᑖᒃᑯᐊ ᑭᕙᓪᓕᕐᒥ ᐱᕙᓪᓕᐊᔪᓕᕆᔨᒃᑯᑦ 

ᑮᓇᐅᔭᖅᑖᖅᑎᑕᐅᒃᑲᓂᖅᑐᒥᓂᐅᖅᐸᑕᓘᓐᓃᑦ. 

ᐅᔾᔨᖅᓱᐃᓐᓇᕋᓱᐃᓐᓇᕆᐊᖃᕐᓂᐊᖅᑐᑦ ᑖᒃᑯᓂᖓ 

ᐊᑭᓕᖅᓴᕆᔭᐅᔪᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅ 

ᐃᐊᓪ.  

 

ᐃᐊᓪ: ᓇᑯᕐᒦᒃ, ᐃᒃᓯᕙᐅᑖᖅ. ᐅᓇ 

ᐃᒃᐸᔅᓵᓂᓴᑯᓘᔭᕐᓂᐊᖏᒻᒪᑦ ᐊᐱᖅᑯᑎᒋᔪᒪᔭᕋ. 

ᖃᖓ ᐊᑭᓕᔅᓴᕆᔭᐅᓕᕐᓂᕐᒪᖔᖅ ᐊᒻᒪ ᖃᓄᖅ  

ᐊᔅᓱᕉᖅᑎᒋᓚᐅᕐᒪᖔᑕ ᐊᑭᓕᖅᑎᑕᐅᓇᓱᑎᓪᓗᒍ 

ᐃᒪᐃᓚᐅᖅᑳᑎᓐᓇᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᔅ ᐃᐊᓪ 

ᐊᐱᖅᑯᑎᖓᓄᑦ. ᑖᓐᓇ ᐊᑭᓕᔅᓴᕆᔭᐅᓕᖅᑐᒥᓂᖅ 

2006-ᒥ. ᑐᑭᓯᐅᒪᔭᒃᑯᓪᓕ ᓴᖅᑭᓪᓚᕿᔪᒥᓂᖅ 

ᑭᕙᓪᓕᕐᒥ ᐱᕙᓪᓕᐊᔪᓕᕆᔨᒃᑯᑦ 

ᑮᓇᐅᔭᖅᑖᖅᑐᒥᓂᐅᓪᓗᑎᑦ ᒐᕙᒪᑐᖃᒃᑯᓐᓂ 

ᓄᓇᕗᒻᒥ ᓯᓚᑦᑐᓴᕐᕕᒻᒥ ᑎᓕᓯᓪᓗᑎᑦ 

ᐃᓕᓐᓂᐊᖁᔨᓪᓗᑎᑦ ᐊᒥᓱᑲᓪᓚᐅᔪᓂᑦ 

ᐃᓕᓐᓂᐊᒐᔅᓴᐅᔪᓂᑦ ᓯᓚᑦᑐᓴᕐᕕᒻᒥ. ᓯᓚᑦᑐᓴᕐᕕᒃᑯᑦ 

ᑮᓇᐅᔭᓂᑦ ᐱᓐᖐᓇᖅᑐᒥᓂᐅᓪᓗᑎ ᑖᒃᑯᓇᓐᖓᑦ 

ᑭᕙᓪᓕᕐᒥ ᐱᕙᓪᓕᐊᔪᓕᕆᔨᒃᑯᖏᓐᓂ. ᑕᐃᒪᓕ 

ᒐᕙᒪᑐᖃᒃᑯᓃᓐᖔᖅᑐ ᐱᔨᑦᑎᖅᑕᐅᕙᑦᑐᑦ 

ᑮᓇᐅᔭᑎᒍᑦ ᑕᑯᓚᐅᓐᖏᒻᒪᑕ ᑕᕝᕙᓐᖓᑦ ᑭᕙᓪᓕᕐᒥ 

ᐱᕙᓪᓕᐊᔪᓕᕆᔨᒃᑯᓐᓂ ᑮᓇᐅᔭᓂᑦ 

ᕿᓂᓕᕋᓗᐊᕐᒥᒻᒪᑕ ᑕᐃᒃᑯᐊ ᑮᓇᐅᔭᖃᓚᐅᓐᖏᒻᒪᑕ 

ᑭᕙᓪᓕᕐᒥ ᐱᕙᓪᓕᐊᔪᓕᕆᔩᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅ 

ᐃᐊᓪ.  

 

ᐃᐊᓪ: ᓇᑯᕐᒦᒃ, ᐃᒃᓯᕙᐅᑖᖅ. 

ᑭᖑᓪᓕᖅᐹᖑᓂᐊᓕᖅᑐᖅ ᐊᐱᖅᑯᑎᒐ. 

ᑕᐃᒃᑯᓇᓐᖓᑦ Service Canada-ᖑᓂᕋᖅᑕᐅᔪᓂᑦ 

ᑲᓇᑕᐅᑉ ᒐᕙᒪᒃᑯᖏᓐᓂ ᑮᓇᐅᔭᓂᑦ ᑕᐃᒪᓐᖓᓂᑦ 

ᑐᔅᓯᕋᖃᑦᑕᖏᓐᓇᑐᔅᓴᐅᒥᒻᒪᑕ. ᑕᒪᓐᓇᖃᐃ 

ᐊᑦᑑᑎᖃᓚᐅᖅᐸ ᐱᕕᒋᓇᓱᖃᑦᑕᖅᑕᖏᓐᓂ 

ᑮᓇᐅᔭᐃᑦ ᐃᖏᕐᕋᓂᖃᑦᑎᐊᖏᓐᓇᐃᓇᖅᐸᓪᓘᓐᓃᑦ 

ᑕᒪᒃᑯᐊ ᑮᓇᐅᔭᑦ ᑐᔅᓯᕌᕆᔭᐅᖃᑦᑕᖅᑐᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ. ᑐᑭᓯᑦᑎᐊᕈᒃᑯ  

ᐊᐱᖅᑯᑎᖓ. ᑕᐃᒃᑯᐊ ᓱᓕ 

ᐱᓕᕆᖃᑎᒌᑦᑎᐊᑐᒻᒪᕆᐋᓘᔪ. ᑕᒪᓐᓇ 

ᐊᑦᑐᐃᓂᖃᓗᐊᖅᓯᒪᕙᓪᓚᐃᖏᑦᑐᖅ ᑕᕝᕙᓐᖓᑦ 

ᒐᕙᒪᑐᖃᒃᑯᓐᓂ ᐱᔨᑦᑎᖅᑎᐅᕙᑦᑐᓂ 

ᓯᓚᑦᑐᓴᕐᕕᓪᓗ ᓄᐊᑦᑎᑦᑎᐊᕋᓱᑉᐸᒻᒪᑕ ᐊᓯᖏᓐᓂ 

ᑮᓇᐅᔭᓂᑦ ᓄᐊᑦᑎᒐᓲᓲᖑᒻᒪᑕ 

ᐃᓕᓐᓂᐊᑎᑦᑎᖁᔭᐅᔭᕋᐃᒐᒥ. ᑕᕝᕙ ᑕᐃᒫᖏᓐᓇᖅ 

ᑭᐅᔪᓐᓇᖅᑐᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒪᓐᖏᑦᑐᖓ ᑭᐅᔪᓐᓇᓂᐊᕐᒪᖔᖅ ᑖᓐᓇ. 

ᓄᓇᕗᒻᒥ ᓯᓚᑦᑐᓴᕐᕕᒻᒥ ᐅᕙᓃᒻᒪᑦ ᓯᓚᑦᑐᓴᕐᕕᒃᑯᑦ 

ᐊᓯᖏᓐᓂ ᑮᓇᐅᔭᖅᑲᖅᑎᑕᐅᒋᐊᖃᓲᖑᒻᒪᑕ 

ᐃᓕᓐᓂᐊᑎᑦᑎᓂᐊᕐᓗᑎ ᐊᔾᔨᒌᓐᖏᕈᓘᔭᖅᑐᓂ 

ᐊᑐᐃᓐᓇᐅᑎᑕᐅᕙᑦᑐᓂᑦ ᐅᑭᐅᖅᑕᖅᑐᒥ. ᑕᐃᒪᓕ 

ᖃᐅᔨᒍᒪᒐᓗᐊᖅᑐᖓ ᖃᐅᔨᒪᕕᓰ ᐊᓯᖏᓐᓂ 

ᑕᕝᕗᖓᖅᑐᖃᓛᕐᒪᖔᖅ 

ᖁᔭᓐᓈᖅᑕᐅᑐᐃᓐᓇᕆᐊᓕᓐᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᔅᑕ ᐃᐊᓕᐊᑦ 

ᐊᐱᕆᒻᒪᑦ. ᒫᓐᓇᐅᔪᖅ ᖃᐅᔨᒪᔭᖃᓐᖏᑦᑐᒍᑦ 

ᓄᓇᕗᑦ ᓯᓚᑦᑐᓴᕐᕕᒻᒧᑦ ᐊᑭᓕᔅᓴᓕᑦᑕᖃᕐᒪᖔᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᐅᓲᑖᐱᒃ.  

 

ᐅᓲᑖᐱᒃ: ᖁᔭᓐᓇᒦᒃ ᐃᔅᓯᕙᐅᑖᖅ. ᑖᓐᓇᓕ 

ᐊᐱᖅᑯᓯᕆᔪᒪᔭᕋ. ᖃᖓᒃᑯᓪᓕ ᑕᐃᒪ 

ᖁᔭᓈᖅᑕᐅᒋᐊᖃᕋᔭᕐᒪᖔᑕ ᒫᓐᓇ  

ᐊᕝᕙᐃᑐᐃᓐᓇᓂᐊᖅᑐᓂᑦ ᐅᖃᐅᓯᕆᔭᐅᕙᒻᒪᑦ 

ᑕᕝᕙᓂ ᑕᑯᔅᓴᐅᖏᓐᓇᓂᐊᓐᖏᒻᒪᑦ 

ᑮᓇᐅᔭᓕᕆᔾᔪᓯᖏᓐᓂ. ᖃᖓᒃᑯᑦ 

ᖁᔭᓈᖅᑕᐅᓪᓚᑖᕐᕕᖃᕋᔭᕐᒪᖔᑕ ᑐᑭᓯᔪᒪᔪᖓ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᐅᓲᑖᐱᒃ. ᒥᓂᔅᑕ 

ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᒥᔅᑕ ᐅᓲᑖᐱᒃ. 

ᑕᒪᓐᓇ ᓱᖅᑯᐃᓇᖅᑎᒋᐊᕈᑎᖃᖅᑐᖅ 

ᑭᐅᔾᔪᑎᐅᓯᒪᓚᐅᖅᑐᒥᒃ. ᐅᔾᔨᕆᔭᖃᓐᖏᓚᒍᑦ 

ᐊᓯᖏᓐᓂᑦ ᑮᓇᐅᔭᓂᑦ ᐊᑭᓕᖅᑕᐅᒋᐊᓕᓐᓂᑦ 

ᓯᓚᑦᑐᓴᕐᕕᒃᑯᓐᓄᑦ ᐊᒻᒪ ᒐᕙᒪᑐᖃᒃᑯᑦ 

ᐱᔨᑦᑎᕋᖅᑎᖏᓐᓄᑦ. ᐊᑭᓕᒃᓴᖃᑐᐃᓐᓇᕆᐊᖃᖅᑐᑦ 

ᐊᓯᖏᑦ ᑎᒥᐅᔪᑦ. 

 

ᐊᐱᖅᑯᑎᖓᓄᓪᓕ ᐃᒪᐃᑐᐃᓐᓇᕆᐊᓕᒃ ᑮᓇᐅᔭᐃᑦ 

ᖁᔭᓈᖅᑕᐅᑐᐃᓐᓇᕆᐊᓖᑦ ᑕᐃᓐᓇ ᐊᐃᑉᐹ 

ᑎᒥᐅᔫᑉ ᐊᐅᓚᓂᖏᑦ ᓄᖅᑲᕐᓂᖅᐸᑕ ᐊᓯᐊᒍᓪᓗ 

ᐊᑭᓕᖅᑕᐅᔪᓐᓇᕐᓂᖏᑉᐸᑕ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑐᓴᓐ. 

ᐊᑎᖁᑎᖃᕈᓐᓃᕋᒪ. ᖃᑯᖅᑕᓂ ᐸᐃᑉᐹᖁᑎᑦᑎᓐᓂ. 

ᒪᓕᒐᒃᓴᖅ 17. ᑖᒃᑯᓇᓂ ᐊᑭᓕᒃᓴᕆᔭᐅᔪᓂᒃ 

ᐲᖅᓯᓂᖅ 2011-2012. ᑖᒃᑯᓇᓂ ᖃᑯᖅᑕᓂ 

ᐸᐃᑉᐹᖁᑎᓂ. ᒪᓕᒐᒃᓴᖅ 17. ᑎᑎᕋᖅᓯᒪᔪᖅ 1. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐊᒻᒪ ᐅᓪᓗᖅᓯᐅᑦ ᒪᑉᐱᒐᖅ 2. 

ᑕᕝᕙᓂ ᒪᑉᐱᒐᖅ 2-ᖓᓂ ᐅᓪᓗᖅᓯᐅᒻᒥ. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᐃᒪ ᐊᖏᖅᐱᑖ 

ᑲᑎᒪᔨᑐᐃᓐᓇᐅᑎᓪᓗᑕ ᑖᓐᓇ ᒪᓕᒐᒃᓴᖅ 17 

ᐃᓗᐃᑦᑑᓗᒍ ᐊᖏᖅᐱᑎᒍᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 



ᓇᒡᒐᔾᔭᐅ, ᐅᑐᐱᕆ, 31, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᐃᒪᓕ 

ᐊᖏᖃᑎᒌᑉᐳᒍᖅᑲᐃ ᑖᓐᓇ ᒪᓕᒐᖅ ᐊᑐᖅᖢᒍ 

62(2) ᒪᓕᒐᒃᓴᖅ 17 ᒫᓐᓇ 

ᑲᑎᒪᔾᔪᑎᑦᑎᓐᓄᐊᖅᑕᐅᔪᓐᓇᖅᓯᔪᖅ ᐱᖓᔪᖓᓂᒃ 

ᐅᖃᓕᒫᖅᑕᐅᓂᐊᖅᑎᓪᓗᒍ. ᑖᔅᓱᒥᖓ 

ᐊᖏᕈᑎᕆᕕᑖ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑐᓴᓐ, 

ᒪᑐᔾᔪᑎᓂᑦ ᐅᖃᐅᓯᒃᓴᖃᕐᕕᒋᒍᕕᐅᒃ ᒫᓐᓇ 

ᐱᕕᖃᖅᑎᓚᐅᐱᓪᓚᑉᐸᒋᑦ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐊᒻᒪᓗ ᖁᔭᓕᒃᑲᓐᓂᕈᒪᓪᓗᖓ 

ᐃᓕᓐᓂᒃ ᑲᑎᒪᑐᐃᓐᓇᖅᑐᓂᓪᓗ 

ᐊᐱᕆᑦᑎᐊᖃᑦᑕᖅᑲᐅᒐᑦᑎ. ᑕᐃᒪᓐᓇᖏᓛᖅ 

ᑭᐅᖃᑦᑕᕆᐊᖃᖅᑎᑦᑎᓂᕗᑦ ᐱᒻᒪᕆᐅᒻᒪᑦ 

ᑎᒥᖁᑎᑦᑎᓐᓂ ᓄᓇᕘᓕᒫᒥ, ᐱᓗᐊᖅᑐᒥᒃ 

ᒐᕙᒪᒃᑯᑦ ᑎᒥᖁᑎᖏᑦ. 

 

ᖃᐅᔨᒪᔪᖓ ᐅᖃᖃᑎᒋᓪᓗᒍ ᒥᓂᔅᑕ ᑲᒪᔪᖅ 

ᓯᓚᑦᑐᓴᕐᕕᒻᒥᒃ ᐊᒃᓱᕈᖅᑐᒻᒪᕆᐅᒻᒪᑦ 

ᓲᖑᑎᑦᑎᓇᓱᒃᑐᓂ ᑮᓇᐅᔭᓂᑦ 

ᑭᐅᔭᕆᐊᖃᓐᓂᖏᓐᓂᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᒪᓕᒐᒃᓴᖅ 18 - ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒋᑦ ᐊᑕᐅᓯᐅᓐᖏᑦᑐᑦ 

ᒪᓕᒐᐃᑦ ᑐᑭᓕᐊᑦᑎᐊᕐᓂᖏᓐᓄᑦ 

(ᐊᐃᑉᐸᕆᔭᒧᑦ ᐃᑲᔫᑏᑦ ᐱᔭᕆᐊᓖᓪᓗ) - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑐᓴᓐ. ᒫᓐᓇ 

ᑕᐃᒪ ᑲᒪᒋᓂᐊᓕᕐᒥᒐᑦᑎᒍ ᒪᓕᒐᒃᓴᖅ 18. ᒥᓂᔅᑐ 

ᐲᑐᓴᓐ, ᒪᑐᐃᕈᑎᓐᓂ ᑖᔅᓱᒧᖓ ᒪᓕᒐᒃᓴᒧᑦ 

ᐅᖃᐅᓯᔅᓴᖃᕈᕕᑦ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐃᒃᓯᕙᐅᑖᖅ ᑕᕝᕙᓃᑉᐳᖓ ᐅᓪᓗᒥ 

ᐅᖃᐅᓯᕆᔪᒪᓪᓗᒍ ᒪᓕᖓᒃᓴᖅ 18, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒍ ᐊᑕᐅᓯᐅᓐᖏᑦᑐᑦ ᒪᓕᒐᐃᑦ 

ᐱᖁᔭᕐᔪᐊᑎᒍᑦ ᑕᐃᒪᐃᑦᑎᐊᕋᓗᐊᕐᒪᖔᑕ ᒪᑯᓂᖓ 

ᐊᐃᑉᐸᕆᔭᓂᑦ ᐃᑲᔫᓯᐊᖅᑎᑦᑎᒋᐊᖃᖅᑎᑕᐅᓂᕐᒧᑦ 

ᑎᓕᐅᕈᑕᐅᔪᓂᓪᓗ. 

ᒐᕙᒪᒃᑯᑦ ᐊᖏᖅᓯᒪᕗᑦ ᑕᒪᒃᑯᐊ 

ᐱᔪᓐᓇᐅᑎᒋᔭᐅᓯᒪᔪᓂᑦ ᑲᓇᑕᒥᐅᓕᒫᓄᑦ 

ᐱᔪᓐᓇᐅᑏᑦ ᖃᓄᐃᓘᕈᓐᓇᕐᓂᕆᔭᐅᔪᓪᓗ 

ᓇᓗᓇᐃᖅᑕᐅᓯᒪᕕᖓᓂ ᑲᓇᑕᒥ ᐊᒻᒪᓗ 

ᑕᐃᒃᑯᐊᓗ ᓴᐳᒻᒥᔾᔪᑎᓕᒫᑦ ᐃᓗᐊᓃᑦᑐᑦ. ᑕᒪᓐᓇ 

ᒪᓕᒐᒃᓴᖅ ᑲᑎᑎᑦᑎᒋᐊᕈᑎᐅᓇᓱᒃᑭᕗᖅ 

ᑐᓐᖓᕕᒋᔭᐅᓂᖓ ᐊᔾᔨᒌᑎᑦᑎᓂᖅ 

ᑕᐃᒫᑦᑎᐊᖃᑦᑕᕐᓂᕐᓗ ᓇᓗᓇᐃᖅᑕᐅᓯᒪᕕᒻᒦᑦᑐᓂᑦ 

ᒪᓕᒐᑦᑎᓐᓄᑦ ᐊᒻᒪᓗ ᑕᒪᒃᑯᐊ ᒪᓕᒐᖁᑎᕗᑦ 

ᑐᑭᓕᐊᑦᑎᐊᕋᓗᐊᕐᒪᖔᑕ ᒪᓕᒐᐅᔪᓂᑦ ᑲᓇᑕᒥ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐊᐱᖅᑯᑎᓂᑦ ᑭᐅᔪᒪᑐᐃᓐᓇᑦᑎᐊᖅᑐᖓ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑐᓴᓐ. 

ᐃᒃᓯᕙᐅᑕᕆᔭᐅᔪᖃᐃ ᒪᓕᒐᔅᓴᓄᑦ ᕿᒥᕐᕈᔨᓄᑦ 

ᐅᖃᐅᓯᔅᓴᖃᖅᐳᖅ ᑖᔅᓱᒧᖓ. ᒥᔅᑐ ᓂᖏᐅᖓᓐ. 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐱᖁᔭᓕᕆᓂᕐᒧᑦ ᑲᑎᒪᔨᕋᓛᖏᓐᓄᑦ 

ᐃᒃᓯᕙᐅᑕᕆᔭᐅᓪᓗᖓ, ᓇᐃᓈᖅᓯᒪᔪᓂᒃ 

ᒪᑐᐃᖅᓯᔾᔪᑎᓂᒃ ᐅᖃᐅᓯᖃᕈᒪᔪᖓ 

ᐃᓱᒪᒃᓴᖅᓯᐅᕈᑎᖃᖅᐸᓪᓕᐊᓂᐊᓕᖅᑎᓪᓗᑕ 

ᒪᓕᒐᒃᓴᖅ 18-ᒥᒃ. 

 

ᒫᓐᓇᕈᓘᓚᐅᖅᑐᖅ ᒥᓂᔅᑕ ᑲᑎᒪᔨᕋᓛᑦ 

ᓵᖓᓐᓃᑎᓪᓗᒍ ᓈᓴᐅᑎᖏᑦᑎᒍᑦ 

ᐃᓱᒪᒃᓴᖅᓯᐅᕈᑕᐅᑎᓪᓗᑕ ᒪᓕᒐᒃᓴᕐᒥᒃ, ᒥᓂᔅᑕ 

ᐅᖃᓚᐅᖅᓯᒪᔪᖅ ᐊᓯᖏᓐᓂ ᑲᓇᑕᒥ ᒐᕙᒪᖃᕐᕕᖕᓂ 

ᑕᐃᒪᐃᑦᑑᑉ ᐊᔾᔨᐸᓗᖏᓐᓂᒃ 

ᐱᒋᐊᖅᑎᑦᑎᓯᒪᓕᕐᓂᕋᖅᖢᓂᒋᑦ.  ᒪᓕᒐᓕᐅᖅᑏᑦ 

ᑐᑭᓯᕗᑦ ᒐᕙᒪᐃᑦ ᐱᓇᓱᐊᕐᓂᖏᓐᓂᒃ ᐊᒻᒪ 

ᒪᓕᒐᖅᑎᒍᑦ ᒪᓕᒐᒃᓴᕐᒥᒃ 

ᓴᖅᑭᑦᑎᔭᕆᐊᖃᕐᓂᖏᓐᓂᒃ. 

 

ᐃᒃᓯᕙᐅᑖᑦ, ᑕᒪᔾᔭ ᒪᑐᐃᖅᓯᔾᔪᑎᒃᑲ.  ᑲᑎᒪᔨᕋᓛᑦ 

ᐊᑐᓕᖁᔭᓕᐅᖅᐳᖅ ᒪᓕᒐᒃᓴᖅ 18 

ᐊᓂᒍᖅᑎᑕᐅᖁᓪᓗᒍ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 

ᒥᓂᔅᑕ ᐲᑕᓴᓐ. 



ᓇᒡᒐᔾᔭᐅ, ᐅᑐᐱᕆ, 31, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1527  

ᐊᖓᔪᖅᑳᖅ ᑮᑦ ᐱᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐊᖏᖅᑕᑲᐅᒍᒪᒐᓗᐊᖅᑐᖓ 

ᐊᓯᐊᓂᖔᖅ ᐊᐱᖅᓱᖅᑕᐅᕗᒻᒨᖁᔨᓪᓗᖓ 

ᐃᖅᑲᓇᐃᔭᖅᑎᒥᑦ. 

 

ᐃᒃᓯᕙᐅᑕᖅ: ᐊᖏᖅᑕᐅᔪᒪᒻᒪᑦ. ᐊᖏᖅᐱᑖ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᖅᓱᒃᑏ. ᐅᓇ ᐱᖃᑖ 

ᐊᕐᕕᐊᕐᑎᐊᓪᓚᓚᐅᕈᒃ. 

 

ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᑲᑎᒪᐅᑎᑦᑎᓐᓂᑦ 

ᓇᓗᓇᐃᖅᓯᒪᑦᑎᐊᓂᐊᕐᒥᒻᒪᑦ ᑭᓇᐅᒻᒪᖔᑦ 

ᓱᓕᕆᔨᐅᒻᒪᖔᕐᓗ ᑖᓐᓇ ᐅᖃᐅᓯᕆᐊᓪᓚᓚᐅᕐᒥᒍᒃ, 

ᑕᕝᕗᖓ ᐃᖏᓵᖅᑐᖅ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐱᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑕᐃᒪ ᐅᓇ ᑖᒪᔅ ᑐᕉᕕᓐ, 

ᒪᓕᒐᓕᕆᐅᖃᑦᑕᖅᑐᖅ ᐃᖅᑲᖅᑐᐃᓕᕆᔨᒃᑯᓐᓂᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑐᓐᖓᓱᒋᑦ, ᒥᔅᑕ ᑐᕉᕕᓐ. ᑕᐃᒪᓐᓇᖃᐃ 

ᐅᖃᑦᑎᐊᕋᓗᐊᖅᐸᕋ. ᐅᖃᐅᓯᔅᓴᖃᕐᕕᐅᕚ ᑖᓐᓇ 

Bill 18, ᐅᖃᐅᓯᔅᓴᑐᐃᓐᓇᑦᑎᐊᕐᒥᑦ. ᒨᓴᔅ 

ᐊᐅᐸᓗᒃᑐᖅ. 

 

ᐊᖓᔪᖅᑳᖅ ᑮᑦ ᐱᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᖁᕕᐊᓱᑉᐳᖓ ᑕᑯᒐᒪ ᑖᓐᓇ ᒥᓂᔅᑕ, 

ᑭᓇᐅᒻᒪᖔᖅ ᑖᓐᓇ ᐱᖃᑎᒋᓂᐊᖅᑕᓂ 

ᐅᖃᖅᑲᐅᒻᒪᑦ. ᑲᓇᑕᒥ ᑕᒪᒃᑯᐊ ᐃᓱᒪᖅᓱᕈᑏᑦ 

ᐱᖁᔭᕐᔪᐊᓂᑦ ᑐᓐᖓᕕᕐᔪᐊᕐᒥᑦ. ᑖᒃᑯᐊ 

ᑐᓐᖓᕕᒃᔪᐊᑦ ᒪᓕᓪᓗᒍ ᑖᒃᑯᐊ ᓄᓇᕗᒥᐅᑦ 

ᐊᔾᔨᒌᑦᑎᑕᐅᒍᒪᓯᒪᒻᒪᑕ ᐃᓕᑕᕆᔭᐅᓯᒪᒍᒪᓪᓗᑎᓪᓗ 

ᑲᑎᒪᒥᐅᑕᐅᖃᑎᒋᔭᐅᒐᒥ. ᐊᒻᒪᓗ ᐊᑐᖅᑕᐅᓕᕐᓗᓂ 

ᓄᓇᕗᒥ , ᑕᐃᒪᓐᓇ ᑕᒪᓐᓇ ᐱᐅᕗᖅ, ᑕᐃᒪᓐᓇ  

ᐃᓅᓪᓗᑕ ᑲᒪᒋᔭᐅᑦᑎᐊᕈᓐᓇᖁᓪᓗᑕ ᑖᓐᓇ 

ᐅᖃᐅᓯᑐᐃᓐᓇᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. ᒥᔅ 

ᔩᓂ ᐅᒡᔪᒃ. 

 

ᐅᒡᔪᖅ: ᖁᔭᓇᖅᑯᑎᑦ ᐃᔅᓯᕙᐅᑖᖅ ᑖᒻᓇᑦᑕᐅᖅ 

ᒪᓕᒐᒃᓴᖅ ᑲᒪᒋᒐᑉᑎᒍᑦ ᖁᔭᓕᔪᖓ. 

ᐃᓕᑕᖅᓯᓂᐊᕐᒪᑦ ᓇᔫᑎᔪᓂᑦ ᐃᓄᐃᑦ 

ᐃᓕᖅᑯᓯᑎᒍᑦ ᐃᕕᖅᑎᓯᒪᔫᔮᕐᒪᑦ ᐃᓚᖓᒍ, 

ᓇᔫᑎᔪᑦ ᑲᑎᑎᑕᐅᓯᒪᖏᒃᑲᓗᐊᖅᖢᑎᒃ 

ᐅᑯᐊᒋᔭᐅᓕᖃᑦᑕᕐᒪᑕ ᓂᖓᐅᒋᔭᐅᓕᖃᑦᑕᕐᒪᑕ 

ᐃᓄᐃᑦ ᐃᓕᖅᑯᓯᒻᒪᕆᐊᑎᒍᑦ 

ᑕᐃᒪᓐᓇᐃᖃᑦᑕᖅᑐᕕᓂᐅᒻᒪᑕ, ᑕᐃᒪᓐᓇ 

ᐃᕕᖅᑎᒋᓐᓇᖅᑰᕐᒪᑦ ᖁᔭᔪᖓᓕ ᑖᒻᓇ 

ᐊᑐᓕᕐᓂᐊᕋᑦᑎᒍᑦ. ᒪᓕᒐᓄᓪᓗ ᑲᓇᑕᒥᐅᑕᓂᑦ 

ᐊᑐᖅᑕᐅᔪᓂᑦ ᐊᖑᒻᒪᑎᕚᓪᓕᓕᕐᖢᑕ ᑕᐃᒪᓐᓇ 

ᑕᐅᑐᓐᓇᓂᐊᕐᒪᑦ ᖁᔭᕗᖓ. ᐅᖃᐅᓯᔅᓴᑐᐃᓐᓇᖅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. 

ᐊᑎᖁᑎᖃᕈᓐᓃᕋᒪ your white binder, Bill 18. 

ᐅᖃᖅᓯᒪᔪᖅ ᑕᒪᒃᑯᓂᖓ ᐋᖅᑭᒍᐊᕈᑕᐅᓂᐊᖅᑑᑉ 

ᒪᓕᒐᐅᑉ ᐃᓗᐊᓃᑦᑐᓂᒃ, ᑲᓇᑕᐅᑉᑲ ᒪᓕᒐᖏᑕ 

ᑐᓐᖓᕕᕐᔪᐊᖓᓄᑦ ᐊᔾᔨᒋᓕᕐᔫᒥᓇᓱᓐᓂᐊᖅᑐᓂᐅᒃ.. 

ᐱᔾᔪᑎᖃᓗᐊᖅᓯᒪᓪᓗᓂ ᑕᒪᒃᑯᓄᖓ 

ᐃᑲᔪᕆᐊᖃᖅᑐᓄᑦ.  

 

ᑕᕝᕙᓃᒃᑲᑦᑕ Bill 18, ᐃᓚᖓ 1. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᓚᖓ 2. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᓚᖓ 3. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᓚᖓ 4. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ: ᐃᓚᖓ 5. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᓚᖓ 6. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᓚᖓ 7, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᓚᖓ 8. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᓚᖓ 9. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᓚᖓ 10. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᓚᖓ 11. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᓚᖓ 12. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᓚᖓ 13. ᐊᖏᖅᐱᓯᐅᒃ? 

 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ: ᐃᓚᖓ 14. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᓚᖓ 15. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᓚᖓ 16. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᓚᖓ 17. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᓚᖓ 18. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᓚᖓ 19. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᓚᖓ 20. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐅᓪᓗᖅᓯᐅᒻᒥ B. ᑖᒃᑯᐊ 

ᓇᓗᓴᐃᖅᓯᒪᔪᑦ ᑕᑕᑎᕆᐊᓖᑦ ᐃᒪᓐᓇ 

ᑕᐅᑦᑐᖃᕋᔭᕐᓂᖓᑦ. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᓚᖓ 21-ᒧᑦ ᐅᑎᒃᑲᓐᓂᕐᓗᑕ. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ: ᐃᓚᖓ 22. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᓚᖓ 23. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑖᓐᓇ ᒪᓕᒐᒃᓴᖅ 18 ᐃᓗᐃᑦᑑᓗᒍ 

ᐊᖏᖅᐱᑎᒎ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑕᐃᒪᓕ ᑖᓐᓇ ᒪᓕᒐᖅ 62(2) 

ᒪᓕᒃᖢᒍ ᒪᓕᒐᒃᓴᖅ 18 

ᑲᑎᒪᔾᔪᑎᔅᓴᑦᑎᓐᓄᐊᖅᑕᐅᔪᖅᓯᑲᐅᑎᒋᖁᓪᓗᒍ 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᐊᕐᒪᑦ. ᑖᔅᓱᒥᖓ 

ᐊᖏᖃᑎᒌᑉᐱᑕ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᓱᓕᒃᑲᓐᓂᖅ ᖁᔭᓐᓇᒦᖅᐸᒋᑦ 

ᑲᑎᒪᑐᐃᓐᓇᖅᑐᐃᓪᓗ ᕿᒥᕐᕈᓂᑦᑎᓐᓄᑦ 

ᐊᐱᖅᑯᑎᑦᑎᓐᓄᓪᓗ ᐅᓪᓗᒥᑐᐃᓐᓇᐅᓐᖏᑦᑐᖅ. 

 

ᑕᒪᑐᒪᐅᑉ ᒪᓕᒐᒃᓴᐅᑉ ᑲᔪᓯᑎᑕᐅᕙᓪᓕᐊᓂᖓᓄᑦ. 

ᑕᒪᒃᑯᐊ ᒪᓕᒐᖁᑎᕗᑦ ᐋᖅᑭᒋᐊᕆᓂᐊᓕᖅᐸᕗᑦ 

ᐃᖅᑲᖅᑐᐃᕕᕐᔪᐊᑉ ᐊᒻᒪ ᒐᕙᒪᑐᖃᒃᑯᑦ 

ᐋᖅᑭᒃᓯᒪᔭᖏᑦ ᒪᓕᓪᓗᒋᑦ 1999-ᒥ ᐊᒻᒪᓗ 2005-

ᒥ, ᑭᖑᓪᓕᖅᐹᖑᖅᑰᖅᑐᑕᓗ ᑲᓇᑕᒥ 

ᑕᐃᒪᓐᓇᐃᓪᓗᑕ ᑕᒪᓐᓇᓗ ᐅᐱᓐᓇᖅᑐᒻᒪᕆᐅᓪᓗᓂ 

ᒪᓕᒐᒃᓴᖅ ᐊᖏᖅᑕᐅᓪᓚᑦᑖᖅᓯᒪᓕᕈᓂ 

ᐅᓪᓗᒥᒃᑲᓐᓂᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᐲᑐᓴᓐ. ᐊᒻᒪ 

ᑖᓐᓇ ᐱᓕᕆᐊᕆᓂᐊᓕᕐᒥᒐᑦᑎᒍ ᒪᓕᒐᒃᓴᖅ 20.  

ᒥᓂᔅᑐ ᐲᑐᓴᓐ ᒪᑐᐃᕈᑎᓐᓂᖅᑲᐃ 

ᐅᖃᐅᓯᔅᓴᖃᖅᐱᑦ. 

 

ᒪᓕᒐᒃᓴᖅ 20 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᖅᑲᖅᑐᐃᕕᓕᕆᓂᕐᒧᑦ ᒪᓕᒐᖅ 

(ᐃᖅᑲᖅᑐᐃᕕᒻᒥ ᒪᓕᒃᑕᐅᒋᐊᖃᖅᑐᑦ) - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐅᓇ ᐱᔭᕐᓂᓐᖏᒋᓚᐅᖅᑕᕋ 

ᐅᖃᐅᓯᖓᐃᓛᒃ, ᐆᑦᑐᕋᓱᓚᐅᕐᓚᒍᐃ. ᐃᒃᓯᕙᐅᑖᖅ, 

ᖁᕕᐊᓱᑉᐳᖓ ᓴᖅᑭᑦᑕᕆᐊᒃᓴᖅ ᐅᖃᐅᓯᕆᔪᒪᓪᓗᒍ 

ᒪᓕᒐᒃᓴᖅ 20-ᒧᑦ, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᖅᑲᖅᑐᐃᕕᓕᕆᓂᕐᒧᑦ ᒪᓕᒐᖅ. 

 

>>ᐃᓪᓚᖅᑐᑦ 

 

ᑕᒪᓐᓇ ᐋᖅᑭᒋᐊᖅᑕᐅᓂᖓᑎᒍᑦ 

ᓇᓗᓇᐃᖅᓯᒋᐊᒃᑲᓐᓂᕈᑕᐅᓂᐊᖅᐳᖅ 

ᐃᖅᑲᖅᑐᐃᕕᓕᕆᓂᕐᒧᑦ ᒪᓕᒐᖓᓄᑦ ᒪᑯᓂᖓ 

ᐃᖅᑲᖅᑐᐃᕖᑦ ᒪᓕᒐᕈᓯᖏᓐᓂᑦ ᐊᓯᔾᔩᓂᕐᒧᑦ ᐊᒻᒪᓗ 

ᑐᑭᓕᐊᑦᑎᐊᕈᑕᐅᓂᐊᖅᑐᓂ ᓄᓇᕗᒻᒥ 

ᐃᖅᑲᖅᑐᐃᕕᖓᓐᓂᒃ ᐊᒻᒪᓗ ᓄᓇᕗᒻᒥ 

ᐊᔪᐃᓐᓈᕐᓂᕐᒧᑦ ᐃᖅᑲᖅᑐᐃᕕᖓᓂᒃ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᓂᕆᐅᑉᐳᖓ ᐊᐱᖅᓱᖅᑕᐅᔪᒪᓐᓂᕈᒪ. ᖁᔭᓐᓇᒦᒃ 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᐲᑕᓴᓐ. 

ᐃᔅᓯᕙᐅᑕᕆᔭᐅᔪᖅ ᒪᓕᒐᔅᓴᓂᑦ ᕿᒥᕐᕈᔨᖏᑦ 

ᑲᑎᒪᔨᕋᓛᖓᑕ ᐃᔅᓯᕙᐅᑕᖓ ᐅᖃᐅᑎᔅᓴᖃᖅᑐᖅ. 

ᒥᔅᑐ ᓂᖏᐅᖓᓐ. 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐱᖁᔭᓕᕆᓂᕐᒧᑦ ᑲᑎᒪᔨᕋᓛᖏᓐᓄᑦ 

ᐃᒃᓯᕙᐅᑕᕆᔭᐅᓪᓗᖓ, ᓇᐃᓈᖅᓯᒪᔪᓂᒃ 

ᒪᑐᐃᖅᓯᔾᔪᑎᓂᒃ ᐅᖃᐅᓯᖃᕈᒪᔪᖓ 

ᐃᓱᒪᒃᓴᖅᓯᐅᕈᑎᖃᖅᐸᓪᓕᐊᓂᐊᓕᖅᑎᓪᓗᑕ 

ᒪᓕᒐᒃᓴᖅ 20-ᒥᒃ. 

 

ᒪᓕᒐᓕᐅᖅᑏᑦ ᐃᖅᑲᐅᒪᔪᒃᓴᐅᕗᑦ ᑖᒃᑯᐊ 

ᐋᖅᑭᒋᐊᖅᑕᐅᔪᒪᔪᑦ, ᓄᓇᕗᒻᒥ 

ᐃᖅᑲᖅᑐᐃᕕᓕᕆᓂᕐᒧᑦ ᒪᓕᒐᖏᑦᑕ 

ᐱᕙᓪᓕᐊᔾᔪᓯᖏᓐᓂᒃ ᐊᓯᔾᔨᖅᓯᓂᐊᖅᑐᑦ ᐊᒻᒪ 

ᐊᔪᐃᓐᓈᕈᑎᖃᕐᓂᕐᒧᑦ ᐃᖅᑲᖅᑐᐃᕖᑦ ᒪᓕᒐᖏᓐᓂᒃ 

ᐊᓯᔾᔨᖅᓯᖃᑕᐅᓗᑎᒃ, ᐃᓚᓕᐅᔾᔨᓯᒪᕐᖓᓚᐅᖅᓯᒪᔪᑦ 

ᒪᓕᒐᒃᓴᖅ 48-ᒥᒃ, ᓱᓇᕈᓘᔭᐃᑦ ᒪᓕᒐᐃᑦ  



ᓇᒡᒐᔾᔭᐅ, ᐅᑐᐱᕆ, 31, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᖅᑭᒋᐊᖅᑕᐅᓂᖏᓐᓄᑦ ᒪᓕᒐᖅ, 2010, 

ᓈᓴᐅᑎᓕᒃ 3, ᑖᓐᓇᓗ ᒪᓕᒐᓕᐅᖅᑎᓄᑦ 

ᐃᓱᒪᒃᓴᖅᓯᐅᕈᑕᐅᓚᐅᖅᓯᒪᓪᓗᓂ 2010-ᖑᑎᓪᓗᒍ. 

ᑕᐃᔅᓱᒪᓂᐅᑎᓪᓗᒍ, ᑲᑎᒪᔨᕋᓛᑦ 

ᐃᓱᒪᖃᓚᐅᖅᓯᒪᔪᑦ ᐊᓯᔾᔨᖅᑕᐅᔪᒪᔪᖅ ᐃᒻᒥᒃᑰᕐᓗᓂ 

ᐱᖁᔭᒃᓴᐅᔭᕆᐊᖃᕐᓂᖓᓂᒃ, ᐊᒻᒪ 

ᑕᐃᒪᐃᓐᓂᖓᓄᑦ ᒐᕙᒪᒃᑯᑦ ᑕᒪᑐᒥᖓ 

ᓴᖅᑭᑦᑎᓯᒪᓕᖅᑐᖅ ᒪᓕᒐᒃᓴᖅ 20-ᒥᒃ 

ᓈᓴᐅᑎᖃᖅᖢᓂ. 

 

ᑲᑎᒪᔨᕋᓛᑦ ᖃᐅᔨᖕᒥᔪᑦ ᑖᒃᑯᐊ 

ᐋᖅᑭᒋᐊᖅᑕᐅᔪᒪᔪᑦ ᐊᑕᐅᓯᐅᓐᖏᑦᑐᓂᒃ 

ᐱᐅᓯᕆᔭᐅᖃᑦᑕᖅᑐᓂᒃ 

ᐊᒃᑐᐃᓂᖃᕐᓂᐊᕐᓂᖏᓐᓂᒃ.  ᓯᕗᓪᓕᖅ 

ᐋᖅᑭᒋᐊᖅᑕᐅᔪᒪᔪᑦ ᐲᖅᓯᕗᑦ ᓄᓇᕗᒻᒥ 

ᐃᖅᑲᖅᑐᐃᕕᓕᕆᔨᒃᑯᑦ ᒪᓕᒐᖏᑦ 

ᐊᓯᔾᔨᖅᑕᐅᔪᒪᒃᐸᑕ ᐊᖏᖅᑕᐅᔭᕆᐊᑐᒍᓐᓃᖅᑐᑦ 

ᓄᓇᕗᑦ ᑲᒥᓴᓇᖓᓐᓄᑦ, ᒪᓕᒡᓗᓂᒋᑦ ᒥᓂᔅᑕᐃᑦ 

ᑲᑎᒪᔨᖏᑦᑕ ᐊᑐᓕᖁᔭᓕᐊᖏᑦ.  

ᐋᖅᑭᒋᐊᖅᑕᐅᔪᒪᔪᑦ ᐱᔪᓐᓇᕐᓂᖅᑖᖅᑎᑦᑎᓂᐊᕐᒥᔪᑦ 

ᐃᖅᑲᖅᑐᐃᔩᑦ ᐊᖓᔪᖅᑳᖓᓐᓂᒃ 

ᒪᓕᒐᓕᐅᕈᓐᓇᖅᑎᑦᑎᓂᕐᒥᒃ ᖃᓄᖅ 

ᐱᐅᓯᖃᕐᓂᐊᕐᒪᖔᖏᑦ ᒪᓕᒐᖃᕐᓂᐊᕐᒪᖔᖏᓪᓗ 

ᓄᓇᕗᒻᒥ ᐃᖅᑲᖅᑐᐃᕖᑦ, ᐊᖏᖅᑕᐅᒍᓂ ᓄᓇᕗᒻᒥ 

ᐃᖅᑲᖅᑐᐃᕕᒃᑯᑦ ᐃᖅᑲᖅᑐᐃᔨᖏᓐᓄᑦ. 

ᐋᖅᑭᒋᐊᖅᑕᐅᔪᒪᔪᑦ ᐱᔪᓐᓇᕐᓂᖅᑖᖅᑎᑦᑎᓂᐊᕐᒥᔪᑦ 

ᐊᔪᐃᓐᓈᖃᕐᕕᐅᑉ ᐃᖅᑲᖅᑐᐃᕕᖓᓐᓂ 

ᐃᖅᑲᖅᑐᐃᔨᕐᔪᐊᕆᔭᖅ, ᐃᖅᑲᖅᑐᐃᕕᐅᑉ 

ᐃᖅᑲᖅᑐᐃᔨᖏᓐᓄᑦ ᐊᖏᖅᑕᐅᓗᓂ, 

ᒪᓕᒐᓕᐅᕈᓐᓇᕐᓗᓂ ᖃᓄᖅ ᐱᐅᓯᖃᕐᓂᐊᕐᒪᖔᖏᑦ 

ᒪᓕᒐᖃᕐᓂᐊᕐᒪᖔᖏᓪᓗ 

ᐊᔪᐃᓐᓈᕆᔪᖅᑕᖃᖅᑎᓪᓗᒍ. 

 

ᑲᑎᒪᔨᕋᓛᑦ ᐃᓕᓴᖅᓯᓯᒪᕗᑦ ᒐᕙᒪᒃᑯᑦ 

ᖃᓄᐃᓕᐅᕋᓱᖕᓂᖏᓐᓂᒃ, ᓄᓇᕗᒻᒥ 

ᐃᖅᑲᖅᑐᐃᕕᓕᕆᔨᒃᑯᑦ ᒪᓕᒐᖏᓐᓂᒃ 

ᐊᓯᔾᔨᖅᓯᔪᓐᓇᕐᓂᖅ ᐊᒻᒪᓗ ᐊᔪᐃᓐᓈᕐᕕᐅᑉ 

ᐃᖅᑲᖅᑐᐃᕕᖓᑕ ᒪᓕᒐᖏᓐᓂᒃ 

ᐊᓯᔾᔨᖅᓯᔪᓐᓇᕐᓂᖅ ᑐᓐᓂᖅᑯᑕᐅᔭᕆᐊᖃᕐᓂᖏᓐᓂᒃ 

ᐃᖅᑲᖅᑐᐃᔩᑦ ᐊᖓᔪᖅᑳᖓᓐᓄᑦ ᐊᒻᒪᓗ 

ᐊᔪᐃᓐᓈᕐᕕᐅᑉ ᐃᖅᑲᖅᑐᐃᔨᕐᔪᐊᖓᓐᓄᑦ, ᑕᐃᒫᒃ 

ᑐᖏᓕᕇᒃᑎᑕᐅᓯᒪᓂᖏᑦ ᒪᓕᒡᓗᒋᑦ, 

ᐃᖅᑲᖅᑐᐃᔨᐅᖃᑎᖏᓐᓄᑦ ᐊᖏᖅᑕᐅᓯᒪᓗᑎᒃ. 

 

ᐃᒃᓯᕙᐅᑖᖅ, ᑕᒪᔾᔭ ᒪᑐᐃᖅᓯᔾᔪᑎᒃᑲ.  ᑲᑎᒪᔨᕋᓛᑦ 

ᐊᑐᓕᖁᔭᓕᐅᖅᐳᖅ ᒪᓕᒐᒃᓴᖅ 20 

ᒪᓕᒐᓕᐅᖅᑎᓕᒫᓄᑦ ᐊᓂᒍᖅᑎᑕᐅᖁᓪᓗᒍ.  

ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. ᑕᐃᒪ 

ᒪᑐᐃᒥᕐᒪᑦ ᐅᖃᐅᓯᒃᓴᓄᑦ, ᒥᔅ ᐃᐊᓪ. 

 

ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

Lawyer-ᖑᖏᒃᑲᓗᐊᖅᑐᖓ ᑭᓯᐊᓂ 

ᑐᓴᖅᑎᑕᐅᒍᒪᔪᖓ, ᓱᖕᒪᑦ ᑕᐃᒪᓐᓇ 

ᐊᓯᔾᔩᖁᔨᒻᒪᖔᑕ ᑖᒃᑯᐊ ᐊᖏᔪᖅᑲᐅᑎᑦ. 

ᐊᖏᔪᖅᑳᖏᑦ ᓄᓇᕗᒻᒥ ᐃᖅᑲᖅᑐᐃᔨᑦ, ᓄᓇᕗᒥ 

ᐃᖅᑲᖅᑐᐃᔨᓄᑦ ᑖᒃᑯᐊ ᑐᓂᔭᐅᖔᕐᓗᑎᑦ ᓲᕐᓗ 

ᐋᖅᑭᑦᑕᐅᒍᑎᒃᓴᖓᓂᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅ ᐃᐊᓪ ᐊᐱᕆᖕᒪᑦ. 

ᑕᐃᒪ ᑐᑭᓯᑦᑎᐊᕈᒃᑯ ᐊᐱᖅᑯᑎᒋᔭᖓ ᓱᓕ 

ᐊᖏᖅᑕᐅᒋᐊᖃᖅᑐᑦ ᑕᒪᐃᓐᓄᑦ ᐃᖅᑲᖅᑐᐃᔨᓄᑦ, 

ᐊᑎᓕᐅᕐᓗᑎᑦ ᑕᒪᕐᒥᒃ ᑖᒃᑯᐊ ᓄᓇᕗᒻᒥ 

ᐃᖅᑲᖅᑐᐃᔩᑦ. ᑕᒪᒃᑯᐊ ᐊᓯᔾᔨᖅᑕᐅᓂᐊᖅᑐᑦ 

ᐊᑐᐊᒐᖃᓂᕐᒧᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅ 

ᐃᐊᓪ. 

 

ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᑕᒪᕐᒥᒃ ᐃᖅᑲᖅᑐᐃᔩᑦ ᓲᕐᓗ 

ᐊᑎᓕᐅᕆᐊᖃᓂᐊᖅᑐᑦ ᑕᒪᓐᓇ 

ᐊᓯᔾᔨᖅᑕᐅᓂᐊᖅᑎᓪᓗᒍ ᓯᕗᓂᐊᓂᖃᐃ 

ᐊᑎᓕᐅᕐᓗᑎ ᑭᓯᐊᓂ. ᐊᑕᐅᓯᖅ ᐃᖅᑲᖅᑐᐃᔨ 

ᑖᓐᓇ ᐊᓯᔾᔩᓗᓂ ᐊᖏᕈᑎᖃᕐᓗᓂ ᑕᒪᐃᓐᓂᑦ 

ᐃᖅᑲᖅᑐᐃᔨᓂᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅ ᐃᐊᓪ. ᐄ, ᑖᒃᑯᐊ 

ᑕᐃᒪᓐᓇᐃᑦᑐᑦ, ᐃᒪᓐᓇ ᐱᖁᔨᔪᒍᑦ ᑖᒃᑯᐊ 

ᐃᖅᑲᖅᑐᐃᔨᓕᒫᑦ ᑲᑎᒍᓐᓇᑲᐅᑎᒋᓲᖑᖏᒻᒪᑕ 

ᐊᑕᐅᑦᑎᒃᑯᑦ. ᑕᐃᒪᓐᓇ ᐊᖏᖅᑲᐅᑎᒋᔭᐅᔪᖅ ᑖᓐᓇ  

ᐊᑎᓕᐅᕆᔪᓐᓇᖅᑐᖅ. ᐅᑉᐱᕈᓱᒃᑲᑦᑕ ᑖᒃᑯᐊ 

ᐃᖅᑲᖅᑐᐃᔨᐅᓪᓗᑎᒃ, ᒪᓕᒐᕐᓂᑦ 

ᐊᐅᓪᓛᖅᑎᑦᑎᐊᓇᓱᐊᕐᓂᐊᖅᑑᒐᓗᐊᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅ 

ᐃᐊᓪ. 

 

ᐃᐊᓪ (ᑐᓵᔨᑎᒍᑦ): ᑕᐃᒪ ᐅᓂᒃᑳᕈᓐᓇᖅᐱᑦ 

ᐅᕙᓐᓄᑦ ᖃᓄᐃᑦᑐᓂᑦ 

ᐃᓱᐊᐃᓪᓕᐅᕈᑎᖃᖅᓯᒪᒻᒪᖔᑕ ᐱᓕᕆᓪᓗᑎᑦ? 

ᑖᒃᑯᐊ ᐅᓪᓗᑕᒫᑦ ᐃᖅᑲᖅᑐᐃᔩᑦ. ᐃᒪᓐᓇ 

ᖃᐅᔨᒐᓱᐊᖅᖓᐃ, ᐃᓱᐃᓪᓕᐅᕈᑎᖃᖃᑦᑕᖅᓯᒪᕚᑦ 

ᐅᕝᕙᓘᓐᓃᑦ ᒫᓐᓇᐅᔪᖅ ᑖᓐᓇ ᐃᓕᖅᑯᓯᕆᔭᖓ 

ᐃᓱᐃᓪᓕᐅᕈᑎᖃᖃᑦᑕᖅᓯᒪᕚ? 

ᐆᑦᑑᑎᖃᕈᓐᓇᖅᐱᓪᓘ, ᐃᒪᓐᓇ ᖃᐅᔨᑦᓯᐊᕈᒪᒐᒪ 

ᑕᐃᒪᓐᓇ ᐱᒋᐊᖃᕐᓂᖏᓐᓄᑦ 

ᐊᓯᔾᔩᒋᐊᖃᕐᓂᖏᓐᓄᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᒥᔅ ᐃᐊᓪ 

ᐊᐱᕆᖕᒪᑦ. ᐃᔅᓯᕙᐅᑖᖅ, ᐃᒪᓐᓇ 

ᐆᑦᑑᑎᒋᔪᓐᓇᖅᑕᕋ ᒥᔅ ᐃᐊᓪ. ᓄᓇᕗᑦ 

ᐊᖏᔪᒻᒪᕆᐊᓘᒻᒪᑦ ᓯᑕᒪᐅᒻᒪᑕ ᐃᖅᑲᖅᑐᐃᔩᑦ 

ᐃᖏᕋᔭᖃᑦᑕᕐᖢᑎᓪᓗ ᓲᕐᓗ ᐃᖅᑲᖅᑐᐃᔭᖅᑐᖅᑐᑎᑦ 

ᓄᓇᓕᖕᓂᑦ ᐊᑕᐅᓯᕐᒥᑦ ᒍᓐᓇᖏᒻᒪᑕ 

ᐊᐅᓪᓛᖅᓯᒪᖃᑦᑕᕐᓂᖏᑦ ᐱᔾᔪᑎᒋᓪᓗᒋᑦ. ᑕᐃᒪ 

ᓄᓇᕗᒥ ᐃᖅᑲᖅᑐᐃᔩᑦ ᒪᕐᕈᑲᓐᓃᓐᓂᒃ ᐱᑖᖅᐸᑕ 

6-ᖑᓕᕋᔭᕐᒪᑕ ᐃᖅᑲᖅᑐᐃᔩᑦ, 

ᐊᔪᕐᓇᓂᖅᓴᐅᓕᕋᔭᕐᒪᑦ ᑖᒃᑯᐊ 

ᑲᑎᑎᑕᐅᒐᓱᐊᕐᓗᑎᑦ ᑕᒪᕐᒥᒃ ᐊᑐᐊᒐᕐᓂᑦ 

ᑲᒪᒋᔭᖃᕈᒪᓗᑎᑦ. 

ᑕᐃᒪᓐᓇ ᑕᕝᕙ ᐊᑲᐅᓂᖅᓴᐅᒐᔭᕐᒪᑦ, ᓲᕐᓗ 

ᐅᖄᓚᐅᑎᒃᑯᑦ ᑲᑎᒪᒋᐊᖃᕋᔭᕐᒪᑕ 

ᓱᑲᔪᒃᑰᕈᑎᖃᕐᓗᑎᓪᓗ ᐅᖃᓪᓚᓪᓗᑎᑦ ᐊᑐᐊᒐᐃᑦ 

ᑕᒪᒃᑯᐊ ᐊᓯᔾᔨᖅᑕᐅᓂᐊᕐᓂᖏᓐᓄᑦ. ᑖᓐᓇ 

ᐊᖏᖅᑕᐅᑐᐊᕈᓂ ᑖᓐᓇ ᐊᖏᔪᖅᑲᐅᑕᐅᔪᖅ 

ᐃᖅᑲᖅᑐᐃᔨᔪᖅ ᐊᑎᓕᐅᕈᓐᓇᕋᔭᖅᑐᖅ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ.  

 

ᐃᐊᓪ (ᑐᓵᔨᑎᒍᑦ): ᐊᒥᓱᑦ ᐊᓯᔾᔨᖅᑕᐅᖁᔭᐅᔪᑦ 

ᓯᕗᓕᖅᑎᑯᓐᓄᐊᖅᑕᐅᓯᒪᕚᑦ 

ᐊᑎᓕᐅᖅᑕᐅᓂᐊᕐᓗᑎᑦ? ᐱᑕᖃᖃᑦᑕᓚᐅᖅᐹ 

ᓯᕗᓂᐊᒍᑦ ᐅᕝᕙᓘᓐᓃᑦ ᖃᑦᓰᓐᓇᐅᖃᑦᑕᖅᓯᒪᕙ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐃᐊᓪ. ᒥᓂᔅᑐ 

ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᐊᐱᕆᒐᕕᑦ. 

ᐅᑭᐅᓂᑦ ᐱᖓᓱᑲᓴᓐᓂᒃ ᓯᕗᓕᖅᑎᐅᖃᑕᐅᓯᒪᓂᕐᓂ 

ᐃᖅᑲᐅᒪᔭᖃᓐᖏᑦᑎᐊᖅᑐᖓ ᐊᓯᔾᔨᖅᑕᐅᔪᓂᑦ 

ᒪᓕᒋᐊᓕᓐᓄᑦ. ᑭᓯᐊᓂ 

ᐱᑐᐃᓐᓇᕆᐊᖃᐃᓐᓇᖃᑦᑕᖅᓯᒪᔪᖅ. ᐅᓇ 

ᖃᐅᔨᒪᔭᕆᐊᖃᕋᑦᑎᒍ ᐃᖅᑲᖅᑐᐃᔩᑦ 

ᐅᖃᖃᑎᒌᖃᑦᑕᕐᓂᐊᕐᒪᑕ ᒪᓕᒋᐊᓕᓐᓄᑦ 

ᐊᐅᓚᓂᕆᓂᐊᖅᑕᖏᓐᓄᑦ ᐊᓯᔾᔨᕆᐊᓕᓐᓂᑦ, 

ᒪᓕᒐᓪᓚᑦᑖᕈᓐᖏᑦᑐᓂᑦ. 

 

ᐃᒪᐃᓕᐅᕈᒪᔪᒍᓪᓗ ᑕᒪᓐᓇ ᐃᓛᒃᑰᖓᓂᕆᔭᖏᓐᓂᑦ 

ᓲᖑᑎᑦᑎᒋᐊᕈᒪᑐᐃᓐᓇᖅᑐᑕ ᐃᖅᑲᖅᑐᐃᕕᒃᑯᑦ 

ᐊᒻᒪᓗ ᓯᕗᓕᖅᑎᒃᑯᑦ. ᐃᒫᒃ 

ᑕᐅᑐᑦᑕᐅᓂᐅᓴᑐᐃᓐᓇᕐᒪᑦ ᐃᖅᑲᖅᑐᐃᔩᑦ 

ᐊᖏᖅᑕᐅᖃᑦᑕᕆᐊᖃᕋᓱᒋᔭᐅᓪᓗᑎᑦ 

ᓯᕗᓕᖅᑎᒃᑯᓐᓂᒃ ᑕᕝᕘᓇᓗ 

ᐊᐅᓚᓂᖃᕋᓱᒋᔭᐅᔪᓐᓇᖅᑐᑕ ᐃᖅᑲᖅᑐᐃᕕᓐᓂᑦ. 

ᑕᐃᒪᐃᓐᖏᓐᖓᓂᓪᓕ 

ᓲᖑᑎᑦᑎᒋᐊᕋᓱᑐᐃᓐᓇᖅᑐᒍᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᐲᑐᓴᓐ. 

ᐊᑎᖁᑎᖃᕈᓐᓃᕋᒪ ᑕᕝᕗᖓ ᖃᑯᖅᑕᓂ. ᒪᓕᒐᒃᓴᖅ 

20, ᐋᖅᑭᒃᓯᒋᐊᕈᑎᒃ ᑕᒪᒃᑯᓄᖓ ᐃᖅᑲᖅᑐᐃᔩᑦ  

ᐋᖅᑭᒃᓯᒪᓂᕆᖃᑦᑕᖅᑕᖓᓄᑦ ᒪᓕᒐᖅ. 

ᑎᑎᕋᖅᓯᒪᔪᖅ 1. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᓚᖓ 2. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᓚᖓ 3. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐊᖏᖅᐱᑖ ᑖᓐᓇ ᐃᓗᐃᑦᑑᓈᕐᓗᒍ 

ᒪᓕᒐᒃᓴᖅ 20, ᑕᒪᒡᒋᖅᖢᒍ ᐊᖏᖅᐱᑎᒍᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᔅᓱᒧᖓᐃᒫᖅ ᒪᓕᒐᖅ 

62(2) ᑖᓐᓇ ᒪᓕᒐᒃᓴᖅ 20 ᒫᓐᓇ ᑲᑎᒪᔾᔪᑎᔅᓴᓄᑦ 

ᐃᓕᔭᐅᔪᓐᓇᖅᓯᓂᐊᓕᖅᑐᖅ ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᐊᖅᑎᓪᓗᒍ. ᑖᓐᓇ ᒪᓕᒃᖢᒍ 

ᐊᖏᖃᑎᒌᑉᐱᑖ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ, 

ᒪᑐᔾᔪᑎᓐᓂᖃᐃ ᐅᖃᐅᓯᔅᓴᖃᖅᐳᑎᑦ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᐃᓕᓐᓄᑦ 

ᑲᑎᒪᑐᐃᓐᓇᖅᑐᓄᓪᓗ ᐃᑲᔪᖅᑐᐃᓂᖏᓐᓄᑦ 

ᑕᒪᑐᒥᖓ ᒪᓕᒐᒃᓴᒥᒃ ᐊᓯᓕᒫᖏᓐᓂᓪᓗ 

ᒪᓕᒐᒃᓴᓕᕆᖅᑲᐅᔭᑦᑎᓐᓂᑦ. ᑕᒪᓐᓇ 

ᐃᑲᔫᑎᖃᓐᓂᐊᖅᑰᖅᑐᖅ ᓄᓇᕗᒻᒥ 

ᐃᖅᑲᖅᑐᐃᔨᒻᒪᕆᓐᓂᑦ. 

 

ᐱᓕᕆᔨᖁᑎᒃᑲ ᖁᔭᓕᔪᒪᕙᒃᑲ, ᒥᔅᑕ ᑖᓯ 

ᐅᐊᑦᑎᐊᓵᖅ ᐊᓂᖅᑲᐅᔪᖅ ᐊᒻᒪᓗ ᑐᓪᓕᕆᔭᕋ 

ᐃᖅᑲᖅᑐᐃᔪᓕᕆᔨᒃᑯᓐᓄᑦ ᔮᓂᔅ ᓯᓛᑐ 

ᑕᒫᓃᖅᑲᐅᒻᒪᑦ. 

ᐱᕕᖃᓐᓂᕐᓂ ᖁᔭᓕᔪᒪᕗᖓ ᒥᔅᑕ ᑖᒪᔅ ᑐᕉᐊᓐ 

ᐃᖅᑲᓇᐃᔭᖅᓯᒪᓂᖓᓄᑦ ᐅᑭᐅᑦ 

ᖁᓕᖏᓗᐊᑲᓴᓐᓂᑦ ᓄᓇᕗᑦ ᒐᕙᒪᒃᑯᓐᓂ 

ᒪᓕᒐᓕᕆᔨᖁᑎᑦᑎᓐᓂ. ᐅᖃᖅᓯᒪᖅᑰᖅᑐᖓ ᐃᓕᔅᓯ 

ᐃᓚᖏᓐᓄᑦ ᓄᖅᑲᕐᓂᐊᓕᕐᓂᖓᓂᒃ ᓄᕕᐱᕈ 11-

ᖑᓕᖅᐸᑦ, ᓄᑦᑎᕐᓂᐅᓴᓪᓗᓂ ᓄᓇᑦᑎᐊᑉ 

ᒐᕙᒪᒃᑯᖓᓐᓄᑦ ᐃᑲᔪᕐᓂᐊᕐᓗᒋᑦ. ᐊᐃᑦᑖᕆᕙᕗᑦ 

ᐃᖅᑲᖅᑐᐃᔪᓕᕆᔨᒃᑰᓪᓗᑕ ᑭᓯᐊᓂᓕ 

ᐃᑲᔪᒻᒪᕆᓐᓂᐊᖅᑐᖅ ᓄᓇᑦᑎᐊᑉ ᒐᕙᒪᖓᓄᑦ. 

 

ᐄ, ᒥᔅᑕ ᑐᕉᐊᓐ ᓯᕗᒧᐊᑦᑎᐊᖁᓂᐊᖅᑕᕗᑦ 

ᓄᓇᑦᑎᐊᕐᒥ ᖁᔭᓐᓇᒦᖅᑐᒍᓗ ᐅᑭᐅᒐᓴᕐᓂᑦ 

ᐃᖅᑲᓇᐃᔭᓚᐅᕐᓂᖓᓂᒃ ᒪᓕᒐᓕᐅᕐᕕᑎᓐᓂ ᐊᒻᒪᓗ 

ᓄᓇᕗᒥᐅᓂᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᐲᑐᓴᓐ ᐊᒻᒪᓗ 

ᖁᔭᓐᓇᒦᑦ ᒥᔅᑐ ᑑᐊᓐ. ᑕᐃᒪᓐᓇᐅᖅᑰᖅᑐᖅ 

ᑕᐃᔭᐅᖃᑦᑕᕐᒪᑦ. ᑕᐃᒪ 

ᓄᓇᑦᑎᐊᕐᒨᖓᕐᓂᐊᓕᕋᕕᒡᒎᖅ 

ᐱᓕᕆᑦᑎᐊᖁᓐᓇᐅᓂᐊᕆᕗᑎᑦ ᑕᐅᕙᓂ 

ᐱᓕᕆᑎᑕᐅᓂᐊᕋᕕᑦ. ᖁᔭᓐᓇᒦᒃ ᒥᓂᔅᑐ ᐲᑐᓴᓐ 

ᐃᖅᑲᓇᐃᔭᖅᑎᑎᓪᓗ. ᐃᖅᓱᖅᑏ, ᐅᑯᐊ 

ᐊᕝᕕᐊᖅᑎᐊᓪᓚᓚᐅᒃᑭᑦ. 

 

ᖁᔭᓐᓇᒦᒃ. ᑖᓐᓇ ᒪᓕᒐᒃᓴᖅ 23 

ᑲᒪᒋᔭᕆᐊᖃᒻᒥᒐᑦᑎᒍᑦ ᐃᓕᓐᓂᐊᖅᑐᓕᕆᓂᕐᒧᑦ 

ᑐᖄᖓᔪᖅ. ᒥᓂᔅᑐᒋᔭᐅᔪᖃᐃ 

ᐃᓕᓐᓂᐊᖅᑐᓕᕆᓂᕐᒧᑦ ᒪᑐᐃᕈᑎᒥᓂᒃ 

ᐅᖃᐅᓯᔅᓴᖃᖅᐳᖅ. ᓯᕗᓕᖅᑏ ᐋᕆᐊᒃ. 

 

ᒪᓕᒐᒃᓴᖅ 23 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᓄᓕᒫᖅᓯᐅᑎᑦ ᓯᓚᑦᑐᓴᕐᕕᓐᓄᑦ ᒪᓕᒐᖅ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᓯᕗᓕᖅᑎ ᐄᕙ ᐋᕆᐊᒃ: ᐄ, ᐃᒃᓯᕙᐅᑖᖅ. 



ᓇᒡᒐᔾᔭᐅ, ᐅᑐᐱᕆ, 31, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᐊᑏᒎᖅ ᒥᓂᔅᑕ ᐋᕆᐊᒃ 

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᒋᔭᐅᔪᖅ 

ᐱᒋᐊᕈᓐᓇᖅᓯᕗᑎᑦ ᒪᑐᐃᕈᑎᓐᓂᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᓴᒃᑯᑦ ᐊᒻᒪ ᑐᓐᖓᓱᑦᑎᐊᕆᔅᓯ (ᑐᓵᔨᑎᒍᑦ) 

ᖁᕕᐊᑦᑐᖓ ᑕᒫᓃᓐᓂᕐᓂᑦ ᐅᓂᒃᑲᐅᑎᒐᓱᐊᖅᑐᖓ 

ᒪᓕᒐᒃᓴᖅ 23-ᒥᑦ, ᐋᖅᑭᒋᐊᕐᓯᔾᔪᑕᐅᓂᐊᖅᑐᖅ 

ᑕᒪᐃᓐᓄᑦ ᓯᓚᑦᑐᓴᕐᕕᔾᔪᐊᓄᑦ ᒪᓕᒐᖅ. ᑖᓐᓇ PCA 

ᐋᖅᑭᒋᐊᖅᑕᐅᖁᔭᐅᓚᐅᖅᑐᖅ. ᑕᑎᒌᔅᓱᑎᑦ ᓄᓇᕗᒥ 

ᓯᓚᑦᑐᓴᕐᕕᒧᐊᒃᑯᓐᓄᑦ. 

 

ᐱᔪᓐᓇᐅᑎᑖᕈᑕᐅᓂᐊᖅᑐᑦ ᓄᓇᕗᒥ ᑕᐃᒪ 

ᓯᓚᑦᑐᓴᕐᕕᔾᔪᐊᓂᑦ ᖃᓪᓗᓈᑎᑐᑦ 

ᐱᔪᓐᓇᖅᓯᓂᐊᖅᑐᖅ 

ᓇᓗᓇᐃᒃᑯᑕᖅᑖᑎᑦᓯᔪᓐᓇᓂᐊᖅᑐᖅ. ᐊᒻᒪᓗ 

ᒥᔫᑎᑭᓂᑦ ᒫᓐᓇᒧᑦ ᓈᒻᒪᓈᓕᕐᔨᔪᑕᐅᔪᓂᑦ 

ᐊᑐᓕᖅᑎᑕᐅᖁᔨᒻᒥᔪᖅᑕᐅᖅ ᑕᒫᓂ ᓄᓇᕗᒥ. 

 

>>ᐸᑦᑕᖅᑐᑦ 

 

ᒪᓕᒐᒃᓴᖅ ᑖᓐᓇ ᐱᔪᓐᓇᐅᑎᑖᕈᑕᐅᓂᐊᖅᑐᑦ 

ᓯᓚᑦᑐᓴᕐᕕᔾᔪᐊᒥᐅᓄᑦ ᑕᐃᒫᔅᓴᐃᓐᓇᖅ 

ᓇᓗᓇᐃᒃᑯᑕᖅᑖᒍᓐᓇᖅᓯᓗᓂ ᔫᑳᓐᒥ, 

ᓄᓇᑦᓯᐊᒥᐅᓂᓗ ᓯᓚᑦᑐᓴᕐᕕᔾᔪᐊᖏᓐᓂᑦ. 

 

ᐊᒻᒪᓗᑦᑕᐅᖅ ᐊᖏᕈᑎᓕᐅᕈᓐᓇᓂᐊᖅᑐᓂ 

ᑕᑎᒌᑦᑐᓂᑦ ᐊᓯᖏᓐᓄᑦ ᓯᓚᑦᑐᓴᕐᕕᔾᔪᐊᓄᑦ 

ᐊᓯᑦᑎᓐᓂᑦ ᓄᓇᖃᖅᑐᓂᑦ ᔫᑳᓂᒥ ᓄᓇᑦᑎᐊᒥᓗ. 

 

ᑕᐃᒫᔅᓴᐃᓐᓇᖅ ᓯᓚᑦᑐᓴᕐᕕᔾᔪᐊᓂᑦ 

ᐃᓕᓴᖅᑕᐅᖃᑦᑕᖅᑐᓂ 

ᓇᓗᓇᐃᒃᑯᑕᖅᑖᑎᑦᑎᒍᓐᓇᖅᓯᓂᐊᕐᓗᑎᑦ. 

ᓯᓚᑦᑐᓴᕐᕕᔾᔪᐊᓂᑦ ᓲᖑᓂᖅᑖᕈᓐᓇᓂᐊᖅᑐᑦ 

ᐊᔪᕈᓐᓃᐹᓪᓕᕐᓗᑎᑦ ᖃᖓᑐᐃᓐᓇᒃᑯᑦ 

ᓯᓚᑦᑐᓴᕐᕕᔾᔪᐊᒥᑦ ᐃᓕᓴᖅᑕᐅᓲᓂᑦ 

ᐃᓕᓴᐃᖃᑦᑕᕈᓐᓇᖅᓯᓂᐊᕐᒪᑕ. 

 

ᑖᓐᓇ ᒪᓕᒐᒃᓴᖅ, ᓇᓗᓇᐃᒃᑯᑕᖅᑖᑦᑎᑕᐅᔪᑦ 

ᓄᓇᕗᒻᒥ ᓯᓚᑦᑐᓴᕐᕕᖖᔾᔪᐊᖓᓂᑦ ᑕᑎᒌᓪᓗᑎᑦ 

ᐊᓯᖏᓐᓂᑦ ᓯᓚᑦᑐᓴᕐᕕᔾᔪᐊᓂᑦ. 

 

ᑕᐃᒫᔅᓴᐃᓐᓇᖅ ᓇᓕᒧᓪᓗᑎᑦ 

ᐱᔪᓐᓇᖅᓯᓂᐊᖅᑕᖏᑦ ᓄᓇᕗᒥ 

ᓯᓚᑦᑐᓴᕐᕕᔾᔪᐊᖓᓂᑦ. ᐃᒫᒃ, ᓄᓇᕗᒻᒥ  

ᓯᓚᑦᑐᓴᕐᕕᔾᔪᐊᒥᑦ ᓇᓗᓇᐃᒃᑯᑕᖅᑖᑎᑦᑎᖔᒐᒥ 

ᐊᑎᕐᒥᓂᒃ ᑎᑎᕋᖅᓯᒪᖃᑦᑕᖅᕈᓐᓇᖅᓯᓂᐊᓕᖅᑐᑦ. 

 

ᐊᒻᒪᓗ ᐊᑎᓕᐅᖅᑕᐅᓗᑎᑦᖅ ᑎᑎᕋᖅᑕᐅᓗᑎᓪᓗ 

ᓇᓗᓇᐃᒃᑯᑕᓱᖅᑖᓚᐅᕐᓂᖏᓐᓂᑦ 

ᐃᓕᓴᖅᑕᕕᓂᕐᒥᓄᑦ ᑕᒫᓂ ᓄᓇᕗᒥ ᑕᐅᓇᓂ 

ᖃᓪᓗᓈᓂᐅᖏᑦᑐᖅ. 

 

ᑕᐃᒪ ᐊᑎᖏᑦ ᓴᖅᑭᔮᖃᑦᑕᕈᓐᓇᖅᓯᓂᐊᖅᑐᑦ 

ᑎᑎᕋᖅᑕᐅᓗᑎᓪᓗ ᐃᓕᓵᓂᑦᑐᑦ ᓄᓇᕗᒥ. 

ᐃᓕᑕᕆᔭᐅᔪᓐᓇᖅᓯᕚᓪᓕᕐᓗᑎᓪᓗ 

ᐃᓕᓴᐃᔨᕐᔪᐊᖑᓂᕐᒥᓂᒃ ᓄᓇᕐᔪᐊᒥᑦ.  

 

ᑖᓐᓇ ᒪᓕᒐᒃᓴᖅ ᐱᕚᓪᓕᐅᑕᐅᓂᐊᖅᑐᖅ ᓄᓇᕗᒻᒥ 

ᐊᖏᕈᑕᐅᓚᐅᖅᑐᓂᑦ ᑐᕌᕆᔭᐅᖁᔭᐅᓯᒪᔪᓂᑦ. 

ᐱᔪᓐᓇᐅᑎᖃᓕᖅᐹᓪᓕᖁᓪᓗᒋᑦ 

ᐊᔪᖏᓂᖅᐹᓪᓕᖁᓪᓗᒋᑦ ᐃᓄᐃᑦ. 

 

ᑖᓐᓇ ᑕᕝᕙ ᐃᓗᓕᕆᔭᖏᑦ ᕿᒥᕈᔭᐅᓯᒪᓕᖅᑐᑦ 

ᓄᓇᕗᒻᒥ ᓯᓚᑦᑐᓴᕐᕕᔾᔪᐊᒥᐅᓄᑦ. 

 

ᒪᓕᒐᒃᓴᖅ 23, ᓇᓗᓇᖁᓐᓃᖅᑐᖅ ᐃᓕᓴᕈᑎᒃᓴᕗᑦ 

ᐃᓕᓴᕐᕕᓐᓂᑦ ᒥᑭᔫᒐᓗᐊᕐᖢᓂ ᓇᓗᓇᖏᑦᑐᖅ 

ᑕᒪᐃᑎᒍᓕᒫᖅ ᐃᓕᑕᕆᔭᐅᓂᖅᓴᐅᓯᒪᓕᕐᓂᐊᖅᑐᒍᑦ 

ᓄᓇᕗᒥ. ᖁᔭᓐᓇᒦᒃ, ᐃᔅᓯᕙᐅᑖᖅ 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᐃᖅᑲᓇᐃᔭᖅᑎᓂᓪᓘᓐᓃᑦ 

ᑕᑲᓇᖑᖃᑎᖃᕈᒪᓂᐊᖅᐱᑦ, madam ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᐄ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᖅᐱᑖ 

ᑕᑲᓄᓐᖓᖃᑎᖃᓂᐊᕐᓗᓂ ᐊᐱᖅᓱᑦᑕᑲᐅᕕᒻᒧᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 



ᓇᒡᒐᔾᔭᐅ, ᐅᑐᐱᕆ, 31, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1534  

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑏ. 

ᐃᖅᑲᓇᐃᔭᖅᑎᖏᓐᓂᑦ 

ᑕᑲᓄᓐᖓᖅᑎᑦᑎᐊᓪᓚᓚᐅᕆᑦ. 

 

ᖁᔭᓐᓇᒦᒃ. ᓯᕗᓕᖅᑎ ᐋᕆᐊᒃ, ᑲᑎᒪᔾᔪᑎᑦᑎᓐᓂ 

ᓇᓗᓇᐃᖅᓯᒪᓂᐊᕐᒪᑕ ᑭᒃᑰᒻᒪᖔᑕ ᑖᒃᑯᐊ 

ᓇᓗᓇᐃᕌᓪᓚᓚᐅᒃᑭᑦ. ᒥᓂᔅᑕ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᓴᐅᒥᓐᓃᖅᑐᖅ ᑳᑎ ᐅᑉᐱᒃ, ᒥᓂᔅᑕᐅᑉ 

ᑐᒡᓕᐊ. ᐊᒻᒪᑦᑕᐅᖅ ᑕᓕᖅᐱᓐᓃᑦᑐᖅ ᐳᕌᑦᓕ 

ᐋᕐᓴᓐᐹᓪ legislative analyst-ᖑᔪᖅ 

ᖃᓪᓗᓈᑎᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᑐᓂᖓᓱᒋᑦᑎ ᑕᕝᕗᖓ 

ᐊᐱᖅᓱᖅᑕᐅᕕᒻᒧᐊᖅᑐᐊᓅᒻᒥᒐᔅᓯ. ᒥᔅᑕ ᐋᑦᓴᓐᐹᓪ 

ᐊᒻᒪᓗ ᒥᔅ ᐅᑉᐱᒃ, ᑐᓐᖓᓱᒋᑦᑎ. ᑕᐃᒪᖃᐃ 

ᕿᒥᕈᔩᑦ, ᐃᓛᒃ ᒪᓕᒐᒃᓴᓄᑦ ᑲᑎᒪᔨᕋᓛᖏᑦ 

ᕿᒥᕐᕈᓯᐅᕙᑦᑐᑦ ᐃᔅᓯᕙᐅᑕᖅ ᑕᒪᑐᒧᖓ 

ᒪᑐᐃᕈᑎᒥᓄᑦ ᐅᖃᐅᓯᔅᓴᖃᖅᐳᖅ? ᒥᔅᑕ 

ᓂᖏᐅᖓᓐ. 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᕆᔭᐅᓪᓗᖓ ᒪᓕᒐᓕᕆᓂᕐᒧᑦ 

ᑲᑎᒪᔨᕋᓛᓄᑦ, ᓇᐃᑦᑐᑯᓗᓐᓂᒃ ᒪᑐᐃᖅᓯᓂᕐᒧᑦ 

ᐅᖃᐅᓯᖃᕈᒪᒐᒪ 

ᐃᓱᒪᒃᓴᖅᓯᖅᐅᕈᑎᖃᖅᐸᓪᓕᐊᓕᖅᑎᓪᓗᑕ 

ᒪᓕᒐᒃᓴᖅ 23. 

 

ᐃᒃᓯᕙᐅᑖᖅ, ᑲᑎᒪᔨᕋᓛᖑᔪᑦ ᐃᑲᔪᖅᑐᐃᔪᑦ 

ᒐᕙᒪᒃᑯᑦ ᐱᓇᓱᐊᕐᓂᕆᔭᖏᓐᓂᒃ 

ᓴᓐᖏᓂᖅᑖᖅᑎᑕᐅᑲᓂᕐᓂᖏᓐᓂᒃ ᓄᓇᕗᒻᒥ 

ᓯᓚᑦᑐᓴᕐᕕᒃ ᑐᓂᓯᓗᒋᑦ ᓯᓚᑦᑐᓴᕐᕕᐅᔪᖅ 

ᑐᓂᓯᖃᑦᑕᕈᓐᓇᓕᕐᓗᑎᒃ ᓯᓚᑦᑐᓴᕐᕕᔾᔪᐊᓂ 

ᐊᔪᓐᖏᒍᑎᒻᒪᕆᐅᔪᓂᒃ ᐱᔪᓐᓇᐅᑎᑖᕈᑎᓪᓚᕆᓐᓂᒃ 

ᑕᕝᕘᓇ ᒪᓕᒐᖏᑎᒍᑦ. ᒪᓕᒐᓕᐅᖅᑎᐅᔪᑦ 

ᖃᐅᔨᒪᕗᑦ ᐱᒻᒪᕆᐅᓂᖓᓂᒃ 

ᐃᓕᑕᖅᓯᒪᔭᕆᐊᖃᕐᓂᕐᒧᑦ ᐃᓱᓕᑦᑎᔪᓂᒃ 

ᐊᔪᕈᓐᓃᖅᓯᒪᔪᓂᒃ ᓄᓇᕗᒻᒥ ᑕᕝᕙᓂ 

ᓯᓚᑦᑐᓴᕐᕕᒻᒥ. ᐊᓯᖏᑦ ᐋᖅᑭᒋᐊᕈᑕᐅᔪᑦ 

ᑭᒃᑯᑐᐃᓐᓇᕐᓄᑦ ᓯᓚᑦᑐᓴᕐᕕᓐᓄᑦ ᐱᖁᔭᕐᒧᑦ 

ᐅᓪᓗᒥᒧᑦ ᐊᖑᒻᒪᑎᑦᑎᓕᕐᓂᐊᖅᑐᖅ ᐊᒻᒪ 

ᒪᓕᑦᑎᐊᓂᖅᓴᐅᓕᕐᓗᓂ ᐃᓕᓐᓂᐊᕐᓂᕐᒧᑦ 

ᐊᑐᖅᑕᐅᕙᒃᑐᒧᑦ ᓄᓇᕗᒻᒥ. ᑲᑎᒪᔨᕋᓛᖑᔪᑦ 

ᕿᓚᓈᖅᐳᑦ ᑕᐃᒃᓱᒧᖓ ᑎᑭᓐᓂᒃᓴᒧᑦ 

ᐅᑭᐅᖅᑕᖅᑐᒥ ᐊᔪᓐᖏᓐᓂᐅᔪᑦ ᐊᒻᒪ ᐃᓕᖅᑯᓯᒃᑯᑦ 

ᖃᐅᔨᒪᓂᐅᔪᑦ ᐃᓕᑕᕆᔭᐅᔪᓐᓇᖅᓯᓛᕐᓂᖓᓂᒃ 

ᓄᓇᕗᒻᒥ ᓯᓚᑦᑐᓴᕐᕕᒻᒥ. 

ᐃᒃᓯᕙᐅᑖᖅ, ᓯᕗᓪᓕᐅᔪᓂ 

ᒪᓕᒐᓕᐅᖅᑎᐅᖃᑦᑕᖅᓯᒪᔪᓂᒃ, ᒥᓂᔅᑕᐅᔪᖅ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑲᒪᓚᐅᖅᓯᒪᔪᖅ 

ᓄᓇᕗᒻᒥ ᓯᓚᑦᑐᓴᕐᕕᒻᒧᑦ. ᑕᕝᕙᓂ ᒪᓕᒐᓕᐅᕐᕕᒻᒥ, 

ᑲᒪᔪᖅ ᓄᓇᕗᒻᒥ ᓯᓚᑦᑐᓴᕐᕕᒻᒥ 

ᑐᓂᔭᐅᓯᒪᖃᑦᑕᓚᐅᕐᒪᑦ ᒥᓂᔅᑕᒧᑦ ᐊᓯᐊᓄᑦ 

ᒥᓂᔅᑕᒧᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᒥᓂᔅᑕᐅᔪᖅ 

ᓄᓇᕗᒻᒥ ᓯᓚᑦᑐᓴᕐᕕᒻᒧᑦ ᑲᒪᖃᑦᑕᖅᓯᒪᒻᒪᑦ 

ᐃᓚᖏᑦ ᐱᓕᕆᐊᖑᔭᕆᐊᖃᖅᑐᑦ ᒪᓕᑦᑐᑎᒃ 

ᒪᓕᒐᕐᒥᒃ. ᐆᒃᑑᑎᒋᓗᒍ, ᒥᓂᔅᑕᐅᔪᖅ ᓄᓇᕗᒻᒥ 

ᓯᓚᑦᑐᓴᕐᕕᒻᒧᑦ ᓴᖅᑮᓚᐅᖅᑐᖅ ᓯᓚᑦᑐᓴᕐᕕᐅᑉ 

ᐊᕐᕌᒍᑕᒫᑦ ᐅᓂᒃᑳᓕᐊᖏᓐᓂᒃ ᒪᓕᒐᓕᐅᕐᕕᒻᒧᑦ, 

ᒪᓕᓪᓗᒍ ᑎᑎᕋᖅᓯᒪᔪᖅ ᐃᓚᖓ 18(5) ᑕᕝᕙᓂ 

ᐱᖁᔭᕐᒥ. ᐱᓇᓱᐊᕈᓯᐅᕋᑖᓚᐅᖅᑐᒥ, ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᒻᒥ ᓯᓚᑦᑐᓴᕐᕕᒻᒧᑦ 

ᑲᒪᒋᔭᖃᓚᐅᕐᒥᔪᖅ ᓯᓚᑦᑐᓴᕐᕕᒻᒧ 2012-2013-ᒥ 

ᑮᓇᐅᔭᖏᑦ ᐊᑐᖅᑐᒃᓴᖏᑦ. 

 

ᐃᒃᓯᕙᐅᑖᖅ, ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ 

ᐅᓪᓗᒥ ᓵᑦᑎᓐᓃᖅᑐᖅ, ᐱᖁᔭᒃᓴᕐᒥᒃ 

ᓴᖅᑭᑦᑎᔨᐅᓂᓂ ᒪᓕᒃᖢᓂᐅᒃ.  

ᑕᐃᒪᐃᒃᑲᓗᐊᖅᑎᓪᓗᒍ, ᑲᑎᒪᔨᕋᓛᑦ ᑐᑭᓯᐅᒪᔪᑦ 

ᓄᓇᕗᒻᒥ ᓯᓚᑦᑐᖅᓴᕐᕕᒡᔪᐊᒃᑯᑦ ᒥᓂᔅᑕᖓᑦ 

ᓵᑕᒃᓴᐅᖏᓐᓇᕐᓂᐊᕐᓂᖓᓂᒃ ᓯᓚᑦᑐᖅᓴᕐᕕᒡᔪᐊᑉ 

ᖃᐅᑕᒫᖅᓯᐅᑎᖏᑦ ᐱᔾᔪᑕᐅᑎᓪᓗᒋᑦ. ᑲᑎᒪᔨᕋᓛᑦ 

ᐅᖃᒃᑲᓐᓂᕈᒪᕗᑦ ᑭᓇ ᓵᑕᒃᓴᐅᓂᐊᕐᓂᖓ 

ᓇᓗᓇᐃᖅᑕᐅᑦᑎᐊᖅᓯᒪᖁᓪᓗᒍ ᐱᔾᔪᑎᖃᖅᑎᓪᓗᒋᑦ 

ᐅᑯᐊ ᐱᖁᔭᕐᔪᐊᑦ ᐊᐅᓚᑕᐅᓂᖏᑦ, 

ᓇᓗᓇᔾᔮᓐᖏᒻᒪᑦ ᐃᓱᒪᓕᐊᑦ ᐊᒻᒪ ᐊᐅᓚᔾᔭᒃᑕᐅᔪᑦ 

ᐱᓕᕆᐊᒃᓴᓐᖑᖅᑎᑕᐅᔪᓅᖓᔪᑦ ᐊᒻᒪ 

ᐃᓕᓐᓂᐊᕈᑎᒃᓴᓅᖓᔪᑦ, ᐊᑐᐊᒐᑦ ᐊᒻᒪ ᒪᓕᒐᑦ 

ᐊᑐᓕᖅᑎᑕᐅᓂᖏᑦ ᐊᒻᒪ ᑮᓇᐅᔭᑦ ᓴᓇᕐᕈᑎᒃᓴᓪᓗ 

ᑐᓂᐅᖅᑲᖅᑕᐅᓂᖏᑦ ᑐᑭᓯᓇᑦᑎᐊᕐᓂᐊᕐᒪᑦ ᐊᒻᒪ 

ᒪᑐᐃᖓᑦᑎᐊᕐᓂᕐᒥᒃ ᐊᑐᕐᓂᐊᕐᒪᑕ.   

 

ᐃᒃᓯᕙᐅᑖᖅ, ᑕᒪᔾᔭ ᒪᑐᐃᖅᓯᔾᔪᑎᒃᑲ.  ᑲᑎᒪᔨᕋᓛᑦ 

ᐊᑐᓕᖁᔭᓕᐅᖅᐳᑦ ᒪᓕᒐᒃᓴᖅ 23 

ᐊᓂᒍᖅᑎᑕᐅᖁᓪᓗᒍ ᒪᓕᒐᓕᐅᖅᑎᓕᒫᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 



ᓇᒡᒐᔾᔭᐅ, ᐅᑐᐱᕆ, 31, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. ᑕᐃᒪ 

ᑖᒃᑯᓄᖓ ᒪᓕᒐᒃᓴᖅ ᕿᒥᕈᓚᐅᖏᓂᑦᑎᓐᓂ 

ᐅᖃᐅᓯᔅᓴᖃᕐᕕᐅᑐᐊᖅᐸᑦ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. 

ᓇᓗᓇᐃᖅᓯᕕᐅᒋᐊᓪᓚᒍᒪᑐᐃᓐᓇᖅᑐᖓ 

ᒪᕐᕉᓐᓂᖃᐃ. ᓯᕗᓪᓕᕐᒥᑦ ᑖᒃᑯᓇᓂ 

ᐅᖃᐅᓯᐅᖅᑲᐅᔪᓂᑦ. ᑖᓐᓇᒎᖅ, ᑖᓐᓇ 

ᒪᓕᒐᒃᓴᓐᖑᖅᑎᑕᐅᓇᓱᑦᑐᖅ ᓇᓗᓇᖅᑰᖏᒻᒪᑦ 

ᐱᒃᑯᒋᔭᐃᓐᓇᕗᑦ, ᐱᒃᑯᒋᔭᕗᑦ ᓄᓇᕗᒻᒥᐅᑕᐅᓪᓗᑕ. 

ᑖᓐᓇᓗ ᓄᓇᕗᒻᒥ ᓯᓚᑦᑐᓴᕐᕕᒃ ᐱᒃᑯᒋᒐᒃᑎᒍᑦ 

ᓄᓇᕗᒻᒥᐅᑕᐅᓪᓗᑕ, ᐱᒃᑯᒋᔭᕆᐊᖃᕐᖢᑎᒍᓗ. 

ᑖᓐᓇ ᐅᖃᖅᓯᒪᓂᖓ ᐃᒻᒪᖃ 

ᓇᓗᓇᖅᑐᒃᓴᐅᔫᒐᓗᐊᖅ ᖃᖓᑐᐃᓐᓇᕉᖅ 

ᐃᒃᓯᕙᐅᑖᖅ, ᓇᓗᓇᐃᒃᑯᑕᓪᓚᑦᑖᖃᕐᑐᓂᑦ 

ᐱᑎᑦᑎᖃᑦᑕᕈᓐᓇᖅᓯᔪᒫᕐᒪᑦ. 

ᑕᐃᑐᓐᖑᐊᖅᑐᖃᖅᐳᒍᖅᑲᐃ ᐃᓱᒪᒋᔭᐅᓯᒪᕙᓗᑭᐊᖅ 

ᖃᖓᒃᑯᑦ ᑕᒪᓐᓇ ᑲᔪᓯᒍᓐᓇᖅᓯᒐᔭᕐᒪᖔᑦ ᓇᒻᒥᓂᖅ 

ᓇᓗᓇᐃᒃᑯᑕᒻᒪᕆᐅᔭᖃᖅᑐᒥᑦ ᓴᖅᑭᑦᑎᖃᑦᑕᓕᕐᒪᑦ 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᒡᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑖᓐᓇ ᐱᒋᐊᖅᑎᑦᑎᔨᐅᒐᔭᖅᑐᖅ ᓄᓇᕗᑦᒥ 

ᓯᓚᑦᑐᓴᕐᕕᒦᓐᖔᖅᑐᑦ ᑖᒃᑯᐊ. 

ᑐᑭᓯᓇᖅᓯᑎᒋᐊᒃᑲᓐᓂᕈᒃᑯᖃᐃ ᑖᓐᓇ 

department-ᖑᔪᖅ ᐃᓕᓐᓂᐊᕐᓂᓕᕆᓂᕐᒧᑦ 

ᑖᒃᑯᓂᖓ ᐱᖁᔭᖓᓂ Act-ᒥᑦ ᑲᔪᓯᑎᑦᑎᔨᐅᒻᒪᑦ 

ᑖᒃᑯᐊ ᓄᓇᕗᑦ ᓯᓚᑦᑐᓴᕐᕕᒻᒥ ᐃᓗᐊᓃᑦᑐᑦ 

ᐊᐅᓚᓂᖏᓐᓂ ᐱᓕᕆᔨᐅᔪᓪᓗᑎ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐋᕆᐊᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᑎᒪᔅᓲᔭᓗᐊᓕᕋᒪᖃᐃ ᑐᑭᓯᓇᖅᑰᕈᓐᓃᕋᒪ. 

ᐃᒪᓐᓇᖔᖃᐃ, ᐅᓇ ᑎᑎᕋᖅᓯᒪᔪᖅ 

ᐅᖃᓕᒫᒻᒪᕆᓚᐅᕐᓚᒍ, ᐃᒃᓯᕙᐅᑖᖅ. ᐃᓄᑦᑎᑑᖓ 

ᑕᑯᓚᐅᓐᖏᓇᒃᑯ ᓱᓕ ᖃᓪᓗᓈᑎᑐᓄᓐᓃᑦ 

ᐅᖃᓕᒫᑲᐃᓐᓇᓚᐅᕐᓚᒍ. ᐆᒥᖓ 

ᐊᐱᕆᓇᓱᒃᑲᓗᐊᖅᑐᖓ ᑎᑎᕋᖅᓯᒪᓂᖓ, 

 

(ᑐᓵᔨᑎᒎᓕᖅᑐᖅ) ᐅᓇ ᐱᖁᔭᒃᓴᖅ 

ᐱᔪᓐᓇᖅᓯᑦᑎᓛᖅᑐᖅ ᓯᓚᑦᑐᓴᕐᕕᒻᒥ ᐱᔪᓐᓇᖅᓯᓗᑎ 

ᓯᓚᑦᑐᓴᕐᕕᔾᔪᐊᖑᓕᕐᓗᓂ ᐅᓪᓗᕐᒥ ᖃᖓᑭᐊ 

ᓯᓚᑦᑐᓴᕐᕕᔾᔪᐊᒥ ᐃᓕᓐᓂᐊᕈᑕᐅᕙᑦᑐᓂ 

ᐃᓕᓐᓂᐊᑎᑦᑎᕙᓪᓗᑎ ᑐᓂᓯᒍᓐᓇᕐᓗᑎᑦ  

ᓇᓗᓇᐃᖅᓯᒪᔪᓂᑦ. (ᑐᓵᔨᑎᒎᕈᓐᓃᖅᑐᖅ) 

ᖃᖓᒃᑯᒃᑭᐊᖓᐃ ᑕᒪᓐᓇ ᓂᕆᐅᓇᖅᑐᑦᑎᐊᕚᓗᒃ 

ᐊᑐᓕᕋᔭᓐᖑᐊᕐᒪᖔᑦ ᐃᓱᒪᒋᔭᐅᓯᒪᕙ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᓄᓇᕗᒻᒥ ᓯᓚᑦᑐᓴᕐᕕᓕᕆᔨ ᐱᒋᐊᖅᑎᑎᑉᐸᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᖅᐸᕋ 

ᒥᓂᔅᑕ. ᐊᒻᒪ ᐊᐱᖅᑯᑎᒃᑲᓐᓂᕋ, ᐅᖃᖅᑲᐅᒐᒪ ᐅᓇ 

ᓄᓇᕗᒻᒥ ᓯᓚᑦᑐᓴᕐᕕᒃ ᐱᒃᑯᒋᒐᑦᑎᒍ ᐊᒻᒪᓗ 

ᓇᓗᓇᓐᖏᓚᑦᑖᖅᑰᕐᒪᑦ ᐅᑭᐅᖅᑕᖅᑐᒥ 

ᑲᓇᑕᒥᐅᓕᒫᓂᓗ ᐱᒃᑯᒋᔭᐅᔪᖅ ᐅᑭᐅᖅᑕᖅᑐᖅ 

ᐱᒃᑯᒋᔭᐅᒐᔪᒻᒪᑦ ᑭᓱᑐᐃᓐᓇᖏᓪᓗ. 

ᐃᓱᒫᓘᑎᔅᓴᐅᖅᑰᖏᑦᑑᒐᓗᐊᖅ ᐊᐱᕆᔾᔪᑎᒋᐅᔭᕈᒪᔭᕋ. 

 

ᐃᓱᒪᖃᕋᒪ ᑕᒪᒃᑯᐊ ᓇᓗᓇᐃᒃᑯᑕᐃᑦ 

ᓯᓚᑦᑐᓴᕐᕕᒻᒦᖓᖅᓯᒪᓪᓚᑦᑖᖅᑐᑦ ᓄᓇᕗᑦ 

ᓯᓚᑦᑐᓴᕐᕕᓐᖓᓪᓚᑦᑖᖅᑐᑦ ᐸᐃᑉᐹᑦ 

ᑕᑯᔅᓴᐅᖃᑦᑕᓕᖅᐸᑕ ᐱᕕᔅᓴᐅᓕᖅᐸᑦ ᑲᓇᑕᒥᓕᒫᑦ 

ᐊᒻᒪᓘᓐᓃᑦ ᑲᓇᑕᐅᑉ ᐊᓯᐊᓂ 

ᐃᓕᓐᓂᐊᕆᐊᕐᕕᐅᔪᒪᓂᖅᓴᐅᓂᐊᕋᓱᒋᓪᓚᑦᑖᕋᒃᑯ 

ᐱᒃᑯᓇᕐᒪᑦ ᐊᒻᒪᓗ ᑖᒃᑯᐊ 

ᐃᓕᓴᕆᔭᐅᓯᒪᓂᐊᖅᑐᓴᐅᒻᒪᑕ ᐸᐃᑉᐹᖅᑖᕈᑏᑦ 

ᓄᓇᕗᒻᒦᖔᖅᓯᒪᔫᒐᓗᐊᑦ ᓇᓂᓕᒫᖅ. 

ᑕᐃᒪᐃᓐᓂᖓᓄᑦ ᐊᐱᕆᔪᒪᔪᖓ ᐊᒻᒪᓗ 

ᐃᓱᒪᒋᔭᐅᓯᒪᕙᒌᖅᑐᔅᓴᐅᔫᒐᓗᐊᖅ 

ᐃᓕᓐᓂᐊᕆᐊᕈᒪᖃᑦᑕᐹᓪᓕᕐᓂᐊᖅᐸᑕ 

ᓄᓇᕗᒻᒥᐅᑎᒍᑦ ᓄᓇᕗᒻᒥᐅᓪᓗ ᐃᓕᓐᓂᐊᕆᐊᕈᒪᔪᑦ 

ᐃᓕᓐᓂᐊᕈᒪᔪᑦ ᑕᕝᕙᓂ ᓯᓚᑦᑐᓴᕐᕕᒻᒥ 

ᓯᕗᓪᓕᐅᑎᑕᐅᖏᓐᓇᐅᔭᕐᓂᐊᕋᓗᐊᖅᐹᑦ 

ᐃᓐᓂᕈᔾᔭᐅᔪᖃᓚᐅᖅᓯᒪᔾᔮᖏᒃᑲᓗᐊᖅᐹ 

ᐃᓕᓐᓂᐊᕆᐊᕈᒪᔪᓂᑦ ᓄᓇᕗᒻᒦᓐᖔᖅᓯᒪᔪᓂᑦ 

ᐃᓂᖃᑐᐊᖅᐸ ᓯᕗᓪᓕᐅᑎᑕᐅᖃᑦᑕᕐᓂᐊᕋᓗᐊᖅᐹᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᐱᒻᒪᕆᐅᒻᒪᑦ ᓄᓇᕗᒻᒥᐅᑦ ᐃᓕᓐᓂᐊᖅᑐᑦ  

ᐅᓄᖅᓯᕙᓪᓕᐊᓂᖏᑦ ᐊᒻᒪᓗ ᑖᒃᑯᐊ ᓄᓇᕗᑦ 

ᓯᓚᑦᑐᓴᕐᕕᒻᒧᑦ ᑭᒃᑯᑦ ᐃᓕᓐᓂᐊᕆᐊᕐᒪᖔᑕ 

ᐊᖏᖅᑕᐅᒻᒪᖔᑕ ᐊᖏᖅᑕᐅᓐᖏᒻᒪᖔᑕᓗ 

ᑲᒪᔨᐅᖏᓐᓇᕐᓂᐊᕐᒪᑕ ᑖᒃᑯᓇᓐᖓᑦ 

ᐊᐅᓚᑕᐅᓪᓚᕆᓪᓗᑎᑦ ᓄᓇᕗᑦ ᓯᓚᑦᑐᓴᕐᕕᐅᑉ 

ᐃᓗᐊᓂ ᑕᐃᒪᓐᓇᐃᓂᐊᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅ 

ᐅᒡᔪᖅ.  

 

ᐅᒡᔪᖅ: ᖁᔭᓐᓇᖅᑯᑎᑦ, ᐃᒃᓯᕙᐅᑖᖅ. 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ, ᑕᐃᒪ 

ᓴᖅᑭᑕᐅᓯᒪᔪᖅ ᒪᓕᒐᓕᐅᕐᕕᒻᒥ, 

ᐊᒥᓱᐊᖅᑎᑲᓪᓚᑦᑐᓂ ᐃᓱᒫᓘᒍᑎᖃᓲᖑᒐᑦᑕ 

Grade 12-ᓂᑦ ᐱᔭᕇᖅᑐᑦ ᓄᓇᕗᒻᒥ 

ᑕᐃᒪᐃᓗᐊᐸᓐᖏᒻᒪᑕ ᐱᔭᕇᕈᑕᐅᕙᑦᑐᓂᑦ Grade 

12-ᒥ ᐊᓯᖏᓐᓂ ᐊᕕᑦᑐᖅᓯᒪᔪᒥ ᑲᓇᑕᒥ.  

 

ᒫᓐᓇᐅᔪᖅ ᐃᓕᓐᓂᐊᕐᕕᒋᔭᕗᑦ ᒪᓕᒻᒪᑕ ᐃᐅᓪᐴᑕᒥ 

ᐃᓕᓐᓂᐊᕋᔅᓴᕆᕙᑦᑕᖏᓐᓂ 

ᐋᖅᑭᒋᐊᕆᓯᒪᒐᓗᐊᖅᑐᑎ ᐃᓄᐃᑦ ᐅᖃᐅᓯᖏᓐᓂ 

ᐊᒻᒪᓗ ᐊᐅᓚᔮᖅᑐᑦ ᐃᓕᓐᓂᐊᖅᑕᐅᒋᐊᓖᑦ ᑖᒃᑯᐊ 

ᐃᓕᓴᕆᔭᐅᔾᔪᑎᖃᕆᐊᖃᕐᖓᑕ Grade 12-ᒥ 

ᐱᔭᕇᕐᓂᐊᕈᑎ. ᐊᒥᓱᑦ ᐊᖏᔪᖅᑳᕆᔭᐅᔪᓪᓗ 

ᓄᓇᕗᒻᒥ ᐱᔭᕇᕈᑎᐅᔪᑦ ᑭᒡᒐᖅᑐᐃᓗᐊᖅᐸᖏᒻᒪᑦ 

ᐃᒫᒃ ᐊᑉᐸᓯᓗᐊᕐᓂᕋᖅᑕᐅᖃᑦᑕᕐᖓᑦ.  

 

ᐃᓱᒪᓘᒍᑎᖃᕋᒪᓕ ᓯᓚᑦᑐᓴᕐᕕᒻᒥ 

ᓇᓗᓇᐃᒃᑯᑕᖅᑖᖑᔪᑦ ᓯᓚᑦᑐᓴᕐᕕᔾᔪᐊᒦᒃᑲᓗᐊᖅᐸᑕ 

ᐊᓯᖏᓪᓘᓐᓃᑦ ᑕᐃᒪᐃᓐᓂᐊᑐᔅᓴᐅᖏᒃᑲᓗᐊᖅᑯᓪᓕ 

ᑐᓂᓯᔪᖃᖃᑦᑕᕐᖓᑦ ᓴᓐᖏᓂᖃᕐᓂᐊᑐᔅᓴᐅᒐᓗᐊᖅᑯ 

ᑲᓇᑕᒦᑦᑐᑎᑐ. ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑲ 

ᑖᒃᑯᐊ ᖃᓄᖅ ᐃᓕᓴᕆᔭᐅᓯᒪᑦᑎᐊᓂᐊᕐᒪᖔᑕ 

ᑲᓇᑕᓕᒫᒥ ᐃᓕᓴᕆᔭᐅᒍᓐᓇᕐᓗᑎ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᖅ. ᒥᓂᔅᑕ 

ᐋᕆᐊᒃ.  

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᑕᐃᒪ ᑲᓇᑕᒥ ᐃᒫᒃ 

ᐃᓕᓴᕆᔭᐅᔾᔪᑎᖏᓐᓂ ᓯᓚᑦᑐᓴᕐᕕᒻᒥ 

ᐱᑕᖃᖏᑦᑐᖅ ᐱᓕᕆᐊᓪᓘᓐᓃᑦ ᑲᓇᑕᒥ. 

ᐊᔪᖏᓐᓂᐅᔪᖅ ᓇᓗᓇᐃᒃᑯᑕᖅᑖᑎᑦᑎᓂᕐᒧᑦ 

ᐊᕕᑦᑐᖅᓯᒪᔪᓂᑦ ᒪᓕᒐᖏᑎᒍᑦ, ᑖᒃᑯᐊᓕ 

ᐱᔪᓐᓇᖅᑎᑕᐅᓂᖏᑦ ᑕᐃᒃᑯᐊ. ᐅᖃᕈᓐᓇᖏᑕᕋ 

ᐅᓇ ᕿᓕᓴᕆᔭᐅᔾᔪᑎᖏᓐᓄᑦ ᑕᒪᒃᑯᐊ 

ᑐᓂᓯᒍᓐᓇᓂᐊᖅᑲᑦ ᓇᓗᓇᐃᒃᑯᑕᕐᓂᑦ. ᐃᑕᒃᑯᐊᓗ 

ᑐᓂᔭᖏᑦ ᐃᓕᓴᕆᔭᐅᔾᔪᑎᐅᔪᑦ ᐱᔭᕇᖅᓯᒪᔾᔪᑎᑦ 

ᑲᓇᑕᒥ. (ᑐᓵᔨᑎᒎᕈᓐᓃᖅᑐᖅ) ᓲᕐᓗ ᑖᓐᓇ 

ᐊᓯᔾᔨᕈᑦᑎᒍᑦ ᒪᓕᒐᖓ degree-

ᑖᖅᑎᓇᖅᓯᑎᒃᑯᑦᑎᒍ ᐃᓕᓴᕆᔭᐅᒪᓂᐊᖅᑐᑦ 

ᑲᓇᑕᒥ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅ 

ᐅᒡᔪᒃ. 

 

ᐅᒡᔪᖅ: ᖁᔭᓇᖅᑯᑎᑦ, ᐃᒃᓯᕙᐅᑖᖅ. 

ᑭᐅᔭᖅᑰᖅᑕᕋᓗᐊᖓ ᐊᐱᕆᑉᑎᐊᕐᓂᐊᕋᑉᑯ. 

(ᑐᓵᔨᑎᒍᑦ) ᑕᐃᒪᓕ ᖃᓄᖅ ᐃᓕᓴᖃᑦᑕᕐᐸᑦ 

ᐃᓕᓴᕆᔭᐅᔾᔪᑎᖏᓐᓄᑦ ᐊᒻᒪᓗ ᖃᓄᐃᑦᑐᑦ 

ᑎᒥᐅᔪᑦ ᑲᓇᑕᒥ ᐊᖏᓲᖑᕙᑦ ᑕᐃᒪᐃᑦᑐᒧᑦ, 

ᐃᓕᓴᕆᔭᐅᔪᓐᓇᖅᓯᓂᐊᕐᒪᑕ ᓇᓗᓇᐃᒃᑯᑏᑦ 

ᑲᓇᑕᓕᒫᒥᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᓐᓇ ᖃᓄᐃᓘᕐᓗᒍ ᐱᒐᔭᕐᒪᖔᑦ ᑖᒃᑯᓇᖓᑦ 

ᐃᓕᓐᓂᐊᕐᓂᓕᕆᓂᕐᒧᑦ department-ᖑᔪᒥᑦ 

ᖃᐅᔨᓴᖅᑕᐅᒐᔭᖅᑐ, ᑕᐃᐋᑰᓇ ᐃᓐᓇᕐᓄᑦ 

ᐃᓕᓐᓂᐊᕐᕕᓕᕆᔨᒃᑯᖏᓐᓄᑦ 

ᐃᓕᓐᓂᐊᕐᓂᓕᕆᓂᐅᑉ department-ᖓᓂ. 

ᑐᑭᓯᓇᕈᒪ, ᑐᑭᓯᓇᖏᒃᑯᒪ 

ᑐᑭᓯᓇᖅᑎᑎᒋᐊᒃᑲᓂᕐᓂᐊᖅᐸᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅ 

ᐅᒡᔪᒃ, ᓱᓕ? ᐊᑏᒎᖅ. 

ᐅᒡᔪᖅ: ᖁᔭᓇᖅᑯᑎᑦ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᑕᒪᒃᑯᐊ ᓇᓗᓇᐃᒃᑯᑕᖅᑖᖑᔪᑦ ᑐᓂᔭᐅᔪᑦ ᓄᓇᕗᒥ 

ᓯᓚᑦᑐᓴᕐᕕᒻᒥ ᐊᔾᔨᑐᐃᓐᓇᕆᓂᐊᖅᑲᐃ 

ᐊᔪᖏᔾᔪᑕᐅᕙᑦᑐᑦ ᑐᓂᔭᐅᕙᑦᑐᑦ ᓯᓚᑦᑐᓴᕐᕕᒻᒥ 

ᑲᓇᑕᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᐄ, 

ᐃᓕᓴᕆᔭᐅᔪᓐᓇᖅᓯᒐᔭᕐᒪᑕᖃᐃ. 

ᑐᑭᓯᓇᖅᓯᑎᒋᐊᒃᑲᓂᕐᓗᒍᖃᐃ ᓲᕐᓗ, ᑕᐃᑲᓂ 

trade school-ᒥᐅᔪᖅ, ᑕᐃᒃᑯᐊ 

ᐃᓕᓴᕆᔭᐅᔾᔪᑎᑖᕆᖃᑦᑕᓂᐊᖅᑕᖏᑕ ᑖᒃᑯᓇᖓᑦ 

ᐃᓕᓐᓂᐊᕐᓂᓕᕆᔨᒃᑯᓂᓪᓗ ᐊᖏᖅᑕᐅᓯᒪᔪᓂᑦ 

ᐱᓚᐅᕐᒪᑕ. ᖃᓪᓗᓈᑎᑐᓪᓗ ᐃᓚᒃᑲᓐᓂᕈᒃᑯ 

(ᑐᓵᔨᑎᒍᑦ) ᓄᓇᕗᒻᒥ ᓯᓚᕗᑦᑐᓴᕐᕕᐅᔪᖅ 

ᑲᔪᓯᓂᐊᕐᒥᔪᖅ ᑕᐃᒫᔅᓴᐃᓐᓇᖅ 

ᐃᓕᓐᓂᐊᑎᑦᑎᓗᑎᑦ ᐃᓚᖃᕐᓗᑎᑦ 

ᑲᑐᔾᔨᖃᑎᖃᕐᓗᑎᑦ ᓯᓚᑦᑐᓴᕐᕕᐅᔪᓂ ᐊᓯᖏᓐᓂᑦ 

ᑲᓇᑕᒥᐅᓂᑦ. ᐃᓚᖏᓐᓂᑦ ᓯᓚᑦᑐᓴᕐᕕᒃ ᓄᓇᕗᒻᒥ 

ᐃᓕᓐᓂᐊᑎᑦᑏᓐᓇᖃᑦᑕᓂᐊᖅᑐᖅᑲᐃ 

ᑲᑐᔾᔨᖃᑕᐅᓗᑎᑦ ᑕᐃᒃᑯᐊ ᓯᓚᑦᑐᓴᕐᕕᐅᔪᑦ 

ᐱᓕᕆᓪᓗᐊᑕᖃᑦᑕᓂᐊᕐᓗᑎᑦ. ᑕᒪᒃᑯᐊ 

ᐃᓕᓐᓂᐊᖅᑕᐅᔪᑦ ᐱᐅᔫᓪᓗᓂ 

ᐃᓕᓐᓂᐊᖅᑕᐅᓂᐊᕐᓗᓂ ᑕᐃᒫᔅᓴᐃᓐᓇᖅ 

ᐃᓕᓐᓂᐊᖅᑕᐅᕙᒻᒪᑕ. ᐃᒫᒃ, ᔭᒐᐃᒍᒪᔭᖏᒻᒪᑕ 

ᐱᐅᔫᓂᕐᒥᓂᒃ ᓯᓚᑦᑐᓴᕐᕕᐅᔪᖅ ᐊᑦᑎᓂᖅᓴᒥᑦ 

ᐃᓕᓐᓂᐊᑎᑦᑎᓪᓗᑎᑦ. 

 

ᑖᓐᓇ ᐋᖅᑭᒋᐊᖏᑉᐸᑦ ᐱᖁᔭᔅᓴᓂᑦ 

ᓯᓚᑦᑐᓴᕐᕕᐅᔪᖅ 

ᐱᓕᕆᐊᖓᐃᓕᓐᓂᐊᑎᑦᑎᖃᑦᑕᓂᕐᒧᑦ 

ᓯᓚᑦᑐᓴᕐᕕᔾᔪᖑᔪᓂᑦ. ᑖᓐᓇ ᐋᖅᑭᒋᐊᕈᑕᐅᔪᖅ 

ᓇᓗᓇᐃᒃᑲᓂᕐᓗᒍ, ᐱᔪᓐᓇᑎᑦᑎᓂᐊᖅᑐᖅ 

ᓄᓇᕗᒻᒥ ᓯᓚᑦᑐᓴᕐᕕᒻᒥ ᐱᓕᕆᑦᑎᐊᓂᖅᓴᐅᓗᑎᑦ 

ᑕᒪᒃᑯᓂᖓ ᐱᓕᕆᐊᖏᓐᓂᑦ ᐊᒻᒪᓗ 

ᐃᓕᓴᕆᔭᐅᔪᓐᓇᖅᓯᕙᓪᓕᐊᓗᓂ 

ᓇᓗᓇᐃᒃᑯᑕᖅᑖᕐᕕᐅᔪᓐᓇᕐᓗᓂ ᑎᒥᐅᓗᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐃᓄᒃ. 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᕆᖅᑳᕐᓗᑎᖅᑲᐃ ᑕᐃᓐᓇ ᒥᓂᔅᑕ ᐋᕆᐊᒃ, 

ᑭᐅᔾᔪᑎᒋᖅᑲᐅᔭᖓ ᐊᐱᖅᑯᑎᒐᓗᐊᕋ. 

ᐅᖃᐅᓯᖃᖅᑲᐅᒻᒪᑦ ᓯᓚᑦᑐᓴᕐᕕᒻᒧᑦ ᒥᓂᔅᑕᐅᔫᑉᒎᖅ 

ᐱᒋᐊᖅᑎᑉᐸᒍ. ᐊᐱᕆᔪᓐᓴᖅᑎᒃᑯᕕᓐᖓ 

ᓯᓚᑦᑐᓴᕐᕕᒻᒧᑦ ᑲᒪᔨᐅᔪᒧᑦ ᒥᓂᔅᑕᒧᑦ 

ᐊᐱᕆᔪᒪᓄᒐᓗᐊᖅᑐᖓ, ᐊᑲᐅᑉᐸᑦ. ᑖᑦᓱᒪ 

ᐃᓗᐊᓂ. 

 

ᐃᒃᓯᕙᐅᑕᖅ: ᐊᑏ, ᐊᐱᕆᔪᒪᒍᕕᑦ. ᑕᕝᕙ 

ᑲᑎᒪᔨᕋᓛᖑᒐᑦᑕ ᐊᐱᕆᖁᔪᖅ.  

 

ᐃᓄᒃ: ᐃ, ᖁᔭᓐᓇᒦᒃ ᐃᔅᓯᕙᐅᑖᖅ. ᑖᓐᓇᐃᓛᒃ 

ᐅᖃᐅᓯᒋᖅᑲᐅᔭᕋ ᐃᓛᒃ ᐊᐱᖅᑯᑎᒋᓇᓱᖅᑲᐅᔭᕋ 

ᒥᓂᔅᑐ ᓯᐅᑦᓴᒃᒧᑦ ᐊᐱᖅᑯᑎᒋᔪᒪᔭᕋ. 

ᐅᖃᖅᑐᖃᖅᑲᐅᒻᒪᑦ, ᑖᒃᑯᐊᒎᖅ 

ᐸᐃᑉᐹᖅᑖᕈᑕᐅᔪᓐᓇᖃᑦᑕᕐᓂᐊᖅᑐᑦ 

ᐱᒋᐊᖅᑎᑕᐅᔪᒫᖅᑐᑦ ᓯᓚᑦᑐᖅᓴᕐᕕᒻᒥᐅᓂᒃ 

ᐱᒋᐊᖅᑎᑕᐅᑉᐸᑕ. ᐃᓱᒪᖅᓴᖅᓯᐅᖅᓯᒪᓕᖅᐳᖅᑲᐃ 

ᑕᒪᒃᑯᐊ ᐃᓕᓴᕆᔭᐅᔾᔪᑎᓪᓚᑦᑖᒥᒃ 

ᐸᐃᑉᐹᖅᑖᕈᑕᐅᖃᑦᑕᕐᓂᐊᖅᑐᑦ ᓄᓇᕗᑦ 

ᓯᓚᑦᑐᖅᓴᕐᕕᒻᒦᓐᖔᖅᑐᒥᒃ. ᖃᖓ 

ᐱᒋᐊᖅᐸᓪᓕᐊᓕᕋᔭᕐᒪᖔᑕ 

ᐃᓱᒪᒋᔭᐅᓯᒪᓕᖅᐳᖃᐃ? ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᐃᓄᒃ. ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᓯᕗᓪᓕᖅᐹᒥᒃ 

ᖁᔭᓐᓇᒦᕈᒪᔭᒃᑲ ᐊᐱᖅᓱᑦᑎᐊᖅᑐᐊᓘᒻᒪᑕ 

ᓯᓚᑦᑐᓴᕐᕕᐅᑉ ᒥᒃᓵᓄᑦ. ᐊᖏᖃᑎᒋᓪᓗᒍ ᓯᕗᓕᖅᑎ 

ᐃᖅᑲᓇᐃᔭᖃᑎᒌᒻᒪᕆᑉᐸᒃᑲᑦᑕ 

ᐃᓕᓐᓂᐊᖅᑐᓕᕆᔨᒃᑯᓪᓗ ᐊᒻᒪ ᐱᔭᒃᓴᕆᔭᖏᑦ 

ᐊᒥᓲᒻᒪᕆᐊᓘᒻᒪᑕ ᑭᒃᑯᑐᐃᓐᓇᕐᓄᑦ ᓯᓚᑦᑐᓴᕐᕕᒻᒧᑦ. 

ᐊᓯᔾᔨᕆᐊᕈᑕᐅᔪᑦ ᐃᑲᔪᖅᐹᓪᓕᒻᒪᕆᓐᓂᐊᖅᑐᑦ 

ᓄᓇᕗᒻᒥᐅᓄᑦ ᓯᕗᓂᒃᓴᑎᓐᓂ. 

 

ᑕᐃᒪᓕ ᑕᐃᒃᑯᓄᖓ ᑐᓂᓯᖃᑦᑕᕐᓂᖅ ᒫᓐᓇᐅᔪᖅ 

ᖃᐅᔨᒪᒐᑦᑎ ᓯᕗᓕᖅᑎᐅᔪᖅ ᐱᓕᕆᖃᑎᖃᕋᑦᑕ 

ᐊᔾᔨᒌᓐᖏᑦᑐᓂᑦ ᓯᓚᑦᑐᓴᕐᕕᐅᔪᓂᑦ ᐱᑎᑦᑎᕙᒃᑐᓂᑦ 

ᓇᓗᓇᐃᒃᑯᑕᕐᓂᑦ. ᑖᓐᓇᓕ ᐋᖅᑭᒋᐊᖅᑲᑦ  

ᑕᐃᒪᐃᔪᓐᓇᖅᓯᓂᐊᖅᑐᒍᑦ ᐱᔪᓐᓇᖅᓯᒍᑦᑕᓗ 

ᒪᓕᒐᑎᒍᑦ ᐋᖅᑭᒃᓱᐃᕙᓪᓕᐊᒍᓐᓇᖅᓯᓂᐊᕋᑦᑕ 

ᐊᑐᓕᖅᐸᓪᓕᐊᓗᑕᓗ ᑕᒪᒃᑯᓂᖓ 

ᓇᓗᓇᐃᒃᑯᑕᖅᑖᕈᓐᓇᖅᓯᑎᑦᑎᓗᑕ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. ᒥᔅᑐ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᔅᓯᕙᐅᑖᖅ. ᑭᐅᔭᔅᓴᐅᑉᐸᑦ 

ᐊᐱᖅᑯᑎᒐ ᐃᒻᒪᖃ ᑭᐅᔭᔅᓴᐅᓐᖏᑉᐸᑦ 

ᑐᑭᓯᑎᓂᐊᖅᐳᖓ. ᑭᓯᐊᓂ ᐊᐱᕆᒋᐊᓪᓚᕈᓐᓇᕈᒪ 

ᖃᖓᑭᐊᖓᐃ ᐃᓱᒪᓇᓐᖑᐊᖅᐸ ᓯᕗᓪᓕᖅᐹᒥᒃ 

ᓴᖅᑭᑦᑐᖃᕈᒫᖅᐳᖅ ᓇᒻᒥᓂᒻᒪᕇᓐᓄᑦ ᓄᓇᕗᒻᒥᐅᑦ 

ᓯᓚᑦᑐᖅᓴᕐᕕᓐᖓᓐᓃᓐᖔᖅᑐᒥᒃ ᐸᐃᑉᐹᖅᑖᖅᑐᒥᒃ 

ᓇᓗᓇᐃᒃᑯᑕᖃᕐᓗᓂᓗ ᓇᒻᒥᓂᖅ 

ᓇᓗᓇᐃᒃᑯᑖᓗᑦᑎᓐᓂᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᐃᓄᒃ. ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᑭᐅᔪᓐᓇᕈᒪᔭᕋᓗᐊᕋ 

ᑭᓯᐊᓂ ᑭᐅᔭᐃᓐᓇᕆᔪᓐᓇᓐᖏᓐᓇᒃᑯ. 

ᑕᑯᔪᒪᔭᕋᓗᐊᕗᑦ ᐱᔪᓐᓇᖅᓯᑐᐊᕈᑦᑕ 

ᐋᖅᑭᒃᓯᓯᒪᓕᕈᑦᑕ ᐃᓕᓐᓂᐊᕈᑎᒃᓴᓂᑦ ᑕᖅᑲᒃᑯᓄᖓ 

ᐃᓕᓐᓂᐊᖅᑐᓄᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᐊᑎᖁᑎᖃᕈᓐᓃᕋᒪ ᑕᕝᕗᖓ ᖁᕐᓗᖅᑐᒧᑦ 4. 

ᒪᓕᒐᒃᓴᖅ 23, ᐋᖅᑭᔅᓯᒋᐊᕈᑎᒃ ᑕᒪᒃᑯᓄᖓ 

ᐃᓄᓕᒫᖅᓯᐅᑎᓄᑦ ᓯᓚᑦᑐᓴᕐᕕᓐᓄᑦ ᒪᓕᒐᖅ. ᑖᒃᑯᐊ 

ᕿᒥᕐᕈᓂᐊᓕᕋᑦᑎᒍ. ᑎᑎᕋᖅᓯᒪᔪᖅ 1. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᐃᓚᖓ 2. ᐊᖏᖅᐱᓯᐅᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᓚᖓ 3. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᓚᖓ 4. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᓚᖓᖅ 5. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᓚᖓ 6. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᓚᖓ 7 ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᓚᖓ 8. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᓚᖓ 9. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᓚᖓ 10. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᓚᖓ 11. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 



ᓇᒡᒐᔾᔭᐅ, ᐅᑐᐱᕆ, 31, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1539  

ᐃᒃᓯᕙᐅᑕᖅ: ᐃᓚᖓ 12. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᓚᖓ 13. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᓚᖓ 14. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐊᒻᒪ ᐅᓪᓗᖅᓯᐅᒻᒧᑦ ᒪᑉᐱᒐᖅ 7 

ᒪᑐᐃᕈᓐᓇᕈᔅᓯᐅᒃ ᒪᑉᐱᖅᑐᒐᖓᓂ 7-ᖓᓂ ᑕᕝᕙᓂ 

ᓇᓗᓇᐃᖅᓱᖅᓯᒪᔪᖅ. ᑖᒃᑯᐊ ᐊᖏᖅᐱᓯᐅᒃ 

ᐅᓪᓗᖅᓯᐅᕐᒦᑦᑐᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐊᒻᒪᓗ ᒪᑉᐱᒐᖅ 4-ᒧᑦ 

ᐅᑎᒃᑲᓐᓂᕐᓗᑕ. ᑎᑎᕋᖅᓯᒪᔪᖅ 15. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᓚᖓ 16. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᓚᖓ 17. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᓚᖓ 18. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᓚᖓ 19. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ: ᐃᓚᖓ 20. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᓚᖓ 21. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᓚᖓ 22. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑖᓐᓇ ᐱᖁᔭᒃᓴᖅ 23 ᐃᓗᐃᑦᑑᓪᓗᒍ 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑖᒃᑯᐊ ᑕᕝᕙ ᒪᓕᒐᑦᑎᓐᓂ 62(2) 

ᑖᓐᓇ ᐱᖁᔭᒃᓴᖅ 23 ᒫᓐᓇ 

ᑲᑎᒪᔾᔪᑎᑎᑦᑑᓄᖅᑕᐅᒍᓐᓇᕐᓂᐊᓕᕐᒪᑦ 

ᐱᖓᔪᖓᓐᓂ ᐅᖃᓕᒫᖅᑕᐅᔪᔅᓴᐅᑕᐅᓕᖅᑎᓪᓗᒍ. 

ᑖᓐᓇᑦᑕᐅᖅ ᐊᖏᖃᑎᒋᕕᑎᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐋᕆᐊᒃ 

ᒪᑐᔾᔪᑎᓐᓂ ᐅᖃᐅᓯᔅᓴᖃᖅᐲᑦ?  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓯᕗᓪᓕᖅᐹᒥ ᑖᒃᑯᐊ ᖁᔭᒋᒻᒪᕆᓪᓗᒋᑦ 

ᓯᓚᑦᑐᓴᕐᕕᒻᒧᑦ ᐃᖅᑲᓇᐃᔭᖅᑎᖏᑦ, ᓄᓇᕗᒻᒥ 

ᓯᓚᑦᑐᓴᕐᕕᒻᒥ ᐃᖅᑲᓇᐃᔭᖃᑦᑕᖅᑐᑦ ᐊᒻᒪᓗᑦᑕᐅᖅ 

ᐃᓕᓐᓂᐊᕐᓂᓕᕆᓂᕐᒧᑦ ᐃᖅᑲᓇᐃᔭᖅᑏᑦ ᑕᒪᕐᒥᒃ 

ᐱᓕᕆᖃᑎᒌᑦᑎᐊᑐᒻᒪᕆᐋᓘᕋᑖᕐᒪᑕ ᑖᒃᑯᓂᖓ 

ᐋᖅᑭᓱᐃᓪᓗᑎ, ᖁᔭᒋᑦᑎᐊᐸᒃᑲ.  

 

ᑕᒪᓐᓇ ᓄᓇᕗᒻᒥᐅᓄᑦ ᑕᕝᕙᓂ ᑕᒪᑉᑕᒥ 

ᐅᖃᖅᓯᒪᒐᑦᑕ ᐃᓕᓐᓂᐊᕐᓂᖅ ᐱᒻᒪᕆᐅᒻᒪᑦ, 

ᑖᓐᓇᑦᑕᐅᖅ ᐃᓚᔾᔪᑎᑦᑎᐊᕐᓂᐊᓕᕐᒥᒻᒪᑦ 

ᐃᓕᓐᓂᐊᕐᓂᐅᑉ ᖁᕝᕙᖅᐸᓪᓕᐊᓂᖓᓄᑦ ᐊᒻᒪᓗ 

ᑕᕝᕙ ᐊᖏᖅᑕᐅᖅᓯᕋᑖᕋᑦᑎᒍ ᑖᓐᓇ 

ᐊᓯᔾᔩᕌᕐᔪᓂᐊᖅᑐᖅ ᒪᓕᒐᒃᓴᖅ ᐊᖏᖅᑕᐅᑐᐊᖅᐸᑦ 

ᑕᕝᕙᓂ ᑲᑎᒪᔨᓂ. ᑕᐃᒪ ᐸᕐᓇᒍᓐᓇᕐᓂᐊᓕᕐᒪᑕ 

ᓄᓇᕗᑦ ᓯᓚᑦᑐᓴᕐᕕᒻᒥᐅᑕᐃᑦ ᑭᓱᓂᑦ 

ᐃᓕᓐᓂᐊᑎᑦᑎᖃᑦᑕᕐᓂᐊᓕᕐᒪᖔᕐᒥᒃ. ᖁᔭᓐᓇᒦᒃ 

ᐃᑲᔪᖅᑐᐃᑦᑎᐊᕋᔅᓯ ᑖᔅᓱᒥᖓ ᑕᒪᓐᓇ  

ᓯᕗᒧᐊᑦᑎᐊᕈᓐᓇᐸᓪᓕᐊᓂᐊᓕᕐᒪᑦ. 

 

ᐊᒻᒪᓗᑦᑕᐅᖅ ᓴᐅᒥᓐᓃᑦᑐᑦ ᑳᑎ ᖁᔭᓐᓇᒦᕆᓪᓗᒍ 

ᐊᒻᒪ ᐳᕌᑦᓕ ᖁᔭᓐᓇᒦᑦᑎᐊᕆᕙᕋ ᐊᒻᒪ 

ᐊᐱᖅᑯᑎᑦᑎᐊᕚᓗᓐᓂᑦ ᐊᐱᕆᕋᑖᕐᒥᒐᔅᓯ 

ᖁᔭᓐᓇᒦᖅᐸᔅᓯ. ᑕᐃᒪᓐᖓᓪᓗ 

ᐊᐱᖅᑯᑎᔅᓴᖃᒃᑲᓂᕐᓂᕈᔅᓯ ᐅᓪᓗᒥ 

ᐃᖅᑲᐅᒪᓐᓂᖏᑦᑕᔅᓯᓐᓂ ᒪᑐᐃᖓᑦᑎᐊᖅᐳᒍᑦ 

ᓄᓇᕗᑦ ᓯᓚᑦᑐᓴᕐᕕᒻᒦᖔᖅᑐᖅ ᒥᓂᔅᑕᐅᔪᖅ 

ᐊᒻᒪᑦᑕᐅᖅ ᐅᕙᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ ᐊᒻᒪᓗ 

ᑖᒃᑯᐊ ᐃᖅᑲᓇᐃᔭᖅᑎᑎᑦ, ᖁᔭᓐᓇᒦᕕᔾᔪᐊᖅ. 

ᐃᖅᓱᒃᑏ, ᑖᒃᑯᐊ ᐊᕐᕙᐃᖅᑎᐊᓪᓚᓚᐅᕐᒥᒃᑭ.  

 

ᖁᔭᓐᓇᒦᒃ. ᑖᒃᑯᐊ ᐱᓕᕆᐊᕆᔪᒪᖅᑲᐅᔭᕗᓪᓕ 

ᐅᕙᓐᓄᓪᓕ ᓈᒻᒪᔅᓯᑲᓚᐅᖅᖢᑎᑦ. 

ᓈᓴᐅᑎᖃᒃᑲᓐᓂᕈᓐᓃᖅᖢᖓᓗ 

ᐱᓕᕆᐊᖑᔪᒪᖅᑲᐅᔪᓂ. ᒥᔅᑕ ᓂᖏᐅᖓᓐ.  

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᒫᓐᓇᐅᔪᒥ ᓄᖅᑲᕈᒪᓕᖅᐳᖓ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᓐᓇᓗ 

ᐊᐃᕙᔾᔪᑕᐅᔪᓐᓇᖏᒃᖢᓂ. ᑕᐃᒃᑯᐊ 

ᐅᓂᒃᑳᖁᔨᓕᖅᑐᑦ ᐃᓵᓚᐅᕐᓕᑦ. ᓈᒻᒪᓴᖅᑐᑦ? 

ᓈᒻᒪᓴᓐᖏᑦᑐᑦ? ᖁᔭᓐᓇᒦᒃ. ᒫᓐᓇ 

ᓇᖏᖅᓯᓂᐊᓕᖅᐳᖓ ᐅᓂᒃᑳᕈᓐᓇᕐᓂᐊᓕᕋᒪ 

ᐅᖃᖃᖅᑎᑎᓐᓄᑦ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᑲᔪᓯᓗᑕ 

ᑲᑎᒪᔾᔪᑎᔅᓴᑎᓐᓄᑦ. 20. ᐃᒃᓯᕙᐅᑕᐅᑉ 

ᐅᓂᒃᑳᕈᑎᖏᑦ ᑲᑎᒪᑐᐃᓐᓇᖅᑲᐅᑎᓪᓗᑕ. ᒥᔅᑕ 

ᑕᐹᕐᔪᒃ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ 

ᑲᑎᒪᔨᖁᑎᑎᑦ ᑖᔅᓱᒪ ᕿᒥᕐᕈᐊᓵᕐᒪᑕ ᐱᖁᔭᒃᓴᓂ 

16, 17, 18, 20 ᐊᒻᒪᓗ 23 ᐊᒻᒪᓗ 

ᐅᓂᒃᑳᕈᒪᕗᖓ ᑖᒃᑯᐊ ᐱᖁᔭᒃᓴᖅ 16, 17, 18, 

20, ᐊᒻᒪᓗ 23 ᑕᒪᕐᒥᒃ ᑖᒃᑯᐊ ᐱᖓᔪᖓᓐᓂ 

ᐅᖃᓕᒫᖅᑕᐅᔪᓐᓇᖅᓯᖁᓪᓗᑎᒍ. ᐅᖃᖅᑎᑦᑎᔩ, 

ᐱᒋᐊᖅᑎᑦᑎᕗᖓ ᑖᒃᑯᐊ ᑲᑎᒪᔨᑐᐃᓐᓇᐅᑎᓪᓗᑕ 

ᑲᑎᒪᐅᑎᒋᓵᖅᑕᕗᑦ ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᑕᐃᒪ ᐱᖁᔨᕗᖔᖅᑐᖃᕐᒪᑦ. ᑐᒡᓕᖅᑕᐅᓕ. ᒥᔅᑕ 

ᐲᑕᓴᓐ. ᐱᖁᔨᕗᖔᕈᑦ ᓈᒪᒻᒪᑦ. ᐱᖁᔨᕗᖔᒧᑦ 

ᓂᕈᐊᕈᒪᓕᕐᒪᑕ. ᓈᒻᒪᓴᖅᑐᓗᑦᑖᑦ? ᓈᒻᒪᓴᓐᖏᑦᑐᑦ? 

ᑲᔪᓯᕗᖅ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᓐᓇ ᐊᔾᔨᐅᖏᑦᑑᓂᐅᕐᒪᑦ ᑕᐃᒪ 

ᐊᖏᖅᑕᐅᒍᒪᒐᓗᐊᖅᑐᖓ ᐅᑎᕈᒪᓪᓗᖓ 

ᑲᑎᒪᔾᔪᑎᔅᓴᑎᓐᓄᑦ 5-ᒧᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. 

ᒥᔅᑕ ᐲᑕᓴᓐ ᐅᖃᖅᑲᐅᒻᒪᑦ ᑖᓐᓇ 

ᐊᔾᔨᐅᖏᑦᑎᐊᒻᒪᒎᖅ ᐃᒻᒥᓄᑦ. ᑕᐃᒪ ᑐᖏᓕᖓᓂ 

ᐅᓪᓗᒥ ᑲᑎᒪᔾᔪᑎᔅᓴᑎᓐᓄᑦ ᐅᑎᕈᒪᒻᒪᑦ 5-ᒧᑦ. 

ᐋᒡᒑᖅᑕᐅᕚ? ᐋᒡᒐᑕᐅᖏᓐᓇᕕᑦ, ᐊᑏ ᑲᔪᓯᒋᑦ, 

ᒥᔅᑕ ᐲᑕᓴᓐ.  

 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5-ᒧᑦ: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᕼᐋᓗᕖᓐ-ᖑᒻᒪᑦ ᑕᐃᒪᓐᓇ 

ᐊᔾᔨᐅᖏᑦᑑᒻᒪᑦ ᑕᕝᕙᓂ. ᐅᖃᖅᑏ, ᖁᔭᓐᓇᒦᖅᐸᒃᑲ 

ᑖᒃᑯᐊ ᑲᑎᒪᔨᐅᖃᑎᒃᑲ.  

 

ᐅᖃᖅᑏ, ᑕᐃᒪᓐᓇ ᐅᔾᔨᕆᖅᑲᐅᖏᓐᓇᒃᑯ 

ᐃᓕᑕᕆᒍᒪᖅᑲᐅᔭᕋᓗᐊᕋ ᖃᐃᖁᔭᐅᓯᒪᖅᑲᐅᒻᒪᑦ 

ᑐᓐᖓᓱᖁᔭᕋ, ᓲᓴᓐ ᕼᐋᑎ ᑲᑎᒪᕕᐅᑉ ᐃᓗᐊᓂ. 

ᑖᓐᓇ ᑐᑭᒧᐊᑦᑎᑦᑎᔨ ᒪᓕᒐᒃᓴᓂ 

ᑎᑎᕋᖅᑕᐅᕙᓪᓕᐊᖃᑦᑕᖅᑐᓂ. ᑖᒃᑯᓂᖓᓕᒫᖅ 

ᐱᓕᕆᖃᑦᑕᑎᓐᓂ ᑲᒪᒋᔭᖃᖃᑦᑕᕐᒪᑦ 

ᐊᔅᓱᕈᖅᑐᒻᒪᕆᐅᖃᑦᑕᖅᖢᓂᓗ ᑕᒪᒃᑯᓂᖓ 

ᐱᖁᔭᓂᑦ ᐋᖅᑭᒋᐊᖅᑕᐅᔪᓂᑦ ᐊᒻᒪᓗ 

ᑎᑎᕋᖅᑕᐅᔪᓂᑦ. ᓲᓴᓐ ᕼᐋᑎ ᑖᓐᓇ ᑐᓐᖓᓱᖁᔭᕋ. 

ᖁᔭᓐᓇᒦᒃ, ᐅᖃᖅᑏ.  

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑐᓐᖓᓱᒋᑦ ᒥᔅ ᕼᐋᑎ ᑕᕝᕗᖓ ᑲᑎᒪᕕᐅᑉ 

ᐃᓗᐊᓄᑦ. ᐃᖅᑲᓇᐃᔭᖃᑎᒋᓯᒪᔭᕋ ᑖᓐᓇᑦᑕᐅᖅ.  

 

ᑲᑎᒪᔾᔪᑎᔅᓴᖅ 21. ᐱᖓᔪᐊᓐᓂ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᖅ. ᒥᓂᔅᑕ ᐲᑕᓴᓐ.  

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 16 - ᐊᕐᕌᒍᑕᒫᑦ ᐅᓂᒃᑳᕆᐊᖃᕐᓂᕐᒧᑦ 

(ᐃᒥᐊᓗᓕᕆᔨᒃᑯᑦ) ᒪᓕᒐᖅ - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᖁᔨᕗᖔᖅᐳᖓ ᑲᖏᕐᖠᓂᖅ 

ᐅᐊᓐᓇᖓᓄᑦ ᑎᑭᕋᕐᔪᐊᒧᓪᓗ ᒪᓕᒐᓕᐅᖅᑎᒧᑦ 

ᒪᓕᒐᒃᓴᖅ 16, ᐊᕐᕌᒍᒧᑦ ᑕᒪᒃᑯᐊ 

ᐃᒥᐊᓗᓕᕆᓂᕐᒧᑦ ᑲᑎᒪᔩᑦ ᒪᓕᒐᖓᑦ ᐱᖓᔪᐊᓐᓂᑦ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ, 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐱᖁᔨᕚᖅ ᓈᒻᒪᑉᐳᖅ. ᓂᕈᐊᕈᒪᓕᕐᒪᑕ. 

ᓈᒻᒪᓴᖅᑐᓗᑦᑖᑦ? ᓈᒻᒪᓴᖏᑦᑐᑦ? ᐱᖁᔨᕙᖔᖅ 

ᑲᔪᓯᕗᖅ. ᐊᒻᒪᓗ ᐱᖁᔭᒃᓴᖅ 16, 

ᐊᖏᖅᑕᐅᔪᓐᓇᖅᓯᕗᖅ. 

 

21. ᐱᖓᔪᐊᓂᑦ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ, 

ᒥᓂᔅᑕ ᑮᓇᐅᔭᓕᕆᓂᕐᒧᑦ. ᒥᓂᔅᑕ ᐲᑕᓴᓐ. 

 

ᒪᓕᒐᒃᓴᖅ 17 - ᐊᑮᑦᑐᕆᔭᓂᑦ ᐲᔭᐃᓂᕐᒧᑦ 

ᒪᓕᒐᖅ, 2011-2012 - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᖁᔨᕗᖔᖅᐳᖓ ᑲᑎᒪᔨᐅᔪᒥᑦ 

ᑲᖏᕐᖠᓂᖅ ᐅᐊᓐᓇᖓᓄᑦ ᑎᑭᕋᕐᔪᐊᒧᓪᓗ ᑖᓐᓇ 

ᐱᖁᔭᒃᓴᖅ 17, ᑎᑎᖅᑕᐅᖁᓪᓗᒋᑦ ᐊᑭᓕᒃᓴᐃᑦ 

ᐱᖁᔭᖓ 2011-12 ᐱᖓᔪᐊᓐᓂᑦ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐱᖁᔨᕚᖅ ᓈᒻᒪᑉᐳᖅ. ᓂᕈᐊᕈᒪᓕᕐᒪᑕ. 

ᓈᒻᒪᓴᖅᑐᓗᑦᑖᑦ? ᓈᒻᒪᓴᖏᑦᑐᑦ? ᐱᖁᔨᕙᖔᖅ  

ᑲᔪᓯᕗᖅ. ᑖᓐᓇ ᒪᓕᒐᒃᓴᖅ 17, 

ᐊᖏᖅᑕᐅᔪᓐᓇᖅᓯᕗᖅ. ᑲᑎᒪᔾᔪᑎᒃᓴᖅ 21. 

ᐱᖓᔪᐊᓂᑦ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ, 

ᒥᓂᔅᑕ ᒪᓕᒐᓕᕆᓂᕐᒧᑦ, ᒥᓂᔅᑕ ᐲᑕᓴᓐ. 

 

ᒪᓕᒐᒃᓴᖅ 18 - ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒋᑦ ᐊᑕᐅᓯᐅᓐᖏᑦᑐᑦ 

ᒪᓕᒐᐃᑦ ᑐᑭᓕᐊᑦᑎᐊᕐᓂᖏᓐᓄᑦ 

(ᐊᐃᑉᐸᕆᔭᒧᑦ ᐃᑲᔫᑏᑦ ᐱᔭᕆᐊᓖᓪᓗ) - 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᖁᔨᕗᖔᖅᐳᖓ ᑲᑎᒪᔨᐅᔪᒥᑦ 

ᑲᖏᕐᖠᓂᖅ ᐅᐊᓐᓇᖓᓄᑦ ᑎᑭᕋᕐᔪᐊᒧᓪᓗ 

ᒪᓕᒐᒃᓴᖅ 18, ᑖᒃᑯᐊ ᑐᓐᖓᕕᒃᔪᐊᒧᑦ 

ᐊᑐᓕᖅᑎᑕᐅᖁᓪᓗᒋᑦ ᑖᒃᑯᐊ ᒪᓕᒐᖅ 

ᐱᖓᔪᐊᓐᓂᑦ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐱᖁᔨᕚᖅ ᓈᒻᒪᑉᐳᖅ. ᓂᕈᐊᕈᒪᓕᕐᒪᑕ. 

ᓈᒻᒪᓴᖅᑐᓗᑦᑖᑦ? ᓈᒻᒪᓴᖏᑦᑐᑦ? ᐱᖁᔨᕙᖔᖅ 

ᑲᔪᓯᕗᖅ. ᑖᓐᓇ ᒪᓕᒐᒃᓴᖅ 18, 

ᐊᖏᖅᑕᐅᔪᓐᓇᖅᓯᕗᖅ. 

 

21. ᐱᖓᔪᐊᓂᑦ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ, 

ᒥᓂᔅᑕ ᒪᓕᒐᓕᕆᓂᕐᒧᑦ, ᒥᓂᔅᑕ ᐲᑕᓴᓐ. 

 

ᒪᓕᒐᒃᓴᖅ 20 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᖅᑲᖅᑐᐃᕕᓕᕆᓂᕐᒧᑦ ᒪᓕᒐᖅ 

(ᐃᖅᑲᖅᑐᐃᕕᒻᒥ ᒪᓕᒃᑕᐅᒋᐊᖃᖅᑐᑦ) - 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᖁᔨᕗᖔᖅᐳᖓ ᑐᒡᓕᖅᑕᐅᓪᓗᖓ 

ᑲᑎᒪᔨᐅᔪᒥᑦ ᑲᖏᕐᖠᓂᖅ ᐅᐊᓐᓇᖓᓄᑦ 

ᑎᑭᕋᕐᔪᐊᒧᓪᓗ ᐱᖁᔭᒃᓴᖅ 20, ᐋᖅᑭᒋᐊᕈᑦ 

ᐱᖁᔭᒧᑦ ᐃᖅᑲᖅᑐᐃᔩᑦ ᐊᐅᓚᑦᑎᔾᔪᑎᒋᔭᖓᖑ 

ᐋᖅᑭᒋᐊᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐱᖁᔨᕚᖅ ᓈᒻᒪᑉᐳᖅ. ᓂᕈᐊᕈᒪᓕᕐᒪᑕ. 

ᓈᒻᒪᓴᖅᑐᓗᑦᑖᑦ? ᓈᒻᒪᓴᖏᑦᑐᑦ? ᐱᖁᔨᕙᖔᖅ 

ᑲᔪᓯᕗᖅ. ᑖᓐᓇ ᒪᓕᒐᒃᓴᖅ 20, 

ᐊᖏᖅᑕᐅᔪᓐᓇᖅᓯᕗᖅ. 



ᓇᒡᒐᔾᔭᐅ, ᐅᑐᐱᕆ, 31, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

21. ᐱᖓᔪᐊᓂᑦ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ, 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ. ᒥᔅ 

ᐋᕆᐊᒃ. 

 

ᒪᓕᒐᒃᓴᖅ 23 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᓄᓕᒫᖅᓯᐅᑎᑦ ᓯᓚᑦᑐᓴᕐᕕᓐᓄᑦ ᒪᓕᒐᖅ - 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᖁᔨᕗᖔᖅᐳᖓ ᑐᒡᓕᖅᑕᐅᓪᓗᖓ 

ᑲᑎᒪᔨᐅᔪᒧᑦ ᖁᓪᓗᖅᑑᕐᒥ ᑖᓐᓇ 23 ᒪᓕᒐᒃᓴᖅ, 

ᑭᒃᑯᑐᐃᓐᓇᐃᑦ ᓯᓚᑦᑐᓴᕐᕕᒋᔭᖏᓐᓄᑦ ᐱᖓᔪᐊᓐᓂ 

ᐅᖃᓕᒫᖅᑕᐅᖁᓪᓗᒍ ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐱᖁᔨᕚᖅ ᓈᒻᒪᑉᐳᖅ. ᓂᕈᐊᕈᒪᓕᕐᒪᑕ. 

ᓈᒻᒪᓴᖅᑐᓗᑦᑖᑦ? ᓈᒻᒪᓴᖏᑦᑐᑦ? ᐱᖁᔨᕙᖔᖅ 

ᑲᔪᓯᕗᖅ. ᑖᓐᓇ ᒪᓕᒐᒃᓴᖅ 23, 

ᐊᖏᖅᑕᐅᔪᓐᓇᖅᓯᕗᖅ. 

 

21. ᐱᖓᔪᐊᓂᑦ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᑕᐃᒪ ᐱᒋᐊᒃᑲᓐᓂᓚᐅᖏᓂᑦᑎᓐᓂ. ᑖᓐᓇ 

ᖃᐃᖁᔨᒍᓐᓇᕋᔭᕐᒪᑦ ᑖᓐᓇ ᑐᖏᓕᖓ 

ᑎᑎᕋᖅᑎᐅᑉ, ᑲᒥᓴᓇ ᖃᐃᑎᑕᐅᓂᐊᕐᓗᓂ 

ᐅᑯᓂᖓ ᐊᖏᖅᑎᑦᓯᓂᐊᕐᒪᑦ. ᖁᔭᓐᓇᒦᒃ. 

 

ᐊᖏᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 13 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

ᓈᓴᐅᑎᖓ 2, 2011-2012 - 

ᐊᖏᖅᑕᐅᓂᖓ 

 

ᒪᓕᒐᒃᓴᖅ 14 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 

2, 2011-2012  - ᐊᖏᖅᑕᐅᓂᖓ 

 

ᒪᓕᒐᒃᓴᖅ 15 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2012-

2013 - ᐊᖏᖅᑕᐅᓂᖓ 

 

ᒪᓕᒐᒃᓴᖅ 16 - ᐊᕐᕌᒍᑕᒫᑦ ᐅᓂᒃᑳᕆᐊᖃᕐᓂᕐᒧᑦ 

(ᐃᒥᐊᓗᓕᕆᔨᒃᑯᑦ) ᒪᓕᒐᖅ - 

ᐊᖏᖅᑕᐅᓂᖓ 

 

ᒪᓕᒐᒃᓴᖅ 17 - ᐊᑮᑦᑐᕆᔭᓂᑦ ᐲᔭᐃᓂᕐᒧᑦ 

ᒪᓕᒐᖅ, 2011-2012 - ᐊᖏᖅᑕᐅᓂᖓ 

 

ᒪᓕᒐᒃᓴᖅ 18 - ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒋᑦ ᐊᑕᐅᓯᐅᓐᖏᑦᑐᑦ 

ᒪᓕᒐᐃᑦ ᑐᑭᓕᐊᑦᑎᐊᕐᓂᖏᓐᓄᑦ 

(ᐊᐃᑉᐸᕆᔭᒧᑦ ᐃᑲᔫᑏᑦ ᐱᔭᕆᐊᓖᓪᓗ) - 

ᐊᖏᖅᑕᐅᓂᖓ 

 

ᒪᓕᒐᒃᓴᖅ 20 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᖅᑲᖅᑐᐃᕕᓕᕆᓂᕐᒧᑦ ᒪᓕᒐᖅ 

(ᐃᖅᑲᖅᑐᐃᕕᒻᒥ ᒪᓕᒃᑕᐅᒋᐊᖃᖅᑐᑦ) - 

ᐊᖏᖅᑕᐅᓂᖓ 

 

ᒪᓕᒐᒃᓴᖅ 22 - ᒪᓕᒐᖅ ᐱᔾᔪᑎᓕᒃ ᓂᕈᐊᕐᕕᓐᓂ 

ᓄᓇᕗᒻᒥ - ᐊᖏᖅᑕᐅᓂᖓ 

 

ᒪᓕᒐᒃᓴᖅ 23 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᓄᓕᒫᖅᓯᐅᑎᑦ ᓯᓚᑦᑐᓴᕐᕕᓐᓄᑦ ᒪᓕᒐᖅ - 

ᐊᖏᖅᑕᐅᓂᖓ 

 

ᑲᒥᓴᓇ ᐃᑦᓇ ᐃᓚᐃᐊᔅ: ᖁᔭᓐᓇᒦᒃ. 

ᒪᓕᒐᓕᐅᕐᕕᒻᒧᑦ ᐊᖏᓪᓗᕼᐃ. ᑲᒥᓴᓇᐅᓂᒃᑯᑦ 

ᓄᓇᕗᒻᒧᑦ ᖁᕕᐊᕼᐅᑦᑐᖓ ᐊᖏᕈᓐᓇᕐᒥᒐᑉᑭᑦ 

ᕼᐊᒃᑯᐊ ᒪᓕᒐᒃᕼᐊᑦ: 

 

 (ᑐᓵᔨᑎᒍᑦ) ᒪᓕᒐᒃᓴᖅ 13, 

ᐃᓚᒋᐊᕈᑎᔅᓴᐅᔪᑦ (ᐊᐅᓚᓂᕐᒧᑦ 

ᒪᑭᒪᓂᕐᒧᓪᓗ) ᒪᓕᒐᖅ 2, 2011-2012; 

 

 ᒪᓕᒐᒃᓴᖅ 14, ᐃᓚᒋᐊᕈᑎᔅᓴᐅᔪᑦ 

(ᐊᑭᑐᔪᖅᑐᕈᑎᓄᑦ) ᒪᓕᒐᖅ 2, 2011-

2012; 

 

 ᒪᓕᒐᒃᓴᖅ 15, ᐃᓚᒋᐊᕈᑎᔅᓴᐅᔪᑦ 

(ᐊᑭᑐᔪᖅᑐᕈᑎᓄᑦ) ᒪᓕᒐᖅ 2012-2013; 

 

 ᒪᓕᒐᒃᓴᖅ 16, ᐊᕐᕌᒍᑕᒫᑦ 

ᐅᓂᒃᑳᕆᐊᖃᓐᓂᕐᒧᑦ ᐃᒥᐊᓗᓕᕆᔨᒃᑯᑦ 

ᒪᓕᒐᖓᑦ; 

 

 ᒪᓕᒐᒃᓴᖅ 17, ᐊᑮᑦᑐᕆᔭᓂᑦ ᐲᔭᐃᓂᕐᒧᑦ 

ᒪᓕᒐᖅ, 2011-2012; 

 

 ᒪᓕᒐᒃᓴᖅ 18, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒋᑦ ᐊᑕᐅᓯᐅᓐᖏᑦᑐᑦ 

ᒪᓕᒐᐃᑦ ᑐᑭᓕᐊᑦᑎᐊᕐᓂᖏᓐᓄᑦ; 

 



ᓇᒡᒐᔾᔭᐅ, ᐅᑐᐱᕆ, 31, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1543  

 ᒪᓕᒐᒃᓴᖅ 20, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒍ 

ᐃᖅᑲᖅᑐᐃᕕᓕᕆᓂᕐᒧᑦ ᒪᓕᒐᖅ; 

 

 ᒪᓕᒐᒃᓴᖅ 22, ᒪᓕᒐᖅ ᐱᔾᔪᑎᓕᒃ 

ᓂᕈᐊᕐᕕᓐᓂ ᓄᓇᕗᒻᒥ; ᐊᒻᒪᓗ 

 

 ᒪᓕᒐᒃᓴᖅ 23 - ᐃᓄᓕᒫᖅᓯᐅᑎᑦ 

ᓯᓚᑦᑐᓴᕐᕕᓐᓄᑦ ᒪᓕᒐᖅ. 

 

(ᑐᓵᔨᒃᑰᕈᓐᓃᖅᑐᖅ) ᕼᐊᒪᓂ ᒪᓕᒐᓕᐅᕐᕕᒻᒥ 

ᕼᐊᕚᕼᐃ ᐃᓂᖅᐸᓪᓕᐊᓕᖅᑎᓪᓗᒍ 

ᐊᖏᕐᕋᕈᒪᓕᖅᐸᑦᑐᕼᐊᐅᒥᔪᕼᐃ ᓇᒡᒎᔪᒥᒃ 

ᐊᖏᕐᕋᓐᓂᐊᕆᕗᕼᐃ. ᐅᑭᐊᒃᕼᐊᓐᖑᓕᖅᑎᓪᓗᒍᓗ 

ᐊᖓᓄᕼᐅᐊᖃᑕᐅᕙᓐᓂᐊᕐᒥᒐᑉᓯ 

ᐊᖑᔭᒃᕼᐊᖅᐸᒡᓗᕼᐃ. ᓄᑕᖅᑲᓪᓗ ᐅᓐᓄᒃ 

ᖁᕕᐊᓇᖅᑐᒥᒃ ᖃᓄᐃᓕᕼᐃᒪᐃᒃᑐᒥᒃ 

ᖁᕕᐊᕼᐆᑎᖃᓐᓂᐊᖅᑯᑦ ᕼᐋᓗᐄᖅᑎᓪᓗᒋᑦ. 

ᖁᐊᓇᖅᑯᕼᐃ. 

 

ᐅᖃᖅᑎ (ᑐᓵᔨᑎᒍᑦ): ᑲᔪᓯᒻᒥᓗᑕ 

ᑲᑎᒪᔾᔪᑎᒃᓴᑎᓐᓄᑦ. 22. ᑲᑎᒪᔾᔪᑎᒃᓴᐃᑦ. 

ᑎᑎᕋᖅᑎᐅᑉ ᐃᑲᔪᖅᑎᖓ, ᒥᔅᑕ ᐃᓄᒃᓱᒃ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎᐅᑉ ᐃᑲᔪᖅᑎᖓ (ᐃᓄᒃᓱᒃ): ᖁᔭᓐᓇᒦᒃ. 

ᑲᑎᒪᓛᕐᒥᔪᒍᑦ ᕕᕝᕗᐊᕆ 21, 2012: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᑦ 

ᐊᓯᖏᓐᓂᓪᓗ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃᓱᒃ. 

ᒪᓕᒐᓕᐅᕐᕕᒃ ᓄᖅᑲᖔᕐᓂᐊᖅᐳᖅ ᕕᕝᕗᐊᕆ 21, 

2012 ᑎᑭᓐᓇᓱᓐᓂᖓᓂ 1:30-ᒧᐊᖅᐸᑦ ᐅᓐᓄᓴᒃᑦ. 

ᖁᕕᐊᓱᑦᑎᐊᕐᓂᐊᖅᐳᓯ ᖃᓄᐃᓐᖏᓯᐊᓪᓗᓯᓗ 

ᕼᐋᓗᐄᓐᓇᐅᑎᓪᓗᒍ ᐃᓘᓐᓇᓯ. 

 

ᐃᖅᓱᒃᑏ. 

 

>>ᑲᑎᒪᓂᖅ ᓄᖅᑲᖅᑐᖅ 17:36ᒧᐊᖅᑎᓪᓗᒍ



 

 

 


